
КІРІСПЕ 

Қазақстан Республикасының «2010 жылдан 2020 жылға дейінгі кезеңге 

арналған Құқықтық саясат тұжырымдамасы», елдің 2020 жылға дейінгі 

құқықтық жүйесінің дамуының негізгі бағыттарын айқындады. Осының 

негізінде мемлекеттік және қоғамдық институттардың қарыштап дамуына 

ықпал жасайтын, Қазақстанның орнықты әлеуметтік-экономикалық дамуын 

қамтамасыз ететін барлық нормативтік құқықтық актілерді қазіргі заман 

талабына сәйкестендіру, сотталғандардың санын азайту, сотқа дейінгі тергеу 

мерзімдерін азайту және адам мен азаматтардың құқықтары мен 

бостандықтарын кепілдендіру бірқатар аса маңызды заңнамалық актілер 

қабылдануы тиіс болатын.  

Аталған тұжырымдамаға сәйкес, 2014 жылы шілденің 3-5 аралығында 

«Қазақстан Республикасы қылмыстық кодексі» және «Қылмыстық процестік 

кодексі», «Қазақстан Республикасы әкімшілік құқық бұзушылық туралы 

кодексі», «Қылмыстық атқару кодексі» қабылданды. Қабылданған нормативтік-

құқықтық актілерде кӛптеген ӛзгерістер болды.  

Мысалы, Қазақстан Республикасы қылмыстық-процестік кодексінен 

қылмыстық істі қозғау стадиясы алынып тасталды, оның орнына сотқа дейінгі 

тергеу стадиясы енді. Арыз және шағымдарды тіркеудің, оларды біркелкі 

Реестрге ендіру тәртібі, жасырын тергеу - іс әрекеттері, қылмыстық теріс 

қылықтар және хаттамалық нысан бойынша тергеуді жүргізу; бұйрықтық 

ӛндіріс және т.б. институттар пайда болды.  

Қазақстан Республикасында болашақ заңгерлер мен құқық қорғау және 

арнаулы органдары; сот саласының мамандарын жаңа нормаларға сәйкес 

дайындау басты мәселелердің бірі.  

«Қазақстан Республикасының қылмыстық-процестік құқығы» мамандарды 

дайындауда қолданылатын негізгі құқық салаларының бірі болып табылады. 

Аталған құқық саласы арқылы білім алушылар қылмыстық істерді қараудың 

және тергеудің ерекшеліктерін үйрене алады. Кодекстердің қабылдануына 

байланысты білім алушылар құқық нормаларын басқа бағыттан оқып үйренуі 

шарт. Сондықтан, осы оқу құралын жазу қажеттілігі туындады.  

Қазақстан Республикасы аумағындағы Жоғарғы оқу орындарының  

тыңдаушылары мен студенттерін жаңа кодекстер бойынша тергеуді жүргізуге 

үйрету қажет және оның оқытушы, тәжірибе қызметкерлеріне де тигізер кӛмегі 

мол.   

Оқу құралы Қылмыстық заңның және қылмыстық сот ӛндірісінің жаңа 

моделіне, жетілдірілген әкімшілік құқық бұзушылық туралы заңнамаға және 

қылмыстық жазаларды атқару жүйесіне кӛшу жӛніндегі бірыңғай мемлекеттік 

іс-қимыл жоспарының №28-тармағына сай және Қазақстан Республикасы Білім 

және ғылым министрлігінің типтік бағдарламасына сәйкес жасалып отыр. 

Онда қылмыстық іске қатысушылар ретінде тергеу соты, процесуалдық 

прокурор, сотқа дейінгі тергеп-тексеру, жасырын тергеу іс-әрекеттері және 

сотқа дейінгі тергеу нысандары сияқты институттар ендірілді. 

1 ҚЫЛМЫСТЫҚ ІСТЕРДІҢ СОТТЫЛЫҒЫ. БІРІНШІ САТЫДАҒЫ 

СОТТА ІС ЖҤРГІЗУ 

 

1.1 ҚЫЛМЫСТЫҚ ІСТЕРДІҢ СОТТЫЛЫҒЫ  
1.1.1 Қылмыстық істердің соттылығының ұғымы және оның мазмұны 

1.1.2 Соттылық институтының маңыздылығы 

1.1.3 Істердің аумақтық белгісіне байланысты соттылық  

1.1.4 Істердің пәндік белгіге байланысты соттылығы 

1.1.5 Істерді жасаған субъектінің жеке басына қатысты соттылығы 

1.1.6 Жоғарғы инстанциядағы соттарда қаралатын қылмыстық істер 

1.1.7 Қылмыстық істі соттылығы бойынша беру 

1.1.8 Соттылық туралы дауларды шешу. Қылмыстық істерді біріктіру негізіндегі 

соттылықты анықтау. 

 

1.1.1 Қылмыстық істердің соттылығының ұғымы және оның мазмұны 

«Соттылық» термині бір ғана ұғымды қамтымайды, ол қолданыстағы  

бірнеше заңнамаларда кездеседі. Ол соттың істерді қай инстанцияда 

қарайтындығын анықтайтын норма. Мысалы, «соттылық» арқылы бірінші 

инстанция бойынша азаматтық, қылмыстық істер аудандық, облыстық соттарда 

қаралады.  

Қылмыстық құқықта да «соттылық» ұғымы кездеседі. Қылмыстық 

құқықтағы соттылық  - қылмыстық құқық бұзушылық жасағаны үшін сотталған 

адам соттың айыптау үкімі заңды күшіне енген күннен бастап соттылықты жою 

немесе алып тастау кезіне дейін сотты болған деп есептелінеді. 

Қылмыстық істің соттылығы  - қылмыстық құқық бұзушылық белгілерінің 

жиынтығы және жасалынған қылмыстық құқық бұзушылық бойынша 

қылмыстық істің реттілігі. Осыған байланысты қылмыстық процестік 

заңнамасында істі қарау мен шешудің тәртібі белгіленеді.  

Заңға сәйкес немесе айыпталушының (сотталушы) ӛтініші бойынша 

бірінші сатыда қаралатын қылмыстық істердің орны айқындалады. Мысалы, 

бірінші сатыда қылмыстық істер аудандық және оларға теңестірілген соттарда, 

кәмелетке толмағандардың істері жӛніндегі мамандандырылған ауданаралық 

сотта, қылмыстық істер жӛніндегі мамандандырылған ауданаралық сотта, 

қылмыстық істер жӛніндегі мамандандырылған ауданаралық әскери соттар 

және гарнизондардың әскери соттарында қаралуға жатады.  

Қазақстан Республикасының ҚПК 7-бабының 9-тармақшасына сәйкес 

«Бiрiншi сатыдағы сотқа - сотқа дейінгі тергеп-тексеру аяқталғаннан кейін не 

сот актісінің күшін жоғары тұрған сот жойғаннан кейін не оның күші жекеше 

айыптаушының шағымы бойынша жойылғаннан кейін келіп түскен қылмыстық 

істі соттылығына сәйкес қарайтын аудандық және оған теңестірілген соттар 

(қалалық, мамандандырылған ауданаралық соттар, гарнизондардың әскери 

соттары)» жатқызылады. Мамандандырылған соттардың соттылығына 

жатқызылған қылмыстық істерді қоспағанда, барлық қылмыстық істер, егер 

олардың соттылығы қылмыстық іс жүргізу заңнамасында кӛзделген 

жағдайларда ӛзгертілмеген болса, аудандық және оған теңестірілген соттың 

соттылығына жатады (ҚР ҚПК 306-бабы). Осыған орай қылмыстық істердің 

https://kk.wikipedia.org/wiki/%D0%A1%D0%BE%D1%82

соттылығы жӛнінде мәселе қозғалғанда оның, ең бастысы, бірінші сатыдағы 

соттарға қатысты болатындығын атап ӛткен жӛн. Себебі соттылық институты 

облыстық және оған теңестірілген соттың соттылығына жататын қылмыстық 

істерге, сондай-ақ Қазақстан Республикасы Жоғарғы Сотының соттылығына 

жататын қылмыстық істерге де қатысты екенін айта кету қажет. 

«Қазақстан Республикасының сот жүйесі мен судьяларының мәртебесі 

туралы» Қазақстан Республикасының 2000 жылғы 25 желтоқсандағы N 132 

Конституциялық заңының 3-бабына сәйкес, Қазақстан Республикасының сот 

жүйесiн Қазақстан Республикасының Жоғарғы Соты, Қазақстан 

Республикасының Конституциясына және осы Конституциялық заңға сәйкес 

құрылатын жергiлiктi және басқа соттар құрайды. Қандай да болмасын атаумен 

арнаулы және тӛтенше соттар құруға жол берiлмейдi.   

Жергiлiктi соттарға мыналар жатады:  

1) облыстық және оларға теңестiрiлген соттар (Республика астанасының 

қалалық соты, республикалық маңызы бар қалалардың қалалық соттары);  

2) аудандық және оларға теңестірілген соттар (қалалық сот, ауданаралық 

сот). 

Қазақстан Республикасында басқа соттар, оның ішінде мамандандырылған 

(әскери, қаржылық, экономикалық, әкiмшiлiк, кәмелетке толмағандардың iстерi 

жӛнiндегi және басқа) соттар құрылуы мүмкін Мамандандырылған соттарды 

облыстық немсе аудандық сот мәртебесімен Қазақстан Республикасының 

Президенті құрады.  

Қазақстан Республикасының Жоғарғы Сотының, жергілікті және басқа 

соттардың Қазақстан Республикасының Мемлекеттiк Елтаңбасы мен ӛзiнiң 

атауы бейнеленген мӛрi болады. Қазақстан Республикасының сот жүйесіне 

кірмейтін «Астана» халықаралық қаржы орталығы сотының ерекше мәртебесі 

болады. 

 

1.1.2 Соттылық институтының маңыздылығы 

Барлық соттар заңмен ӛздерiнiң құзыретiне жатқызылған iстердi шешуге 

құқылы. Осыған байланысты бiрiншi сатыдағы сот ретiнде қарауға ӛкiлеттi 

қылмыстық iстердiң тiзiмiне қатысты белгiлi бiр соттың құзырет кӛлемiн нақты 

анықтау аса маңызды, яғни соттардың мәртебесiне қарай олардың ӛкiлеттiктерi 

айқындалады. Соттылықты дұрыс анықтау арқылы қылмыстық процеске 

қатысушылардың құқықтары мен бостандықтарының сақталуын қамтамасыз 

етуге болады.  Сонымен қатар, істерді жан-жақты қарай отырып, ол жӛнінде 

шығарылған шешімнің дұрыс болуына қол жеткізе аламыз.  Ол Қазақстан 

Республикасы Конституциясының 77-бабы 3-бӛлiмiнiң 3-тармағымен бекітілген 

«ешкiмнiң заңда белгiленген соттылығы оның келiсiмiнсiз ӛзгертiлуi мүмкiн 

емес» деген принциптің сақталуын кепілдендіреді.  

Прокурор айыптау актісін бекіткеннен кейін айыпталушыны сотқа береді 

және қылмыстық iстi соттылығы бойынша сотқа жібереді (ҚР ҚПК 305-бабы). 

Соттылық институты ҚР ҚПК 40 тарауымен (306-318-бабы) реттеледі. 

Соттылық аумақтық, пәндік және істің жеке дербес,байланыстылығы 

бойынша айқындалады.  

1.1.3 Істердің аумақтық белгісіне байланысты соттылық 

Аумақтық соттылық – сотта істі қарау аумағына байланысты осы соттың 

құзыретіне жатқызылған соттылық. Аумақтық соттылық құқықтық 

бұзушылықтың жасалған жеріне, анықталған жеріне және тұрғылықты жері 

бойынша анықталатын соттылық. Сот қылмыстық құқық бұзушылық жасалған 

ауданда (облыста, республикалық маңызы бар қалада) жүргiзiледi. Сонымен 

қатар, сот істің жедел және толық болуы мақсатында істі қылмыстық құқық 

бұзушылық анықталған орын бойынша, сондай-ақ күдіктi немесе куәлардың 

кӛпшiлiгi тұратын жерде жүргiзiлуi мүмкiн. 

Аумақтық соттылық Қазақстан Республикасы ҚПК 306-бабына сай 

реттеледі. Оған аудандық және оған теңестірілген соттарды жатқызуға болады. 

Аудандық соттарға, маңызы бар қалаларда орналасқан аудандық соттар және 

облыс кӛлеміндегі кейбір қалалық соттар теңестіріледі. Мысалы Қостанай 

облысы Рудный, Лисаковск қалаларында бӛлек соттар жұмыс атқарады. Ӛзге 

облыстарда да аудандарға теңестірілген қалалар бар. 

Аудандық және оларға теңестірілген соттар бірінші сатыдағы сот ретінде 

әрекет етеді. Мамандандырылған соттардың соттылығына жатқызылған 

қылмыстық істерді қоспағанда, барлық қылмыстық істер, егер олардың 

соттылығы осы Кодексте кӛзделген жағдайларда ӛзгертілмеген болса, аудандық 

және оған теңестірілген соттың соттылығына жатады. 

Қылмыстық іс қылмыстық құқық бұзушылық жасалған жердегi сотта 

қаралуға жатады. Егер қылмыстық құқық бұзушылық бiр соттың қызметі 

жерiнде басталып, басқа соттың қызметі жерiнде аяқталса, iс тергеп-тексеру 

аяқталған жердегi соттың соттылығына жатады. Егер қылмыстық құқық 

бұзушылық Қазақстан Республикасынан тысқары жерде жасалса немесе 

қылмыстық құқық бұзушылық жасалған жердi анықтау мүмкiн болмаса немесе 

қылмыстық құқық бұзушылықтар әртүрлi жерде жасалса, iстi тергеп-тексеру 

аяқталған жердегi сот қарайды.  

Айыптау актісі жасалған немесе медициналық сипаттағы мәжбүрлеу 

шараларын қолдану үшін істі сотқа жіберу туралы қаулы шығарылған жер 

тергеп-тексеру аяқталған жер болып табылады (ҚР ҚПК 314-бап). 

 

1.1.4 Істердің пәндік белгіге байланысты соттылығы  

Істердің пәндік белгіге байланысты соттылығы жасалынған қылмыстық 

құқық бұзушылықтың түрлеріне қарай белгіленеді. Яғни, қылмыстық құқық 

бұзушылықтың дәрежесіне қарай айқындалады.  

Мысалы ҚР ҚПК-нің 308-бабына сәйкес, Қылмыстық істер жӛніндегі 

мамандандырылған ауданаралық соттар бірінші сатыдағы сот ретінде әрекет 

етеді. Олардың мәртебелері аудандық соттармен теңестіріледі. Аталған Сот 

Қазақстан Республикасы Президентінің 2009 жылғы 29 желтоқсандағы № 910 

«Қазақстан Республикасының кейбір мамандандырылған соттарын құру және 

тарату туралы» Жарлығымен құрылған болатын. 

Қылмыстық істер жӛніндегі мамандандырылған ауданаралық әскери 

соттардың соттылығына жатқызылған істерді қоспағанда, қылмыстық істер 

жӛніндегі мамандандырылған ауданаралық соттардың соттылығына аса ауыр 

қылмыстық құқық бұзушылықтар бойынша қылмыстық істер жатады. 

ҚР ҚК-нің 11-бабына сәйкес «Жасалғаны үшiн ҚК он екi жылдан астам 

мерзiмге бас бостандығынан айыру, ӛмір бойына бас бостандығынан айыру 

немесе ӛлiм жазасы түрiндегi жаза кӛзделген қасақана жасалған іс-әрекеттер 

аса ауыр қылмыстар деп танылады». 

Қылмыстық істер жӛніндегі мамандандырылған ауданаралық соттар үкімді 

орындау сатысында ӛздерінің соттылығына жатқызылған істер бойынша ҚР 

ҚПК-нің 475 және 476-баптарында кӛрсетілген мәселелерді қарайды. Яғни, 

аталған сот үкiмнiң орындалуын кейiнге қалдыру туралы мәселелерді шеше 

алады. Мысалы, адамды қоғамдық жұмыстарға, түзеу жұмыстарына тартуға, 

оның бас бостандығын шектеуге немесе оны бас бостандығынан айыруға 

соттау туралы үкiмдi орындау мынадай негiздердiң бiрi болған кезде: 1) 

сотталған адамның жазаны ӛтеуге кедергi келтiретiн ауыр науқасы болса – ол 

сауығып кеткенге дейiн; 2) сотталған әйел жүктi болса немесе сотталған 

әйелдiң жас балалары болса және жас балаларды жалғыз ӛзі тәрбиелейтін 

еркектерге қатысты – Қазақстан Республикасы Қылмыстық кодексiнiң 74-

бабында кӛзделген тәртiппен; 3) сотталған адам немесе оның отбасы үшiн 

жазаны дереу ӛтеу – ӛрт немесе ӛзгедей дүлей зілзала, отбасының еңбекке 

жарамды жалғыз мүшесiнiң ауыр науқасы немесе қайтыс болуы немесе басқа 

да тӛтенше жағдайлардың салдарынан ауыр салдарға әкеп соғуы мүмкiн болса, 

сот белгiлеген, бірақ алты айдан аспайтын мерзiмге, ал Қазақстан 

Республикасы ҚК 76-бабының екiншi бӛлiгiнде кӛрсетiлген адамдарға қатысты 

үш айдан аспайтын мерзiмге кейiнге қалдырылуы мүмкiн. 

Сонымен қатар аталған соттың құзырына үкiмдi орындауға байланысты: 

1) айыппұлды – қоғамдық жұмыстарға тартумен, қамаққа алумен, бас 

бостандығын шектеумен немесе бас бостандығынан айырумен (Қазақстан 

Республикасы Қылмыстық кодексінің 41-бабы); түзеу жұмыстарын – қоғамдық 

жұмыстарға тартумен, қамаққа алумен, бас бостандығын шектеумен немесе бас 

бостандығынан айырумен (Қазақстан Республикасы Қылмыстық кодексінің 42-

бабы); қоғамдық жұмыстарға тартуды – қамаққа алумен, бас бостандығын 

шектеумен немесе бас бостандығынан айырумен (Қазақстан Республикасы 

Қылмыстық кодексінің 43-бабы);  бас бостандығын шектеуді – бас 

бостандығынан айырумен (Қазақстан Республикасы Қылмыстық кодексінің 44-

бабы) ауыстыру туралы; 2) айыппұл тӛлеуді кейінге қалдыру (Қазақстан 

Республикасы Қылмыстық кодексінің 41-бабы), еңбекке қабілеттілігін толық 

жоғалтқан кезде түзеу жұмыстарының қалған бӛлігін орындаудан босату 

(Қазақстан Республикасы Қылмыстық кодексінің 42-бабы) туралы; 3) қоғамнан 

оқшаулаумен байланысты емес жазаға сотталған, бақылаудан жасырынған және 

жазасын ӛтеуден жалтарып жүрген адамдарға қатысты iздестiру, оның ішінде 

халықаралық іздестіру жариялау, оны тоқтату және бұлтартпау шарасын таңдау 

туралы және ӛзге де мәселелерді қарай алады. 

Қылмыстық істер жӛніндегі мамандандырылған ауданаралық соттар 

ӛздерінің соттылығына жатқызылған істер бойынша іс жүргізуді жаңадан 

ашылған мән-жайлар бойынша қозғау туралы ӛтінішхаттарды қарайды. 

Қазақстан Республикасы Қылмыстық процестік кодексінің 53-тарауында 

кӛзделген қылмыстық істер жӛніндегі сот актілерін жаңадан ашылған мән-

жайлар бойынша қайта қарау бойынша іс жүргізу қылмыстық процестің сатысы 

болып табылып, осы мән-жайлар шешім қабылдау кезінде сотқа мәлім 

болмаған жағдайда, заңды күшіне енген сот актілерін қайта қарау үшін 

құқықтық негіздер мәселесінің бар-жоғы шешіледі (Қылмыстық істер жӛніндегі 

сот актілерін жаңадан ашылған мән-жайлар бойынша қайта қараудың кейбір 

мәселелері туралы Қазақстан Республикасы Жоғарғы Сотының 2018 жылғы 29 

маусымдағы № 9 Нормативтік қаулысы) . 

Егер тиісті әкімшілік-аумақтық бірліктің аумағында мамандандырылған 

тергеу соттары, мамандандырылған ауданаралық тергеу соттары құрылмаса, 

олардың соттылығына жатқызылған материалдарды аудандық және оларға 

теңестірілген соттар (тергеу судьясы) қарауға құқылы. Аудандық және оған 

теңестірілген соттың тергеу судьясын (судьяларын) осы соттың тӛрағасы 

судьялар арасынан тағайындайды. Тергеу судьясын ауыстыру қажет болған 

кезде ол қайта тағайындалуы мүмкін. 

 

1.1.5 Істерді жасаған субъектінің жеке басына қатысты соттылығы 

Аталған соттылық қылмыстық құқық бұзушылық жасаушы субъектінің 

мәртебесіне қарай реттеледі. Яғни, қылмыстық құқық бұзушылықтарды 

жасаған сотталушының жеке мәртебесіне қарай айқындалады. Сотталушы 

кәмелетке толмаған тұлға немесе әскери қызметші болуы мүмкін. Олардың 

істері жергілікті соттан бӛлек соттарда қаралады. 

Қазақстан Республикасы ҚПК-нің 307-бабына сай Кәмелетке 

толмағандардың істері жӛніндегі мамандандырылған ауданаралық соттар сот 

бірінші сатыдағы сот ретінде әрекет етеді, оның соттылығына кәмелетке 

толмағандар жасаған қылмыстық құқық бұзушылықтар туралы істер 

жатқызылады. Кәмелетке толмағандар жасаған барлық қылмыстық құқық 

бұзушылықтар осы сотта қаралады. Қазақстан Республикасы ҚК 15-бабының 1 

тармағына сәйкес кәмелетке толмағандар 16 жастан бастап жауаптылыққа 

тартылады, осы баптың 2 тармағында кӛрсетілген қылмыстық істер бойынша 

14 жастан бастап жаза кӛзделген.  

Аталған соттар Қазақстан Республикасы Президентінің 2007 жылғы 23 

тамыздағы «Кәмелетке толмағандар істері жӛніндегі мамандандырылған 

ауданаралық соттар құру туралы» N 385 Жарлығы негізінде жүзеге асырылды. 

Кәмелетке толмағандардың істері жӛніндегі мамандандырылған ауданаралық 

соттар кәмелетке толмағандарға қатысты қылмыстық істерден бӛлек әкімшілік 

құқық бұзушылық туралы істерді және олардың мүдделерін қозғайтын 

азаматтық істерді қарай алады. 

Кәмелетке толмағандардың істері жӛніндегі мамандандырылған 

ауданаралық соттар  кәмелетке толмағандарға қарсы жасалынған қылмыстық 

құқық бұзушылықтарды да қарайды. Қазақстан Республикасы Қылмыстық 

кодексінің 106 (екінші бӛлігінің 11) тармағында), 107 (екінші бӛлігінің 8) 

тармағында), 122 (бірінші және екінші бӛліктерінде), 123 (екiншi бӛлiгiнде), 124 

(бірінші және екінші бӛліктерінде), 132 (бірінші және екінші бӛліктерінде), 133, 

https://adilet.zan.kz/kaz/docs/K1400000231#z2516

134, 135(бірінші, екінші және үшінші бӛліктерінде), 136, 137, 138, 

139(балаларды асырауға қаражат тӛлеу жӛніндегі міндеттерді орындамау 

бӛлігінде), 140, 141, 142, 143 және 144-баптарында кӛзделген қылмыстық құқық 

бұзушылықтар туралы қылмыстық істер жатады. Яғни, кӛрінеу кәмелетке 

толмаған адамға қатысты денсаулыққа қасақана ауыр зиян келтіру; кӛрінеу 

кәмелетке толмаған адамға қатысты денсаулыққа орташа ауыр зиян келтіру; он 

алты жасқа толмаған адаммен жыныстық қатынас немесе сексуалдық сипаттағы 

ӛзге де әрекеттер жасау; кәмелетке толмаған адамға қатысты жыныстық 

қатынас жасауға, еркек пен еркектiң жыныстық қатынас жасауына, әйел мен 

әйелдің жыныстық қатынас жасауына немесе сексуалдық сипаттағы ӛзге де 

әрекеттерге мәжбүр ету; кәмелетке толмаған адамды қылмыстық құқық 

бұзушылықтар жасауға тарту; кәмелетке толмаған адамды қоғамға жат 

әрекеттер жасауға тарту; кәмелетке толмаған адамды жезӛкшелікпен 

айналысуға тарту; кәмелетке толмағандар саудасы; баланы ауыстыру; бала 

асырап алу жӛнiндегi заңсыз әрекет; бала асырап алу құпиясын жария ету; 

балаларын күтіп-бағуға арналған қаражатты тӛлеу жӛніндегі міндеттерді 

орындамау, еңбекке қабілетсіз ата-аналарын, еңбекке қабілетсіз жұбайын 

(зайыбын) күтіп-бағуға арналған қаражатты тӛлеуден жалтару; кәмелетке 

толмаған адамды тәрбиелеу жӛнiндегi мiндеттердi орындамау; балалардың 

ӛмiрi мен денсаулығының қауiпсiздiгiн қамтамасыз ету жӛнiндегi мiндеттердi 

тиісінше орындамау; қорғаншы немесе қамқоршы құқықтарын терiс пайдалану; 

кәмелетке толмаған адамды Қазақстан Республикасының шегінен тысқары 

жерге заңсыз әкету; кәмелетке толмағандарды эротикалық мазмұндағы 

ӛнімдерді жасауға тарту сияқты «Жеке адамға қарсы жасалынған» және 

«Кәмелетке толмағандарға қарсы» қылмыстық құқық бұзушылықтарды 

қарайды. 

Кәмелетке толмағандардың істері жӛніндегі мамандандырылған 

ауданаралық соттар үкімді орындау сатысында ӛздерінің соттылығына 

жатқызылған істер бойынша ҚР ҚПК 475 және 476-баптарында кӛрсетілген 

мәселелерді қарай отырып жазаны ӛтеуді кейінге қалдыру, жазаның жеңіл 

түрлерін тағайындау жӛнінде шешімдерді де қабылдай алады. Сонымен бірге, 

осы Кодекстің 317-бабында кӛзделген жағдайларда істерді ӛзге соттардың да 

қарауына бере алады. 

ҚР ҚПК-нің 309-бабына сай, Қылмыстық істердің қылмыстық істер 

жӛніндегі мамандандырылған ауданаралық әскери соттар мен гарнизондардың 

әскери соттары қарайтын істер де іске тартылған субьектінің жеке басына 

қатысты айқындалады. 2000ж-ғы 25 желтоқсандағы «Сот жүйесі және судьялар 

мәртебесі туралы» конституциялық занның 3 бабының 2 тармағына сәйкес 

жергілікті соттарға ҚР-сы әскерлерінің әскери соты (облыстық және оларға 

теңестірілген соттар) және гарнизонның әскери соты (аудандық және оған 

теңестірілген соттар деңгейінде жатқызылған). Сондай-ақ республикада 

мамандырылған соның ішінде әскери соттар құруға болатыны кӛрсетілген. Осы 

әскери соттарды ұйымдастыру мен оның қызметінің ерешелігі Қазақстан 

Республикасы Қарулы күштерінің құрылымының ӛзгешілігіне және алдындағы 

міндеттерге байланысты. Сот тӛрілігін жүзеге асыру кезінде әскери соттар 

жалпы құзырлы соттар сияқты азаматтық, қылмыстық және ӛзге де істерді 

қарайды, процессуалды және материалды заң нормаларын басшылыққа алады. 

әскери соттардың судьяларына жалпы талаптармен қатар қосымша талап 

қойылады. Олар міндетті түрде әскери қызметші болуға тиіс. Әскери соттар сот 

жүйесінде соттар сияқты азаматтардың құқытарын, бостандықтары мен заңды 

мүдделерін мемлекеттік органдардың, ұйымдардың құқықтары мен заңды 

мүдделерін қорғауды жатқызуға болады. 

Қылмыстық істер жӛніндегі мамандандырылған ауданаралық әскери 

соттар және гарнизондардың әскери соттары бірінші сатыдағы сот ретінде 

әрекет етеді. Қылмыстық істер жӛніндегі мамандандырылған ауданаралық 

әскери соттардың соттауына: Қазақстан Республикасы Қылмыстық кодексінің 

18-тарауында кӛзделген аса ауыр әскери қылмыстар туралы; Қазақстан 

Республикасының Қарулы Күштерінде, басқа да әскерлерде және әскери 

құралымдарда шақыру немесе келісімшарт бойынша әскери қызмет ӛткеріп 

жүрген әскери қызметшілер, әскери жиындардан ӛту кезінде запастағы 

азаматтар, ӛздерінің қызметтік міндеттерін орындауға байланысты немесе осы 

бӛлімдер, құрамалар және мекемелер орналасқан жерде әскери бӛлімдердің, 

құрамалардың және мекемелердің азаматтық персоналының адамдары жасаған 

басқа да аса ауыр қылмыстар туралы қылмыстық істер жатады. 

Гарнизондардың әскери соттарының соттылығына: Қазақстан 

Республикасы Қылмыстық кодексінің 18-тарауында кӛзделген әскери 

қылмыстық құқық бұзушылықтар туралы; Қазақстан Республикасының Қарулы 

Күштерінде, басқа да әскерлерде және әскери құралымдарда шақыру немесе 

келісімшарт бойынша әскери қызмет ӛткеріп жүрген әскери қызметшілер, 

әскери жиындардан ӛту кезінде запастағы азаматтар, ӛздерінің қызметтік 

міндеттерін орындауға байланысты немесе осы бӛлімдер, құрамалар және 

мекемелер орналасқан жерде әскери бӛлімдердің, құрамалардың, мекемелердің 

азаматтық персоналының адамдары жасаған басқа да қылмыстық құқық 

бұзушылықтар туралы қылмыстық істер жатады. 

 

1.1.6 Жоғарғы инстанциядағы соттарда қаралатын қылмыстық істер  

Қазақстан Республикасы ҚПК-нің 310-бабына сәйкес, облыстық және оған 

теңестірілген сот апелляциялық сатыдағы сот ретінде әрекет етеді. Қазақстан 

Республикасында облыстық соттар 14, ал оған теңестірілген 3 сот (Нұр-Сұлтан, 

Алматы және Шымкент қ.) жұмыс жасайды. Облыстық және оған теңестірілген 

соттар аудандық және оларға теңестірілген соттардың, кәмелетке 

толмағандардың істері жӛніндегі мамандандырылған ауданаралық соттардың, 

сондай-ақ қылмыстық істер жӛніндегі мамандандырылған ауданаралық 

соттардың заңды күшіне енбеген үкімдері мен қаулыларына апелляциялық 

(жекеше) шағымдар, прокурордың ӛтінішхаттары бойынша істерді 

апелляциялық тәртіппен қарайды. Облыстық және оларға теңестірілген соттар 

қылмыстық процестің сотқа дейінгі сатысында тергеу судьясының 

қаулыларына шағымдарды, прокурордың ӛтінішхаттарын қарайды. 

Әскери сот апелляциялық сатыдағы сот ретінде әрекет етеді. Әскери сот 

гарнизондардың әскери соттарының, қылмыстық істер жӛніндегі 

мамандандырылған ауданаралық әскери соттардың заңды күшіне енбеген, 

үкімдері мен қаулыларына апелляциялық (жекеше) шағымдар, прокурордың 

ӛтінішхаттары бойынша істерді апелляциялық тәртіппен қарайды (ҚР ҚПК-нің 

311-бабы). 

Қазақстан Республикасының Жоғарғы Соты: 1) бірінші сатыдағы 

соттардың үкімдерін, қаулыларын апелляциялық сатыда қарағаннан кейін 

оларды қайта қарау туралы ӛтінішхаттарды, апелляциялық сатыдағы соттардың 

үкімдерін, қаулыларын; 2) бірінші сатыдағы соттың үкімдері мен қаулылары 

апелляциялық сатыда қайта қаралғанына не қаралмағанына қарамастан – 

оларға, апелляциялық сатыдағы үкімдер мен қаулыларға Жоғарғы Сот 

Тӛрағасының ұсынуларын, Бас Прокурордың наразылықтарын сот алқасында 

қарайтын сот сатысы ретінде әрекет етеді (ҚР ҚПК-нің 313-бабы). Сонымен 

бірге, Қазақстан Республикасы Жоғарғы Сотының алқасы ӛздерінің 

соттылығына жатқызылған істер бойынша іс жүргізуді жаңадан ашылған мән-

жайларға байланысты қозғау туралы ӛтінішхаттарды қарайды. 

 

1.1.7 Қылмыстық істі соттылығы бойынша беру 

Прокурор айыптау актісін бекіткеннен кейін айыпталушыны сотқа береді 

және қылмыстық iстi соттылығы бойынша сотқа жібереді (ҚР ҚПК 305-бабы). 

Егер айыпталушы күзетілуде болса, прокурор күзетпен ұстау орны 

әкімшілігінің басшысын қылмыстық істің сотқа жіберілгені және 

айыпталушының сотқа берілгендігі туралы хабардар етеді. Қылмыстық iс сотқа 

келіп түскен кезде соттың тӛрағасы немесе оның тапсырмасы бойынша басқа 

судья iстi сотта iс жүргiзуге қабылдау туралы мәселенi шешедi.      Судья сот 

отырысын тағайындау мүмкiндiгi туралы мәселенi шешу кезiнде 

сотталушылардың әрқайсысына қатысты iстiң осы соттың соттылығына 

жататынын-жатпайтынын анықтауы тиіс (ҚР ҚПК 320-бабы). Егер сот келiп 

түскен iстiң ӛзінің соттылығына жатпайтынын анықтаса, онда iстi соттылығы 

бойынша жiбередi.  

Егер басты сот отырысында iстердiң аумақтық тұрғыдағы соттылығы 

қағидаларының бұзылғаны анықталса, онда сот iстi процестiң барлық 

қатысушыларының келiсуімен ӛзiнiң iс жүргiзуiнде қалдыруға құқылы. Істің 

қылмыстық істер жӛніндегі мамандандырылған ауданаралық соттың, 

қылмыстық істер жӛніндегі мамандандырылған ауданаралық әскери соттың 

немесе гарнизонның әскери сотының соттылығына жататыны анықталса, ол 

барлық жағдайларда соттылығы бойынша жіберілуге жатады. 

 

1.1.8 Соттылық туралы дауларды шешу. Қылмыстық істерді біріктіру 

негізіндегі соттылықты анықтау 
Жекелеген жағдайларда, істі неғұрлым тез, жан-жақты және объективті 

қарау мақсатында, соның ішінде алқабилердің қатысуымен қаралатын 

сотталушының келісімімен немесе процеске қатысушылардың ӛтінішхаты 

бойынша ол бір соттан сол деңгейдегі басқа соттың қарауына берілуі мүмкін 

(ҚР ҚПК 317-бабы). Бұл ретте істі оның сот отырысында қаралуы басталғанға 

дейін ғана беруге жол беріледі. Егер сот осы соттың барлық судьяларының істі 

қарауға қатысуына кедергі келтіріп отырған мән-жайларға байланысты iстi 

қарайтын жағдайда болмаса, сондай-ақ істің жан-жақты және объективті түрде 

қаралуын қамтамасыз ету мақсаттарында не басқа сотқа беру сот процесіне 

қатысушылардың жеке қауіпсіздігіне тӛнген нақты қатермен байланысты 

болғанда, іс тараптың ӛтiнiшхаты, судьяның немесе сот тӛрағасының ұсынуы 

бойынша бiр соттан сол деңгейдегi басқа соттың қарауына берiлуi мүмкiн. 

Бір адамды немесе адамдар тобын бірнеше қылмыстық құқық бұзушылық 

жасады деп айыптау кезінде, олардың ең болмағанда біреуі аса ауыр қылмыс 

санатына жататын болса, істі қылмыстық істер жӛніндегі мамандандырылған 

ауданаралық сот қарайды, ал топта біреуі әскери қызметші болғанда 

қылмыстық құқық бұзушылықтар туралы істерді қылмыстық істер жӛніндегі 

мамандандырылған ауданаралық әскери сот қарайды. 

Аса ауыр санатқа жатпайтын қылмыстық құқық бұзушылық сыбайластық 

арқылы жасалған жағдайда және істі жеке іс жүргізуге бӛліп шығару мүмкін 

болмаған кезде істерді: егер сыбайластардың арасында әскери қызметші 

болмаса, сыбайластардың ең болмағанда біреуі кәмелетке толмаған адам болып 

табылатын істерді кәмелетке толмағандардың істері жӛніндегі 

мамандандырылған ауданаралық сот; сыбайластардың ең болмағанда біреуі 

әскери қызметші немесе ҚР ҚПК 309-бабы кӛрсетілген басқа адам болып 

табылатын істерді гарнизонның әскери соты қарайды. 

Істi бiр соттан екiншi сотқа беру туралы мәселенi жоғары тұрған сот 

шешедi, бұл туралы қаулы шығарылады. Істі бір соттың апелляциялық немесе 

кассациялық сатысынан басқа соттың тиісті сатысына беру осы бапта кӛзделген 

негіздер және тәртіп бойынша жүзеге асырылады. 

Соттар арасындағы соттылық туралы дауларды жоғары тұрған сот шешедi, 

оның шешiмi түпкiлiктi болып табылады және шағым жасалуға жатпайды. 

Тараптардың істiң бұл соттың соттылығына жатпайтыны туралы арыздарын 

осы сот шешедi. Соттың соттылық мәселесі бойынша шығарған қаулысына 

жоғары тұрған сотқа шағым жасалуы мүмкiн, оның шешiмi түпкiлiктi болып 

табылады және шағым жасауға, прокурордың ӛтінішхаты бойынша қайта 

қарауға, наразылық білдіруге жатпайды. 

 

 

 

1.2 БАСТЫ СОТ ТАЛҚЫЛАУЫН ТАҒАЙЫНДАУ ТУРАЛЫ 

МӘСЕЛЕНІ ШЕШУ ЖӘНЕ СОТ ОТЫРЫСЫНА ДАЙЫНДЫҚ 

ӘРЕКЕТТЕРІ.  
1.2.1 Басты сот талқылауын тағайындау стадиясының ұғымы және маңызы.  

1.2.2 Соттың келіп түскен іс бойынша іс-әрекеті және анықталуға жататын мән-

жайлар. 

1.2.3 Алдын ала тыңдау ӛткізудің іс жүргізу тәртібі.  

1.2.4 Басты сот талқылауын тағайындаудың негіздері мен іс жүргізу тәртібі.  

1.2.5 Басты сот талқылауын тағайындау сатысында қабылданатын  шешімдер және 

соттың іс-әрекеті. 

1.2.1 Басты сот талқылауын тағайындау стадиясының ұғымы және 

маңызы 

Қолданыстағы қылмыстық-процестік заңнамадағы «Басты сот талқылауын 

тағайындау туралы мәселені шешу және сот отырысына дайындық әрекеттері» 

стадиясы қылмыстық процесстің бір кезеңі болып табылады. Қылмыстық іс 

бойынша сотқа дейінгі тергеп-тексеру аяқталып, сотқа іс түскен соң жүзеге 

асырылады. Аталған кезеңде басты сот талқылауын ӛткізге қатысты сұрақтар 

қарастырылып, шешім шығарылады. 

Қылмыстық сот ісін жүргізуде сот талқылауын тағайындау (сотқа беру) 

кезеңі қылмыстық іс сотқа келіп түскен сәттен басталады және процессуалдық 

шешімдердің қабылдануымен және қабылданған шешімнен туындайтын іс-

әрекеттердің жасалуымен аяқталады. Басты сот талқылауын тағайындау - іс 

жүзінде заңды негіздердің бар-жоғын анықтау және қылмыстық істі мәні 

бойынша қарауды қажет ететін қылмыстық процестің дербес сатысы болып 

табылады. Бұл кезеңде дәлелдемелердің дұрыстығын анықтау, тағылған 

айыптың  дәлелденгенін, айыпталушының кінәсін анықтаумен байланысты 

сұрақтар шешіледі. Басты сот талқылауын тағайындауға қатысты сұрақтар 

бірінші сатыдағы сотта қаралады. 

ҚР ҚПК-нің 7 бабының 9 тармағына сай, бiрiншi сатыдағы сотына – сотқа 

дейінгі тергеп-тексеру аяқталғаннан кейін не сот актісінің күшін жоғары тұрған 

сот жойғаннан кейін не оның күші жекеше айыптаушының шағымы бойынша 

жойылғаннан кейін келіп түскен қылмыстық істерді соттылығына сәйкес 

қарайтын аудандық және оларға теңестірілген соттар (қалалық, 

мамандандырылған ауданаралық соттар, гарнизондардың әскери соттары), 

сотқа дейінгі тергеп-тексеруді жүзеге асыратын адамдардың, жедел-іздестіру 

қызметінің, сотқа дейінгі тергеп-тексерудің заңдылығына қадағалауды жүзеге 

асыратын прокурордың шешімдеріне және әрекеттеріне (әрекетсіздігіне) 

шағымдарды қарайтын, ҚПК кӛзделген жағдайларда процестік әрекеттерді 

санкциялайтын, сондай-ақ ҚПК кӛзделген ӛзге де ӛкілеттіктерді жүзеге 

асыратын мамандандырылған тергеу соттары, мамандандырылған ауданаралық 

тергеу соттары жатқызылады. 

 

1.2.2 Соттың келіп түскен іс бойынша іс-әрекеті және анықталуға 

жататын мән-жайлар 

Қылмыстық iс прокурордан сотқа келіп түскен кезде соттың тӛрағасы 

немесе судья iстi сотта iс жүргiзуге қабылдайды. Содан кейінгі кезеңде, судья 

қылмыстық іс бойынша: iстiң осы соттың соттылығына жататынын-

жатпайтынын; iс бойынша iс жүргiзудi тоқтатуға не тоқтата тұруға әкеп 

соқтыратын мән-жайлардың бар-жоғын; сотқа дейінгі тергеп-тексеру, сотқа 

дейінгі жеделдетілген тергеп-тексеру жүргізу, процестік келісім жасасу, 

медиация тәртібімен татуласуға қол жеткізу туралы келісім жасасу кезінде сот 

отырысын тағайындауға кедергі келтіретін қылмыстық-процестік заңды бұзуға 

жол берілгенін-берілмегенін; айыптау актісі кӛшірмелерінің берілгенін-

берілмегенін; айыпталушыға таңдалған бұлтартпау шарасының ӛзгертілуге 

немесе күші жойылуға немесе оны қолдану мерзімінің ұзартылуға жататынын-

жатпайтынын; қылмыстық құқық бұзушылықпен келтірiлген залалды ӛтеудi 

және мүлікті ықтимал тәркiлеудi қамтамасыз ету шаралары қабылданғанын-

қабылданбағанын; арыздар мен ӛтiнiшхаттардың бар-жоғын анықтайды (ҚР 

ҚПК 320-бап). Сонымен бірге, судья айыпталушыға бұлтартпау шарасын 

қолданудың немесе қолданбаудың негiздiлiгi туралы және егер бұлтартпау 

шарасы таңдалса, оның түрiнiң негiздiлiгi немесе негiзсiздiгi туралы мәселенi 

қарайды, егер осы уақытқа дейін бұлтартпау шарасын қолдану мерзімі ӛтіп 

кетсе, оны ұзартуы тиіс. Қажет деп тапқан жағдайда сот аса ауыр қылмыстар 

бойынша алдын ала тыңдауды ӛткiзеді. Басты сот талқылауын тағайындауға 

кедергі келтіретін қылмыстық-процестік заңнаманы елеулі түрде 

бұзушылықтар анықталған, сондай-ақ олар сотқа дейінгі жеделдетілген іс 

жүргізу істері бойынша немесе жасалған процестік келісімдері бар істер 

бойынша басты сот талқылауында анықталған кезде, сот оларды жою үшін істі 

прокурорға қайтарады. 

Барлық мән-жай анықталған соң сот басты сот талқылауын тағайындау 

туралы немесе ӛзге қаулының түрлерін шығарады. Мысалы: қылмыстық іс 

бойынша ӛндірісті тоқтату; қылмыстық істі соттылығына қарай беру; 

қылмыстық істі қысқарту және т.б. Аталған қаулыларда:  оның шығарылған 

уақыты мен жерi; судьяның лауазымы мен тегi; қабылданған шешiмдердiң 

негiздерi мен мәнi кӛрсетiледі. Шешiм iс сотқа келiп түскен кезден бастап бес 

тәулiктен кешiктiрiлмей жүзеге асырылуы тиіс. 

 

1.2.3 Алдын ала тыңдау өткізудің іс жүргізу тәртібі 

Аса ауыр қылмыстар туралы істер бойынша алдын ала тыңдау ӛткізу 

міндетті. Басқа істер бойынша алдын ала тыңдау iстi соттылығы бойынша 

жiберу, істі прокурорға жіберу, iстi тоқтату, іс бойынша іс жүргізуді тоқтата 

тұру туралы шешімдерді қабылдау, қылмыстық iстердi бiрiктiру және бӛліп 

шығару, сондай-ақ тараптардың ӛтiнiшхаттарын қарау қажет болған жағдайда 

ӛткiзіледi. Iстi алдын ала тыңдауды судья оны ӛткізу туралы қаулы шығарылған 

кезден бастап он тәулік ішінде сот отырысында жеке-дара жүргiзедi. Iстi алдын 

ала тыңдау ӛткiзiлетiн уақыт пен орын туралы тараптарға хабарланады. Iстi 

алдын ала тыңдау барысында хаттама жүргізіледi. Сот отырысына аса ауыр 

қылмыс жасады деп айыпталатын сотталушының, оның қорғаушысы мен 

мемлекеттiк айыптаушының қатысуы мiндеттi. Ӛзге қылмыстық құқық 

бұзушылықтарды жасады деп айыпталатын сотталушы, егер ол бұл жӛнiнде 

ӛтiнішхат жасаса, алдын ала тыңдау оның қатысуынсыз жүргiзiледi. Қорғаушы 

дәлелдi себептерсiз келмей қалған жағдайда, сондай-ақ оның алдын ала 

тыңдауға қатысуға мүмкiндiгi болмаған кезде, судья сот отырысына жаңадан 

тағайындалған қорғаушының қатысуын қамтамасыз етуге шаралар қолданады. 

Сот отырысына жәбiрленушi мен оның ӛкiлiнiң, азаматтық талапкердің, 

азаматтық жауапкердiң немесе олардың ӛкілдерiнiң келмеуi iстi алдын ала 

тыңдауға кедергi келтірмейді. 

Алдын ала тыңдау барысында судья аса ауыр қылмыстарды жасады деп 

айыпталатын, сондай-ақ Қазақстан Республикасы Қылмыстық кодексінің 125 

(үшінші бӛлігінің 1) тармағында), 128 (тӛртінші бӛлігінің 1) тармағында), 132 



15 

 

(бесінші бӛлігінде), 135 (тӛртінші бӛлігінің 1) тармағында), 160, 163, 164 

(екінші бӛлігінде), 168, 380-1 (екінші бӛлігінің 6) тармағында)-баптарында 

кӛзделген қылмыстарды жасады деп айыпталатын сотталушыдан оның ісін 

алқабилердің қатысуымен қарау туралы ӛтінішхатының бар-жоғын, егер 

осындай ӛтінішхат мәлімделген болса, оның ӛз ӛтінішхатын қолдайтынын-

қолдамайтынын анықтайды. Оған: қылмыстық топ жасалған адам ұрлау; 

қылмыстық топпен жасалған адам саудасы; кәмелетке толмаған адамды 

қылмыстық топтың қылмыстық әрекетіне тартуға байланысты іс-әрекеттер; 

қылмыстық топпен жасалған кәмелетке толмағандар саудасы; басқыншылық 

соғысты жоспарлау, дайындау, тұтандыру немесе жүргiзу; соғыс жүргiзудiң 

тыйым салынған құралдары мен әдiстерiн қолдану; соғыс заңдары мен 

дәстүрлерін бұзу; геноцид; қарулы бүлiк сияқты құқық бұзушылықтар 

жатқызылады. Себебі, аталған қылмыстық құқық бұзушылықтар бойынша істер  

Мұндай ӛтінішхат: 1) тӛтенше ахуал жағдайларында және жаппай 

тәртіпсіздіктер барысында жасалған адам ӛлтіру; 2) бейбітшілікке және адамзат 

қауіпсіздігіне қарсы, конституциялық құрылыстың негіздеріне және 

мемлекеттің қауіпсіздігіне қарсы қылмыстар; 3) террористік және экстремистік 

қылмыстар; 4) соғыс уақытында немесе ұрыс жағдайында жасалған әскери 

қылмыстар; 5) қылмыстық топ құрамында жасалған қылмыстар туралы істерді 

қарау жағдайында сұратылмайды. 

Егер алдын ала тыңдау барысында прокурор айыптауды ӛзгертсе, ол жаңа 

тұжырымдауды сотқа жазбаша түрде ұсынады және судья мұны қаулыда 

кӛрсетедi. Егер прокурордың айыптауды ӛзгертуi соттылықтың ӛзгеруiне әкеп 

соқса, судья iстi айыптау актісін қайта жасау және iстi соттылығы бойынша 

жiберу үшiн прокурорға қайтарады. Судья істi алдын ала тыңдау нәтижелерi 

туралы қаулы шығарады, онда қаралған мәселелер бойынша шешiмдi 

баяндайды 

 

1.2.4 Басты сот талқылауын тағайындаудың негіздері мен іс жүргізу 

тәртібі 

Судья басты сот талқылауын процеске қатысушылардың құқықтарын 

қамтамасыз ету жӛнiндегi барлық талаптары сақталды және сотта iстi қарауға 

кедергi келтiретiн ӛзге мән-жайлар жоқ деген түйінге келгенде тағайындайды. 

Басты сот талқылауы алдын ала тыңдауды ӛткiзбестен де тағайындайды. Басты 

сот талқылауын тағайындау туралы қаулыда: сотталушы болып табылатын 

адамды кӛрсету; ол сотқа берілген қылмыстық заңды дәл кӛрсету; бұлтартпау 

шарасы мен азаматтық талап қоюды қамтамасыз ету шараларын сақтау, 

олардың күшін жою, оларды ӛзгерту немесе таңдау және ықтимал тәркілеу 

туралы шешiм; процеске қатысушылардың қарсылық білдірулері, 

ӛтiнiшхаттары мен ӛзге де мәлiмдемелерi бойынша шешiмдер; айыпталушының 

таңдаған адамын қорғаушы ретiнде жіберу немесе алдыңғысына қорғаушы 

тағайындау туралы шешiм; басты сот отырысына шақырылуға жататын 

адамдардың тiзбесi қамтылуға тиіс.  

Сотқа дейінгі тергеп-тексеру барысында айғақтары сақтауға қойылған 

адамдар сот отырысына шақырылмайды; заң соталушының iсiн сырттай 

қарауға жол беретiн жағдайда iстi оның қатысуынсыз тыңдау туралы шешiм; 

басты сот талқылауының орны мен уақыты туралы мәлiметтер; iстi жалпы 

немесе қысқартылған тәртіппен, ашық немесе жабық сот отырысында қарау 

туралы шешiм; сот ісін жүргiзу тiлі туралы шешiм; запастағы судья туралы 

шешiм қамтылуға тиiс. Егер iс бойынша алдын ала тыңдау жүргiзiлсе, басты 

сот отырысын тағайындау туралы қаулыда талқылауға қойылған мәселелер 

жӛнiндегi шешiмдер кӛрсетілуге тиіс. 

 

1.2.5 Басты сот талқылауын тағайындау сатысында қабылданатын  

шешімдер және соттың іс-әрекеті 

Басты сот талқылауы сатысында сот бірнеше шешімдерді қабылдай алады. 

Аталған шешімдер алдын-ала тыңдаудан кейін немесе басты сот талқылауы 

тағайындалған соң шығарылады. Ол туралы тиісті қаулы қабылданады. 

Қабылданатын шешімдерге: істі прокурорға жіберу;  қылмыстық істi 

соттылығы бойынша жiберу; іс бойынша iс жүргiзудi тоқтата тұру; қылмыстық 

iстi тоқтату және  азаматтық талап қоюды және мүлiктi тәркiлеудi қамтамасыз 

ету шараларын қолдану; тараптардың iс материалдарымен танысу мүмкiндiгiн 

қамтамасыз ету; құжаттардың кӛшiрмелерiн табыс ету; сот отырысына 

шақырту сияқты процестік әрекеттер жатқызылады. 

1Қылмыстық iс бойынша iс жүргiзудi тоқтата тұру 

Судья iс бойынша iс жүргiзудi тоқтата тұру туралы қаулыны ҚР ҚПК-нің 

45-бабынде кӛрсетілген негіздер бойынша шығаруы мүмкiн. Яғни, айыпталушы 

соттан жасырынған не оның жүрген жері басқа себептермен анықталмаған; 

сотталушының психикасының уақытша бұзылуы немесе ӛзге де ауыр науқасы 

заңда кӛзделген тәртiппен куәландырылған; сотталушы Қазақстан 

Республикасынан тыс жерде болған; қылмыстық iс бойынша одан әрi iс 

жүргiзуге уақытша кедергi келтiретiн еңсерілмейтін күштің әрекетi; құқықтық 

кӛмек алуға байланысты процестік әрекеттер орындалып жатқан; сотта 

прокурор сотталушының дәлелдемелердің заңсыз әрекеттерді қолдана отырып 

немесе қатыгез қарым-қатынас жасала отырып алынғаны туралы арызын 

қараған және оның шешіміне шағым жасалған жағдайларда, егер бұл ретте 

басты сот талқылауын жалғастыру мүмкін болмаса, сот қаулысымен тоқтатыла 

тұрады.  

Сот осы қылмыстық iсте қолданылуға жататын, Қазақстан 

Республикасының Конституциясында бекітілген адамның және азаматтың 

құқықтары мен бостандықтарына қысым кӛрсететін заңды немесе ӛзге де 

нормативтiк құқықтық актiнi конституциялық емес деп тану туралы ұсынумен 

Қазақстан Республикасының Конституциялық Кеңесiне ӛтініш жасаған 

жағдайда, сот іс бойынша іс жүргізуді толықтай немесе тиісті бӛлігінде тоқтата 

тұруға міндетті. Егер Қазақстан Республикасының Конституциялық Кеңесі осы 

қылмыстық іс бойынша қолданылуға жататын заңды немесе ӛзге де 

нормативтiк құқықтық актiнi конституциялық емес деп тану туралы ұсынуды 

басқа соттың бастамасымен іс жүргізуге қабылдаса, сот іс бойынша іс жүргізуді 

тараптардың ӛтінішхаты бойынша толықтай немесе тиісті бӛлігінде тоқтата 

тұруға міндетті. Сотта қылмыстық iс бойынша iс жүргiзу, егер жекеше айыптау 

iсi бойынша жекеше айыптаушы ӛзінің ауыр науқас екендiгiне, Қазақстан 

Республикасынан тысқары жерлерде iссапарда болуына немесе азаматтық 

борышын орындауына байланысты сотта қылмыстық қудалауды жүзеге асыра 

алмаған жағдайда да, сот қаулысымен толықтай немесе тиiстi бӛлiгiнде 

тоқтатыла тұрады. 

Сонымен бірге, іс бойынша iс жүргiзу, бұл бiрнеше сотталушылардың 

бiреуiнің қорғалу құқығына немесе басқа да сотталушылардың қорғалу 

құқықтарына қысым кӛрсетілмеген жағдайда, олардың біреуіне қатысты 

тоқтатыла тұруы мүмкiн. Ӛздеріне қатысты iс жүргiзу тоқтатыла тұрмайтын 

сотталушылар күзетілуде болған және судья оларға бұлтартпау шарасын 

ӛзгертудi мүмкiн деп таппаған жағдайда iс жүргiзу алты айдан аспайтын 

мерзiмге тоқтатыла тұруы мүмкiн. Егер осы уақыт iшiнде сотталушылардың 

бiреуiне қатысты iс жүргiзудi тоқтата тұру үшін негiздер жойылмаса, онда 

басқа сотталушыларға қатысты iс жүргiзу қайта басталуға және басты сот 

талқылауының күнi тағайындалуға тиiс. Тоқтатыла тұрған кезеңде қылмыстық 

іс прокурорға жіберіледі. Ал, қылмыстық терiс қылық не онша ауыр емес және 

ауырлығы орташа қылмыс жасады деп сотталушы, айыпталушы iстi ӛзінің 

қатысуынсыз қарау туралы ӛтiнiшхат берген; сотталушы Қазақстан 

Республикасынан тыс жерлерде болған және сотқа келуден жалтарған; күзетпен 

ұсталып отырған сотталушы сот отырысына келуден және қатысудан бас 

тартқан жағдайларда іс сотта қаралады. 

2  Қылмыстық iстi соттылығы бойынша жiберу 

Егер судья iстiң ӛзiнің соттылығына жатпайтынын анықтаса, онда ол 

мұндай шешiмнiң заңдық негiздерiн келтiре отырып және iс жолданатын сотты 

кӛрсетіп, iстi соттылығы бойынша жiберу туралы қаулы шығарады, ол туралы 

процеске қатысушыларға хабарлайды. 

3 Қылмыстық iстi тоқтату 

Судья алдын ала тыңдау барысында немесе басты сот талқылауында істі 

ҚР ҚПК-тің 35-бабының бiрiншi бӛлiгiнде және 36-бабының бірінші бӛлігінде 

кӛрсетiлген негiздер бойынша, сондай-ақ басты сот талқылауында мемлекеттiк 

айыптаушы айыптаудан бас тартқан жағдайда тоқтату туралы қаулы шығарады.  

Судья істi тоқтату туралы шешiм қабылдай отырып, бұлтартпау шарасын, 

азаматтық талап қоюды және мүлікті тәркiлеудi қамтамасыз ету шараларының 

күшін жояды және заттай дәлелдемелер туралы мәселенi шешедi. Судьяның iстi 

тоқтату туралы қаулысының кӛшiрмесi прокурорға жiберiледi, сондай-ақ 

қылмыстық жауаптылыққа тартылған адамға және жәбiрленушiге табыс етіледі. 

4 Азаматтық талап қоюды және мүлiктi тәркiлеудi қамтамасыз ету 

шаралары 

Анықтаушы, тергеушi немесе прокурор қылмыстық құқық бұзушылықпен 

келтiрiлген залалды ӛтеудi және мүлiктi ықтимал тәркiлеудi қамтамасыз ететiн 

шаралар қабылдамаған жағдайда, судья оларды қамтамасыз етуге қажеттi 

шаралар қолдануды қылмыстық қудалау органдарына мiндеттейдi. 

5 Тараптардың iс материалдарымен танысу мүмкiндiгiн қамтамасыз ету 

Судья басты сот талқылауы тағайындалғаннан кейiн судья тараптарға iстiң 

сотқа дейiнгi iс жүргiзу сатысында ӛздерiне таныстырылмаған барлық 

материалдарымен танысу, олардан мемлекеттік құпияларды немесе заңмен 

қорғалатын ӛзге де құпияны құрайтын мәліметтерді қоспағанда, қажеттi 

мәлiметтердi кӛшіріп алу және ғылыми-техникалық құралдардың кӛмегімен 

кӛшірмелерін түсіріп алу мүмкiндiгiн қамтамасыз етуге мiндеттi. 

6 Құжаттардың кӛшiрмелерiн табыс ету 

Егер сот отырысын тағайындау туралы мәселенi шешу кезiнде бұлтартпау 

шарасы ӛзгертілсе немесе сотқа шақырылуға жататын адамдардың тiзiмi 

ӛзгертiлсе не прокурор айыптауды ӛзгертсе, онда сотталушы адамға, оның 

қорғаушысына, жәбірленушіге және оның ӛкіліне судьяның кӛрсетілген 

шешімдер жӛніндегі қаулысының кӛшiрмесi және прокурор жасаған 

айыптаудың жаңаша тұжырымдалуы табыс етіледі. 

7 Сот отырысына шақырту 

Судья ӛзiнiң қаулысында кӛрсетiлген адамдарды сот отырысына шақыру 

туралы ӛкiм бередi, сондай-ақ сот отырысын дайындау үшiн шаралар 

қолданады. Қорғау куәлары мен айыптау куәларының сот отырысына келуін 

қамтамасыз ету тиісті тараптарға жүктелуі мүмкін. Қысқартылған тәртіппен сот 

талқылауы тағайындалған кезде сот отырысына куәлар шақырылмайды. 

 

 
 

1.3 БАСТЫ СОТ ТАЛҚЫЛАУЫНЫҢ ЖАЛПЫ ШАРТТАРЫ 
1.3.1 Басты сот талқылауы жалпы шарттарының ұғымы мен маңызы.  

1.3.2 Сот талқылауының тікелей және ауызша болуы.  

1.3.3 Басты сот талқылауына соттардың қатысуы және оған қойылатын талаптар 

1.3.4 Басты сот талқылауына сотталушының қатысуы, оның құқықтары мен міндеттері. 

Сотталушысыз істі талқылаудың негіздері. Қорғаушының басты сот талқылауына қатысуы, 

оның құқықтары мен міндеттері. Қорғаушының сот талқылауына келмеудің салдары. 

1.3.5 Мемлекеттік айыптаушының басты сот талқылауына қатысуы, оның құқықтары 

мен міндеттері. Жәбірленушінің басты сот талқылауына қатысуы, оның құқықтары мен 

міндеттері. Жәбірленушінің сот талқылауына келмеудің салдары.  

1.3.6 Азаматтық талапкер мен азаматтық жауапкердің басты сот талқылауына қатысуы, 

олардың құқықтары мен міндеттері. Олардың келмеудің салдары. 

1.3.7 Басты сот талқылауының шегі. 

1.3.8 Басты сот талқылауын кейінге қалдырудың негіздері мен іс жүргізушілік 

тәртіптері. Қылмыстық істі тоқтата тұрудың негізі мен іс жүргізушілік тәртібі.  

1.3.9 Бұлтартау шарасы туралы және олардың мерзімдері туралы мәселелерді шешу. 

1.3.10 Басты сот талқылауында қылмыстық істерді тоқтату.  

1.3.11 Басты сот талқылауында қаулылар шығару тәртіптері. Басты сот талқылауында 

тәртіпті қамтамасыз ету мақсатында қолданылатын шаралар.  

1.3.13 Басты сот талқылауының хаттамасы және оған қойылатын талаптар.  

1.3.14 Басты сот талқылауын аудио, бейне түсіру құралдарымен түсіріп алу және оған 

қатысты жасалынан ескертпелер 

 

1.3.1 Басты сот талқылауының жалпы шарттарының ұғымы мен 

маңызы 

Басты сот талқылауының жалпы шарттары қылмыстық заңмен бекітілген 

нормаларымен істің мән-жайын ашып, ерекшеліктерін анықтайды. 

ҚР ҚПК-нің 42-тарауындағы сот талқылауының жалпы шарттарына 

мыналар жатады: 

- сот талқылауының тікелей және ауызша болуы (ҚР ҚПК-нің 331-бабы); 

- сот талқылауының жариялылығы (КР ҚПК-нің 29-бабы); 

- сот iсiн жүргiзудi тараптардың жарыспалылығы мен тең құқылығы  (ҚР 

ҚПК-нің 23-баптары); 

- сот құрамының ӛзгертілмеуі (ҚР ҚПК-нін 332-бабы); 

- запастағы судья (ҚР ҚПК-нің 333-бабы); 

- тӛрағалық етушінің ӛкілеттігі (ҚР ҚПК-нің 334-бабы); 

- сотталушы адамның басты сот талқылауына қатысуы (ҚР ҚПК-нің 335-

бабы); 

- қорғаушы мен мемлекеттік айыптаушының басты сот талқылауына 

қатысуы (ҚР ҚПК-нің 336, 337-баптары);  

- жәбірленушінің басты сот талқылауына қатысуы (ҚР ҚПК-нің 338-бабы); 

- азаматтық талапкердің немесе азаматтық жауапкердің басты сот 

талқылауына қатысуы (ҚР ҚПК-нің 339-бабы); 

- басты сот талқылауының шегі (ҚР ҚПК-нің 340-бабы); 

- басты сот талқылауын кейінге қалдыру және қылмыстық істі тоқтата тұру 

(ҚР ҚПК-нің 341-бабы); 

- бұлтартпау шарасы туралы мәселені шешу (ҚР ҚПК-нің 342-бабы); 

- басты сот талқылауында істі тоқтату (ҚР ҚПК-нің 343-бабы); 

- басты сот талқылауында қаулы шығару тәртібі (ҚР ҚПК-нің 344-бабы); 

- басты сот талқылауының тәртібі (ҚР ҚПК-нің 345-бабы); 

- басты сот талқылауында тәртіпті қамтамасыз ету мақсатында 

қолданылатын шаралар (ҚР ҚПК-нің 346-бабы); 

- басты сот талқылауының хаттамасы және ескертпелері (ҚР ҚПК-нің 347, 

348-баптары); 

- басты сот талқылауының хаттамасына ескертпелерді қарау (ҚР ҚПК-нің 

349-бабы); 

- басты сот талқылауын аудио, бейне түсіру құралдарымен түсіріп алу (ҚР 

ҚПК-нің 347-1-бабы); 

- басты сот талқылауының аудио, бейнежазбасына және қысқаша 

хаттамасына ескертулер (ҚР ҚПК-нің 348-1-бабы). 

 

1.3.2 Сот талқылауының тікелей және ауызша болуы 

Сот талқылауында іс бойынша барлық дәлелдер тікелей зерттеледі. Сот 

Қазақстан Республикасының ҚПК-де кӛзделген реттерде сотталушы адамның, 

жәбірленушінің, куәлардың айғақтарын тыңдайды, сарапшылардың 

қорытындыларын жария етеді және зерттейді, заттай дәлелдемелерді тексеру, 

хаттамалар мен ӛзге де құжаттарды оқу және дәлелдемелерді зерттеу жӛнінде 

басқа да сот іс-әрекеттерін жүргізе алады. Іске қажет болған жағдайларда 

тергеу іс-әрекеттерін де атқарады. Қажет болған жағдайларда iс бойынша 

дәлелдемелердi зерттеген кезде сот маманның консультациялары мен 

түсiндiрмелерiн тыңдайды.  

Жәбірленушіден, куәдан жауап алу оны олар аумағында болған не тұратын 

ауданның не облыстың, республикалық маңызы бар қаланың, астананың сотқа 

дейінгі тергеп-тексеру органына шақыру арқылы ғылыми-техникалық құралдар 

пайдаланыла отырып, бейнебайланыс режимінде (қашықтықтан жауап алу) 

жүргізілуі мүмкін. Қашықтықтан жауап алу барысында процестік әрекетке 

қатысушылар жауап алынып жатқан адамның айғақтарын тікелей 

трансляциядан тікелей қабылдайды (ҚР ҚПК-нің 213-бабы). 

Сотқа дейінгі тергеп-тексеруді жүргiзу кезiнде берiлген айғақтарды жария 

ету тек айрықша жағдайларда ғана мүмкiн болады. Қылмыстық iстердi 

талқылау барлық соттарда және сот сатыларында ашық жүргiзiледi. Сот та 

лқылауының жариялылығын шектеуге ол мемлекеттік құпияларды және заңмен 

қорғалатын ӛзге де құпияны қорғау мүдделеріне қайшы келгенде ғана жол 

беріледі. Іске қатысатын адамдардың ӛмірінің интимдік жақтары туралы 

мәліметтердің жария етілуін болғызбау мақсатында, кәмелетке толмағандардың 

қылмыстық құқық бұзушылықтары туралы істер бойынша, жыныстық 

қылмыстар туралы істер бойынша және басқа да істер бойынша, сондай-ақ оны 

жәбірленушінің, куәның немесе іске қатысатын басқа да адамдардың, сондай-ақ 

олардың отбасы мүшелерінің немесе жақын туыстарының қауіпсіздігі 

мүдделері талап ететін жағдайларда, соттың уәжді қаулысы бойынша жабық 

сот талқылауына жол беріледі. Қылмыстық қудалауды жүзеге асыратын 

органның әрекеттеріне (әрекетсіздігіне) және шешімдеріне берілген, тергеу 

судьясы шешетін шағымдар да жабық сот отырысында қаралады (ҚР ҚПК-нің 

29-бабы). Соттың үкiмi – тек сот отырысында зерттелген дәлелдемелерге, ал 

сот тергеуiнiң қысқартылған тәртібінде – тергеу мен анықтауды жүргiзу кезiнде 

алынған және сотта тараптар дауласпаған дәлелдемелерге ғана негiзделеді.  

 

1.3.3 Басты сот талқылауына соттардың қатысуы және оған 

қойылатын талаптар 

Істі бір судья немесе судьялардың сол бір құрамы қарайды. 

Судьялардың  бірінің  сот талқылауына қатысуды жалғастыруы мүмкін 

болмаған кезде ол басқа судьямен ауыстырылады, ал істі талқылау Қазақстан 

Республикасы ҚПК-нің 333-бабында кӛзделген жағдайларды қоспағанда 

қайтадан басталады. Талқылау үшін ұзақ уақытты қажет ететін істі алқалы 

қарау кезінде запастағы судья тағайындалуы мүмкін. Запастағы судья басты сот 

талқылауында сот отырысы ашылғаннан бастап немесе сот оның қатысуы 

туралы шешім қабылдаған кезден бастап қатысады және судьялардың бірі 

шығып қалған жағдайда оны алмастырады. Бұл ретте істі талқылау 

жалғастырыла береді. Запастағы судья судьялардың бірі шығып қалған 

жағдайда соттың құрамына кірген кезден бастап судьяның құқықтарын 

пайдаланады. Шығып қалған судьяның орнына кірген запастағы судья кез-

келген сот әрекетін жаңартуды талап етуге құқылы. 

Басты сот талқылауында істі қарау тапсырылған судья тӛрағалық етеді. 

Тӛрағалық етушi сот отырысына басшылық етеді, сот тӛрелігінің мүддесiнде 

объективтiлiк пен бейтараптылықты сақтай отырып, тараптар құқықтарының 

теңдiгiн қамтамасыз ету үшiн ҚПК кӛзделген барлық шараларды қолданады, 

iстiң мән-жайларын объективті және толық зерттеу үшiн қажеттi жағдайлар 

жасайды. Тӛрағалық етушi сондай-ақ сот отырысы тәртiптемесінiң сақталуын 

қамтамасыз етедi, сот талқылауының барлық қатысушыларына олардың 

құқықтары мен мiндеттерiн және оларды жүзеге асыру тәртiбiн түсiндiредi. 

 

1.3.4 Басты сот талқылауына сотталушының қатысуы, оның 

құқықтары мен міндеттері. Сотталушысыз істі талқылаудың негіздері. 

Қорғаушының басты сот талқылауына қатысуы, оның құқықтары мен 

міндеттері. Қорғаушының сот талқылауына келмеудің салдары 

Басты сот талқылауы сотталушының мiндеттi түрде қатысуымен ӛтедi.  
ҚР ҚПК-нің 335-бабының 2-тармағында кӛзделген жағдайларда сот 

талқылауы сотталушының қатысуынсыз да жүзеге асырылады. Яғни, 

қылмыстық терiс қылық не онша ауыр емес және ауырлығы орташа қылмыс 

жасады деп сотталушы, айыпталушы iстi ӛзінің қатысуынсыз қарау туралы 

ӛтiнiшхат берген; сотталушы Қазақстан Республикасынан тыс жерлерде болған 

және сотқа келуден жалтарған;  күзетпен ұсталып отырған сотталушы сот 

отырысына келуден және қатысудан бас тартқан жағдайларда ғана жол берiлуi 

мүмкiн. 

Қазақстан Республикасы ҚПК-нің 65-бабына сай, сотталушы: бірінші және 

апелляциялық сатылардағы сотта істі соттың талқылауына қатысуға; қорғаушы 

тараптың барлық құқықтарын, сондай-ақ соңғы сӛз құқығын пайдалануға; сот 

талқылауының кез келген сатысында ынтымақтастық туралы процестік келісім 

жасасу туралы ӛтінішхат мәлімдеуге немесе оған келісім білдіруге және 

процестік келісім жасасуға; жасалған процестік келісімнен сот шешім қабылдау 

үшін кеңесу бӛлмесіне кеткен кезге дейін бас тартуға; жария сот талқылауын 

талап етуге; істі тоқтатуға қарсылық білдіруге құқығы бар. 

Сотталушы келмеген кезде іс кейінге қалдырылуы тиіс. Сот дәлелді 

себептерсіз келмеген сотталушыны келтіруге, оған қатысты бұлтартпау 

шарасын қолдануға немесе ӛзгертуге құқылы. Күзет пен ұстаудағы сотталушы 

сот отырысына келуден бас тартқан кезде сот істі қорғаушының міндетті түрде 

қатысуымен ол болмағанда қарауға құқылы.  

Сотталушының қорғаушысы басты сот талқылауына ҚР ҚПК 67-бабында 

кӛзделген жағдайларда, сондай-ақ сотталушының, олардың заңды ӛкілдерінің, 

сондай-ақ сотталушының тапсырмасы немесе келісімі бойынша ӛзге 

адамдардың шақыруы бойынша қатысады (ҚР ҚПК 336-бап). Қорғаушы 

келмеген және оны осы сот отырысында алмастыру мүмкiн болмаған кезде iстi 

талқылау кейiнге қалдырылады. Сот отырысына келмеген қорғаушыны 

алмастыруға сотталушының келiсiмімен ғана жол берiледi. Егер сотталушы 

шақырған қорғаушының қатысуы бес тәулік iшiнде мүмкiн болмаса, сот басты 

сот талқылауын кейiнге қалдыра отырып, сотталушыға басқа қорғаушыны 

таңдауды ұсынады, ал ол бас тартқан кезде жаңа қорғаушыны тағайындайды. 

Сотталушы қорғаушыдан бас тартқан кезде, сот қорғаушыдан бас тартуды 

қабылдау не қабылдамау туралы қаулы шығарады. Iске жаңадан кiрiскен 

қорғаушыға сот талқылауына қатысуға дайындалу үшiн қажеттi уақыт берiледi. 

Ол ӛзi iске кiрiскенге дейiнгі сот талқылауында жасалған кез келген әрекеттi 

қайталау туралы ӛтiнiшхат жасауға құқылы. 

Басты сот талқылауындағы қорғаушының құқықтары мен ӛкілеттіктері ҚР 

ҚПК-нің 66-70 баптарымен реттеледі. Сотталушының қорғаушысы жиналған 

заң кӛмегін кӛрсету үшін қажет нәрселерді, құжаттар мен мәліметтерді 

ұсынады, басқа дәлелдемелерді зерттеуге қатысады, сотқа айыптаудың мәнi 

және оның дәлелденгендiгi жӛнiнде, сотталушының жауаптылығын 

жеңiлдететiн немесе оны ақтайтын мән-жайлар, жазалау шарасы туралы, 

сондай-ақ сот талқылауында туындаған басқа да мәселелер бойынша ӛзiнiң 

пiкiрiн баяндайды. 

 

1.3.5 Мемлекеттік айыптаушының басты сот талқылауына қатысуы, 

оның құқықтары мен міндеттері. Жәбірленушінің басты сот талқылауына 

қатысуы, оның құқықтары мен міндеттері. Жәбірленушінің сот 

талқылауына келмеудің салдары  
Прокурордың мемлекеттiк айыптаушы ретiнде бас сот талқылауына 

қатысуы мiндеттi. Күрделi және кӛп эпизодты iстер бойынша мемлекеттiк 

айыптауды бiрнеше прокурор қолдауы мүмкiн. Егер сот талқылауы кезiнде 

прокурордың одан әрi қатысуға мүмкiндігі жоқтығы анықталса, ол 

алмастырылуы мүмкiн. Iске жаңа прокурордың кiрiсуi осы уақытқа дейiн сотта 

жасалған әрекеттердi қайталауға әкеп соқпайды, бiрақ прокурордың ӛтiнiшхаты 

бойынша сот оған iстiң материалдарымен танысу үшiн уақыт бере алады. Ал, 

жекеше айыптау iстерi бойынша іске прокурор қатыспайды.  

Прокурор дәлелдемелердi ұсынады және оларды зерттеуге қатысады, сотқа 

айыптаудың мәнi бойынша, сондай-ақ сот талқылауы кезiнде туындаған басқа 

да мәселелер бойынша ӛзiнiң пiкiрiн баяндайды, сотқа қылмыстық заңды 

қолдану және сотталушыға жаза тағайындау туралы ұсыныс айтады. Прокурор, 

егер азаматтардың құқықтарын, мемлекеттiк немесе қоғамдық мүдделердi 

қорғау осыны талап етсе, iс бойынша азаматтық талап қояды немесе қойылған 

азаматтық талапты қолдайды. Прокурор айыптауды қолдай отырып, заң 

талаптарын және iстiң барлық мән-жайларының қаралу нәтижелерiне 

негiзделген ӛзiнiң iшкi сенімін басшылыққа алады. Прокурор айыптауды 

ӛзгерте алады. Прокурор, егер айыптау сот талқылауында қолдау таппады деген 

түйінге келсе, айыптаудан (толық немесе iшiнара) бас тартуға мiндеттi. Сот 

тергеуi немесе сот жарыссӛзi кезiнде мемлекеттiк айыптаушының айыптаудан 

бас тартуына жол беріледi.  Прокурор айыптаудан толық бас тартқан жағдайда, 

егер айыптаудан жәбiрленушi де бас тартса, сот ӛз қаулысымен iстi тоқтатады. 

Егер жәбiрленушi айыптауды талап етсе, сот талқылауды жалғастырып, істі 

жалпы тәртiппен шешедi. Бұл жағдайда прокурор процеске одан әрi қатысудан 

босатылады, ал айыптауды жәбiрленушiнiң ӛзi немесе ӛкiлi арқылы қолдайды. 

Жәбiрленушiнiң ӛтiнiшхаты бойынша сот оған ӛкiл шақыру үшiн уақыт беруге 

тиiс. Прокурор мен жекеше айыптаушы айыптаудан iшiнара бас тартқан кезде 

сот істі айыптаушы тараптың айыптаудан бас тартқан бӛлiгiнде тоқтатады, іс 

айыптаудың қалған бӛлiгiнде жалпы тәртiппен қаралады. Егер прокурор 

айыптауды ӛзгертсе және жәбірленуші бұрынғы айыптауды табанды түрде 

қорғамаса, сот iстi жаңа айыптау бойынша қарайды. 

Басты сот талқылауы жәбірленушінің немесе оның ӛкілінің қатысуымен 

жүргізіледі. Жәбірленуші келмеген жағдайда сот істі талқылау немесе оны 

жәбірленушінің болмауынсыз істің барлық жағдайларын толық анықтаудың 

және оның құқықтары мен заңды мүдделерін қорғаудың мүмкін болуына қарай 

оны кейінге қалдыру туралы мәселені шешеді. Егер сот отырысына 

жәбірленушінің ӛкілі келсе, сот бұл мәселені ӛкілдің пікірін ескере отырып 

шешеді. Жәбірленушінің ӛтініші бойынша сот оны айғақ беру үшін белгілі 

уақытта келуге міндеттей отырып сот отырысына 

қатысудан   босата   алады.   Жеке  айыптау  ісі  бойынша   жәбірленушінің  сот 

отырысына дәлелсіз себептермен келмеуі істі қысқартуға әкеліп соғады, бірақ 

сотталушының ӛтініші бойынша іс мәнісі жӛнінде жәбірленушінің 

қатысуынсыз қаралуы мүмкін.  

 

1.3.6 Азаматтық талапкер мен азаматтық жауапкердің басты сот 

талқылауына қатысуы, олардың құқықтары мен міндеттері. Олардың 

келмеудің салдары 

Сот талқылауына азаматтық талапкер, азаматтық жауапкер немесе 

олардың ӛкілдері қатысады. Азаматтық талапкер немесе оның ӛкілі сотқа 

келмеген кезде азаматтық талап қаралмауы мүмкін. Азаматтық талапкердің 

азаматтық сот ісін жүргізу тәртібімен талап қою құқығы сақталады. Сот 

азаматтық талапкердің немесе  оның ӛкілінің ӛтініші бойынша азаматтық талап 

қоюды азаматтық талапкердің қатысуынсыз қарауға құқылы. Сот қажет деп 

тапқан жағдайда немесе талап қоюды прокурор қолдағанда сот азаматтық 

талапты азаматтық талапкердің немесе оның ӛкілінің келу-келмеуіне 

байланыссыз қарайды. Азаматтық талапкердің немесе оның ӛкілінің келмеуі 

азаматтықталап қоюды қарауды тоқтатпайды.  

 

1.3.7 Басты сот талқылауының шегі 

Басты сот талқылауы тек айыпкерге қатысты және сотқа берілген 

айыптаудың шегінде ғана жүргізіледі. Айыптауды ӛзгертуге бұл 

арқылы  сотталушының жағдайы нашарламаған және оның қорғауға деген 

құқығы бұзылмаған жағдайда ғана жол беріледі. Егер басты сот талқылауы 

барысында алдын-ала тыңдау сатысында бастапқы айыптауды негізсіз 

ӛзгертуге байланысты айыптауды неғұрлым ауыр айыптау етіп ӛзгерту қажет 

болса, онда істі тағылған айыптау шегінде қарау үшін сот айыптаушы тараптың 

бұл жӛніндегі ӛтініші бойынша, процестің басқа қатысушыларының пікірін 

ескере отырып, сот талқылауын жеті тәулікке дейін мерзімге кейінге қалдырып, 

істі жаңадан алдын-ала тыңдау ӛткізе алады.  

 

1.3.8 Басты сот талқылауын кейінге қалдырудың негіздері мен іс 

жүргізушілік тәртіптері. Қылмыстық істі тоқтата тұрудың негізі мен іс 

жүргізушілік тәртібі  

Сот отырысына шақырылған адамдардың бірінің келмеуі салдарынан 

немесе жаңа дәлелдер алдыру қажеттігіне байланысты істі талқылау мүмкін 

болмаған кезде сот істі талқылауды кейінге қалдыру туралы қаулы шығарады. 

Осымен бірге сот келмеген адамдарды шақыру немесе жаңа дәлелдерді 

алдыруға шаралар қолданады. Сот істі талқылау кейінге қалдырылатын 

мерзімді белгілейді. 

Қазақстан Республикасы ҚПК-тің 45-бабының бірінші тармағында 

кӛзделген негіздер болған кезде сот бір немесе бірнеше сотталушыға қатысты іс 

бойынша іс жүргізуді осы жағдайлар жойылғанға дейін уақытша тоқтатады. Ал, 

басқа сотталушыларға қатысты сот талқылауын жалғастыра береді. 

Жасырынып жүрген сотталушыны іздеу сот қаулысымен жарияланады.  

 

1.3.9 Бұлтартау шарасы туралы және олардың мерзімдері туралы 

мәселелерді шешу 
Басты сот талқылауы кезінде сот сотталушыға қатысты бұлтартпау 

шарасын таңдап алуға, ӛзгертуге немесе оның күшін жоюға құқылы. 

Сотталушыны бұлтартпау шарасы ретінде күзетте ұстау мерзімі істің сотқа 

түскен күнінен бастап үкім шығарылғанға дейін алты айдан аспауға тиіс. Ауыр 

қылмыстық құқық бұзушылықтар туралы істер бойынша кӛрсетілген мерзім 

ӛткеннен кейін сот ӛзінің қаулысымен күзетпен ұстау мерзiмiн он екі айға дейін 

ұзартуға құқылы. Аталған бұлтартпау шараларының мерзімдері аяқталғаннан 

кейін сот сотталушыға үйқамаққа ұстау немесе ӛзге бұлтатпау шарасын 

қолдануы тиіс. Аса ауыр қылмыс жасаған сотталушыларға күзетпен ұстаудан 

ӛзге бұлтартпау шаралары қолданылмайды.  

 

1.3.10 Басты сот талқылауында қылмыстық істерді тоқтату  

Егер басты сот талқылауында ҚР ҚПК-нің 35-36 баптарындағы кӛрсетiлген 

мән-жайлар анықталса, сондай-ақ айыптаушы осы Кодекстiң 337-бабы 

алтыншы бӛлiгiнiң қағидаларына сәйкес айыптаудан бас тартқанда, iс 

тоқтатылуға жатады. Қылмыстық істі тоқтату туралы қаулы осы Кодекстің 288-

бабында кӛзделген талаптар сақтала отырып, шығарылады. 

 

1.3.11 Басты сот талқылауында қаулылар шығару тәртіптері. Басты 

сот талқылауында тәртіпті қамтамасыз ету мақсатында қолданылатын 

шаралар  
Басты сот талқылауы кезінде сот шешетін барлық мәселелер бойынша сот 

қаулы шығарады, ол сот отырысында жариялануға тиіс. 

Істі қосымша тергеуге жіберу туралы, істі қысқарту туралы, іс бойынша іс 

жүргізуді тоқтата тұру туралы, бұлтартпау шарасын таңдау, ӛзгерту немесе 

оның күшін жою туралы, бас тарту туралы, сараптама тағайындау туралы 

қаулылар және жеке қаулылар кеңесу бӛлмесінде шығарылады және жеке 

құжат түрінде жазылады, ӛзге қаулылар соттың қалауынша не Қазақстан 

Республикасы ҚПК- тің 344-бабының екінші бӛлігінде кӛрсетілген тәртіппен, 

не сол орнында сот отырысы залында қаулы сот отырысының хаттамасына 

енгізіле отырып шығарылады.  

Басты сот талқылауында тәртіпті қамтамасыз ету мақсатында 

қолданылатын шаралар.  
Басты сот талқылауы соттың қалыпты жұмысын және процеске 

қатысушылардың қауіпсіздігін қамтамасыз ететін жағдайда ӛткізіледі. Соттың 

сот отырысы залына кіруінің алдында сот приставы: «Сот келе жатыр» деп 

хабарлайды, сот отырысына қатысып отырғандардың бәрі орындарынан 

тұрады, мұнан соң тӛрағалық етушінің ұсынуы бойынша ӛз орындарына 

отырады. Сот талқылауына қатысушылардың бәрі сотқа қарап сӛйлегенде, 

айғақтар бергенде және мәлімдеме жасағанда орындарынан тұрады. Бұл 

ережелерден ауытқуға тӛрағалық етушінің рұқсатымен жол беріледі. 

Басты сот талқылауының барлық қатысушылары, сондай-ақ сот отырысы 

залы қатысып отырған азаматтардың барлығы тӛрағалық етушінің сот 

отырысының тәртібін сақтау туралы ӛкіміне бағынуға тиіс. Он алты жасқа 

дейінгі адамдар, егер олар тарап немесе куә болмаса сот отырысы залына 

жіберілмейді. Қажет болғанда сот приставы азаматтан оның жасын 

куәландыратын құжатты талап етуге құқылы. Залға сондай-ақ мас адамдар 

жіберілмейді. Сот отырысы залында суретке түсіруге, дыбыс-бейнежазбаларды 

қолдануға және киноға түсіруге тӛрағалық етушінің рұқсатымен ғана жол 

беріледі. Сот отырысында тәртіп бұзған, тӛрағалық етушінің ӛкімдеріне 

бағынбаған, сол сияқты сотты құрметтемеуді анық куәландыратын ӛзге де іс-

әрекеттер (әрекетсіздік)  жасаған  кезде тӛрағалық етуші сот отырысы залынан 

адамды шығарып жіберуге немесе сотты құрметтемеу фактісінің анықталғаны 

туралы жариялауға және кінәлі адамға әкімшілік құқық бұзушылық туралы 

заңнамада белгіленген тәртіппен әкімшілік жаза қолдануға  құқылы.  Шығарып 

жіберу айыптаушы мен қорғаушыдан басқа, процестің кез келген 

қатысушысына немесе ӛзге адамға қатысты жүргізілуі мүмкін. Әкімшілік жаза 

сотталушыға қолданылмайды.  Егер сот отырысы залынан сотталушы шығарып 

жіберілсе, онда үкім оның кӛзінше жариялануға немесе ол жарияланғаннан 

кейін дереу қолхат алып хабарлануға тиіс. Сот отырысы залынан процеске 

қатысушыны шығарып жіберу және әкімшілік жаза қолдану туралы сот қаулы 

шығарады. Сот отырысы залында қатысып отырған, бірақ процеске қатысушы 

болып табылмайтын адамдар тәртіп бұзған жағдайда олар тӛрағалық етушінің 

ӛкімі бойынша сот отырысы залынан шығарылады. Бұған қоса сот оларға 

әкімшілік жаза қолдануы мүмкін. Егер тәртіп бұзушының сот отырысындағы іс-

әрекетінде басқа әкімшілік құқық бұзушылықтың не қылмыстық белгілері 

болса, сот тиісті тәртіппен қылмыстық немесе әкімшілік іс қозғау үшін 

материалдар жібереді. 

 

1.3.13 Басты сот талқылауының хаттамасы және оған қойылатын 

талаптар  
Басты сот талқылауы кезінде сот отырысының хатшысы Қазақстан 

Республикасы ҚПК-нің 347- бабына сәйкес хаттама жасайды. Хаттама қолдан 

жазылуы немесе мәшинкелік, не компьютерлік әдіспен дайындалуы мүмкін. 

Хаттаманың толық болуын қамтамасыз ету үшін стенография қолданылуы 

мүмкін. Сот отырысының хатшысы жасаған хаттамада: басты сот 

талқылауының күні, оның басталу және аяқталу уақыты; қандай іс қаралып 

жатқаны; соттың атауы мен құрамы, хатшы, аудармашы, айыптаушы, 

қорғаушы, сотталушы, сондай-ақ жәбірленуші, азаматтық талапкер, азаматтық 

жауапкер және олардың ӛкілдері, сот шақырған басқа да адамдар; 

сотталушының жеке басы туралы деректер және бұлтартпау шарасы; соттың 

жүргізілген реттегі іс-әрекеті, іске қатысушы адамдардың арыздары, қарсылық 

білдірулері және ӛтініштері; соттың кеңесу бӛлмесіне бармай шығарылған 

қаулылары, қаулылардың кеңесу белмесінде шығарылуына нұсқау; іске 

қатысушы адамдарға олардың құқықтары мен міндеттерінің түсіндірілуі; 

айғақтардың егжей-тегжейлі мазмұны; сарапшыға қойылған сұрақтар және 

оның жауаптары; сот мәжілісінде жүргізілген тексерулер мен дәлелдерді 

зерттеу жӛніндегі басқа да іс-әрекеттердің иәтижелері; іске қатысушы адамдар 

хаттамада куәландыруды ӛтінген фактілерге нұсқамалар; тараптардың сот 

жарыссӛзінде сӛйлеген сӛздерінің және сотталушының соңғы сӛзінің негізгі 

мазмұны; үкімінің жарияланғаны және оған шағымдану тәртібі мен мерзімі 

түсіндірілгені туралы нұсқама кӛрсетіледі. Бұған қоса, хаттамада егер орын 

алған болса, сотты сыйламаушылықты куәландыратын фактілер және тәртіп 

бұзушының жеке басы мен соттың тәртіп бұзушыға қолданған ықпал ету 

шаралары да атап кӛрсетіледі. Хаттама сот отырысы аяқталғаннан кейінгі бес 

тәуліктен кешіктірілмей жасалып, тӛрағалық етуші мен хатшы қол қоюға тиіс. 

Сот талқылауы барысында хаттама бӛліп-бӛлі|п жасалынуы мүмкін, оларға 

және бүтіндей хаттамаға сот отырысына тӛрағалық етуші және хатшы қол 

қояды. Сот талқылауы хаттамасының дұрыс жазылуы туралы сот отырысының 

тӛрағалық етуші мен  хатшысының арасында түсініспеушілік болған кезде, 

соңғысы ӛзінің келіспеушіліктерін жазбаша түрде сот отырысы барысында 

жасалған жазбалармен бірге хаттамаға қоса тіркеуге құқылы. 

Басты сот талқылауы кезінде киноға тусіру, бейне, дыбыс жазбасы 

қолданылуы мүмкін, олардың материалдары сот отырысы хаттамасына қоса 

беріледі, оларға сүргіш салынып, іспен бірге сақталады. Хаттамада аталған 

техникалық құралдардың қолданылғаны туралы белгі қойылады. Тӛрағалық 

етуші тараптарға басты сот талқылауының хаттамасын дайындау туралы 

хабарлауға және онымен танысуға мүмкіндік беруге міндетті. Басты сот 

талқылауында жауап алынған адам хаттамадағы ӛз айғақтарының жазылуымен 

таныстыру жӛнінде ӛтініш жасауға құқылы. Мұндай мүмкіндік ӛтініш 

мәлімделгеннен кейінгі күннен кешіктірілмей берілуге тиіс.  

Басты сот талқылауының хаттамасына қол қойылғаннан кейінгі бес 

тәуліктің ішінде тараптар, сондай-ақ Қазақстан Республикасы ҚПК-тің 348-

бабының сегізінші бӛлігінде кӛрсетілген ӛзге де адамдар хаттамаға ескертпелер 

беруге құқылы. Аталған мерзімді іс бойынша тӛрағалық етуші тараптардың 

ӛтініші бойынша он тәулікке дейін ұзарта алады. Басты сот талқылауының 

хаттамасына ескертпелерді тӛрағалық етуші, ал ол ұзақ уақыт бойы болмаған 

кезде осы соттың басқа судьясы қарайды, ол нақтылау үшін ескертпе берген 

адамдарды шақыртуға құқылы. Ескертпелерді қарау нәтижелері бойынша судья 

олардың дұрыстығын куәландыру туралы не оларды қабылдамау туралы 



27 

 

дәлелді қаулы шығарады. Хаттамаға және судьяның қаулысына жасалған 

ескертпелер басты сот талқылауының хаттамасына қоса тігіледі.  

Алқа мүшелері мынандай қағидаларды сақтауы тиіс: 

 заңдылық, қылмыс және оны жазалау тек қылмыстық заңмен анықталуы 

тиіс; 

 әділеттілік, қылмыстың қоғамға қауіптілік дәрежесі мен мінез-құлқын, 

кінәлінің жеке басын, тағайындалған жеңіл және ауыр жазасын анықтап, сот 

алқа заседательдерінің әділетті жаза тағайындауы; 

 сот пен заң алдында азаматтардың теңдігі, қылмыстық сот ісін жүргізу 

барысында ешкімді де шыққан тегі, әлеуметтік, лауазымдық және мүліктік 

жағдайы, жынысы, нәсілі, ұлты, тілі, дінге қатысы, сенімдері, тұрғылықты жері 

бойынша қандай да болсын кемсітушілікке ұшыратуға болмайды. 

 кінәсіздік презумпциясы, әр адам оның қылмыс жасағандығы үшін 

кінәлілігі дәлелденгенге және соттың заңды күшіне енген үкімімен 

белгіленгенге дейін кінәсіз деп саналады. Ешкімде ӛзінің кінәсіздігін 

дәлелдеуге міндетті емес. Айыпталушының кінәлілігіне сейілмеген күдік оның 

пайдасына түсіндіріледі. Қылмыстық және қылмыстық іс жүргізу заңын 

қолдану кезінде пайда болған күмәндар да айыпталушының пайдасына 

шешілуге тиіс. Айыптау үкімін болжамдарға негіздеуге болмайды және ол 

ақиқат дәлелдердің жеткілікті жиынтығымен расталуы тиіс. 

 

1.3.14 Басты сот талқылауын аудио, бейне түсіру құралдарымен 

түсіріп алу және оған қатысты жасалынан ескертпелер  

Сот отырысы барысын түсіріп алу аудио, бейнежазба құралдарының 

кӛмегімен жүзеге асырылады. Сот отырысын аудио, бейнежазба құралдарымен 

түсіріп алуды сот отырысының хатшысы жүзеге асырады. 

Жабдықтардың техникалық ақауы болған, жабдықтар болмаған немесе 

техникалық себептерге байланысты оны қолдану мүмкін болмаған жағдайларда 

сот отырысын аудио, бейнежазба құралдарының кӛмегімен түсіру жүзеге 

асырылмайды. Аудио, бейнежазба құралдарын пайдаланудың мүмкін болмауы 

сот отырысын жалғастыруды жоққа шығармайды. 

Аудио, бейнежазба құралдарын пайдалану мүмкін болмаған жағдайда сот 

отырысының хатшысы сот отырысының хаттамасында аудио-, бейнежазбаны 

пайдаланбау себептерін міндетті түрде кӛрсете отырып бұл туралы сотқа 

баяндайды. Істі талқылауды аудио, бейнежазба құралдарын пайдалану арқылы 

түсіріп алған жағдайда, сот отырысының хатшысы жазбаша нысанда қысқаша 

хаттама жасайды. Сот іске қатысатын адамдардың және олардың ӛкілдерінің 

ӛтінішхаты бойынша аудио-, бейнежазбаның кӛшірмесін немесе сот 

отырысының хаттамасын ұсынады. Іс жабық сот отырысында қаралған 

жағдайда іске қатысатын адамдарға аудио-, бейнежазбалар және сот 

отырысының хаттамасы ұсынылмайды, олардың аудио, бейнежазбамен және 

сот отырысының хаттамасымен сотта танысу мүмкіндігі қамтамасыз етіледі. 

Сот отырыстарының аудио, бейнежазбалары сот талқылауының барысын дәл 

тіркеу үшін тек сот ісін жүргізу мақсаттарында, сондай-ақ азаматтық, 

қылмыстық сот ісін жүргізуде, әкімшілік құқық бұзушылық туралы істер 

бойынша іс жүргізуде не тәртіптік іс бойынша іс жүргізу шеңберінде нақты 

деректерді анықтау мақсаттарында пайдаланылады. Сот отырысының барысын 

түсіріп алуды қамтамасыз ететін аудио-, бейнежазба құралдарын техникалық 

қолдану, аудио, бейнежазбаны сақтау және жою тәртібін, сондай-ақ аудио, 

бейнежазбаға қолжетімділік тәртібін соттардың қызметін ұйымдастырушылық 

және материалдық-техникалық қамтамасыз етуді жүзеге асыратын орган ҚР 

ҚПК талаптарын ескере отырып айқындайды (ҚР ҚПК-нің 347-1 бабы). 

Аталған норма  ҚР 31.10.2015 № 378-V Заңымен бекітілді.  

Басты сот талқылауының қысқаша хаттамасына қағаз жеткізгіште қол 

қойылғаннан кейін бес тәулік ішінде тараптар, сондай-ақ осы Кодекстің 347-

бабының жетінші бӛлігінде кӛрсетілген ӛзге де адамдар сот отырысының 

аудио, бейнежазбаларымен және қысқаша хаттамасымен танысуға, жазбаша 

нысанда немесе электрондық құжат нысанында ескертулер беруге құқылы. 

 

Ӛзін-ӛзі бақылау сҧрақтары: 
1 Қылмыстық істердің соттылығының ұғымы және оның мазмұны 

2 Соттылық институтының маңыздылығы 

3 Істердің аумақтық белгісіне байланысты соттылық  

4 Істердің пәндік белгіге байланысты соттылығы 

5 Істерді жасаған субъектінің жеке басына қатысты соттылығы 

6 Жоғарғы инстанциядағы соттарда қаралатын қылмыстық істер 

7 Қылмыстық істі соттылығы бойынша беру 

8 Басты сот талқылауын тағайындау стадиясының ұғымы және маңызы.  

9 Соттың келіп түскен іс бойынша іс-әрекеті және анықталуға жататын мән-жайлар. 

10 Алдын ала тыңдау ӛткізудің іс жүргізу тәртібі.  

11 Басты сот талқылауын тағайындаудың негіздері мен іс жүргізу тәртібі. 

12 Басты сот талқылауы жалпы шарттарының ұғымы мен маңызы.  

13 Сот талқылауының тікелей және ауызша болуы.  

14 Басты сот талқылауына соттардың қатысуы және оған қойылатын талаптар 

15 Басты сот талқылауына сотталушының қатысуы, оның құқықтары мен міндеттері.  

 

 

 

2  БАСТЫ СОТ ТАЛҚЫЛАУЫ ЖӘНЕ КЕЗЕҢДЕРІ 
2.1 Басты сот талқылауы стадиясының ұғымы және сатылары 

2.2 Басты сот талқылауы стадиясының дайындық бӛлімі 

2.3 Басты сот талқылауы стадиясындағы сот тергеуі  

2.4 Сот жарыссӛзі 

2.5 Сотталушының соңғы сӛзі 

2.6 Үкімді шығару  

 

2.1 Басты сот талқылауы стадиясының ұғымы және сатылары 

Басты сот талқылауы – қылмыстық процестің ортаңғы, негізгі, шешуші 

сатысы болып табылады. Ӛйткені осы сатыда ғана қылмыс жасады деп 

айыпталған тұлғаның кінәсі дәлелденіп немесе кінәсіздігі анықталып, 

қылмыстық іс мәні бойынша қаралады. Қылмыстық істер бойынша сот 

ӛндірісіндегі басты сот талқылау сатысының дұрыс жүзеге асырылуы ең 

біріншіден, сот процесін жүргізуші органдардың атқаратын қызметінің заңға 

сәйкес, қатаң түрде жүргізілгеніне тікелей байланысты болады және маңызды 

мәселелер шешіледі. Осы стадияда сот ӛндірісін жүргізуші органдардан басқа, 

сот мәжілісіне қатысушы тұлғалар мен тараптардан  жауап алынып, істің мән-

жайын толығымен ашады. Сотталушы тұлғаның жеке басын анықтап, оған 

ақтау немесе айыптау үкімін шығару туралы мәселелер басты сот талқылау 

сатысында ӛз шешімін табады. Сот ӛндірісіндегі басты сот талқылауының 

маңызы сотқа дейінгі тергеп-тексеру кезінде анықталған қылмыстық істердің 

мән-мағынасын ашып, ол бойынша баға береді.  

Басты сот талқылауы стадиясы бес сатыдан тұрады: 

1. Басты сот талқылауы стадиясының дайындық бӛлімі; 

2. Басты сот талқылауы стадиясындағы сот тергеуі 

3. Сот жарыс сӛзі 

4. Сотталушының соңғы сӛзі 

5. Үкімді шығару  

  

2.2 Басты сот талқылауы стадиясының дайындық бөлімі 

2.2.1 Басты сот талқылауының ашылуы  

Басты сот талқылауы үшін тағайындалған уақытта тӛрағалық етуші сот 

отырысының залына кірген уақытта, сот отырысының хатшысы немесе пристав 

сот отырысы залында қатысып отырғандарға: «Бәріңіздің тұруларыңызды 

ӛтінемін! Сот келе жатыр!» деп жариялайды. Тӛрағалық етуші қатысып 

отырғандарға ӛз орындарына отыруын ұсынады және қандай қылмыстық iстiң 

және ашық немесе жабық сот отырысында қаралатынын жариялайды. Егер 

жабық сот отырысы туралы жарияланса, тӛрағалық етуші процеске 

қатысушылардан және сот отырысына шақырылған адамдардан басқа, барлық 

қатысып отырғандардың залдан шығуын ұсынады. 

Тӛрағалық етуші сот отырысын ашады және қандай қылмыстық істің 

қаралатынын, сондай-ақ істің ашық не жабық сот отырысында талқыланатыны 

туралы хабарлайды. Ол  үшін сотталушының аты-жӛнін, қандай қылмыс 

қарастырылатынын, Қылмыстық кодекстің бабы, бӛлімі, тармағы хабарланады 

(ҚР ҚПК-нің 355-бабы). 

Сот отырысы ашылғаннан кейін сот отырысының 

хатшысы сот отырысына  прокурор, сотталушы, қорғаушы, 

сонымен  қатар жәбірленуші, азаматтық жауапкер және олардың ӛкілдері, 

аудармашы, куәгерлер, сарапшылар мен мамандар және келмегендердің келмеу 

себептерін хабарлайды (ҚР ҚПК-нің 351-бабы). 

ҚР  ҚПК-нің 83-бабына сәйкес, сот отырысының хаттамасын жүргізетін, 

қылмыстық іске мүдделі емес мемлекеттік қызметші сот отырысының хатшысы 

болып табылады.  

Сот тӛрешісінің жүктеуі бойынша  хатшы мынадай қызмет атқарады: сот 

тарапының барлығына сот талқылауының күнін белгілеп, шақырту қағаздарын 

жібереді; келмегендердің келмеу себептерін хабарлайды. 

Сот отырысының хатшысына қарсылық білдірілуі мүмкін, ол мәселені істі 

қараушы сот шешеді (ҚР  ҚПК-нің 90-бабы). 

2.2.2 Аудармашыға оның  құқықтары мен  міндеттерін түсіндіру, оған 

қарсылық білдіру тәртібі 

Тӛрағалық етуші аудармашыға міндеттерін түсіндіріп, шешімдерді, 

сотталушы мен қорғаушының және ӛзге де процеске қатысушылар іс бойынша 

іс жүргізілетін тілді білмеген жағдайларда, сонымен бірге жазбаша құжаттарды, 

қойылған сұрақтар, прокурордың, сот тӛрешісінің, қорғаушының сұрақтарын, 

үкім мен шешімдерін аударуға міндетті екенін түсіндіреді.  

Тӛрағалық етуші аудармашыға әдейі дұрыс  аударма жасамағаны үшін 

қылмыстық  жауаптылығы туралы ескертеді, бұл туралы одан қолхат алынып, 

ол сот отырысының хаттамасына қоса тігіледі. Аудармашыға, сондай-ақ ӛз 

міндеттерін орындаудан жалтарған жағдайда оған заңдарда 

белгіленген  тәртіппен әкімшілік жаза қолданылуы мүмкін екені туралы 

ескертіледі. 

Тӛрағалық етушi келген тараптарға, куәларға, сарапшыға, маманға 

олардың аудармашыға қарсылық білдіруді мәлiмдеу құқығын түсiндiредi және 

заңда кӛзделген, аудармашыға қарсылық білдіруге әкеп соғатын негiздерді 

түсiндiредi. Сот мәлiмделген қарсылық білдіруді ҚР ҚПК-нің 86-бабында 

белгiленген қағидалар бойынша шешедi. Егер аудармашыға қарсылық білдіру 

қанағаттандырылса, сот басқа аудармашыны шақырады, оған қатысты 

қарсылық білдіру туралы мәселе де осындай тәртіппен қаралады(ҚР ҚПК-нің 

353-бабы). 

 

2.2.3 Куәларды сот отырысы залынан шығарып жіберу       

Келген куәлар олардан жауап алу басталғанға дейiн сот отырысы залынан 

шығарылады. Тӛрағалық етушi сот жауап алмаған куәлардың жауап алынған 

куәлармен, сондай-ақ сот отырысы залындағы ӛзге де адамдармен сӛйлеспеуi 

үшiн шара қолданады. 

 

2.2.4 Сотталушының  жеке басын және оған айыптау қорытындысы 

кӛшірмесінің уақытылы тапсырылғанын анықтау 

Тӛрағалық етуші сот процесі қатысушыларының  қатысуымен 

сотталушының жеке басын айқындайды. Тӛрағалық етуші сотталушының тегін, 

атын, туған  жылын, айын, күнін атауын сұрайды. Сонымен 

қатар немен айналасытынын, білімін, отбасы жағдайын және оның жеке басына 

қатысты басқа да деректерді анықтай  отырып, сот ісі жүргізілетін 

тілді  білетінін және т.б. айқындайды. 

Сотталушының  жеке басын айқындау соттың алдында қылмыс жасады 

деп айыпталып тұрғандығына кӛз жеткізу үшін қолданылады. Сотталушынң 

жекебасын айқындағаннан кейін тӛрағалық етуші сотталушыға  айыптау қорыт

ындысының, айыптауды  ӛзгерту туралы  қаулының не айыптау  хаттамасының 

кӛшірмесі тапсырылғанын және қашан тапсырылғанын анықтайды. Соттың 

талқылауы, бұл туралы қаулының не айыптау хаттамасының кӛшірмелері 

тапсырылған күннен бастап үш тәуліктен бұрын басталмауға тиіс (ҚР ҚПК-нің 

355-бабы). 

ҚР  ҚПК-нің 411-бабында және осы баптың екінші бӛліміне сәйкес жеке 

айыптау ісі шағымының сотқа түскен сәтінен бастап он бес тәуліктен 

кешіктірілмей басталуға, алайда айыпталушының оның құқықтары  түсіндіріле 

отырып шағымның кӛшірмесін алған кезінен  бастап үш тәуліктен ерте 

басталмауға тиіс. 

 

2.2.5 Сот құрамы, процеске басқа қатысушыларды жариялау және 

олардың қарсылық білдіру құқығы 

Тӛрағалық етуші сот құрамын жариялайды, кімнің айыптаушы, қорғаушы, 

жәбірленуші, азаматтық талапкер, азаматтық жауапкер және олардың ӛкілдерін, 

сондай-ақ сот  мәжілісінің хатшысын, сот приставын, сарапшысын, маманы мен 

аудармашысының аты-жӛнін хабарлап, атап ӛтеді. 

Тараптардың сот құрамынан  немесе сот тӛрешілерінің бірінен, прокурор, 

қорғаушы, азаматтық талапкер мен азаматтық жауапкер немесе 

олардың  ӛкілдеріне хатшы, сарапшы, маман, аудармашыға бас тартуды 

мәлімдеу құқығын түсіндіреді. Бас тартуды мәлімдеу ҚР ҚПК-нің 87, 88, 89, 90, 

91, 92, 93 - баптарында кӛзделген негіздер  бойынша сотпен шешіледі. 

 

2.2.6 Сотталушыға оның құқықтарын түсіндіру 

Тӛрағалық етуші сотталушыға оның ҚР ҚПК-нің 65-бабында кӛзделген 

басты сот талқылауындағы құқықтарын түсіндіреді жеке жағдайларда 

қарсылық білдіруге, бұлтартпау шарасын, қорғаушысы болуға және т.б. құқылы 

екендігін түсіндіреді жеке жағдайларда қарсылық білдіруге, бұлтартпау 

шарасын, қорғаушысы болуға және т.б. құқылы екендігін түсіндіреді (ҚР ҚПК-

нің 358-бап). Сондай-ақ, сотталушыға процестік келісім жасасу, заңда 

кӛрсетілген жағдайларда, жәбірленушімен татуласу, оның ішінде медиация 

тәртібімен татуласу құқығын түсiндiредi. 

 

2.2.6Сарапшыға, маманға олардың құқықтары мен міндеттерін түсіндіру  

Тӛрағалық етуші сарапшыға оның ҚР ҚПК 80 баптарында кӛзделген 

құқықтары мен міндеттерін түсіндіреді және оған әдейі жалған қорытынды 

берегені үшін қылмыстық жауаптылығы туралы ескертеді  (ҚР ҚПК-нің 360-

бабы), бұл туралы сарапшыдан қолхат алынады. Ол басты сот талқылауының 

хаттмасына қоса тігіледі. Тӛрағалық етуші маманға оның ҚПК 79-

бабында кӛзделген құқықтары  мен міндеттерін түсіндіреді  және оған ӛз 

міндеттерін түсіндіреді  және оған ӛз міндеттерін орындаудан бас тартқаны 

немесе үшін осы бапта белгіленген жауаптылық туралы ескертеді. 

 

2.2.7 Ӛтініштерді мәлімдеу және шешу  

Тӛрағалық етуші тараптардан оларда жаңа куәларды, сарапшыларды және 

мамандарды шақыру туралы және заттай дәлелдер мен құжаттарды алдыру 

туралы ӛтініштерінің бар-жоғы туралы сұрайды.  

Ӛтінішін  мәлімдеген адам қандай жағдайларды  анықтау үшін 

қосымша дәлелдердің  қажет екенін кӛрсетуге міндетті. Тӛрағалық 

етуші сондай-ақ тараптардан олардың талқылаудан дәлел ретінде жіберілмеуге 

тиіс материалдарды алып тастау туралы ӛтініштерінің бар-жоғын анықтауға 

міндетті.  

Сот талқылауының қалған қатысушыларының  пікірін тыңдағаннан кейін 

сот мәлімделген  әрбір ӛтінішті қарауға, оны қанағаттандыруға немесе ӛтінішті 

қанағаттандырудан  бас тарту туралы дәлелді қаулы  шығаруға тиіс. 

Соттың  тараптардың бастамашылығы бойынша сотқа мамандар немесе 

куәлар ретінде келген адамдардан сот отырысында жауап алу туралы 

ӛтініштерді қанағаттандырудан бас тартуға құқығы жоқ. Сот ӛтінішін 

қанағаттандырудан бас  тартқан адам оны одан әрі мәлімдеуге құқылы  (ҚР 

ҚПК-нің 362-бабы). 

Сот талқылауына қатысушылардың бірі, сондай-ақ куә, сарапшы немесе 

маман келмеген кезде сот тараптардың істі талқылау мүмкіндігі туралы 

пікірін тыңдайды және талқылауды кейінге қалдыру  немесе 

оны жалғастырады. Келмеген  адамдарды келесі сот отырысына шақырту 

немесе оларды алып келу туралы қаулы шығарады. (ҚР ҚПК-нің 363-бабы).  

 

2.3 Басты сот талқылауы стадиясындағы сот тергеуі 

Сот тергеуі - сот талқылауының басты бӛлігі, онда сотталушы мен 

жәбірленуші, куәгерлерден жауап алынып, азаматтық талапкер, азаматтық 

жауапкерлермен оның ӛкілдерінің істің мән-жайын дәлелдейтін заттай айғақтар 

алып сотталушының қылмыстық іске қатысы бар, айыпты немесе айыпсыз 

екендігі және т.б. іске қатысты мәселелер айқындалады. 

 

2.3.1 Сот тергеуiнiң басталуы 

Сот тергеу айыптаушының сотталушыға таққан айыбының мәнісін 

баяндаудан, ал жеке айыптау істері бойынша арыз берген адамның немесе оның 

ӛкілінің, ал олар болмағанда-сот отырысы хатшысының шағымды баяндауынан 

басталады. 

Айыптау ауырлығы тӛмендеу түріне ӛзгертілген жағдайда немесе 

айыптаудың бір бӛлігінен бас тартылған кезде айыптаушы сотқа айыптаудың 

жаңа негізделген тұжырымын жазбаша түрде баяндауға міндетті  (ҚР ҚПК-нің 

364-бабы). Сонымен қатар, сотталушыға тағылған айыпты ӛзгерткен жағдайда, 

сот қаулысымен сот отырысында айтылады. 

 

2.3.2 Сотталушының ұстанымын анықтау 

Тӛрағалық етушi сотталушыдан оған айыптаудың түсiнiктi-түсiнiксіз 

екенiн сұрайды, оған айыптаудың мәнiн түсiндiредi және оның осы Кодексте 

кӛзделген жағдайларда, тағылған айыпқа ӛз ұстанымын сотқа хабарлау ниетінің 

бар-жоғын, прокурормен процестік келісім немесе жәбірленушімен 

медиациялық тәртіппен татуласуға қол жеткізу туралы келісім жасасу ниетiнiң 

бар-жоғын анықтайды(ҚР ҚПК-нің 364-бабы). 

Сотталушыға оның сотқа дейінгі іс жүргізу кезінде бiлдiрiлген кiнәсiн 

мойындауына немесе мойындамауына байланысты емес екенi, ӛз кiнәсiн 

мойындайтыны немесе мойындамайтыны туралы сұраққа жауап беруге 

мiндеттi емес екенi және сотталушының жауап беруден бас тартуы оның ӛзіне 

зиян келтiрiлгендей болып түсiнiлмейтiнi түсiндiрiлуге тиiс. Сотталушыға 

сондай-ақ ӛз кінәсін мойындау және шын жүректен ӛкіну оның 

жауапкершілігін және жазасын жеңілдететін мән-жайлар болып табылатыны 

түсіндіріледі. Сотталушы ӛз жауабын уәждеуге құқылы. Сотталушының жауап 

бермеуi оның ӛз кiнәсiн мойындамағаны деп түсiнiледi. 

Тӛрағалық етушi сотталушыдан оған қойылған азаматтық талапты (толық, 

iшiнара) мойындайтынын-мойындамайтынын сұрайды. Егер сотталушы бұл 

сұраққа жауап берсе, онда ол жауабын уәждеуге құқылы. Сотталушының жауап 

бермеуi оның азаматтық талап қоюды мойындамағаны деп түсiнiледi. 

Тараптар сотталушыға оның ұстанымын нақтылауға бағытталған, оның 

ішінде прокурормен процестік келісім жасасу туралы мәселе бойынша сұрақтар 

қоюға құқылы. 

 

2.3.3 Дәлелдемелердi ұсыну және зерттеу тәртiбi 

Сот тергеуiнде айыптаушы және қорғаушы тараптар ұсынған 

дәлелдемелер зерттеледi. Дәлелдемелердi алдымен айыптаушы тарап ұсынады. 

Дәлелдемелердi зерттеу тәртiбiн сот тараптармен келiсе отырып айқындайды. 

Сот дәлелдемелердi зерттеу тәртiбiн белгiлеу немесе ӛзгерту мәселелерi 

бойынша қаулы шығарады. 

Сотталушы тӛрағалық етушiнiң рұқсатымен сот тергеуiнiң кез келген 

сәтінде айғақ беруге құқылы. 

Егер тергеу судьясы ҚР ҚПК 217-бабына кӛзделген тәртіппен куә мен 

жәбірленушінің айғақтарын сақтауға қойған болса, олар сотқа шақырылмайды 

және олардан жауап алынбайды. 

Прокурор, тергеуші, анықтау органының бастығы, күдікті немесе оның 

іске қорғаушы ретінде қатысатын адвокаты, сондай-ақ жәбірленушінің ӛкілі 

болып табылатын адвокат, егер жәбірленуші, куә болып табылатын адамнан 

сотқа дейінгі тергеп-тексеру не сот отырысы барысында неғұрлым кешірек 

жауап алу объективті себептерге (Қазақстан Республикасының шегінен тыс 

жерде тұрақты тұруы, шетелге шығуы, денсаулығының ауыр жағдайы, 

қауіпсіздік шараларын қолдану) байланысты мүмкін болмауы ықтимал деп 

пайымдауға негіз болған жағдайда, сондай-ақ психикасын жарақаттаушы әсер 

етуді болдырмау үшін кәмелетке толмаған куәлар мен жәбірленушілерден 

кейіннен жауап алуды болдырмау мақсатында тергеу судьясының олардан 

жауап алуы туралы ӛтінішхат беруге құқылы. Сотқа дейінгі тергеп-тексеруді 

жүзеге асыратын адам жолданымға қылмыстық істің жәбірленушінің, куәнің 

айғақтарын сақтауға қою қажеттігін растайтын материалдарын қоса береді (ҚР 

ҚПК-нің 217-бабы). 

Істі сотта қарау уақытына қарай айғақтарды сақтауға қоюға себеп болған 

негіздер жойылған жағдайда, адамның сотқа келуі мүмкін болған кезде, сондай-

ақ куә мен жәбірленуші ӛз еркімен ерік білдірген кезде сот қылмыстық 

процеске қатысушылардың ӛтінішхаты бойынша мұндай адамдарды шақыруға 

және олардан жауап алуға, оның ішінде ғылыми-техникалық құралдарды 

пайдалана отырып бейнебайланыс режимінде жауап алуға (қашықтықтан жауап 

алу) құқылы. 

Қысқартылған сот талқылауы ӛткізілген кезде куәлар шақырылмайды және 

олардан жауап алынбайды. 

 

2.3.4 Сотталушыдан  жауап алу және сотталушының айғақтарын 

жария ету.      

ҚР ҚПК-нің 367-бабына сәйкес сотталушыдан жауап алудың алдында 

тӛрағалық етуші тағылған айып және істің басқа да жағдайлары бойынша айғақ 

беру немесе бермеу құқығын, сондай-ақ сотталушының барлық айтқаны ӛзіне 

қарсы пайдаланылуы мүмкін екенін оған түсіндіреді.  Сотталушы айғақ беруге 

келісім берген кезде  бірінші болып одан қорғаушы және процеске қорғаушы 

тарапынан қатысушылар, сонан кейін мемлекеттік айыптаушы және процеске 

айыптаушы тарапынан қатысушылар жауап алады. 

Тӛрағалық етуші жетекші сұрақтарды және іске қатысы жоқ сұрақтарды 

алып тастайды. Сот сотталушыға іс бойынша сұрақтар қояды. Сот 

сотталушыға одан тараптар жауап  алғаннан кейін сұрақ қояды, алайда 

нақтылау сұрақтары жауап алудың кез келген сәтінде қойылуы мүмкін. 

Басқа сотталушы болмаған кезде сотталушыдан 

жауап алуға тараптардың ӛтініші  немесе соттың бастамашылығы  бойынша 

жол беріледі, бұл туралы қаулы шығарылады. Бұл жағдайда 

сотталушы сот мәжілісі залына қайтып келгеннен кейін оған ӛзі болмаған кезде 

сот мәжілісінің хаттамасына енгізілген деректер оқылады және ӛзі болмағанда 

жауап алынған сотталушыға сұрақ қою мүмкіндігі беріледі.  

Сотталушының iс бойынша сотқа дейiнгi іс жүргізу кезінде берген 

айғақтарын жария етуге, сондай-ақ жауап алу хаттамасына қоса берiлген оның 

айғақтарының дыбыс, бейне жазбасын немесе киноға түсiрiлiмiн тыңдатып-

кӛрсетуге: 

1) сотталушы сотта айғақ беруден бас тартқан кезде; 

2) егер iс сотталушының қатысуынсыз қаралса; 

3) сот талқылауы мен сотқа дейінгі тергеп-тексеру барысында берiлген 

айғақтардың арасында елеулi қайшылықтар болған кезде жол берiледi. 

Тиiстi жауап алу хаттамасындағы немесе сот отырысы хаттамасындағы 

айғақтарды алдын ала жария етпей тұрып, дыбыс-, бейнежазбаны және кино 

түсiрiлiмiн тыңдатып-кӛрсетуге жол берiлмейдi. 

 

2.3.4 Жәбірленушіден  және куәлерден жауап  алу, айғақтарын жария ету 

тәртібі      

Жәбірленушіден және куәлерден жауап алу ҚР ҚПК-нің 370-бабында 

кӛзделген тәртіппен жүзеге асырылады. Жәбірленушінің  ерекшілігі ол куә 

сияқты сот отырысы  залынан шығарылмайды.  

Ең  алдымен жәбірленуші содан соң  куәлерден жауап алынады. 

Жауап алудың алдында тӛрағалық етуші куәнің жеке басын айқындайды, 

оның сотталушыға және іске қатысушы басқа адамдарға қарым қатынасын 

анықтайды, іс бойынша шын айғақтар беру жӛніндегі азаматтық борышы мен 

міндетін, сондай-ақ айғақтар беруден бас тартқаны және кӛрінеу жалған 

айғақтар бергені үшін жауаптылығын түсіндіреді. 

Куәға сондай-ақ  ҚР ҚПК-нің 78-бабында кӛзделген ӛзіне, еріне 

(зайыбына) және жақын туыстарына қарсы, ал діни қызметшілерге-тәубе 

үстінде ӛздеріне ішкі сырын сеніп ашқандарға қарсы айғақтар  беруден бас 

тартуға құқылы екендігі түсіндіріледі.  Куәға, сондай-ақ ҚР ҚПК-нің 78-

бабында кӛзделген оның басқа да құқықтары куәдан оған ӛз міндеттерімен 

жауаптылығы түсіндірілгені  туралы  қолхат алынып, хаттамаға тіркеледі. 

Заң бойынша айғақ беру міндетінен босатылған бірақ айғақ беруге 

тілек білдірген  адамдарға кӛріну жалған айғақ бергені  үшін жауаптылығы 

түсіндіріледі. Тӛрағалық етушінің рұқсатымен жәбірленуші сот  тергеуінің кез 

келген уақытында жауап беруге құқылы. Куәлардан жеке-жеке және 

жауап алынбаған куәлардың  қатысуынсыз жауап алынады. 

Тӛрағалық етуші куәгерге сұрақ қойып, сотталушыға, жәбірленушіге 

қарым-қатынасын анықтайды. 

Куәнің  берген жауабынан оның берген бағасын  білуге болады.Сонан 

соң тӛрағалық етуші куәгерден  іс бойынша кӛрген-білгенін айтуға ұсыныс 

жасайды. Куә жауап бергеннен кейін, айыптаушы, жәбірленуші, 

азаматтық талапкер, азаматтық жауапкер және олардың ӛкілдері, сотталушы 

және оның қорғаушысы жауап алады. Бірінші 

болып ӛтініші бойынша сот  отырысында осы куә шақырылған тарап сұрақ 

қояды. Сот тӛрешілері куәға одан тараптар жауап  алып 

болғаннан кейін сұрақ қояды. 

Жауап алынған куәлар сот отырысы залында қалады және олар сот тергеуі 

аяқталғанға дейін соттың рұқсатынсыз және тараптардың келісімінсіз одан 

шықпауға тиіс және де олар бір-

бірімен сотта  естіген ақпаратпен ауыспауы  керек. Куә ӛз айғақтарына қатысты 

қолындағы құжаттарды  (цифр, күн, уақыты, аты және тегі, жер аты және т.б.) 

рұсат беріледі. Бұл жазбалар соттың талап  етуі бойынша пайдаланылады. 

Куәға ӛз айғақтарына қатысты қолындағы  құжаттарды оқып шығуға 

рұқсат беріледі. Бұл құжаттар сотқа ұсынылады және оның қаулысы бойынша 

іске тігілуі мүмкін. 

Куәнің  және оның жақындарының қауіпсіздігін  қамтамасыз 

ету мақсатында сот куәнің жеке басы туралы нақты деректерді жарияламай, 

оны процеске басқа қатысушылар кӛрмейтіндей жағдайда одан жауап алуға 

құқылы, бұл туралы қаулы шығарылады  (ҚР ҚПК-нің 370-бабы). 

Кәмелетке толмаған жәбірленуші, куәгерден жауап  алудың ӛз 

ерекшіліктері бар. Он тӛрт жасқа дейінгі кәмелетке толмаған жәбірленушіден, 

куәдан жауап алу, ал соттың қалауынша он тӛрт жастан он сегіз жасқа дейінгі 

мұндай адамдардан жауап алу педагогтің қатысуымен жүргізіледі, қажет болған 

жағдайда сонымен қатар ата-аналары немесе кәмелетке толмаған адамның ӛзге 

де заңды ӛкілдері шақырылады. Аталған адамдар тӛрағалық етушінің 

рұқсатымен жәбірленушіге және куәға сұрақ  қоя алады. Он  алты 

жасқа толмаған жәбірленушіден, куәдан жауап алудың 

алдында тӛрағалық  етуші оған шын және толық айғақтардың іс үшін маңызын 

түсіндіреді. 

Айғақ беруден бас тартқаны және кӛріну жалған айғақ берегені үшін 

жауаптылық туралы аталған адамдарға ескерту жасалмайды және олардан 

қолхат алынбайды.Тараптардың ӛтінішін бойынша немесе соттың 

бастамашылығы  бойынша кәмелетке толмаған жәбірленуші  мен куәдан жауап 

алу сотталушы жоқ кезде жүргізілуі мүмкін. Бұл туралы сот қаулы шығарады.  

Сотталушы сот отырысы залына қайтып келгеннен  кейін оған 

кәмелетке толмаған жәбірленушінің, куәнің айғақтары жария етіледі, 

жәбірленушіге, куәға сұрақ қою  және олардың айғақтарына орай ӛз айғақтарын 

беру мүмкіндігі беріледі. Он  сегіз жасқа толмаған жәбірленуші, 

куә сот олардың әрі қарай  қатысуын қажет деп таныған жағдайлардан 

басқасында, олардан жауап алудың  бейнежазбасымен киноға түсіруін 

жария  етуге: 

- бұл айғақтар мен олардың сотта берген айғақтары арасында елеулі 

қайшылықтар бар болаған кезде; 

-олардың сот талқылауына келу мүмкіндігін жоққа шығаратын  себептер 

бойынша жәбірленушінің немесе куәнің 

сот отырысына қатыспауы  кезінде жол беріледі; 

- егер іс сотталушының қатысуынсыз қаралса; 

- сотталушы жауап беруден бас  тартқан кезде; 

Тиісті  жауап алу хаттамасындағы немесе сот отырысы хаттамасындағы 

айғақтардың алдын ала жария етпей тұрып, дыбыс, бейнежазбаны және кино 

түсірілімін жаңғыртуға жол берілмейді. 

Егер олар дыбысталған не кӛрсетілген жағдайда сот отырысының 

хаттамасында тіркеледі. 

 

2.3.5 Сот талқылауындағы сараптама және сарапшыдан жауап алу 

Сотқа дейінгі тергеп-тексеру жұмыстарында 

сараптама  жүргізілмеген болмаса, ал сотта  оны жүргізу керек болған жағдайда 

сот тараптардың ӛтініші бойынша немесе ӛз бастамасымен сараптама 

тағайындауға құқылы. 

Сотта сараптама жүргізу осы баптың талаптары ескеріле отырып, ҚР ҚПК-

нің 35-тарауында жазылған ережелер бойынша  жүзеге асырылады. 

Тӛрағалық етуші сарапшыны тағайындап, оған сараптама тағайындалғаны 

туралы сот қаулысының кӛшірмесі тапсырылады және ҚР ҚПК-нің  79-

бабымен кӛзделген оның құқықтары мен міндеттері түсіндіріледі. 

Сот тараптардың пікірлерін тыңдап болып, тексеру жүргізу үшін қажетті 

уақытқа сот отырысының кейінгі қалдыруға құқылы.  

Тӛрағалық етуші тараптарға іс үшін мәні бар  барлық 

мәнжайлар анықталғаннан  кейін сотталушы, қорғаушы, айыптаушы, 

жәбірленуші, азаматтық талапкер мен  азаматтық жауапкерлердің 

сарапшыға  жазбаша түрде сұрақ беруді ұсынады. 

Қойылған  сұрақтар жария етілуге және олар бойынша сот талқылауына 

қатысушылардың, прокурордың пікірлері тыңдалуға тиіс. 

Содан кейін мәселені қарап және ол бойынша  тараптардың пікірін тыңдап, 

сот  ӛз қаулысымен олардың ішінен іске қатысы жоқ немесе сарапшының 

құзыретіне жатпайтындарын алып тастайды, жаңа мәселелерді тұжырымдайды. 

Тараптар  сараптамалық зерттеу объектісі  ретінде заттарды, құжаттарды 

ұсынуға  құқылы. Оларды  мұндайлардың қатарынан шығарғанда, 

сот дәлелді қаулы шығаруға міндетті. 

Сарапшы сараптама мәніне қатысты мән-жайларды зерттеуге қатысуға, 

сотталушы, жәбірленуші мен куәгерлерге сұрақ беруге, қылмыстық істің 

материалдарымен танысуға, сараптама мәніне қатысты барлық сот іс-әрекетіне 

қатысуға құқығы бар. Сарапшыға заң негізінде немесе одан 

тыс  сұрақ қоюға болмайды. Сарапшы қорытындыны жазбаша түрде береді 

және сот мәжілісінде жария етеді. 

Сарапшыдан  жауап алу қорытынды жария  етілгеннен кейін ғана 

оны түсіндіру, нақтылау немесе толықтыру үшін жүргізілуі мүмкін. 

Егер  сараптама тараптар арасындағы келісім  бойынша немесе қылмыстық істі 

жүргізуші органның бастамасы бойынша жүргізілсе, сарапшыға бірінші болып 

айыптаушы тарап, содан соң қорғаушы тарап сұрақ қояды. 

Қосымша сараптама қарытынды толық немесе жеткілікті 

түрде айқын болмаған, сондай-ақ осының алдындағы зерттелген байланысты 

қосымша мәселелерді шешу қажет болған жағдайда тағайындалады. (ҚР ҚПК-

нің 373-бабының). 

Сарапшыдан жауап алу ҚР ҚПК 285-бабы тӛртінші бӛлігінің талаптары 

ескеріле отырып, қорытынды жария етiлгеннен кейiн ғана оны түсiндiру, 

нақтылау немесе толықтыру үшiн жүргiзiлуi мүмкiн.  

Сарапшыдан бiрiншi болып ӛтiнiшхаты бойынша сараптама тағайындалған 

тарап жауап алады. Егер сараптама тараптар арасындағы келiсiм бойынша 

немесе қылмыстық процесті жүргізетін органның бастамасы бойынша 

жүргiзiлсе, сарапшыдан бiрiншi болып айыптаушы тарап, содан соң қорғаушы 

тарап жауап алады. Сот жауап алудың кез келген сәтiнде сарапшыға сұрақтар 

қоюға құқылы. 

 

2.3.6 Заттай  дәлелдемелерді қарау  

Тергеу  барысында іске тігілген және жаңадан  алынған заттай 

дәлелдемелер сот  тергеуі барысында сотта қаралуға және тараптарға 

ұсынылуы тиіс. Заттай  дәлелдемелерді қарау сот тергеуінің кез келген 

сәтінде тараптардың  ӛтініші бойынша да сондай-ақ соттаң бастамасымен де 

жүргізіледі. 

Заттай  дәлелдемелер куәлардың, сарапшының, маманның қарауы үшін 

ұсынылуы мүмкін. Ұсынылған  адамдардың заттай дәлелдемелері қараған кезде 

анықталған, іс үшін маңызы бар мәнжайларға соттың назарын аударуға құқығы 

бар. 

Сотқа дейінгі тергеп-тексеру жұмыстарында іске 

түрлі  себептермен тіркелмеген және алынбаған жағдайда заттай 

дәлелдемелерді қарауды сот олар тұрған жерде белгіленген ережелерді сақтай 

отырып жүргізуге тиіс. 

4.3.7 Тергеу  іс әрекетінің хаттамалары  мен құжаттарын жария  ету   

Сот ӛтінішін білдірген тараптардың  сұранысын, іс үшін маңызы бар 

куәландырылған мән жайларды, тергеу іс-әрекетінің хаттамаларын жария етуге 

құқылы. Сот отырысында тараптар сонымен қоса іс үшін маңызы бар 

құжаттарды кӛрсетуіне болады. Бұндай  жағдайда сот дәлелденген үкім 

шығарып, ол іске тігіледі. 

Ал егер тараптардың біреуінің жауабына келіспейтін болса сот алдын ала 

болған тергеу жұмысындағы жауабын оқиды. 

Бұл жағдайда тергеу жұмыстарының құжаттары алынып, 

хаттамалары оқылады. 

 

2.3.8 Іс  болған орынды және үй-жайды қарау  

Тергеу  жұмыстарында іс болған орынды қарау толық және кейбір 

жағдайлар түсініксіз болған жағдайда, іске қатысты орынды және үй-жайды 

қарау сотпен шешіледі. 

Сот қарауына айыптаушы және жақтаушы жақ та қатысады. Қажет болған 

жағдайда куәгер, сарапшы маманды  сот шақыруы мүмкін. Қарау орнына 

келген соң тӛрағалық етуші  сот отырысының жалғасатындығы туралы 

жариялайды да сот қарауға кіріседі. Бұл ретте сотталушыға, жәбірленушіге, 

сарапшы мен маманға қараумен байланысты сұрақтар берілуі мүмкін. 

 

2.3.9 Тану үшін кӛрсету, куәландыру, айғақтарды сол жерде тексеру 

және нақтылау, эксперимент жүргiзу, үлгiлер алу 

Тану үшін кӛрсету, куәландыру, айғақтарды сол жерде тексеру және 

нақтылау, эксперимент жүргiзу, үлгiлер алу сот талқылауында тараптардың 

қатысуымен, ҚР ҚПК 223, 229, 257 және 258-баптарында және 34-тарауында 

кӛзделген қағидалар сақтала отырып, сот қаулысы бойынша жүргiзiледi. 

Егер iстiң мән-жайлары бойынша бұл қажет болса, тану үшiн кӛрсету, 

куәландыру, эксперимент, үлгiлер алу жабық сот отырысында жүргiзiлуi 

мүмкiн. 

Куәландырылушыны жалаңаштау арқылы куәландыруды жеке үй-жайда 

дәрiгер немесе ӛзге маман жүргiзедi, олар куәландыру актiсiн жасап, оған қол 

қояды. Содан соң кӛрсетілген адамдар сот отырысы залына оралып, онда 

тараптардың және куәландырылған адамның қатысуымен, егер 

куәландырылушының денесiнде іздер мен белгiлер табылса, олар туралы сотқа 

хабарлайды, тараптардың және судьяның сұрақтарына жауап бередi. 

Куәландыру актiсi iске қоса тiгiледi. 

 

2.3.10 Соттың азаматтық талап қоюды қарауы 

Сот азаматтық талап қоюды осы Кодекстің 20-тарауының қағидалары 

бойынша сот отырысында қарайды. 

Процеске қатысушы азаматтық талап қоюды шешу үшін қосымша 

дәлелдемелер ұсына алады. Бұл ретте, ол істе қандай маңызы бар мән-жайды 

растау үшін дәлелдемені ұсынғысы келетінін негіздеуге тиіс. 

Дәлелдемелер сот белгілеген мерзімде ұсынылуға тиіс. 

 

2.3.11 Дәлелдемелердi зерттеудi шектеу 

Мемлекеттiк айыптаушы айыптау дәлелдемелерiнің зерттелуін кӛрсетілген 

ӛтiнiшхат қозғалған кезге қаралған дәлелдемелермен шектеу туралы ӛтiнiшхат 

беруге құқылы. Сот тараптардың пiкiрлерiн тыңдап, бұл ӛтiнiшхатты 

қанағаттандыруға құқылы. 

Қорғаушы тарап сотталушының, қорғаушының, сотталушының заңды 

ӛкiлiнiң, азаматтық жауапкердiң немесе оның ӛкiлiнiң ӛтiнiшхаты бойынша 

ұсынылған және iске қоса тiгiлген дәлелдемелердi зерттеуден бас тартуға 

құқылы. Мұндай бас тарту сот үшiн мiндеттi. 

 

2.3.12 Сот тергеуінің аяқталуы  

Тӛрағалық етуші дәлелдемелерді зерттеу аяқталғаннан кейін тараптарға, 

олардың сот  жарыссӛзінде, ал соттың үкім шығару кезінде  тек сот тергеуінде 

қаралған дәлелдемелерге ғана сілтеме жасауға құқылы екендігін түсіндіреді, 

тараптардан, олар сот тергеуін толықтыруды қалай ма және немен 

толықтырғысы келетінін сұрайды.  

Сот тергеуін толықтыру туралы ӛтініш мәлімделген  жағдайда, 

сот бұл ӛтінішті талқылайды және оны шешеді. 

Ӛтінішті  шешкен және қажетті сот әрекетін орындаған соң, сондай-ақ 

сот тергеуін толықтыру туралы ӛтініш туындамаған  немесе сот оларды дәлелді 

түрде қабылдамаған жағдайларда тӛрағалық етуші сот тергеуін аяқталды деп 

жариялайды. 

 

2.3.13 Істің қысқартылған тәртіппен сотта талқылануы 

Ауыр  емес және орташа ауыр қылмыстар туралы істер бойынша, егер; 

- сотталушы ӛзінің кінәсін толық кӛлемінде, оның ішінде ӛзіне қойылған т

алап арызды  мойындаса; 

- сотқа дейінгі  іс жүргізу барысында процеске қатысушылармен 

құқығына нұқсан келтіретін, осы Кодекскте белгіленген ережелердің 

бұзылуына жол берілмесе; 

- процеске қатысушылар іс бойынша жиналған дәлелдемелердің қатыстыл

ығы мен  жол берушілігі дау туғызбаса  және оларды сот отырысында  зерттеуд

і талап етпесе, сот талқылауы қысқартылған тәртіппен жүргізіледі. 

 

2.4 Сот жарыссөзі 

Сот тергеуi аяқталған соң тӛрағалық етушi соттың сот жарыссӛзiне 

кӛшетiнiн хабарлайды және сот жарыссӛзiне қатысушыларға олардың ӛз 

сӛздерiнде сот отырысында зерттелмеген материалдарға сiлтеме жасауға 

құқылы еместігін түсіндіреді. Сотқа жаңа дәлелдемелер ұсыну қажет болған 

ретте, олар сот тергеуiн қайта бастау туралы ӛтiнiшхат бере алады. 

Сот жарыссӛзiне қатысушының ӛтінішхаты бойынша оған сот жарыссӛзiне 

дайындалу үшiн уақыт берiледi, бұл үшiн тӛрағалық етушi ұзақтығын кӛрсете 

отырып, сот отырысына үзiлiс жариялайды. Сот жарыссӛзi айыптаушының, 

жәбiрленушiнiң немесе оның ӛкiлiнiң, азаматтық талапкердің және азаматтық 

жауапкердiң немесе олардың ӛкiлдерiнiң, сотталушының және қорғаушының 

сӛздерiнен тұрады. Процестік келісім немесе медиациялық тәртіппен 

татуласуға қол жеткізу туралы келісім жасалған істер бойынша қысқартылған 

сот тергеуі кезінде сот жарыссӛзі жүргізілмейді. Процеске қатысушылардың 

сӛз сӛйлеу ретiн олардың ұсыныстары бойынша сот белгiлейдi, бiрақ барлық 

жағдайда да бiрiншi болып айыптаушы сӛз сӛйлейді.  

Егер мемлекеттiк айыптауды бiрнеше мемлекеттiк айыптаушы қолдаса, 

iске бiрнеше жәбiрленушi, қорғаушы, азаматтық жауапкер мен олардың 

ӛкiлдерi, азаматтық талапкерлер мен олардың ӛкiлдерi, сотталушылар қатысса, 

тӛрағалық етушi сӛз сӛйлеу кезектiлiгiн ӛзара келiсуi үшiн оларға уақыт бередi. 

Қажет болғанда бұл үшiн сот отырысына үзiлiс жариялануы мүмкiн. Егер 

кӛрсетілген адамдар жарыссӛздегi ӛз сӛздерiнiң кезектiлiгi туралы келiсiмге 

келе алмаса, сот олардың пiкiрлерiн тыңдап болып, сӛз сӛйлеу кезегi туралы 

қаулы қабылдайды.  

Сот жарыссӛзiнiң ұзақтығын сот белгiлi бiр уақытпен шектей алмайды, 

алайда, тӛрағалық етушi, егер жарыссӛзге қатысатын тұлғалардың сӛзi 

қаралатын iске қатысы жоқ мән-жайларға қатысты болса не сот отырысында 

зерттелмеген дәлелдемелерге негiзделген болса, оларды тоқтатуға құқылы. Сот 

жарыссӛзіне қатысатындардың барлығы сӛз сӛйлеп болған соң, олардың 

әрқайсысы тараптар ӛкiлдерiнiң сӛзiнде айтылған себептер бойынша тағы бiр 

реттен қысқаша қарсылықтарын немесе ескертулерiн (репликаларын) бiлдiріп 

сӛйлеуге құқылы. Соңғы ескертуді айту құқығы барлық жағдайда да сотталушы 

мен оның қорғаушысына тиесiлi. 

Сот жарыссӛзiне әрбір қатысушы сотқа ҚР ҚПК 390-бабы бiрiншi бӛлiгiнiң 

1) – 6) тармақтарында кӛрсетілген мәселелер бойынша шешiмнiң ӛзi ұсынатын 

тұжырымдалуын жазбаша түрде ұсына алады. Ұсынылатын тұжырымдаудың 

сот үшiн мiндеттi күшi болмайды. 

 

2.5 Сотталушының соңғы сөзі 

Сот жарыссӛзi аяқталған соң, тӛрағалық етушi сотталушыға соңғы сӛз 

бередi. Сотталушыға оның соңғы сӛзi кезiнде ешқандай сұрақ қоюға жол 

берiлмейдi. 

Сот сотталушының соңғы сӛзiнiң ұзақтығын белгiлеуге құқылы емес. 

Тӛрағалық етушi, егер сотталушының сӛзi қаралған iске қатысы жоқ мән-

жайларға қатысты болса, оны тоқтатуға құқылы. 

Процестік келісім немесе медиациялық тәртіппен татуласуға қол жеткізу 

туралы келісім жасалған істер бойынша қысқартылған сот тергеуі кезінде 

сотталушының соңғы сӛзі айтылмайды. 

Егер сот жарыссӛзiнде сӛз сӛйлеушi немесе сотталушы соңғы сӛзiнде iс 

үшiн маңызы бар жаңа мән-жайлар туралы хабарласа, сот тараптардың 

ӛтiнiшхаты немесе ӛз бастамасы бойынша сот тергеуiн қайта бастайды. Сот 

қайта басталған сот тергеуi аяқталған соң сот жарыссӛзiн жаңадан бастайды 

және сотталушыға соңғы сӛз бередi. 

Сотталушының соңғы сӛзiн тыңдап болған соң сот үкiм шығару үшiн 

кеңесу бӛлмесiне кетедi, тӛрағалық етушi ол туралы сот отырысы залындағы 

қатысушыларға хабарлайды. 

Үкiмнiң жарияланатын уақыты процеске қатысушыларға судьялар кеңесу 

бӛлмесiне кетер алдында хабарлануы мүмкiн. 

 

2.6 Үкімді шығару 

2.6.1 Үкiмнiң заңдылығы мен негiздiлiгi 

ҚР ҚПК 7-бабының 52 тармағына сай,  үкiм – айыпталушының кiнәлiлiгi 

немесе кiнәсiздiгi және оған жаза қолдану немесе қолданбау туралы мәселе 

бойынша бiрiншi, апелляциялық сатыдағы сот шығарған сот шешiмi. 

Үкімдер Қазақстан Республикасындағы соттарымен Қазақстан 

Республикасының атынан шығарылады. Сот үкiмi заңды және негiздi болуға 

тиiс. Егер үкiм заңның барлық талаптары сақтала отырып және заң негiзiнде 

шығарылса, ол заңды болып танылады. Егер үкiм сот отырысында сотқа 

ұсынылған дәлелдемелердi жан-жақты және объективтi зерттеу негiзiнде 

шығарылса, ол негiздi деп танылады. 

Істі қараған судья үкімді ӛзіне қандай да болсын ықпал ету мүмкіндігін 

болғызбайтын жағдайларда шығарады. Үкім шығару кезінде ӛзге адамдардың, 

оның ішінде запастағы судьяның болуына жол берілмейді. Жұмыс уақыты 

аяқталған соң, сондай-ақ жұмыс күні ішінде судья кеңесу бӛлмесінен шығып 

демалу үшін үзіліс жасауға құқылы. 

Үкім жарияланғанға дейін судья іс бойынша шешімді айқындайтын ӛз 

пікірі мен пайымдауын жария етуге құқылы емес. 

 

2.6.2  Соттың үкiм шығару кезiнде шешетiн мәселелерi 

Сот үкiм шығару кезiнде кеңесу бӛлмесiнде мынадай мәселелердi: 

- жасалуына сотталушы айыпталып отырған іс-әрекеттiң орын алғаны 

дәлелденген-дәлелденбегенін; 

- бұл іс-әрекеттің қылмыстық құқық бұзушылық болып табылатынын-

табылмайтынын және ол нақ қайсы қылмыстық заңда кӛзделгенін (бап, бӛлiк, 

тармақ); 

- сотталушының осы іс-әрекеттi жасағаны дәлелденгенін-дәлелденбегенін; 

- сотталушының осы қылмыстық құқық бұзушылықты жасауда кiнәлi-

кінәсіз екендігін; 

- оның жауаптылығы мен жазасын жеңiлдететiн немесе ауырлататын мән-

жайлардың бар-жоғын; 

- сотталушының ӛзі жасаған қылмыстық құқық бұзушылық үшiн 

жазалануға жататынын-жатпайтынын; 

- сотталушыға қандай жаза тағайындалуға тиiстігін; 

- Қазақстан Республикасы Қылмыстық кодексінің 48-бабына сәйкес 

мүліктің тәркіленуге жататындығы дәлелденгенін-дәлелденбегенін; 

- жаза тағайындамай үкiм шығару немесе жазадан босату не қылмыстық 

жазаны ӛтеудi Қазақстан Республикасы Қылмыстық кодексiнiң 74, 75 және 76-

баптарында кӛзделген жағдайларда кейiнге қалдыруға негiздердің бар-жоғын; 

- бас бостандығынан айыруға сотталған адам қылмыстық-атқару жүйесі 

мекемесінің қандай түрi мен режимiнде жазасын ӛтеуге тиiс екенін; 

- азаматтық талап қоюдың қанағаттандырылуға жататынын-жатпайтынын, 

оның кiмнiң пайдасына және қандай мӛлшерде қанағаттандырылатынын; 

- азаматтық талап қоюды немесе ықтимал тәркiлеудi қамтамасыз ету үшiн 

тыйым салынған мүлiктi не iстеу керектігін; 

- заттай дәлелдемелерді не iстеу керектігін; 

- процестік шығындар кiмге, қандай мӛлшерде жүктелуге тиiстігін; 

- соттың сотталушыны құрметтi, әскери, арнайы немесе ӛзге де атағынан, 

сыныптық шенiнен, дипломатиялық дәрежесiнен, бiлiктiлiк сыныбынан, 

мемлекеттiк наградаларынан айыруға (айыру туралы Қазақстан 

Республикасының Президентiне ұсыну енгiзуге) тиiстігін-тиісті еместігін; 

- Қазақстан Республикасы Қылмыстық кодексiнiң 91-бабында кӛзделген 

жағдайларда медициналық сипаттағы мәжбүрлеу шараларын қолдану туралы; 

- Қазақстан Республикасы Қылмыстық кодексінің 98-1 және 98-2-

баптарында кӛзделген жағдайларда ӛзге де қылмыстық-құқықтық ықпал ету 

шараларын қолдану туралы; 

- қылмысты жасауға ықпал ететiн мән-жайлардың бар-жоғы туралы; 

- сотталушыға қатысты бұлтартпау шарасы туралы; 

- алдыңғы үкiм бойынша шартты сотталудың күшiн жою немесе оны 

сақтау туралы; 

- алдыңғы үкім бойынша кепілгерлікті белгілей отырып, қылмыстық 

жауаптылықтан босатудың күшін жою туралы шешеді. 

Ақтау үкiмiн шығару кезiнде сот ақталушыға тергеп-тексеру, прокуратура, 

сот органдарының заңсыз әрекеттерiмен келтiрiлген зиянды ӛтеу туралы мәселе 

жӛнiнде шешiм қабылдайды. 

Сотталушыны бiрнеше қылмыстық құқық бұзушылық жасады деп 

айыптаған кезде, сот осы баптың бiрiншi бӛлiгiнiң 1) – 7) тармақтарында 

кӛрсетiлген мәселелердi әрбiр қылмыстық құқық бұзушылық бойынша жеке-

жеке шешедi. 

Егер қылмыстық құқық бұзушылық жасады деп бiрнеше сотталушы 

айыпталса, сот әрбір сотталушының жасалған іс-әрекетке қатысу рӛлi мен 

дәрежесiн айқындай отырып, олардың әрбіріне қатысты осы баптың бiрiншi 

бӛлiгiнде кӛрсетiлген барлық мәселелердi жеке-жеке шешедi. Сот осы баптың 

бiрiншi бӛлiгiнде санамаланған негiзгi мәселелердi шешкеннен кейін мынадай: 

1) сотталушының, ал қажет болған жағдайда – жәбiрленушiнiң ата-анасыз 

қалған, кәмелетке толмаған балаларын орналастыру туралы; 

2) сотталушының мүлкiн, қажет болған жағдайда жәбiрленушiнiң мүлкiн 

қорғау туралы; 

3) жекеше қаулы шығару қажеттiгi туралы; 

4) алдыңғы үкім бойынша кепілгерлікті белгілей отырып қылмыстық 

жауаптылықтан босатудың күші жойылған жағдайда кепіл нысанасының 

тағдыры туралы қосымша мәселелердi шешуге кӛшедi. 

Егер Қазақстан Республикасының Конституциялық Кеңесі осы қылмыстық 

іс бойынша қолданылуға жататын заңды немесе ӛзге де нормативтік құқықтық 

актіні басқа соттың бастамасы бойынша конституциялық емес деп тану туралы 

ұсынуды іс жүргізуге қабылдаса, сот үкім шығаруды кейінге қалдыруға 

міндетті. 

Сонымен қатар, сотқа дейінгі іс жүргізу немесе сот талқылауы кезiнде 

сотталушының есi дұрыстығы туралы мәселе туындаған жағдайларда, сот үкiм 

шығару кезiнде бұл мәселенi тағы да бiр рет талқылауға мiндеттi. Сот 

сотталушыны іс-әрекет жасаған уақытта есi дұрыс емес күйде болған немесе 

қылмыстық құқық бұзушылық жасағаннан кейiн оның ӛз әрекеттерiнiң 

(әрекетсiздiгiнiң) нақты сипаты мен қоғамдық қауiптiлiгiн ұғыну не оларды 

игеру мүмкiндiгiнен айыратын психикасының бұзылуымен ауырған деп тани 

отырып, қылмыстық iстi тоқтатуға және сотталушыға медициналық сипаттағы 

мәжбүрлеу шараларын қолдану туралы қаулы шығаруға құқылы. Мұндай 

шешімді сот басты сот талқылауына қорғаушы қатысқан жағдайда, кеңесу 

бӛлмесінде қабылдай алады. 

Егер қорғаушы басты сот талқылауына қатыспаса, сот осы баптың екінші 

бӛлігінде кӛрсетілген мән-жайлар болған кезде істі осы Кодекстің 519-бабында 

кӛзделген тәртіппен қарау үшін тиісті сотқа жіберу туралы қаулы шығарады. 

 

2.6.3 Үкiмдердiң түрлерi 

Соттың үкiмi айыптау немесе ақтау үкімі болуы мүмкiн.  

Айыптау үкiмi соттың сотталушыны қылмыстық құқық бұзушылық 

жасауға кiнәлi деп тану туралы шешiмiн қамтиды. Айыптау үкiмi: 

1) сотталушы ӛтеуге тиiсті қылмыстық жаза тағайындала отырып; 

2) адамды қылмыстық жауаптылықтан босата отырып; 

3) қылмыстық жаза тағайындалып және оны ӛтеуден босата отырып; 

4) қылмыстық жаза тағайындалмай; 

5) қылмыстық жазаны ӛтеу кейiнге қалдырыла отырып шығарылады. 

Айыптау үкiмiн болжамдарға негiздеуге болмайды және ол сот талқылауы 

барысында сотталушының қылмыстық құқық бұзушылық жасауға кiнәлілігі 

соттың зерттеген дәлелдемелерiнiң жиынтығымен расталған жағдайда ғана 

шығарылады.  

Сот сотталған адам ӛтеуге тиiсті жазаны тағайындай отырып, айыптау 

үкiмiн шығарып, жазаның түрiн, мӛлшерiн, режимiн және оны ӛтеу мерзімін 

есептеудiң басталуын дәл айқындауға тиіс. Сот, егер осы қылмыстық құқық 

бұзушылық үшiн адамды қылмыстық жауаптылыққа тартудың ескіру мерзiмi 

ӛтiп кетсе, сондай-ақ ҚР ҚПК 36-бабының бiрiншi бӛлiгiнде кӛзделген 

жағдайларда, айыптау үкiмiн адамды қылмыстық жауаптылықтан босата 

отырып шығарады. 

Сот, егер үкiм шығару кезiнде: 

1) сотталған адамға осы үкiммен тағайындалған жазаны қолданудан немесе 

ӛтеуден босататын рақымшылық жасау актiсi шығарылған; 

2) Қазақстан Республикасы Қылмыстық кодексiнiң 62-бабында белгiленген 

алдын ала қамауға алуды есепке жатқызу қағидаларын ескере отырып, осы iс 

бойынша сотталушының күзетілуде болу уақыты сот тағайындаған жазаны 

қамтыған жағдайларда, айыптау үкiмiн жазаны тағайындап және одан босата 

отырып шығарады. 

Егер айыптау үкiмiн шығару кезiнде сотталушы қайтыс болса, сот iстi 

тоқтатады немесе тараптардың ӛтiнiшхаты бойынша айыптау үкiмiн жазаны 

тағайындамай шығарады. Қазақстан Республикасы Қылмыстық кодексiнiң 74-

бабында және 76-бабының екiншi бӛлiгiнде кӛзделген жағдайларда сот айыптау 

үкiмiн қылмыстық жазаны ӛтеудi кейiнге қалдыра отырып шығарады. 

Ақтау үкімі арқылы сот сотталушыны қылмыстық жауаптылыққа 

тартқызып, сотқа берген айыптау бойынша оның қылмыстық құқық 

бұзушылықты жасауда кiнәсiз екенін таниды және жариялайды. 

Егер: 

1) қылмыстық құқық бұзушылық оқиғасы болмаса; 

2) сотталушының іс-әрекетiнде қылмыстық құқық бұзушылық құрамы 

болмаса; 

3) сотталушының қылмыстық құқық бұзушылық жасауға қатысуы 

дәлелденбесе, ақтау үкiмi шығарылады. 

Санамаланған негiздердiң кез келгенi бойынша ақтау соттың 

сотталушының кiнәсiздiгiн тануын бiлдiредi және оның толық ақталуына әкеп 

соғады. 

Егер ақтау үкiмiн шығару кезінде қылмыстық құқық бұзушылық жасаған 

адам анықталмай қалса, сот үкiмнің қарар бӛлімінде ӛзге адамды қылмыстық 

қудалау қажеттiгi туралы мәселенi шешу үшiн iстi прокурорға жiберу туралы 

кӛрсетеді. 

 

2.6.4 Үкiмдi жасау тәртібі және бӛлімдері 

ҚР ҚПК 390-бабында кӛрсетiлген мәселелердi шешкеннен кейiн сот үкiмдi 

жасауға кӛшедi. Үкiм сот талқылауы жүргiзiлген тiлде жазылады. Яғни, ҚР 

ҚПК-нің 30-бабына сай үкім қазақ немесе орыс тілдерінде жүргізіледі. Қажет 

болған жағдайда аталған үкімдер, ӛзге тілдерге аудармашының кӛмегімен 

аударылады. 

Үкімді судья қолдан жазуы, машинаға басу тәсілімен не компьютерлік 

тәсілмен дайындауы мүмкін және ол оған қол қояды. Үкімдегі түзетулер 

ескертілуге және үкім жария етілгенге дейін оның тиісті бетінде судьяның қол 

қоюымен куәландырылуға тиіс. Үкiмге ол жария етілгеннен кейiн ӛзгерiстер 

енгiзуге жол берiлмейдi. 

Үкiм кiрiспе, сипаттау-уәждеу және қарар бӛлiмдерінен тұрады.  

Үкiмнiң кiрiспе бӛлiгiнде: 

- үкiмнiң Қазақстан Республикасының атынан шығарылғаны; 

- үкiмнiң шығарылған уақыты мен орны кӛрсетіледі. Судьялар бiрнеше 

тәулік бойы кеңескен жағдайда, үкiмнiң шығарылған уақыты оның жария 

етiлген күнiмен айқындалады; 

- үкiм шығарған соттың атауы, соттың құрамы, сот отырысының хатшысы, 

процеске қатысушылар, олардың ӛкiлдерi, аудармашы; 

- сотталушының тегi, аты және әкесiнiң аты (ол болған кезде), оның туған 

жылы, айы, күнi және туған жерi, тұрғылықты жері, жұмыс орны, айналысатын 

кәсiбi, бiлiмi, отбасылық жағдайы және сотталушының жеке басы туралы, iс 

үшiн маңызы бар ӛзге де мәлiметтер; 

- жасалғанына сотталушы айыпталып отырған қылмыстық құқық 

бұзушылықты кӛздейтiн қылмыстық заң (бап, бӛлiк, тармақ) кӛрсетiледi. 

Айыптау үкiмiнiң сипаттау-уәждеу бӛлiгiнде қылмыстық құқық 

бұзушылықтың жасалған орны, уақыты, жасалу тәсiлi, кiнә нысаны, себептерi 

мен салдары кӛрсетiле отырып, сот дәлелденген деп таныған қылмыстық 

әрекеттiң сипаттамасы қамтылуға тиіс. Үкiмде соттың сотталушыға қатысты 

түйіні негiзделген дәлелдемелер және сот басқа дәлелдемелердi жоққа 

шығарған себептер келтiрiледi. Жауаптылықты жеңiлдететiн немесе 

ауырлататын мән-жайлар, сондай-ақ процестік келісімде кӛзделген, жазаны 

тағайындау шектері кӛрсетіледі. Айыптаудың бiр бӛлiгi негiзсiз деп танылған 

немесе қылмыстық құқық бұзушылықтың дұрыс сараланбағаны анықталған 

жағдайда, айыптауды ӛзгертудiң негiздерi мен себептерi кӛрсетiледi. 

Сотталушының әрекеттерiн қайта саралау қажеттiгi туралы түйінге келе 

отырып немесе кейбiр баптардың (бап бӛлiгiнiң, бап бӛлiгi тармағының) артық 

тағылғанын анықтап, сот үкiмнiң сипаттау-уәждеу бӛлiгiнде іс-әрекеттi сол 

бойынша саралау керек болатын қылмыстық заңның бабын (баптың бӛлiгiн, 

баптың бӛлiгiнiң тармағын) кӛрсетедi және артық тағылған бапты (баптың 

бӛлiгiн, бап бӛлiгiнiң тармағын) алып тастау туралы кӛрсетедi. 

Сот қылмыстық жазаны тағайындауға, одан немесе оны нақты ӛтеуден 

босатуға, ӛзге де ықпал ету шараларын қолдануға қатысты барлық мәселелерді 

шешудiң себептерiн де кӛрсетуге мiндеттi. 

Сот мүлікті тәркілеуді тағайындаған кезде Қазақстан Республикасы 

Қылмыстық кодексінің 48-бабында кӛзделген, нақты мүлікті тәркілеу 

нысанасына жатқызған негіздерді және осы мүлікке қатысты осындай 

түйіндерге негіз болған дәлелдемелерді кӛрсетуге тиіс. Сипаттау-уәждеу 

бӛлiгінде осы Кодекстiң 390-бабында кӛрсетiлген басқа да мәселелер бойынша 

қабылданған шешiмдердiң негiздемесi қамтылуға тиiс. 

Жабық сот отырысында қаралған істер бойынша, айыптау үкімінің 

сипаттау-уәждеу бӛлігінде сот талқылауында жариялықты шектеу үшін негіз 

болатын мән-жайлар туралы тұжырымдалулар болмауға тиіс. Процестік келісім 

немесе медиациялық тәртіппен татуласуға қол жеткізу туралы келісім жасалған 

істер бойынша айыптау үкімінің сипаттау-уәждеу бӛлiгi ҚР ҚПК-нің 627-

бабына сәйкес жазылады. 

Айыптау үкiмiнiң қарар бӛлiгiнде: 

- сотталушының тегi, аты және әкесiнiң аты (ол болған кезде); 

- сотталушыны қылмыстық құқық бұзушылық жасауға кiнәлi деп тану 

туралы шешiм; 

- сотталушы ол бойынша кiнәлi деп танылған қылмыстық заң (бап, бӛлiк, 

тармақ); 

- жасалғанына сотталушы кiнәлi деп танылған әрбiр қылмыстық құқық 

бұзушылық үшiн оған тағайындалған негiзгi және қосымша жазаның түрi мен 

мӛлшерi, қылмыстардың қайталану түрі, сондай-ақ алдыңғы үкiм бойынша 

шартты түрде сотталудың күшiн жою немесе оны сақтау, алдыңғы үкім 

бойынша кепілгерлікті белгілей отырып, қылмыстық жауаптылықтан 

босатудың күшін жою туралы шешiм және Қазақстан Республикасы 

Қылмыстық кодексiнiң 58 және 60-баптарының негiзiнде ӛтелуге жататын 

түпкiлiктi жазалау шарасы кӛрсетiлуге тиiс. 

Сот бас бостандығынан айыру түрiнде жаза тағайындаған кезде үкiмде 

сотталған адам жазасын ӛтеуге тиiс мекеменiң түрi мен режимiн кӛрсетедi, ал 

сотталған адамды қоғамнан оқшаулаумен байланысты емес жазалар 

тағайындалған кезде, үкiм заңды күшiне енгеннен кейiн оның он тәулiк iшiнде 

пробация қызметiне есепке қою үшiн келуі мiндетiн белгiлейдi; 

Сот мүлікті тәркілеу түріндегі жазаны тағайындаған кезде үкімде қай 

мүліктің тәркіленуге жататынын кӛрсетеді және (немесе) тәркіленуге жататын 

нысаналарды санамалайды.  

Қазақстан Республикасы Қылмыстық кодексінің 48-бабының үшінші 

бӛлігінде кӛзделген жағдайларда сот тәркіленуге жататын ақша сомасын 

кӛрсетеді. 

- шартты түрде соттаған кезде, бас бостандығын шектеуге пробациялық 

бақылау мерзiмiнiң ұзақтығы және сотталған адамға жүктелетiн мiндеттер, 

сондай-ақ оларды орындамаудың заңда кӛзделген салдарлары, кепілгерлік 

белгілене отырып, қылмыстық жауаптылықтан босатылған кезде кепілгерлік 

мерзімінің ұзақтығы және осы кезеңде жаңа қылмыстық құқық бұзушылық 

жасаудың салдарлары; 

- сотталған адамды құрметтi, әскери, арнайы немесе ӛзге де атағынан, 

сыныптық шенiнен, дипломатиялық дәрежесiнен, бiлiктiлiк сыныбынан, 

мемлекеттiк наградаларынан айыру (айыру туралы Қазақстан 

Республикасының Президентiне ұсыну енгiзу) туралы шешiм; 

- Қазақстан Республикасының азаматтығынан айыру туралы шешім; 

- шетелдікті немесе азаматтығы жоқ адамды Қазақстан Республикасының 

шегінен тысқары жерге шығарып жіберу туралы шешім; 

- егер сотталушы үкiм шығарылғанға дейiн ұстап алынса және оған 

күзетпен ұстау, үйқамақ түрiнде бұлтартпау шаралары қолданылса немесе ол 

арнаулы медициналық ұйымға орналастырылса, алдын ала күзетпен қамауға 

алуды есепке алу туралы шешiм; 

- сотталған адамға мәжбүрлеп емдеудi қолдану және қамқоршылық 

белгiлеу туралы шешiм; 

- үкiм заңды күшiне енгенге дейiн сотталушыға қатысты бұлтартпау 

шарасы және процестік мәжбүрлеу шарасы туралы шешiм; 

- негізгі жазаны орындауды кейінге қалдыру туралы мәселенің шешімі; 

- белгілі бір лауазымды атқару немесе белгілі бір қызметпен айналысу 

құқығынан айыру түрінде жазалау туралы шешім кӛрсетiлуге тиiс. 

Сотталушы қылмыстық заңның бiрнеше бабы (баптардың бӛлiктерi, 

тармақтары) бойынша айыпталған жағдайда, үкiмнiң қарар бӛлiгiнде олардың 

қайсысы бойынша сотталушының ақталғаны және қайсысы бойынша 

сотталғаны кӛрсетiлуге тиiс. Сотталушы жазаны ӛтеуден босатылған немесе 

үкiм жаза тағайындалмай шығарылған немесе жазасын ӛтеудi кейiнге қалдыру 

қолданылған жағдайда, бұл туралы үкiмнiң қарар бӛлiгiнде кӛрсетiледi. 

Ақтау үкiмiнiң сипаттау-уәждеу бӛлiгiнде: тағылған айыптың мәнi; сот 

анықтаған iстiң мән-жайлары; сотталушының қылмыстық құқық бұзушылық 

жасаудағы кiнәлiлiгi туралы пайымдау негiзделген дәлелдемелердi сот анық 

емес немесе жеткiлiксiз деп таныған себептер; сотталушыны ақтау үшiн негiз 

болған дәлелдемелер; азаматтық талап қоюға қатысты шешiмнiң себептерi 

баяндалады. 

Ақтау үкiмiнде ақталушының кiнәсiздiгiне күмән тудыратын 

тұжырымдалуларды пайдалануға жол берiлмейдi. Жабық сот отырысында 

қаралған істер бойынша ақтау үкімінің сипаттау-уәждеу бӛлігінде сот 

талқылауының жариялылығын шектеуге негіз болған мән-жайлар туралы 

тұжырымдалулар қамтылмауға тиіс. 

Ақтау үкiмiнiң қарар бӛлiгiнде: 

1) сотталушының тегi, аты және әкесiнiң аты (ол болған кезде); 

2) сотталушыны кiнәсiз деп тану және оны ақтау туралы шешiм, ақтаудың 

негiздерi; 

3) егер бұлтартпау шарасы таңдалған болса, оның күшiн жою туралы 

шешiм; 

 4) ақталған адамның қылмыстық жауаптылыққа заңсыз тартылу арқылы 

келтірілген зиянды ӛтеткізу құқығының танылуы қамтылуға тиіс. 

 

2.6.5 Үкiмнiң қарар бӛлiгiнде шешуге жататын ӛзге де мәселелер 

Айыптау үкімінің де, ақтау үкiмiнiң де қарар бӛлiгiнде, ҚР ҚПК-нің 398 

және 400-баптарында санамаланған мәселелерден басқа, мыналар қамтылуға 

тиiс: 

1) қойылған азаматтық талап қою жӛніндегі шешiм; 

2) заттай дәлелдемелер туралы мәселенiң шешімі; 

3) процестік шығасыларды бӛлу туралы шешiм; 

4) үкiмге апелляциялық шағым жасау не оны прокурордың ӛтінішхаты 

бойынша қайта қарау тәртiбi мен мерзiмi туралы нұсқау; 

5) қорғалатын адамдарға қатысты қауіпсіздік шараларының күшін жою 

туралы не оларды жүзеге асыруды жалғастыру туралы мәселенің шешімі; 

6) тәркiлеудi қамтамасыз ету шараларының, сондай-ақ азаматтық талап 

қоюды қамтамасыз ету жӛніндегі шаралардың, егер мұндай шаралар 

қолданылған болса, күшін жою туралы, оларды сақтау туралы шешiм. 

Айыптау үкімінің қарар бӛлiгiнде Жәбірленушілерге ӛтемақы қорына 

мәжбүрлі тӛлемдерді ӛндіріп алу туралы шешім, олардың мӛлшері және 

кӛрсетілген Қордан жәбірленушіге ӛтемақы ретінде тӛленген ақшаны қайтару 

туралы кінәлі адамға қойылатын регрестік талаптар жӛніндегі шешім де 

қамтылуға тиіс. 

Ақтау үкімін шығару кезінде сот қылмыстық жауаптылыққа заңсыз 

тартумен келтірілген зиянды ӛтеу тәртібін түсіндіретін хабарлама жасайды, бұл 

үкім жария етілген соң ақталған адамға табыс етіледі. 

 

2.6.6 Үкiмдi жариялау 

Тӛрағалық етуші үкімнің толық мәтініне қол қойғаннан кейін сот отырысы 

залына оралып, үкімді түрегеліп тұрып жариялайды. Сот отырысы залындағы 

қатысушылардың бәрі үкімді түрегеліп тұрып тыңдайды. 

Егер үкім мәтінінің кӛлемі үлкен болса, тӛрағалық етуші оны жария ету 

кезінде қысқаша үзілістер жасап, содан соң үкімнің толық мәтінін жария етуді 

жалғастыруға не үкімнің кіріспе және қарар бӛліктерін ғана жария етуге 

құқылы. 

Егер үкім сотталушы (ақталушы) бiлмейтiн тiлде жазылса, онда 

аудармашы үкімнің жария етілу барысында оны сотталушының ана тiлiне 

немесе ол бiлетiн басқа тiлге iлеспе түрде дауыстап аударуға тиiс. 

Тӛрағалық етушi сотталған (ақталған) адамға, процестiң басқа 

қатысушыларына үкiмге шағым жасау тәртібі мен мерзімін, сот отырысының 

хаттамасымен танысу және оған ескертулер жасау құқығын, сондай-ақ iстiң 

апелляциялық қаралуына қатысу туралы ӛтiнiшхат беру құқығын түсiндiредi. 

Ақталған адамға хабарлама табыс етілуге және оның заңсыз ұсталу, қылмыстық 

құқық бұзушылық жасады деп айыпталу, бұлтартпау шараларын қолдану, сотқа 

заңсыз тартылу арқылы келтiрiлген зиянды ӛтеткізу құқығы, сондай-ақ оны 

жүзеге асыру тәртiбi түсiндiрілуге тиiс. 

Егер сотталушыға пробациялық бақылау тағайындалып, оған үкім заңды 

күшіне енгеннен кейін он тәулік ішінде пробация қызметіне келу міндеті 

жүктелсе, сот оған осы міндетті орындамау салдарын түсіндіреді. 

Егер сотталушы кепілгерлік белгіленуге байланысты қылмыстық 

жауаптылықтан босатылған болса, сот сотталушыға, сондай-ақ кепілгер болған 

адамға сотталушының кепілгерлік кезеңінде жаңа қылмыстық құқық 

бұзушылық жасауының салдарларын түсіндіреді. 

 

2.6.7 Сотталушыны күзеттен босату 

Сотталушы ақталған кезде не жаза тағайындамай немесе жазаны ӛтеуден 

босата отырып, сондай-ақ бас бостандығынан айырумен байланысты емес 

жазаға бас бостандығынан шартты түрде айыруға соттай отырып, айыптау үкiмi 

шығарылған кезде күзетілудегі сотталушы сот отырысы залында күзетілуден 

дереу босатылуға жатады. 

 

2.6.8 Үкiмнің кӛшiрмесiн табыс ету 

Үкiм жарияланғаннан кейiн – бес тәулiктен кешiктiрмей, ал кӛлемі үлкен 

болған кезде он бес тәуліктен кешіктірмей оның кӛшiрмесi сотталған адамға 

немесе ақталған адамға, қорғаушы мен айыптаушыға табыс етілуге тиiс. 

Үкiмнiң кӛшiрмесi процестің басқа қатысушыларына ӛтінішхат келіп түскен 

кезден бастап дәл сол мерзімде табыс етiледi. 

 

2.6.9 Жекеше қаулы 

Сот жекеше қаулы шығаруға негiз болған кезде кеңесу бӛлмесiнде жекеше 

қаулы шығарады, онда мемлекеттiк органдардың немесе лауазымды 

адамдардың, ұйымдардың немесе олардың басшыларының назарын iс бойынша 

анықталған заң бұзушылық фактiлерiне, қылмыстық құқық бұзушылықты 

жасауға ықпал еткен және тиiстi шаралар қабылдауды талап ететiн себептер 

мен жағдайларға аударады. Адамның әрекеттерiнде қылмыстық құқық 

бұзушылық жасауға ықпал еткен әкiмшiлiк терiс қылық анықталған жағдайда, 

сот оған заңда кӛзделген жаза қолдануға құқылы. 

Жекеше қаулы сот анықтау, алдын ала тергеу жүргiзу кезiнде жол 

берiлген, азаматтардың құқықтарын бұзушылықтарды және басқа да заң бұзу 

Сот жекеше қаулы арқылы ұйымдар мен еңбек ұжымдарының назарын 

жекелеген азаматтардың ӛндiрiстегi немесе тұрмыстағы терiс мiнез-құлқына 

немесе олардың қызметтiк немесе азаматтық борышын бұзғанына аударуға 

құқылы. 

Сот, егер мұны қажет деп таныса, басқа жағдайларда да сот талқылауының 

материалдары бойынша жекеше қаулы шығаруға құқылы. 

Сот қылмыстық құқық бұзушылықтың жолын кесуге немесе оны ашуға 

жәрдемдескен азаматтың азаматтық немесе қызметтiк борышын ӛтеу кезiнде 

кӛрсеткен жоғары саналылығын, ерлiгiн жекеше қаулысы арқылы ұйымдар мен 

еңбек ұжымдарының назарына жеткiзе алады. 

Жекеше қаулы бойынша бiр ай мерзiмнен кешiктiрiлмей қажеттi шаралар 

қолданылып, оның нәтижелерi жекеше қаулы шығарған сотқа хабарлануға тиiс, 

ол туралы сот жекеше қаулының қарар бӛлігінде кӛрсетеді. 

 

2.6.10 Сот үкiм шығарумен бiр мезгiлде және үкім, қаулы заңды күшіне 

енгенге дейін сот шешетін мәселелер 

Бас бостандығынан айыруға сотталған адамның кәмелетке толмаған 

балалары, қарт ата-анасы, асырауында қараусыз қалатын басқа да адамдар бар 

болған жағдайда, сот айыптау үкiмiн шығарумен бiр мезгiлде кӛрсетілген 

адамдарды туысқандарының не басқа адамдардың немесе мекемелердiң 

қамқоршылығына немесе қорғаншылығына беру туралы, ал сотталған адамның 

қараусыз қалатын мүлкi немесе тұрғынжайы бар болған жағдайда оларды 

қорғау жӛнiнде шаралар қолдану туралы қаулы шығарады. Қажет болған кезде, 

сот қылмыстық құқық бұзушылық салдарынан жәбiрленушiнiң ауыр мертігуіне 

немесе қайтыс болуына байланысты оның қараусыз қалған кәмелетке толмаған 

балаларын, еңбекке жарамсыз ата-аналарын, асырауындағы басқа да адамдарды 

орналастыру туралы, сондай-ақ жәбiрленушiнiң мүлкi мен тұрғынжайын қорғау 

туралы қаулы шығарады. 

Қылмыстық процесті жүргізетін органның тағайындауы бойынша іске 

жәбірленушінің қорғаушысы не ӛкілі қатысқан жағдайда, сот үкім шығарумен 

бір мезгілде сотталушыға немесе жәбірленушіге кӛрсетілген заң кӛмегіне ақы 

тӛлеу туралы, қорғауға және ӛкілдік етуге байланысты шығыстарды ӛтеу 

туралы қаулы шығарады. 

Осы баптың бiрiншi және екiншi бӛлiктерiнде аталған процестік шешімдер 

үкiм жария етiлгеннен кейiн де мүдделi адамдардың арыздары бойынша 

қабылдануы мүмкiн. 

Үкім немесе қаулы заңды күшіне енгенге дейін сот олардың мәнін 

ӛзгертпей, жіберілген анық қате жазуларды түзету және олардағы түсініксіз 

тұстарды түсіндіру, сот үкімімен не қаулысымен тағдыры шешілмеген заттай 

дәлелдемелер, азаматтық талап қоюды шешу кезіндегі техникалық және 

арифметикалық қателерді түзету туралы, сондай-ақ процестік шығындардың, 

Жәбірленушілерге ӛтемақы қорына мәжбүрлі тӛлемнің және оларды дұрыс 

есептемеген жағдайда мемлекеттік баждың мӛлшері туралы қосымша қаулы 

шығаруға құқылы. 

 

Ӛзін-ӛзі бақылау сҧрақтары: 
1. Басты сот талқылауы стадиясының ұғымы және сатылары 

2. Басты сот талқылауы стадиясының дайындық бӛлімі 

3. Басты сот талқылауы стадиясындағы сот тергеуі  

4. Сот жарыссӛзі 

5. Сотталушының соңғы сӛзі 

6. Үкімді шығару  

 

 

 

3 ЖЕКЕШЕ АЙЫПТАУ ІСТЕРІ БОЙЫНША ІС ЖҤРГІЗУ 

ЕРЕКШЕЛІКТЕРІ 
3.1 Жеке айыптау iстерi және бойынша iс жүргiзудің маңызы  

3.2 Жеке айыптау iстерi бойынша ӛндірісті қозғау тәртібі 

3.3 Жеке айыптау істерін сотта қарау 

 

3.1 Жеке айыптау iстерi және бойынша iс жүргiзудің маңызы 

Жеке айыптау істері бойынша ӛндіріс - жасағаны үшін жазалау шарасы үш 

жылдан аспайтын қылмыстық құқық бұзушылықтар үшін қылмыстық жазаны 

қолданудан, сотталушының кінәсі бар не жоқ екендігін сот тӛрешілерінің жеке 

дара анықтауынан тұратын бірінші сатыдағы соттағы қылмыстық істі соттық 

талқылаудың бір нысаны. 

Қазақстан Республикасы Қылмыстық кодексінің 114 (бірінші және екінші 

бӛліктерінде), 123 (бірінші бӛлігінде), 131, 147 (бірінші және екінші 

бӛліктерінде), 149 (бірінші бӛлігінде), 150 (бірінші бӛлігінде), 198 (бірінші 

бӛлігінде), 199(бірінші бӛлігінде), 321 (бірінші бӛлігінде)-баптарында, сондай-

ақ осы баптың үшінші бӛлігінде кӛзделген жағдайды қоспағанда, Қазақстан 

Республикасы Қылмыстық кодексінің 152-бабында (бірінші және екінші 

бӛліктерінде) кӛзделген қылмыстық құқық бұзушылықтар туралы iстер жекеше 

айыптау iстерi болып есептеледі. Осы істер бойынша іс жүргізу жәбiрленушiнiң 

шағымы бойынша ғана басталады және оның айыпталушымен, сотталушымен 

татуласуына орай тоқтатылуға жатады (ҚР ҚПК-нің 32-бабы). Аталған істер сот 

талқылауында қаралып, шешім қабылданады. 

Жеке айыптау істері бойынша ӛндірістің ерекшелігі мынадан кӛрінеді: 

- олар бойынша іс материалдарының сотқа дейінгі дайындығы 

жүргізілмейді; 

- сот тӛрешісінің қылмыстық істерді қозғауға құқығы жоқ; 

- осы істер бойынша ӛндіріс жәбірленушінің айыпталушымен немесе 

сотталушымен татуласуына байланысты істі тоқтату мүмкіндігін кӛрсетеді. 

Жеке айыптау істерді бойынша іс жүргізілу тәртібі ҚР ҚПК-нің 407-413 

баптарымен реттеледі. 

 

3.2  Жеке айыптау iстерi бойынша өндірісті қозғау тәртібі 

Жекеше айыптауды тұлға (бiрнеше тұлға) сотқа, соттылық туралы 

қағидаларды сақтай отырып, адамды қылмыстық жауаптылыққа тарту туралы 

шағым беру арқылы қозғайды. Шағым анықтау органына, тергеушiге немесе 

прокурорға берілген кезде ол сотқа жiберiлуге жатады. 

 Соттың ӛз ӛндірісіне шағымды қабылдаған сәтінен бастап шағым берген 

адам жеке айыптаушы болып саналады, оған жәбірленушіге тиесілі құқықтар 

мен міндеттер толығымен түсіндіріледі (ҚР ҚПК 72-бабы). Жәбірленуші сот 

тӛрешісіне шағыммен бірге іс үшін дәлелдемелік маңызы бар барлық заттар 

мен құжаттарды бере алады. Жеке айыптаушынын ӛтінішімен сот тӛрешісінің 

оған жеке айыптаушымен дербес түрде алынбайтын, жеке айыптау ісі бойынша 

қажетті дәлелдемелерді жинауда жәрдем бере алады. 

Шағымда ол берiлген соттың атауы, қылмыстық құқық бұзушылық 

оқиғасының сипаттамасы, дәлелдемелерi кӛрсетiле отырып, оның жасалған 

орны мен уақыты, сотқа iстi iс жүргiзуге қабылдау туралы ӛтiну, қылмыстық 

жауаптылыққа тартылатын адам туралы мәлiметтер; сотқа шақырылуы қажеттi 

куәлардың тiзiмi қамтылуға тиіс. Шағымға оны берген адам қол қояды. 

Анонимді шағымдар iс жүргiзуге қабылданбайды. 

Егер шағымға талап арыз және талап қоюдың талаптарын растайтын 

қажетті материалдар қоса берілсе, шағымда азаматтық талап қоюды қарау 

туралы ӛтiну де қамтылуы мүмкiн. Шағым сотқа істің аумақтық тұрғыдағы 

соттылығына сәйкес, ӛздеріне қатысты жекеше айыптау iсi қозғалатын 

адамдардың санына қарай кӛшiрмелерiмен бірге берiледi. 

Егер жекеше айыптауды бiрнеше тұлға нақ бір адамға қатысты қозғаса, 

олар бір шағымды бірлесіп немесе әрқайсысы бiр-бiрiнен тәуелсiз жеке түрде 

бередi. 

Сот шағымды ӛзiнiң iс жүргiзуiне қабылдаған кезден бастап оны берген 

тұлға жекеше айыптаушы және жәбірленуші болып табылады және оған ҚР 

ҚПК 72-бабында және 410-бабының үшінші және тӛртiншi бӛлiктерiнде 

кӛзделген құқықтар түсiндiрiлуге тиiс, бұл туралы судья және шағым берген 

тұлға қолдарын қойған хаттама жасалады. 

Егер нақ бір қылмыстық жазаланатын іс-әрекетке қатысты жекеше 

айыптауды қозғауға бiрнеше тұлға құқықты болса және ол олардың бiреуiнiң 

арызы бойынша қозғалған болса, қалған тұлғалар басталып кеткен iс жүргiзуге 

қатысуға құқылы. Бұл жағдайда кӛрсетілген тұлғалардың әрқайсысының арызы 

бойынша ӛз алдына iс қозғау талап етiлмейдi. Егер бұл iс жүргізу қозғалған 

қылмыстық жазаланатын іс-әрекеттiң нысанасына байланысты болса, 

айыпталушы айыптаушыға қарсы айыптау бiлдiруге құқылы. Айыптау және 

қарсы айыптау бiр мезгiлде шешiлуге тиiс. Айыптауды кері қайтарып алу қарсы 

айыптау бойынша iс жүргiзуге әсер етпейдi. 

Егер жекеше айыптау бұрын кері қайтарып алынған болса, ол қайтадан 

қозғалмайды. 

Егер жәбірленуші ӛзінің дәрменсіздігі немесе ӛзге де себептер бойынша 

ӛзінің құқықтары мен занды мүдделерін қорғай алмаса, онда қылмыстық істі 

прокурор қозғайды. Іске прокурордың араласуы тараптардың татуласуына 

кедергі келтірмейді. 

 

3.3 Жеке айыптау істерін сотта қарау 

3.3.1 Судьяның жекеше айыптау iсi бойынша сот талқылауы басталғанға 

дейiнгi әрекеттерi 

Егер берiлген шағым ҚР ҚПК-нің 408-бабының екiншi бӛлiгiнде 

кӛрсетiлген талаптарға сәйкес келмесе, судья ӛзінің қаулысымен оны берген 

тұлғаға шағымды осы талаптарға сәйкес келтiрудi ұсынады және бұл үшiн 

мерзiм белгiлейдi. Нұсқау орындалмаған жағдайда судья ӛзiнiң қаулысымен 

шағымды iс жүргiзуге қабылдаудан бас тартады және оны берген тұлғаны бұл 

туралы хабардар етедi. Кӛрсетілген мән-жай бойынша шағымды қабылдаудан 

бас тарту қылмыстық жауаптылықтың ескіру мерзімі шегінде сотқа осындай 

шағымды қайтадан беруге кедергі келтірмейді. 

Судья жекеше айыптау iсi бойынша шағымды қарап, үш тәулiк iшiнде: 

- шағымды ӛзiнiң iс жүргiзуiне қабылдау туралы; 

- шағымды оның тергеулігi немесе соттылығы бойынша беру туралы; 

- шағымды iс жүргiзуге қабылдаудан бас тарту туралы қаулы шығарады. 

Егер шағым ҚР ҚПК-нің 408-бабының екінші бӛлігінде кӛрсетілген 

талаптарға сәйкес келсе және осы соттың соттылығына жататын болса, сот оны 

ӛз іс жүргізуіне қабылдайды. 

Егер шағым осы соттың соттылығына жатпаса немесе онда адамды ҚР 

ҚПК 32-бабының екінші бӛлігінде кӛрсетілмеген ӛзге іс-әрекеттерді жасады 

деп айыптау туралы ӛтіну болса, судья ӛз қаулысымен шағымды тиісінше – 

соттылығы бойынша сотқа немесе тергеулігі бойынша қылмыстық қудалау 

органына жібереді. Егер шағымның авторы ҚР ҚПК-нің 409-бабы бірінші 

бӛлігінің талаптарын орындамаса не ҚР ҚПК-нің 35-бабында кӛзделген, 

қылмыстық қудалаудың басталуы мүмкін болмайтын мән-жайлардың бар екені 

анықталса, судья ӛз қаулысымен шағымды қабылдаудан бас тартады. 

Шағым бойынша қабылданған шешiм туралы қаулының кӛшiрмесi – арыз 

иесiне, ал осы баптың екiншi бӛлiгiнiң 1) тармағында кӛзделген жағдайда 

айыпталушыға да жiберiледi. Сот отырысын тағайындау үшiн негiздер болған 

ретте судья шағым сотқа келiп түскен күннен бастап жетi тәулiкке дейiнгі 

мерзiмде ӛзіне қатысты шағым берiлген тұлғаны шақыруға, оны iс 

материалдарымен таныстыруға, берiлген шағымның кӛшiрмесiн табыс етуге, 

сотталушының сот отырысындағы ҚР ҚПК-нің 65-бабында кӛзделген 

құқықтарын түсiндiруге міндетті, бұл туралы одан қолхат алынады. Судья 

жекеше айыптаушыдан және сотталушыдан олар сотқа шақыратын куәлардың 

тізімін беруін талап етеді. Ӛзіне қатысты шағым берiлген адам сотқа келмеген 

жағдайда, шағымның кӛшiрмесi сотталушының құқықтары, сондай-ақ қорғау 

куәларының тізімін сотқа ұсыну қажеттігі түсiндiрiліп, поштамен не басқа 

байланыс құралдары пайдаланыла отырып жiберiледi.  

Судья кәмелетке толмағандар мен олардың ӛкілдеріне олардың істі 

соттылығы бойынша аудандық және оған теңестірілген сотқа беру туралы 

ӛтінішхатпен жүгіну құқығын түсіндіруге міндетті. 

Судья тараптарға татуласу, оның ішінде медиация тәртібімен татуласу 

мүмкiндiгiн түсiндiруге мiндеттi. Олардан татуласу туралы арыз немесе 

медиация тәртібімен татуласуға қол жеткізу туралы келісім түскен жағдайда, iс 

бойынша iс жүргiзу ҚР ҚПК-нің 35-бабы бiрiншi бӛлiгiнiң 5) тармағы негiзiнде 

судьяның қаулысымен тоқтатылады. 

Егер тараптардың арасында татуласуға қол жеткiзiлмесе, судья осы баптың 

тӛртiншi және алтыншы бӛлiктерiнің талаптары орындалғаннан кейiн осы 

Кодекстiң 322-бабының қағидалары бойынша iстi сот отырысында қарауды 

тағайындайды. 

 

3.3.2 Тараптардың бастамасы бойынша дәлелдемелердi ұсыну және 

жинау 

Қылмыстық құқық бұзушылықтың жасалғаны туралы шағым берген 

жәбiрленушi, ӛзге де тұлға онда кӛрсетілген қылмыстық құқық бұзушылықтың 

мән-жайлары және айыпталушының кiнәлiлiгi сотта қандай дәлелдемелермен 

расталуы мүмкiн екендiгiн кӛрсетуге тиіс. 

Азаматтық талапкер, азаматтық жауапкер iс қаралғанға дейiн судьяға ӛз 

мүдделерінің қорғалуы үшiн маңызы бар мән-жайларды қандай адамдардың 

(тегi, аты, әкесiнiң аты (ол болған кезде), тұрғылықты жерi) куәлiк 

айғақтарымен, құжаттармен, ӛзге де дәлелдемелермен анықтауға болатынын ӛзi 

немесе ӛкiлi арқылы хабарлайды. 

Жекеше айыптаушы, оның ӛкілі, сотталушы, оның қорғаушысы және 

ӛкiлдерi сотқа істі қарау басталғанға дейін және оны қарау барысында іс үшін 

маңызы бар нәрселерді, құжаттарды ұсынуға, ӛздерінен сот отырысында жауап 

алу туралы ӛтінішхат беруге құқылы. 

Судья тараптарға олардың ӛтiнiшхаты бойынша дәлелдемелердi жинауға 

және олар кӛрсеткен куәларды шақыруға жәрдем кӛрсетуге тиiс. 

 

3.3.2 Жекеше айыптау iсiн сот отырысында қарау 

Жекеше айыптау iсiн сот отырысында қарау, осы бапта белгiленген алып 

қоюларды қоспағанда, сот талқылауының жалпы қағидалары бойынша 

жүргiзiледi. 

Сот талқылауы шағымның сотқа келіп түскен кезінен бастап он бес 

тәулiктен кешiктiрiлмей басталуға, бірақ сотталушы ӛзінің құқықтары 

түсiндiрiлген шағымның кӛшiрмесiн алған кезден бастап үш тәулiктен ерте 

басталмауға тиiс. 

Жекеше айыптау iсi бойынша шағымды қарау қарсы шағымды қараумен 

қоса бiр iс жүргiзуге бiрiктiрiлуi мүмкiн. Бiрiктiруге сот тергеуi басталғанға 

дейiн судьяның қаулысы бойынша жол берiледi. Шағымдарды бiр iс жүргiзуге 

бiрiктiрген кезде оларды берген тұлғалар процеске бiр мезгiлде жекеше 

айыптаушы және сотталушы ретiнде қатысады. Қарсы шағымның түсуiне және 

iс жүргiзулердi бiрiктiруге байланысты қорғауға дайындалу үшiн үстiнен қарсы 

шағым берiлген тұлғаның ӛтiнiшхаты бойынша iс үш тәулiктен аспайтын 

мерзiмге кейiнге қалдырылуы мүмкiн. Ӛздерiнiң шағымдарында жазған мән-

жайлар туралы бұл тұлғалардан жауап алу – жәбiрленушiден жауап алу 

қағидалары бойынша, ал қарсы шағымдарда жазылған мән-жайлар туралы 

жауап алу сотталушыдан жауап алу қағидалары бойынша жүргiзiледi. 

Сот талқылауына жекеше айыптаушы мен сотталушы жеке ӛзі қатысуға 

немесе онда ӛз ӛкiлдерiнiң ӛкiлдiк етуiне құқылы. 

Сот тергеуi басталардан бұрын тӛрағалық етушi тараптарға ӛзара 

татуласудың мүмкіндігі туралы және татуласудың тәртібі мен салдарын 

түсіндіруге міндетті. Татуласуға қандай да бір шартсыз немесе тараптардың 

міндеттеме алуынсыз келуге болады. Татуласу туралы ӛтінішхат сот кеңесу 

бӛлмесiне кеткенге дейiн мәлімделуі мүмкін. 

Сот тергеуi жекеше айыптаушының немесе оның ӛкiлiнiң шағымды 

баяндауынан басталады. Жекеше айыптау iсi бойынша қарсы шағымды бiр 

мезгiлде қарау кезiнде, оның дәлелдерi негiзгi шағымның дәлелдерi 

баяндалғаннан кейiн, дәл сол ретпен баяндалады.  

Айыптаушының құқықтары: 

- дәлелдемелерiн ұсынады; 

- оларды зерттеуге қатысады; 

- сотқа айыптаудың мәнi бойынша, сотталушыға қылмыстық заңды 

қолдану және оған жаза тағайындау туралы, сондай-ақ сот талқылауы кезiнде 

туындаған басқа да мәселелер бойынша ӛзiнiң пiкiрiн айтуға құқылы; 

- сот отырысында, егер бұл сотталушының жағдайын нашарлатпайтын 

және оның қорғалуға деген құқығын бұзбайтын болса, айыптауды ӛзгерте 

алады, сондай-ақ айыптаудан бас тартуға құқылы. 

Егер айыптаушының ӛзі істі қарауға қатыспаған болса, жекеше 

айыптаушының немесе оның ӛкiлiнiң ҚР ҚПК-нің 157-бабының екiншi 

бӛлiгiнде кӛрсетiлген дәлелді себептерсіз сот отырысына келмей қалуы iстiң 

тоқтатылуына әкеп соғады, алайда, іс сотталушының ӛтiнiшхаты бойынша 

олардың қатысуынсыз мәні бойынша қаралуы мүмкiн. 

 

3.3.3 Жекеше айыптау iсi бойынша соттың шешiмi 

Жекеше айыптау жӛнiндегi iстi қарап, судья ҚР ҚПК-тің қағидаларын 

басшылыққа ала отырып, мына шешiмдердiң бiрiн қабылдайды: 

1) айыптау немесе ақтау үкiмiн шығарады; 

2) iстi тоқтатады; 

3) жариялы немесе жекеше-жариялы тәртіппен қудаланатын қылмыстық 

құқық бұзушылық белгілері анықталған кезде істі сотқа дейінгі тергеп-тексеру 

жүргiзу туралы мәселенi шешу үшiн тиісті прокурорға жiбередi. 

Соттың жекеше айыптау iсi бойынша шешiмiне тараптар ҚР ҚПК 

кӛзделген тәртiп пен мерзiмде жалпы негiздерде шағым жасай алады. 

 

3.3.4 Жекеше айыптау ісі бойынша iстi тоқтату 

Жекеше айыптау iсін жүргізу осы Кодекстiң 35-бабында кӛзделген мән-

жайлар бар болған кезде, сондай-ақ жәбiрлеушiнiң не айыпталушының жақын 

туыстары iстi қарауды талап еткеннен басқа жағдайларда, жекеше 

айыптаушының қайтыс болуына байланысты тоқтатылуға жатады. 

Жекеше айыптау бойынша iс жүргiзудi тоқтату тәртiбi, осы тарауда 

кӛзделген ерекшеліктер ескеріле отырып, осы Кодекстiң жалпы қағидаларымен 

айқындалады. 

 

Ӛзін-ӛзі бақылау сҧрақтары: 
1. Жеке тәртіппен қылмыстық ізге түсудің жүзеге асырылуының түсінігі, мәні. 

Қылмыстық ізге түсу жеке тұрде асырылуы мүмкін қылмыстардың тізбегі. 

2. Жеке айыптау істері бойынша судьяның іс әрекеті. 

3. Жеке айыптау істері бойынша шагымды қарау бойынша судьяның іс әрекеттері. 

4. Жеке айыптау істері бойынша тараптардың ынтасымен дәлелдемелерді ұсыну мен 

жинау. 

5. Сот отырысында жеке айыптау істерін қарау тәртіптері. Сот талқылауын 

тағайындаудың мерзімдері. 

 

 

 

4 СОТТЫН ЗАҢДЫ КҤШІНЕ ЕНБЕГЕН ҤКІМДЕРДІ МЕН 

ҚАУЛЫЛАРЫН ҚАЙТА ҚАРАУ (АПЕЛЛЯЦИЯЛЫҚ ӚНДІРІС). 
4.1 Апелляциялық ӛндіріс сатысының ұғымы, маңызы және міндеттері.  

4.2 Заңды күшіне енбеген сот шешімдеріне апелляциялық шағым жасау, оларды 

прокурордың ӛтінішхаты бойынша қайта қарау. 

4.3 Апелляциялық шағым мен прокурордың ӛтінішхаты: нысаны мен мазмұны. Істі 

апелляциялық сатыда қараудың іс жүргізу тәртіптері мен мерзімдері.  

4.4 Апелляциялық қаулының мазмұны, оны шығарудың тәртібі. Апелляциялық сатылы 

соттың каулысын орындауды жүзеге асырудың тәртіптері.  

4.5 Апелляциялық сатылы сотта істі қайта қарау. Бастапқы үкім жойылғаннан кейін 

бірінші сатылы сотта істі қарауы. 

 

4.1 Апелляциялық өндіріс сатысының ұғымы, маңызы және міндеттері  

Қазақстан Республикасы ҚПК-нің 7-бабына сай, «Апелляциялық саты – 

бiрiншi сатыдағы соттың заңды күшiне енбеген үкiмдерiне, қаулыларына 

апелляциялық шағымдар мен прокурордың апелляциялық ӛтінішхаттары 

бойынша істі мәні бойынша қарайтын сот», яғни қылмыстық процестің бір 

стадиясы болып табылады.  

«Апелляция» термині латынның «арреііасіо» - жүгіну» деген сӛзінен 

шыққан. Яғни, іске қатысушылар істі қараған тӛменгі сатыдағы соттың үкімін, 

қаулысы мен ӛзге де шешімін қайта қарау мақсатында жоғары тұрған сотқа 

жүгіну табылады. 

Аталған стадияда сот шешімдерінің зандылығы, негізділігіне қатысты 

сотталушыдан, жәбірленушіден, олардың қорғаушыларынан түскен арыздары, 

сондай-ақ іске қатысты мемлекеттік айыпталушыдан түскен наразылықтар 

екінші сатыдағы сот арқылы тексерілуге жатады. 

Аппеляциялық ӛндірістің мәні: 

- сот шешімдеріне шағым беру мен наразылық келтірудің еркіндігі; 

- үкімнің зандылығы мен негізділігін міндетті тексеру; 

- іс материалдарын тексеру; 

- қосымша дәлелдемелерді қарастыру мүмкіндігі; 

- сотталушының жазалау мерзімінің ұзартылуына немесе оған неғұрлым 

ауыр қылмыс жӛніндегі занды (ҚР ҚК бабын) қолдануға жол бермеуі. 

Істерді аппеляциялық сатыда қарастырудың маңызы: 

- тӛменгі тұрған соттардың үкімдері мен қаулыларына жоғары тұрған 

соттардың бақылау жасауы; 

- жоғары тұрған соттардың жіберген қатесін жоғары сатыда ӛзгерте алу 

мүмкіндігі; 

-тараптар жоғары тұрған соттардың барлық үкімдеріне шағымдана алады; 

-үкімдер мен ӛзге де сот шешімдеріне шағым жасау, наразылық келтіру 

адам құқықтар мен бостандықтарының сақталуын сот ӛндірісінде қамтамасыз 

етеді. 

Істерді аппеляциялық тәртіпте қараудың тәртібі ҚР ҚПК-нің 414-447 

баптарымен реттеледі. 

 

4.2 Заңды күшіне енбеген сот шешімдеріне апелляциялық шағым 

жасау, оларды прокурордың өтінішхаты бойынша қайта қарау 

4.2.1 Үкімдерге, қаулыларға апелляциялық (жекеше) шағым беру, 

прокурордың ӛтінішхатын келтіру құқығы  

Үкімге, қаулыға апелляциялық шағым жасау құқығы келесідей іске 

қатысушылар құқылы: 

- сотталған немесе ақталған адамдар; 

- олардың қорғаушылары, оның ішінде үкім, қаулы жария етілгеннен кейін 

іс бойынша іс жүргізуге кіріскен қорғаушылары және олардың заңды ӛкілдері;  

- жәбірленуші (жекеше айыптаушыға), олардың ӛкілдері және заңды 

ӛкілдері; 

- азаматтық талапкер, азаматтық жауапкер, олардың ӛкілдері және заңды 

ӛкілдері үкімге азаматтық талап қоюға қатысты бӛлігінде шағым жасауға 

құқылы. 

Сонымен қатар алғашқы шешіммен келіспеген жағдайда прокурор 

жоғарғы тұрған сотқа ӛтінішхат жолдай алады. Апелляциялық тәртіппен сот 

актісін қайта қарау туралы прокурордың апелляциялық ӛтінішхатын іске 

мемлекеттік айыптаушы ретінде қатысқан прокурор келтіреді.  

Қазақстан Республикасының Бас Прокуроры және оның орынбасарлары, 

облыстардың прокурорлары мен оларға теңестірілген прокурорлар және 

олардың орынбасарлары, аудандардың прокурорлары мен оларға теңестірілген 

прокурорлар ӛздерінің құзыреті шегінде істі қарауға қатысу-қатыспауына 

қарамастан, үкімді, қаулыны қайта қарау туралы прокурордың апелляциялық 

ӛтінішхатын келтіруі мүмкін. 

Егер соттың қаулысы осы істің тараптары болып табылмайтын 

тұлғалардың құқықтары мен заңды мүдделеріне қатысты болса, олар да сот 

актісіне шағым жасауға құқылы (ҚР ҚПК 414-бап). Яғни, азаматтық талапкер 

мен азаматтық жауапкер немесе олардың ӛкілдері үкімнің азаматтық талапқа 

қатысты бӛлігіне ғана шағымдана алады. Ақталған тұлға үкімде кӛрсетілген 

себептер мен негіздерге ғана шағым бере алады. 

Сонымен қатар, процеске қатысушылар арқылы бірінші сатыдағы соттың 

қаулысына жекеше шағымдар, прокурор ӛтінішхат бере алады. 

Басты сот талқылауында дәлелдемелерді зерттеу мәселелері бойынша 

шығарылған қаулылар шағым жасауға, прокурордың ӛтінішхаты бойынша 

қайта қарауға, наразылық білдіруге жатпайды. Басты сот талқылауы барысында 

шығарылған қаулылармен келіспеу апелляциялық шағымға, прокурордың 

ӛтінішхатына, наразылыққа енгізілуі мүмкін. 

 

4.2.2 Апелляциялық тәртіппен қаралуға жататын сот актілері 

Келесідей сот актілері апелляциялық тәртіппен қаралуға жатады: 

- аудандық және оған теңестірілген соттардың, қылмыстық істер жӛніндегі 

мамандандырылған ауданаралық соттардың, қылмыстық істер жӛніндегі 

мамандандырылған ауданаралық әскери соттардың, кәмелетке толмағандардың 

істері жӛніндегі мамандандырылған ауданаралық соттардың, гарнизондардың 

әскери соттарының заңды күшіне енбеген үкімдері;  

- бірінші сатыдағы соттардың заңды күшіне енбеген қаулылары жатады. 

Оған жекеше шағым берілуі, прокурордың ӛтінішхаты келтірілуі мүмкін. 

Ал, бұлтартпау шарасы, ақшалай ӛндіріп алуды қолдану туралы 

қаулылардан басқа, сот талқылауы барысында шығарылған, ҚР ҚПК-нің 10-

бабының екінші бӛлігінде кӛрсетілген мәселелер жӛніндегі, сондай-ақ процеске 

қатысушылардың дәлелдемелерін, ӛтінішхаттарын зерттеу тәртібі мен тәсіліне, 

сот отырысы залында тәртіп сақтауға қатысты қаулылар қайта қарауға 

жатпайды.  

Яғни, соттар адамның және азаматтың Қазақстан Республикасы 

Конституциясында бекітілген құқықтары мен бостандықтарына қысым 

кӛрсететін заңдарды және ӛзге де нормативтiк құқықтық актiлердi қолдануға 

құқылы емес. Егер сот қолданылуға жататын заң немесе ӛзге де нормативтiк 

құқықтық акт адамның және азаматтың Қазақстан Республикасы 

Конституциясында бекітілген құқықтары мен бостандықтарына қысым 

кӛрсетедi деп тапса, ол iс бойынша iс жүргiзудi тоқтата тұруға және осы актiнi 

конституциялық емес деп тану туралы ұсынумен Қазақстан Республикасының 

Конституциялық Кеңесіне ӛтініш жасауға мiндеттi (ҚР ҚПК 10-бабы). 

Жоғарыда кӛрсетілген қаулыларға қарсылықтар үкімге келтірген 

апелляциялық шағымдарда, прокурордың ӛтінішхаттарында баяндалуы мүмкін. 

 

4.2.3 Заңды күшіне енбеген үкімдерге, қаулыларға апелляциялық (жекеше) 

шағымдарды, прокурордың ӛтінішхаттарын қарайтын соттар 

Аудандық және оларға теңестірілген соттардың, қылмыстық істер 

жӛніндегі мамандандырылған ауданаралық соттардың, кәмелетке 

толмағандардың істері жӛніндегі мамандандырылған ауданаралық соттардың 

заңды күшіне енбеген үкімдеріне, қаулыларына апелляциялық (жекеше) 

шағымдарды, прокурордың ӛтінішхаттарын тиісті облыстық және оған 

теңестірілген соттың апелляциялық сатысы қарайды. 

Гарнизондардың әскери соттарының, қылмыстық істер жӛніндегі 

мамандандырылған ауданаралық әскери соттардың заңды күшіне енбеген 

үкімдеріне, қаулыларына апелляциялық (жекеше) шағымдарды, прокурордың 

ӛтінішхаттарын Әскери сот қарайды. 

Егер іс бойынша үкім және қаулы шығарылса, онда үкімге апелляциялық 

шағымдар, прокурордың ӛтінішхаттары және қаулыға жекеше шағымдар, 

прокурордың ӛтінішхаттары облыстық немесе оған теңестірілген соттың 

апелляциялық сатысының бір отырысында қаралады. 

Басты сот талқылауы барысында шығарылатын, бұлтартпау шарасы және 

ақшалай ӛндіріп алуды қолдану туралы қаулыларға жекеше шағымдар, 

прокурордың ӛтінішхаттары іс бойынша іс жүргізу аяқталғанға дейін 

апелляциялық сатыда қаралады. Кӛрсетілген шағымдарды, прокурордың 

ӛтінішхаттарын апелляциялық сатыда қарау қылмыстық істі бірінші сатыдағы 

сотта одан әрі қарауды үзбейді. 

 

4.2.4 Апелляциялық (жекеше) шағым беру, прокурордың ӛтінішхатын 

келтіру тәртібі және мерзімдері, қабылданатын шешімдер  

Апелляциялық (жекеше) шағымдар, прокурордың ӛтінішхаттары бірінші 

инстанцияда үкім, қаулы шығарған Сот арқылы беріледі.  

Үкім, қаулы жария етілген күннен бастап он бес тәулiк iшiнде 

апелляциялық (жекеше) шағымдар беріледі, прокурордың ӛтінішхаттары 

келтіріледі, ал күзетпен ұсталатын сотталған адам оларды ӛзіне үкімнің, 

қаулының кӛшiрмесi табыс етілген күннен бастап дәл сондай мерзiмде бере 

алады. 

Ал, іске қатысушылармен бiрiншi сатыдағы соттың қаулыларына берілетін 

жекеше шағымдар, прокурордың ӛтінішхаты жоғары тұрған сотқа қаулы 

шығарылған күннен бастап он бес тәулiк iшiнде берiледi және апелляциялық iс 

жүргiзу қағидалары бойынша қаралады. Үкім шығарумен аяқталған сот 

талқылауы кезінде шығарылған қаулыға шағым берілген, прокурордың 

ӛтінішхаты келтірілген жағдайда, іс үкімге шағым жасау үшін белгіленген 

мерзім ӛткен соң ғана жоғары тұрған сот сатысына жіберіледі. 

Мерзiмдi ӛткізіп алып берiлген апелляциялық (жекеше) шағым, 

прокурордың ӛтінішхаты үкімді, қаулыны шығарған соттың қаулысымен 

мерзімді қалпына келтіру туралы ӛтінішхат болмаған кезде осы негіз кӛрсетіле 

отырып, авторға қайтарылады. Егер шағымды, прокурордың ӛтінішхатын 

бірінші сатыдағы сот қабылдаған соң оларды беру мерзімінің ӛткізіп алынғаны 

апелляциялық сатыда анықталса, апелляциялық саты судьясы ӛз қаулысымен 

оларды қараусыз қалдырады. 

Апелляциялық сатыға тiкелей келiп түскен апелляциялық (жекеше) 

шағымдар, прокурордың ӛтінішхаттары ҚР ҚПК-нің 420-бабының және 421-

бабы негізінде тиісті тараптарға жіберіледі. 

Үкімді, қаулыны шығарған сот апелляциялық (жекеше) шағымның 

берілгені, прокурордың ӛтінішхатының келтірілгені туралы сотталған адамға 

немесе ақталған адамға, оның қорғаушысына, ӛкіліне, айыптаушыға, 

жәбірленушіге және оның ӛкіліне, сондай-ақ шағым, прокурордың ӛтінішхаты 

олардың мүдделерін қозғайтын болса, азаматтық талапкерге, азаматтық 

жауапкерге немесе олардың ӛкілдеріне хабар береді. 

Осы адамдарға шағымның, прокурордың ӛтінішхатының кӛшірмелері не 

үкімді, қаулыны шығарған соттың интернет-ресурсы арқылы олардың 

электрондық кӛшірмелерімен танысу мүмкіндігі туралы хабарлама жіберіледі. 

Бұл ретте тараптарға жазбаша нысанда не электрондық құжат нысанын- да 

шағымға, прокурордың ӛтінішхатына қарсылықтар беру құқығы түсіндіріліп, 

оларды ұсыну мерзімі кӛрсетіледі. Тараптарға қайта қарау үшін шағым, 

прокурордың ӛтінішхаты келтірілген сот актісімен келісуі туралы ӛз дәлелдерін 

беру құқығы да түсіндіріледі. Шағымға, прокурордың ӛтінішхатына келіп 

түскен қарсылықтар, тараптардың дәлелдері іске қоса тігіліп, апелляциялық 

сатыда жиынтық түрде қаралуға жатады. 

Тараптар жаңа материалдарды апелляциялық сатыға апелляциялық 

(жекеше) шағымға, прокурордың ӛтінішхатына қарсылықпен бірге немесе 

бӛлек ұсынуға немесе оларды талап етіп алдыру және зерттеу туралы, сондай-

ақ ӛздері кӛрсеткен жәбірленушілерді, куәларды, сарапшыларды, мамандарды 

сотқа шақырту және олардан жауап алу туралы ӛтінішхат беруге құқылы. 

Істі қайтадан қарау кезінде шығарылған үкімге, қаулыға осындай тәртіппен 

шағым жасалуы, ол прокурордың ӛтінішхаты бойынша қайта қаралуы мүмкін. 

Сот актісіне шағым жасау үшiн белгiленген мерзiм iшiнде жоғарғы тұрған 

соттар iсті бірінші сатыдағы соттан талап етiп алдыруға болмайды. 

Апелляциялық (жекеше) шағым беру және прокурордың ӛтінішхатын 

келтіру, бұлтартпау шарасы туралы шешімді қоспағанда, үкімнің, қаулының 

заңды күшіне енуін және оларды орындауға келтіруді тоқтата тұрады. 

Бірінші сатыдағы сот үкімге, қаулыға шағым жасау, оны прокурордың 

ӛтінішхаты бойынша қайта қарау белгіленген мерзім ӛткеннен кейін (он бес 

тәулік) бір тәуліктен кешіктірмей, істі келіп түскен шағымдармен, прокурордың 

ӛтінішхатымен, оларға қоса берілген құжаттармен, сондай-ақ оларға 

қарсылықтармен бірге тиісті соттың апелляциялық сатысына жібереді. 

 

4.2.5 Апелляциялық (жекеше) шағым беру, прокурордың ӛтінішхатын 

келтіру мерзiмін қалпына келтiру тәртiбi  

Апелляциялық (жекеше) шағым беру, прокурордың ӛтінішхатын келтіру 

мерзімі ӛткізіп алынған жағдайда шағымды, прокурордың ӛтінішхатын беруге 

құқығы бар адамдар үкімді, қаулыны шығарған сот алдында ӛткізіп алынған 

мерзімді қалпына келтіру туралы ӛтінішхат бере алады. Апелляциялық 

(жекеше) шағымды, прокурордың ӛтінішхатын беру мерзімін қалпына келтіру 

туралы ӛтінішхат жазбаша нысанда не электрондық құжат нысанында берілуі 

мүмкін. Мерзімді қалпына келтіру туралы ӛтінішхатты сот отырысында – істің 

басты сот талқылауы кезінде тӛрағалық еткен судья, ал ол ұзақ уақыт (кемінде 

бес тәулік) болмаған кезде осы соттың басқа судьясы қарайды, ол ӛтінішхат 

қозғаған адамды түсініктеме беру үшін шақыртуға құқылы. 

Судьяның ӛткізіп алынған мерзімді қалпына келтіруден бас тарту туралы 

қаулысына тиісті облыстық немесе оған теңестірілген сотқа шағым жасалуы, 

прокурордың ӛтінішхаты бойынша сонда қайта қаралуы мүмкін, ол ӛткізіп 

алынған мерзімді қалпына келтіруге және ҚР ҚПК-нің 420-бабында және 421-

бабының екінші бӛлігінде жазылған талаптарды сақтай отырып, шағым, 

прокурордың ӛтінішхаты бойынша істі қарауға құқылы. Соттың апелляциялық 

шағым берудің, прокурордың ӛтінішхатын келтірудің ӛткізіп алынған мерзімін 

қалпына келтіру туралы қаулысымен келіспейтін процеске қатысушылар 

апелляциялық сатының отырысы басталғанға дейін немесе сонда ӛз дәлелдерін 

беруге және осы қаулының күшін жою туралы ӛтінішхат беруге құқылы. 

Мұндай ӛтінішхат қанағаттандырылған жағдайда, апелляциялық саты ӛз 

қаулысымен апелляциялық шағымды, прокурордың ӛтінішхатын қараусыз 

қалдырады. 

Сот процеске қатысушының ӛз құқықтары мен заңды мүдделерін қорғау 

мүмкіндігін шектейтін заң бұзушылық кезінде (сот отырысының хаттамасын 

уақтылы дайындамау, іске қатысатын, сот ісін жүргізу тілін білмейтін адамға 

сот актісінің кӛшірмесін аудармасыз табыс ету, сот актісінің қарар бӛлігінде 

шағым жасау мерзімін кӛрсетудегі дәлсіздіктер), сондай-ақ оның шағымды 

уақтылы беруіне немесе прокурордың ӛтінішхатын келтіруіне объективті түрде 

кедергі келтіретін ӛзге де мән-жайлар болған кезде апелляциялық (жекеше) 

шағым берудің, прокурордың апелляциялық ӛтінішхатын келтірудің ӛткізіп 

алынған мерзімін қалпына келтіруге міндетті. 

Апелляциялық саты судьясының ӛткізіп алынған мерзімді қалпына келтіру 

туралы қаулысы шағыммен, прокурордың ӛтінішхатымен және басқа да 

материалдармен бірге үкімді, қаулыны шығарған сотқа дереу жіберіледі. 

 

4.3 Апелляциялық шағым мен прокурордың өтінішхаты: нысаны мен 

мазмұны. Істі апелляциялық сатыда қараудың іс жүргізу тәртіптері мен 

мерзімдері  

4.3.1 Апелляциялық (жекеше) шағым, прокурордың ӛтінішхаты: нысаны 

мен мазмұны 

Апелляциялық шағымда, прокурордың ӛтінішхатында: 

 шағым, прокурордың ӛтінішхаты жолданып отырған тиісті 

апелляциялық сатыдағы соттың атауы; 

 шағым берген немесе прокурордың ӛтінішхатын келтірген адамның 

процестік жағдайы, тұрғылықты жері немесе тұрған жері, онымен 

хабарласудың байланыс құралдарының нӛмірлері кӛрсетіле отырып, ол туралы 

деректер; 

 шағым берілген, прокурордың ӛтінішхаты келтірілген үкім немесе 

қаулы және осы шешімді шығарған соттың атауы; 

 үкімнің, қаулының қай бӛлігінде немесе оларға толық кӛлемде шағым 

берілгенін, прокурордың ӛтінішхаты келтірілгенін кӛрсету; 

 шағым берген, прокурордың ӛтінішхатын келтірген адамның ӛз пікірі 

бойынша сот үкімінің, қаулысының дұрыс еместігі неде екендігі, сотқа дейінгі 

іс жүргізуді жүзеге асыру немесе істі қарау кезінде заңның қандай 

нормаларының бұзылғаны және мұның ол бойынша шешім қабылдауға әсер 

еткені туралы дәлелдері және оның ӛтінуінің мәні; 

 шағымның, прокурор ӛтінішхатының авторы ӛз талаптарын негіздейтін, 

оның ішінде бірінші сатыдағы сот зерттемеген дәлелдемелер; 

 шағымға, прокурордың ӛтінішхатына қоса берілетін материалдардың 

тізбесі; 

 шағым берілген, прокурордың ӛтінішхаты келтірілген күн және шағым 

авторының, ӛтінішхат келтірген прокурордың қолтаңбасы қамтылуға тиіс. 

Егер берілген шағым, прокурордың келтірілген ӛтінішхаты осы талаптарға 

сәйкес келмесе, олар берілген деп есептеледі, бірақ үкім шығарған сот оларды 

толық ресімдеу мерзімін кӛрсете отырып, кері қайтарады. Егер кӛрсетілген 

мерзім ішінде апелляциялық (жекеше) шағым, прокурордың ӛтінішхаты қайта 

жасалғаннан кейін сотқа ұсынылмаса, олар берілмеген деп есептеледі, бұл 

туралы шағым, прокурордың ӛтінішхаты авторына хабарланады. Апелляциялық 

сатыдағы сот шағымды осы баптың бірінші бӛлігіне сәйкес рәсімдеу үшін 

осындай тәртіппен қайтаруға құқылы. 

Тараптар апелляциялық (жекеше) шағымның, прокурордың 

ӛтінішхатының негіздерін растау ретінде шағыммен бірге немесе оны 

бергеннен кейін апелляциялық сатыдағы сотқа жаңа материалдар ұсынуға 

немесе оларды талап етіп алдыру және зерттеу, сондай-ақ ӛздері кӛрсеткен 

куәлардан, жәбірленушілерден, сарапшылардан, мамандардан жауап алу, 

бірінші сатыдағы сот тергеуі олқылықтарының орнын толтыруға бағытталған 

ӛзге де әрекеттер жасау туралы ӛтінішхат беруге құқылы. 

Апелляциялық (жекеше) шағым берген, прокурордың ӛтінішхатын 

келтірген адам сот отырысы басталғанға дейін ӛзінің шағымын, прокурор 

ӛтінішхатын ӛзгертуге не жаңа дәлелдермен толықтыруға құқылы. Бұл ретте 

прокурордың қосымша ӛтінішхатында немесе прокурордың ӛтінішхатын 

ӛзгерту туралы оның арызында, сол сияқты жәбірленушінің, жекеше 

айыптаушының немесе ӛкілдердің үкімге шағым жасау мерзімі ӛткеннен кейін 

берілген қосымша шағымында, егер прокурордың бастапқы ӛтінішхатында 

немесе шағымда сотталған адамның жағдайын нашарлату туралы талап 

болмаса, осындай мәселе қойыла алмайды. Сот актісіне шағым жасау мерзімі 

ӛткеннен кейін іс бойынша іс жүргізуге кіріскен қорғаушы шағымды ӛзгерте 

алады не жаңа дәлелдермен толықтыра алады, іске бұрын қатысқан қорғаушы 

берген шағымдағы дәлелдердің қосымша дәйектемелерін ұсына алады. 

Үкімге, қаулыға шағым жасаған, прокурордың ӛтінішхатын келтірген адам 

апелляциялық сатыдағы сот отырысы басталғанға дейін ӛз шағымын, 

прокурордың ӛтінішхатын кері қайтарып алуға құқылы. Прокурордың 

ӛтінішхатын жоғары тұрған прокурор да кері қайтарып алуы мүмкін. 

Қорғаушы, заңды ӛкіл ӛз шағымын сотталған адамның келісімімен ғана кері 

қайтарып алуға құқылы. Сотталған адам ӛзінің қорғаушысы, заңды ӛкілі берген 

шағымды кері қайтарып алуға құқылы, кӛрсетілген адамдардың шағымдарын 

оның кері қайтарып алуы сот үшін міндетті болып табылады. 

 

4.3.2 Апелляциялық қараудың нысаны, қарау мерзімі және шектері 

 Апелляциялық сатыдағы сот апелляциялық шағымдар, прокурордың 

ӛтінішхаттары бойынша істе бар және қосымша ұсынылған, апелляциялық 

сатының отырысында зерттелген материалдар бойынша iстiң нақты мән-жайын 

анықтаудың және қылмыстық заңды қолданудың дұрыстығын, іс бойынша iс 

жүргiзудi жүзеге асыру кезiнде қылмыстық-процестік заң нормаларының 

сақталуын, бiрiншi сатыдағы сот үкiмiнiң немесе қаулысының әділдігін, 

заңдылығын және негiздiлiгiн осы Кодекстің 426-бабының бірінші бӛлігінде 

белгіленген шектерде тексередi. 

2. Алқабилер қатысқан соттың үкімдеріне, қаулыларына шағымдарды, 

прокурордың ӛтінішхаттарын қарау тәртібі осы Кодекстің 69-тарауының 

қағидалары бойынша жүзеге асырылады. 

3. Кассациялық саты үкімнің және барлық кейінгі қаулылардың күшін 

жойып, істі апелляциялық сатыдағы сотқа жаңадан сот қарауына жіберген 

жағдайда істі апелляциялық сатыда қарау ҚР ҚПК 41 – 46-тарауларының 

қағидалары бойынша жүзеге асырылады. 

Iс келiп түскен күнінен бастап бір айдан кешiктiрiлмей апелляциялық 

тәртiппен қаралуға тиiс. Егер сот жаңа материалдар мен дәлелдемелерді зерттеу 

және жаңа үкім шығару қажеттігіне негіз бар деп тапса, іс келіп түскен күнінен 

бастап екі айдан кешіктірілмей апелляциялық тәртіппен қаралуға тиіс. Дәлелдi 

себептер болған кезде, кӛрсетілген мерзiмдер iс жүргiзуінде іс жатқан 

апелляциялық сатыдағы соттың қаулысы бойынша бiр айға ұзартылуы мүмкiн. 

Қажет болған жағдайда iстi апелляциялық сатыда қарау мерзiмiн одан әрi 

ұзарту тиісті облыстық және оған теңестірілген соттың алқа тӛрағасының 

қаулысы бойынша жүзеге асырылуы мүмкiн. Бұл ретте істі қарау мерзімінің 

әрбір ұзартылуы бір айдан аспауға тиіс. 

1. Істі апелляциялық тәртіппен қарайтын сот үкімнің, қаулының 

заңдылығын, негізділігін, әділдігін тек шағымға немесе прокурордың 

ӛтінішхатына қатысты бӛлігінде және шағымға немесе прокурордың 

ӛтінішхатына қатысы бар сотталғандарға қатысты ғана тексереді. 

2. Егер істі қараған кезде басқа сотталғандардың құқықтары мен заңды 

мүдделерінің бұзылғаны, бұл заңсыз үкімнің, қаулының шығарылуына әкеп 

соққаны анықталса, сот осы Кодексте кӛзделген қағидаларды сақтай отырып, 

оның шағым жасалмаған, прокурордың ӛтінішхаты бойынша қайта қаралмаған 

бӛліктерінде де және ӛздері туралы шағым, прокурордың ӛтінішхаты 

берілмеген адамдарға қатысты да күшін жоюға немесе оны ӛзгертуге құқылы. 

Үкімді ӛздері туралы шағым, прокурордың ӛтінішхаты берілмеген 

адамдарға қатысты ӛзгертуге немесе оның күшін жоюға шағым, прокурордың 

ӛтінішхаты ӛзіне қатысты болатын адамға қатысты үкімнің күші жойылған 

немесе ол ӛзгертілген жағдайда ғана және қылмыстық құқық бұзушылықты 

бірлесіп жасаған басқа да сотталғандардың әрекеттерін саралауды сәйкес 

келтіру үшін ғана жол беріледі. 

3. Сот бірінші сатыдағы соттың үкіміне апелляциялық шағым, 

прокурордың ӛтінішхаты бойынша істі қарай отырып, жекеше шағымдар, 

прокурордың ӛтінішхаттары болмаған кезде де, егер соттың жекеше және ӛзге 

де қаулылары апелляциялық сатының шағымдар, прокурордың ӛтінішхаттары 

бойынша қабылдаған шешіміне қарама-қайшы келсе немесе істің 

материалдарына және заңға сәйкес келмесе, олардың күшін жоюға немесе 

оларды ӛзгертуге құқылы. 

4. Апелляциялық шағымды, прокурордың ӛтінішхатын, оларға 

қарсылықтарды және тараптардың дәлелдерін қарау бойынша шығарылған 

қаулымен (үкіммен) осы сот сатысында іс бойынша іс жүргізу аяқталады. 

 

4.3.3 Аппеляциялық сатының ӛкілеттіктері  

Аппеляциялық шағыммен немесе наразылықпен түскен істі қарау кезінде 

сот тараптардың ӛтініш жасауы бойынша немесе ӛз бастамасымен: 

1) сот-психиатриялық сараптама тағайындауға; 

2)егер істе бар және қосымша табыс етілген материалдар бойынша жүргізу 

мүмкін болса, ӛзге де сараптама тағайындауға; 

3)сотталғанның, жәбірленушінің және іске қатысушы басқа да адамдардың 

денсаулық жағдайына, отбасы жағдайына және бұрынғы соттылығы туралы 

деректерге байланысты құжаттарды талап етіп алуға құқылы. 

Сот отырысының хаттамасында ашылмаған жайлар болған және 

куәлардың (жәбірленушілердің) әртүрлі түсінуге мүмкіндік беретін айғақтары 

баяндалған жағдайда, сот ӛз бастамасымен немесе тараптардың ӛтініш жасауы 

бойынша ол адамдардан жауап алуға құқылы. Бұл жағдайда сотталғанның сот 

отырысына қатысуы міндетті. Жауап алудың алдында куәға, жәбірленушіге 

жалған айғақтар бергені және айғақтар беруден бас тартқаны үшін ҚР ҚК 351-

бабының 2-бӛлігінде және 352-бабында белгіленген тәртіппен жауапта 

болатыны ескертіледі. Олардың айғақтары хаттамаға түсіріледі, олар одан әрі 

дәлелдеме ретінде қарастырылады. 

Қосымша материалдарды ұсыну кезінде тараптар бұл құжаттардың 

сипаттамасын, олардың қандай жолмен алынғаның олар не үшін қажет, қандай 

мақсатпен куәгерлер мен сарапшы шақырылып отыр соның бәрін кӛрсету 

қажет. 

Бірінші сатыдағы сот үкімге шағым беру, наразылық келтіру мерзімінің 

біткенінен кейін тәуліктен кешіктірмей қылмыстық істі түскен шағымдар мен 

наразылықтармен, оларға қарсылықтармен бірге аппеляциялық сатыдағы сотқа 

жіберу керек және сот процесіне қатысушыларды аппеляциялық сатыда істі 

қараудың мерзімі, уақыты және орны туралы хабарлайды. 

Шағым келтірген, наразылық берген тұлға аппеляциялық сатыда сот 

отырысының басталғанына дейін ӛзінің шағымын, наразылығын кері ала алады. 

Жоғары тұрған прокурор да тӛменгі тұрған прокурордың наразылығын кері ала 

алады. 

Шағымды не наразылықты кері қайтарып алудың аппеляциялық сатыда 

істі қарау мүмкіндігін жоққа шығарады. 

Үкімге шағым келтірген, наразылық білдірген тұлға сот отырысының 

басталғанына дейін ӛзінің шағымын, наразылығын ӛзгерте алады немесе жаңа 

дәлелдерімен, айғақтарымен толықтыра алады. 

Үкімге шағым келтіру, наразылық білдіру мерзімін тұлғаның ӛткізіп алуы 

шағым не наразылықты соттың қараудан бас тартуына және оны шағым 

берушіге қайтаруына әкеліп соғады. 



64 

 

Шағым беруге, наразылық білдіруге арналған мерзім дәлелді себептермен 

ӛтіп кетсе, шағым беруге немесе наразылық келтіруге құқылы адамдардың ӛтіп 

кеткен мерзімді қалпына келтіру туралы үкімді қабылдаған сотқа ӛтініш 

жасауға құқығы болады. Мерзімді қалпына келтіру туралы ӛтінішті істі сот 

талқылауы кезінде тӛрағалық етуші тӛрешісі, ал ол ұзақ уақыт бойы болмаған 

кезде осы соттың басқа тӛрешісі сот мәжілісінде қарайды. Тӛрешісі ӛз кезегінде 

ӛтінішіі қозғаған адамды түсінік беру үшін шақыртуға құқылы. 

Ӛтіп кеткен мерзімді қалпына келтіруден бас тарту туралы тӛрешісінің 

қаулысына жоғары тұрған сотқа шағым берілуі, наразылық келтірілуі мүмкін. 

Ал сот белгілі талаптарды сақтай отырып істі қарауға құқылы. 

 

4.3.4 Бірінші сатыдағы соттың қаулысына шағымдану, наразылық 

білдіру. 

Ол жӛнінде ҚР ҚПК 403-бабында кӛрсетіліп ӛткен. Бірінші сатыдағы 

соттың үкімінен немесе қаулысынан басқа үкімге шағымдану құқығы 

айыптаушыға, сотталушыға, ақталушыға, олардың қорғаушылары мен заңды 

ӛкілдеріне, жәбірленушіге және оның ӛкіліне тиесілі. 

Аппеляциялық ӛндіріс ережелері бойынша бірінші сатыдағы соттың 

қаулысына жеке шағым, наразылық жоғары тұрған сотқа шағымданатын шешім 

шығарылған күннен бастап он бес тәулік ішінде беріледі және аппеляциялық іс 

жүргізу ережелері бойынша қаралады. Сот ӛз кезегінде қарау нәтижелері 

бойынша шағымды не наразылықты қанағатгандырусыз қалдыру туралы 

немесе ӛзгерту туралы қаулы шығарады. 

Сонымен қатар, заң бойынша шағым беруге не наразылық біддіруге 

дәлелдемелерді зерттеу тәртібіне, процесс мүшелерінің ӛтініштеріне, сондай-ақ 

сот мәжілісі залындағы тәртіпті сақтауға қатысты сот отырысы барысында 

шығарылған қаулылар шағымдануға не наразылық білдірілуге жатпайды. Осы 

ережеден ауытқу болып соттың ақшалай айып салу туралы қаулысына 

шағымдану табылады, яғни соттың ақшалай айып салу туралы қаулысына 

шағымдануды қоспағанда. 

Сот талқылауы кезіңде тараптар сот қаулысына шағымдарын немесе 

наразылықтарын береді, оларды қарау үкім шығарумен аяқталады. Осы 

жағдайларда үкімге шағымдану үшін белгіленген мерзім он бес тәуліктен соң іс 

аппеляциялық сатыдағы сотқа жіберіледі. 

Заң егер үкім олардың мүдделерін қозғаса онда нақты осы істе тараптар 

болып табылмайтын тұлғалардың (айыпталушының немесе жәбірленушінің 

туысы) қаулыға шағымдануын да қарастырады. 

 

4.3.5 Аппеляциялық сатыда істі қарау мерзімдері 

Аппеляциялық шағым не наразылық бойынша облыстық не оған 

теңестірілген соттарға келіп түскен іс келіп түскен күннен бастап бір айдан 

кешіктірілмей қаралуға тиіс. Дәлелді себептер болған жағдайда бұл мерзім іс 

жүргізіп жатқан аппеляциялық сатыдағы соттың қаулысы бойынша бір айға 

ұзартылуы мүмкін. Қажет болған жағдайда істі аппеляциялық сатыда қарау 

мерзімін одан әрі ұзарту қылмыстық істер жӛніндегі тиісті сот алқасы 

тӛрағасының немесе тиісті сот тӛрағасының қаулысымен жүзеге асырылуы 

мүмкін (ҚР ҚІЖК 406-бабы). 

 

4.3.6 Аппеляциялық сатыдағы сот отырысын белгілеу  

Бірінші сатыдағы сот аппеляциялық шағымдар мен наразылықтардың 

берілген мерзімінің біткенінен соң үкімге шағым немесе наразылыққа 

тараптардың қарсылықтары мен ұсынылған жаңа материалдарды қоса отырып 

қылмыстық істі аппеляциялық тәртіпте қаралу үшін облыстық не оған 

теңестірілген соттардың қылмыстық істер жӛніндегі алқасына жібереді. 

Бірінші сатыдағы сот жоғары тұрған соттың (облыстық соттың) 

келісімімен тараптарды істі қарау мерзімі, күні, орны жӛнінде ескертеді. 

Аппеляциялық отырыстың уақыты мен орны туралы уақытылы хабарланған 

адамдардың келмеуі істі қарауға кедергі болмайды. Прокурордың 

аппеляциялық сатыдағы істерді қарауға қатысуы міндетті екендігін естен 

шығармау қажет. 

Аппеляциялық шағым немесе наразылық бойынша қылмыстық іс 

құрамында үш тӛрешісі болатын жоғары тұрған соттың қылмыстық істер 

жӛніндегі алқасымен тараптардың қатысуымен ашық сот отырысында 

қаралады, осы үш терешісінің біреуі тӛрағалық етеді. 

Күзетте отырған сотталған адамның сот отырысына қатысуы немесе оны 

осы сот отырысына шақыру секілді мәселелерді аппеляциялық сатыдағы сот 

шешеді. 

Күзетпен ұсталған сотталған адамның жағдайын нашарлатуға бағытталған 

шағымдар мен прокурордың наразылығын соттың қарастыруы жағдайында 

сотталған адам аппеляциялық сатыдағы сотқа ӛзінің жеке қатысуын талап етуге 

құқығы бар. Осы жағдайларда бірінші сатыдағы сот сотталушының сот 

отырысына тікелей қатысуы жӛнінде қаулы шығаруға міндетті, осы арқылы сот 

отырысына жеке ӛзі қатысуы қамтамасыз етілетін конституциялық құқығы 

қорғалады.  

Келесі жағдайларда қорғаушының аппеляциялық сатыда міндетті қатысуы 

қажет: 

- егер жәбірленушінің (азаматтық талапкердің) аппеляциялық шағымында, 

прокурордың наразылығында сотталушының жағдайының нашарлауы 

жӛніндеге мәселе қойылса; 

- егер істі қарау бойынша сотқа дейінгі ӛндіріс және бірінші сатыдағы 

сотта істі қарау қорғаушының қатысуынсыз жүзеге асырылса. 

Ӛзге жағдайларда қорғаушының қатысуы ҚР ҚПК 71-бабында кӛзделген 

тәртіпте жүзеге асырылады.  

Аппеляциялық сатыдағы соттың отырысына үкімге шағымдану құқығы 

берілген барлық тұлғалар жіберіледі. Заң осындай құқықты сондай-ақ бірінші 

сатыдағы соттың шығарған үкімінен кейін аппеляциялық сатыдағы сотта 

сотталушының мүдделерін қорғауға міндеттенген сотталушының 

(ақталғанның) қорғаушысына немесе жәбірленушінің ӛкіліне де береді. Сот 

отырысында олардың ӛтініштері бойынша тӛрағалық етуші берілген 

шағымдары не наразылықтары жӛнінде немесе шағым не наразылыққа 

тараптардың қарсылықтары жӛнінде мәлімдеме жасауға және оны негіздеуге 

мүмкіндік береді. 

 

4.3.7Аппеляциялық сатыда істі қараудың жалпы тәртібі  

Аппеляциялық сатыдағы сот отырысы үш бӛлімнен тұрады: дайындық 

бӛлімі, істі қарау бӛлімі және қаулы шығару. 

Дайындық бӛлімі тӛрағалық етушінің сот отырысын ашумен, қандай іс 

және кімнің (сотталушының, не жәбірленушінің, талапкердің не жауапкердің) 

аппеляциялық шағымы немесе наразылығы бойынша қаралып жатқанын 

хабарлайды. Осы кезде дайындық бӛлімі аяқталып, сот тікелей істі қарауға 

кӛшеді. Содан соң тӛрағалық етуші сот құрамын, іс бойынша тараптар болып 

табылатын, қатысып отырған адамдардың фамилиясын, сондай-ақ 

аудармашылардың фамилиясын хабарлайды. 

Бұдан соң тӛрағалық етуші отырысқа қатысушы адамдарға олардың 

аппеляциялық сатыда істі қараған кездегі іс жүргізу құқықтарын түсіндіріп 

ӛтеді, тараптардан олардың бас тартуы мен ӛтінімдерінің бар-жоғын сұрап 

алады, егер олар мәлімделсе, олар бойынша процеске қатысушылардың пікірін 

анықтайды, содан кейін сот оларды қараудың нәтижелері бойынша қаулы 

шығарады. 

Сонымен қатар, шағымдар не наразылықтарды аппеляциялық тексерген 

кезде сот тергеуі жүргізілмейтінін, яғни қосымша материалдарды жинау үшін 

тергеу әрекеттері жүзеге асырылмайды. Істі қарау істің мәні мен шағымда не 

наразылықта кӛрсетілген дәлелдемелерді баяндайтын соттың баяндамасымен 

басталады. Бұдан әрі процеске қатысушылардың сӛйлеу реті анықталады, олар 

ӛз кезегінде ӛздерінің аппеляциялық (жеке) шағымдарының, 

наразылықтарының мәні мен дәлелдемесін, оларға деген қарсылықтарын 

баяндайды. Іс егер айыптаушының наразылығы бойынша қаралса, онда соттың 

баяндамасынан кейін айыптаушы ӛзінің наразылығын негіздеу қажет. 

Аппеляциялық шағымдарда немесе наразылықта келтірілген дәлелдерді 

растау немесе теріске шығару үшін сӛз сӛйлеушілер істі қарау басталғанға 

дейін аппеляциялық сатыға қосымша материалдар беруге құқылы. Қосымша 

материаддарды тергеу іс-әрекетгерін жүргізу жолымен алуға болмайды. Сотқа 

қосымша материаддар берген адам олардың қандай жолмен алынғанын және 

оларды табыс ету кажеттігі неге байланысты туындағанын кӛрсетуге міндетті. 

Қосымша материалдардың қабылданғаны не қабылданбағаны туралы сот қаулы 

шығарады. Істің дұрыс шешілуі үшін маңызы бар қосымша тапсырылған 

материалдар, егер олардағы мәліметтер бірінші сатыдағы соттың қосымша 

тексеруі мен бағалауын керек етпесе, үкімді не қаулыны ӛзгертуге негіз болуы 

мүмкін. Ӛзге жағдайларда қосымша материалдар сот үкімінің, қаулысының 

күшін жойып, істі бірінші саты бойынша жаңадан қарауға жіберуге негіз бола 

алады. 

Аппеляциялық шағымда не наразылықта баяндалған сқзінің негізділігіне 

қатысты прокурордың қорытындысын тындап болғаннан кейін сот тараптардың 

түсініктеме бергенінен кейін қосымша баяндама жасауы үшін сотталушыға не 

айыпталушыға, олардың қорғаушылары мен ӛкілдеріне сӛз береді. Осымен істі 

қарау аяқталады, сот каулы шығару үшін кеңесу бӛлмесіне кетеді. 

 

4.4 Апелляциялық қаулының мазмұны, оны шығарудың тәртібі. 

Апелляциялық сатылы соттың қаулысын орындауды жүзеге асырудың 

тәртіптері 

4.4.1 Апелляциялық қаулының мазмұны, оны шығарудың тәртібі 

Кеңесу бӛлмесінде сот тӛрешілері істі қарау нәтижелерін талқылайды, 

бірінші сатыдағы сот үкімі мен осы сотпен зерттелген дәлелдемелердің, 

аппеляциялық шағымдар мен наразылықтарды қарау кезіңде тексерілген 

қосымша материалдардың зандылығы мен негізділігін тексереді, барлығын 

тексеріп болған соң сәйкес қаулы шығарады. 

ҚПК 431-бабына сәйкес істі аппеляциялық тәртіппен қарау нәтижесінде 

сот ӛз қаулысымен мынадай шешімдердің бірін қабылдайды: 

1) бірінші сатыдағы соттың үкімін, қаулысын – ӛзгеріссіз, ал апелляциялық 

(жекеше) шағымды, прокурордың ӛтінішхатын қанағаттандырусыз қалдыру; 

2) үкімді ӛзгерту; 

3) үкімнің күшін жою және істі толық кӛлемінде немесе бір бӛлігінде 

тоқтату; 

4) айыптау үкімінің күшін жою және жаңа айыптау немесе ақтау үкімін 

шығару; 

5) ақтау үкімінің күшін жою және жаңа ақтау немесе айыптау үкімін 

шығару; 

6) алқабилердің қатысуымен шығарылған үкімнің күшін жою және істі 

жаңадан сот қарауына жіберу; 

7) жаңа қаулы қабылдау арқылы қаулыны ӛзгерту, қаулының күшін жою; 

8) ҚПК 323-бабына, 340-бабының үшінші бӛлігіне сәйкес және сотқа 

дейінгі іс жүргізу сатысында қылмыстық-процестік заңды бұза отырып, 

процестік келісімнің жасалуына байланысты үкімнің күшін жою және істі 

прокурорға жіберу; 

9) ҚПК 436-бабы үшінші бӛлігінің 2), 5) және 9) тармақтарында кӛзделген 

процестік құқық нормаларының бұзылғаны анықталған жағдайда және сотта 

қылмыстық-процестік заңды бұза отырып, процестік келісімнің жасалуына 

байланысты үкімнің күшін жою және істі бірінші сатыдағы сотқа жаңадан 

қарауға жіберу; 

10) егер іс мәні бойынша қаралмаса, сот қаулысының күшін жою және істі 

жаңадан қарауға жіберу туралы шешімдердің бірін қабылдайды. 

Апелляциялық сатыдағы сот шағымдарда, прокурордың ӛтінішхатында 

кӛрсетілген шектерде және негіздер бойынша ғана сотталған (ақталған) 

адамның жағдайын нашарлататын шешім қабылдауға құқылы. 

ҚПК 405-бабында кӛрсетілген мән-жайлар анықталған кезде апелляциялық 

сатыдағы сот жекеше қаулы шығарады. 

 

4.4.2 Апелляциялық сатының қылмыстық процесте азаматтық талап 

қоюды қарауы 

Апелляциялық сатыдағы сот істі қараған кезде, егер шағымдарда, 

прокурордың ӛтінішхатында осы туралы ӛтіну болса, азаматтық талап қою 

бӛлігінде үкімнің заңдылығын, негізділігін және әділдігін де тексереді және 

ҚПК 170-бабының талаптарын сақтай отырып, шешім қабылдайды. 

Апелляциялық сатыдағы сот үкімді азаматтық талап қою бӛлігінде 

ӛзгертуге құқылы. 

Азаматтық талап қою бойынша сотталған адамның жағдайын 

нашарлататын шешім қабылдауға айыптаушы тараптың шағымдарында немесе 

прокурордың ӛтінішхатында тиісті дәлелдер болған кезде ғана жол беріледі. 

 

4.4.3 Yкiмнiң күшiн жою немесе оны ӛзгерту негiздері 

Мыналар: 

1) сот тергеуiнiң бiржақтылығы және толық еместiгi; 

2) соттың үкiмде, қаулыда айтылған түйіндерінің iстiң нақты мән-

жайларына сәйкес келмеуi; 

3) қылмыстық-процестік заңның елеулі түрде бұзылуы; 

4) қылмыстық заңның дұрыс қолданылмауы; 

5) жазаның қылмыстық құқық бұзушылық ауырлығына және сотталған 

адамның жеке басына сәйкес келмеуi бiрiншi сатыдағы сот үкiмiнiң күшiн 

жоюға не оны ӛзгертуге негiз болып табылады. 

 

4.4.4 Сот тергеуінің біржақтылығы немесе толық еместігі 

Анықталған жағдайда істің дұрыс шешілуі үшін елеулі мәні болуы мүмкін 

мән-жайларды ашылмаған күйі қалдырған сот тергеуі біржақты немесе толық 

емес деп танылады (ҚР ҚПК 434-бап). 

Іс бойынша: 

1) айғақтарының іс үшін елеулі мәні бар адамдардан жауап алынбаған 

немесе заң бойынша жүргізілуі міндетті болып табылатын сараптама 

жүргізілмеген, сол сияқты елеулі мәні бар құжаттар немесе заттай 

дәлелдемелер сұратып алынбаған; 

2) істі соттың жаңадан қарауына берген сот қаулысында аталған 

дәлелдемелер зерттелмеген; 

3)сотталғанның жеке басы туралы аппеляциялық саты анықтай алмайтын 

деректер жеткілікті дәрежеде толық анықталмаған барлық жағдайда сот тергеуі 

толық емес деп танылады. 

 

4.4.5 Соттың үкiмде, қаулыда айтылған түйіндерінің iстiң нақты мән-

жайларына сәйкес келмеуi.  

Егер: 

1)сот тұжырымдары сот отырысында қаралған дәлелдемелермен 

расталмаса; 

2)сот ӛз тұжырымдарына едәуір ықпал ете алатын мән-жайларды 

ескермесе; 

3)сот тұжырымдары үшін елеулі мәні бар қарама-қайшы дәлелдемелер 

болған жағдайда, үкімде (қаулыда) соттың бұл дәлелдемелердің біреулерін 

қабылдап, екіншісін қабылдамай тастауына қандай негіздер болғаны 

кӛрсетілмесе; 

4)Соттың үкімде (қаулыда) айтылған тұжырымдарында елеулі 

қайшьшықтар болып, олар істің шешілуіне, соның ішінде сотталғанның, 

ақталғанның кінәлілігі, немесе кінәсіздігі туралы мәселені соттың шешуіне, 

кылмыстық заңды қолданудың дұрыстығына немесе жазалау шараларын 

анықтауға ықпал еткен немесе ықпал етуіне мүмкін болса үкім (қаулы) істің 

нақты мән-жайына сәйкес келмейді деп танылады. 

 

4.4.6 Қылмыстық іс жүргізу заңының елеулі түрде бұзылуы.  

Істі сот қарауы кезінде заң принциптер мен ӛзге де жалпы құқықтары 

бұзылып, олар іске қатысушы адамдарды заңмен кепілдік берілген 

құқықтарынан айыру немесе оларға қысым кӛрсету, сот ісін жүргізу рәсімін 

сақтамау жолымен немесе ӛзгедей жолмен істің мән-жайын толық жан-жақты 

және объективті зерттеуге кедергі жасаса, соттың қаулысына, әділ үкіміне 

немесе ӛзге де шешіміне ықпал етсе немесе ықпал етуі мүмкін болса, бұл 

қылмыстық іс жүргізу заңын елеулі түрде бұзу болып табылатыны айқын. 

Сот тергеуінің біржақтылығы немесе толық еместігі істі талқылаудан жол 

берілетін дәлелдемелерді қателесіп алып тастаудың немесе бір тараптың іс 

үшін маңызы болуы мүмкін дәлелдемелерін қателесіп алып тастаудың немесе 

бір тараптың іс үшін маңызы болуы мүмкін дәлелдемелерін зерттеуден негізсіз 

бас тартудың не міндетті түрде зерттелуге тиіс дәлелдемелерді зерттемеудің 

салдарынан болған кезде үкімнің күші жойылуға тиіс. Егер: 

1) сот ҚПК 35-бабында кӛзделген негіздер (қылмыстық ізге түсуді 

болдырмайтын жағдайлар) болған жағдайда кылмыстық істі қысқартпаса; 

2) үкімді соттың заңсыз құрамы шығарған болса; 

3)ҚПК 315-бабының екінші бӛлігінде кӛзделген реттерді қоспағанда, іс 

сотталушы жоқта қаралса; 

4)заң бойынша қорғаушының қатысуы міндетті болғанда, іс оның 

қатысуынсыз қаралса немесе сотталушының қорғаушыға ие болу құқығы 

ӛзгедей жолмен бұзылса; 

5)сотта сотталушының ана тілін немесе ӛзі білетін тілді не аудармашының 

қызметін пайдалану құқығы бұзылса; 

6) сотталушыға сот жарыссӛзіне қатысу құқығы берілмесе; 

7) сотталушыға соңғы сӛз берілмесе; 

8) үкім шығарылған кезде сот тӛрешілері кеңесінің құпиясы бұзылса; 

9) үкімге сот тӛрешілерінің бірі қол қоймаса; 

10)істе сот отырысының хаттамасы болмаса, кез келген жағдайда үкімнің 

күші жойылуға тиіс. 

 

4.4.7 Қылмыстық заңды дұрыс қолданбау  

Қылмыстық занды дұрыс қолданбауға мыналар жатады: 

1.Қазақстан Республикасы Қылмыстық кодексінің жалпы бӛлімі 

талаптарының бұзылуы; 

2.Қазақстан Республикасы Қылмыстық кодексі ерекше бӛлімінің 

қолданьшуға тиістісінен басқа баптың, бап белігінің, бап бӛлігі тарамағының 

қолданылуы; 

3.Қазақстан Республикасы Қылмыстық кодексі ерекше бӛлімінің тиісті 

бабының санкциясында кӛзделгендегіден неғұрлым қатаң жазаның белгіленуі 

қылмыстық занды дұрыс қолданбау болып табылады. 

 

4.4.8 Сот тағайындаған жазаның қылмыстың ауырлығына және 

сотталған адамның жеке басына сәйкес келмеуі. 

Қазақстан Республикасы ҚК тиісті бабының санкциясында кӛзделген 

шектен шықпағанымен, түрі мен мӛлшері жағынан шектен тыс жұмсақ немесе 

шектен тыс қаталдығы салдарынан әділетсіз болып табылатын жаза қылмыстың 

ауырлығына және сотталған адамның жеке басына сәйкес келмейді деп 

танылады. 

 

4.5 Апелляциялық сатылы сотта істі қайта қарау. Бастапқы үкім 

жойылганнан кейін бірінші сатылы сотта істі қарауы. 

4.5.1 Істі қысқарта отырып айыптау үкімінің күшін жою 

Аппеляциялық шағымдарды, наразылықты қараған кезде аппеляциялық 

сатыдағы сот қажет негіздер болған ретте үкімнің күшін жойып, істі қысқарта 

алады. ҚР ҚПК 37-бабы мен 38-бабының 1-бӛлігіне сай, қылмыс оқиғасының 

болмауы, әрекетте қылмыс құрамының болмауы, егер ол жасаған әрекет үшін 

жаза қолдануды жойса, рақымшылық ету актісінің салдары, мерзімінің 

ескіруіне байланысты, жәбірленушінің күдіктімен не айыпталушымен 

ымыраласуына байланысты қысқартылады. 

 

4.5.2 Ақтау үкімінің күшін жою.  

Аппеляциялық саты тек прокурордың наразылығы бойынша не 

жәбірленушінің немесе оның ӛкілінің, сондай-ақ сот арқылы ақталған, ақталу 

негіздемелерімен келіспеген адамның шағымы бойынша ғана ақтау үкімінің, 

істі қысқарту туралы қаулының немесе сотталушының пайдасына шығарылған 

ӛзге де шешімнің күшін жоя алады. 

 

4.5.3 Жаңа сот талқылауына жіберу арқылы үкімнін күшін жою 

Егер анықтау, тергеу органдарымен, сотпен елеулі қателіктер жіберіліп, 

осының нәтижесінде әділетсіз үкім шығарылса, онда үкімнің күші жойылып, ол 

жаңа сот қарауына жіберіледі. Егер үкім бірнеше адамға қатысты шығарылса, 

олардың біреуінің іс әрекетінде қылмыс құрамы табылмау нәтижесінде 

аппеляциялық сотпен ол адам ақталған кезде онда үкімнің бір бӛлігі күшін 

жояды. Ӛзге жағдайларда, мысалы, сот әрекет санаты мен айыпталушының 

жазасын еш ӛзгеріссіз қалдырып, жәбірленушінің пайдасына алынатын 

мүліктік тәркілеу шарасының бӛлігін негізсіз деп санап осы бӛліктің күшін 

тоқтады. 

Егер аппеляциялық сатыдағы сотпен: 

1) бірінші сатыдағы сот жол беріп, үкімнің зандылығына ықпал еткен 

немесе ықпал етуі мүмкін қылмыстық іс жүргізу заңын елеулі түрде бұзуы; 

2) сот тергеуінің біржақтылығын немесе толық еместігін; 

3) азаматтық талап қою шешілмегенін немесе дұрыс шешілмегенін 

анықтаса, іс үкім шығарған соттың жаңадан талқылауына, бірақ сот 

тӛрешілерінің ӛзге құрамының қарауына жіберіле отырып, үкімнің күші толық 

немесе бір белігінде жойылуға тиіс. 

 

4.5.4 Үкімді ӛзгерту  

Үкімді ӛзгерткен кезде қылмыстық істің тӛменгі тұрған соттың жаңадан 

қарауына жіберілмейтінін, барлық қажетті ӛзгертулер аппеляциялық сатыдағы 

сотпен жүзеге асырылатынын естен шығармау қажет. 

Занда аппеляциялық сатыдағы сот прокурордың наразылығы немесе 

шағымды қарап болған соң үкімге ӛзгерту енгізу жағдайларының тізімі 

кӛрсетілген. 

Заңды дұрыс қолданбау немесе сотталушыға әділетсіз жаза қолдану 

жағдайында аппеляциялық сатыдағы сот сотталушының жағдайын 

жеңілдететін қаулы шығара алады: 

1)сот белгілеген жазаны немесе түзеу мекемесінің түрін жеңілдетуге; 

2)онша ауыр емес қылмыс туралы заңды қолдануға және қылмыс 

дәрежесінің ӛзгеруіне сәйкес жаза белгілеуге, сондай-ақ түзеу мекемесінің 

неғұрлым жеңіл түріне ауыстыруға. 

Аппеляциялық сатыдағы сот сондай-ақ сотталушының немесе 

ақталушының жағдайын ауырлататын үкім шығара алады егер: 

1) тағылған айыптау шегінен немесе соттың басты талқылауы кезінде 

мемлекеттік немесе жеке айыптаушы қолдаған айыптау шегінен шықпай, 

неғұрлым ауыр қылмыс туралы занды қолдануға және осыған байланысты 

неғұрлым қатаң жаза белгілеуге; 

2) жаза мӛлшерін ұлғайту арифметикалық қателерді немесе алдын ала 

қамауда ұстауды есептеу кезіндегі қателерді жоюға байланысты болса, 

қылмыстар жиынтығы бойынша немесе үкімдер жиынтығы бойынша, сондай-

ақ қылмыстардың кінәлігі кезінде жаза белгілеуді реттейтін қылмыстық заңның 

дұрыс қолданылмауын жоя отырып, жаза мӛлшерін ұлғайтуға ; 

3) бірінші сатыдағы сот қолданбаған болса, қылмыстық заң бабының 

санкциясына сәйкес қосымша жаза қолдануға; 

4)сотталған адамға түзеу мекемесінің занда кӛзделгенінен неғұрлым 

жұмсақ түрін тағайындаудың күшін жоюға және түзеу мекемесінің түрін 

Қазақстан Республикасының ҚК баптарына сәйкес тағайындауға; 

5)бірінші сатыдағы сот жасамаса немесе дұрыс жасамаса, тиісті 

қылмыстардың кінәлілігі бар екендігін тануға; 

6) Қазақстан Республикасы ҚК 64-бабының бесінші бӛлігіне сәйкес 

бұрынғы үкім бойынша шартты соттаудың күшін жоюға және осыған 

байланысты, егер бірінші сатыдағы сот жасамаған болса, Қазақстан 

Республикасының ҚК 60-бабының ережелері бойынша жаза белгілеуге; 

7) сот үкімімен тағайындалған жаза тым жұмсақ деп танылса, жаза 

мӛлшерін ұлғайтуға немесе жазаның неғұрлым қатаң түрін тағайындауға 

құқылы.  

Мысалы, аппеляциялық сатыдағы сот бірінші сатыдағы сотпен 

сотталушыға тағайындалған 3 жыл бостандығынан айыру мерзімін ҚР ҚК 

белгіленген бабының санкциясы шеңберінде 7 жылға ауыстыра алады немесе 

шартты сотталу бостандығынан айырумен алмастырыла алады. Сондай-ақ 

аппеляциялық сатыдағы соттың жоғарыда қарастырылған бӛліктерде (421-

баптың 1-тармағы) кӛрсетілген шешімді тек қана егер осы негіздер бойынша 

прокурормен наразылық келтірілген, жеке айыптаушымен, жәбірленушімен 

немесе олардың ӛкілдерімен шағым берілген жағдайларда ғана қабылдауға 

құқылы екендігін естен шығармау қажет. 

 

4.5.5 Апелляциялық қаулы.  

Аппеляциялық қарау нәтижелері бойынша сот кіріспе, сипаттамалы-

дәлелді және қарар бӛлімнен тұратын аппеляциялық қаулы шығарады: 

Қаулының кіріспе бӛлімінде қаулы шығарылған уақыт пен орын, қаулыны 

шығарған соттың атауы мен аппеляциялық алқаның құрамы, аппеляциялық 

наразылық немесе аппеляциялық шағым жасаған адамдар, істі аппеляциялық 

қарауға қатысқан адамдар кӛрсетіледі. 

Қаулының сипаттамалы-дәлелді бӛлігінде берілген аппеляциялық 

шағымдардың, наразылықтың, оларға карсылықтардың дәлелдері, 

аппеляциялық сатыдағы сотқа қатысқан адамдардың пікірлері, сондай-ақ 

қабыдданған шешімнің себептері қысқаша баяндалуға тиіс. 

Қаулының қарар бӛлігінде аппеляциялық сатыдағы соттың шағым немесе 

наразылық бойынша шешімі кӛрсетіледі. 

Егер шағымдар, наразылық қанағаттандырылмай қалса, қаулының 

сипаттамалы-дәлелді бӛлігінде шағымдардың, наразылықтың дәлелдері негізсіз 

немесе елеулі емес деп танылған негіздеме кӛрсетілуге тиіс. 

Үкімнің күші жойылған немесе ол ӛзгертілген жағдайда, қаулыға 

қылмыстық немесе қылмыстық іс жүргізу заңының қандай баптарының 

талаптары бұзылғаны, бұл бұзушылық неден кӛрінетіні, бірінші сатыдағы 

соттың үкіміне ӛзгерістер енгізгендегі негіздер кӛрсетілуге тиіс. 

Егер аппеляциялық сатыдағы сот ҚР ҚПК 421-бабының бірінші бӛлігінде 

кӛзделген шешімдерді қабылдаса, қаулының сипаттамалы-дәлелді бӛлігінде 

бірінші сатыдағы соттың шешімі дұрыс емес деп танылған себептер, сондай-ақ 

сотталған адам жағдайының нашарлауы негіздері кӛрсетілуге тиіс. 

Іс соттың жаңа талқылауына жіберілген жағдайда қаулыда іс жаңадан 

қаралған кезде қандай заң бұзушылық жойылуы керек екені кӛрсетілуге тиіс. 

Бұл ретте аппеляциялық сатының айыптаудың дәлелденгендігі немесе 

дәлелденбегендігі туралы, дәледдемелердің анықтығы туралы немесе бір 

дәлелдемелердің басқаларынан басымдығы туралы, бірінші сатыдағы соттың 

қылмыстық заңды қолдануы туралы және жазалау шарасы туралы мәселелерді 

алдын ала шешіп қоюға құқығы жоқ. 

Аппеляциялық сатының соты айқын қате жазуларды түзету және түсініксіз 

жағдайларды түсіндіру туралы мәселелерді қарау қажет болған жағдайда, 

аппеляциялық қаулының мәнін ӛзгертпей, қосымша қаулы шығаруға құқылы. 

Аппеляциялық қаулы кеңесу бӛлмесінде шығарылады, оған сот 

тӛрешілерінін бүкіл құрамы қол қояды және сот тӛрешілері кеңесу бӛлмесінен 

қайтып келгеннен кейін отырыс залында оқылады. 

Жаңа сот қажетті жағдайларда, ҚР ҚПК 422-бабының 5-бӛлігінде 

кӛрсетілген талаптарды сақтай отыра үкімді жою немесе ӛзгерту 

жағдайларында (мысалы, дереу түрде айыпталушыны қамаудан босату қажет 

болса) қаулының қарар бӛлімін шығара әрі жариялай алады. Қаулының толық 

мәтіні іс қаралған күннен бастап он бес күн мерзімде жасалып, оған барлық сот 

тӛрешілері қол қояды. 

Аппеляциялық сатының қаулысы ол шығарылған күннен бастап уш 

тәуліктен кешіктірілмей, ал Қазақстан Республикасы ҚПК кодексінің 443-

бабының екінші бӛлігінде кӛзделген жағдайда, оның толық мәтіні дайындалған 

күннен бастап іспен бірге үкім шығарған сотқа жіберіледі. 

Сот тӛрешісі тараптың ӛтініші бойынша істі қосымша тергеуге жіберуге 

құқылы ,егер: 

1) ол қаралып отырған іспен байланысты болып, істе айыпталушыға басқа 

айып тағуға негіздердің болуы; 

2) олардың әрекеті қаралып отырған іспен байланысты болып, басқа 

адамдарды қылмыстық жауаптылыққа тартуға негіздер болса және адамдарға 

қатысты істі жеке қарау мүмкін болмаса; 

3)айыптау актісінде кӛрсетілген айыптауды бастапқы тағылған айыптаудан 

неғұрлым ауыр немесе елеулі түрде ӛзгеше айыптауға ӛзгерту қажеттігі болған 

жағдайларда қосымша тергеуге жіберуге құқылы. 

Осы жағдайларда аппеляциялық сатының қаулысы іспен бірге айыптау 

қорытындысын бекіткен прокурорға жіберіледі. Бұл жағдайда бірінші сатыдағы 

сотқа аппеляциялық сатының қаулысының кӛшірмесі хабардар етілу үшін 

жіберіледі. Аппеляциялық қаулының кӛшірмесі немесе оның карар белігінен 

үзінді сотталған адамды қамаудан босату туралы шешімді орындау үшін қамау 

орнынын, әкімшілігіне дереу жіберіледі. Егер ісгі қарау кезінде сотталушы 

қамау орындарында болса, онда аппеляциялық қаулының кӛшірмесі немесе 

оның қарар бӛлімі сотталушыны қамаудан босату шешімін дереу орындау үшін 

қамау орнының әкімшілігіне жіберіледі. Аппеляциялық сатыдағы соттың 

тапсырмалары қылмыстық істі қайта қарау кезінде бірінші сатыдағы соттың 

орындауы үшін міндетті. 

 

4.5.6 Апелляциялық сатылы сотта істі қайта қарау 

ҚР ҚПК 446-бабы істі аппеляциялық сатыда қайта қарау жӛнінде 

қарастырады. Егер: 

1)кейбір сотталғандарға қатысты белгіленген мерзімде берілген 

аппеляциялық шағымдар, наразылық аппеляциялық сатыдағы сотқа басқа 

сотталған адамдарға қатысты іс қаралғаннан кейін келіп түссе; 

2)шағымданудың, наразылық келтірудің ӛтіп кеткен мерзімін басқа 

сотталған адамдарға қатысты іс қаралғаннан кейін осы Кодекспен кӛзделген 

тәртіппен сот қалпына келтірсе, аппеляциялық қаулының күші жойылмай-ақ 

істі аппеляциялық сатыда қайта қарауға жол беріледі. 

Аппеляциялық сатыдағы сот сотталғанның, оның қорғаушысының немесе 

ӛкілінің шағымдарын осы адамға қатысты іс процеске қатысушы басқа да 

адамдардын, аппеляциялық шағымдары, наразылығы бойынша қаралған 

жағдайда да қарауға міндетті. 

Егер қайтадан шығарылған қаулы аппеляциялық сатыда бұрын 

шығарылған қаулыға қайшы келген жағдайда, тиісінше Жоғары Соттың немесе 

облыстық сот пен соған теңестірілген соттың тӛрағасы қадағалау сатысына 

аппеляциялық қаулылардың бірінің күшін жою туралы ұсыным жасайды. 

 

4.5.7 Бастапқы үкімнің күші жойылғаннан кейін істі бірінші саты 

бойышпа қарау.  

Бастапқы үкімнің күші жойылғаннан кейін іс жалпы тәртіппен қаралуға 

тиіс. Егер айыптаушы тараптың аппеляциялық шағымында, наразылығында 

осындай ӛтініш жасалса және оны аппеляциялық сатыдағы сот бастапқы 

үкімінің күшін жоюдың негізі ретінде кӛрсетсе, істі жаңадан қараған кезде 

жазаны күшейтуге немесе неғұрлым ауыр қылмыс туралы занды қолдануға жол 

беріледі. 

Істі жаңадан қараған кезде бірінші сатыдағы соттың: 

1)егер айыптаушы тараптың шағымы, наразылығы бойынша үкімнің осы 

белігінің күші жойылмаған болса, сотталғанды айыптаудың бастапқы үкімде 

алып тасталған белігінде кінәлі деп тануға; 

2)егер бастапқы үкімнің күші осы негіздер бойынша емес, айыптаушы 

тараптың шағымы, наразылығы бойынша жойылған болса да, жазаны 

күшейтуге, бас бостандығынан айыру мерзімінің бір бӛлігін түрмеде ӛткізуді 

немесе неғұрлым қатаң режимдегі колонияларда ӛткізуді тағайындауға, 

қосымша жаза тағайындауға немесе неғұрлым ауыр қылмыс туралы заңды 

қолдануға құқығы жоқ. 

Істі жаңадан қараған кезде бірінші сатыдағы сот шығарған үкімге жалпы 

тәртіппен шағымдануға, наразылық білдіруге болады. Бұл ретте, егер бірінші 

үкімнің күші сотталғанды қорғаған шағым, наразылық бойынша жойылса, ал 

екінші үкімнің күші жазаның жеңілдігіне немесе неғұрлым ауыр қылмыс 

туралы занды колдану қажеттігіне орай жойылса, істі үшінші мәрте қарап 

жатқан сот екінші үкімге қарағанда неғұрлым қатаң жаза тағайындауы немесе 

неғұрлым ауыр қылмыс туралы заңды қолдануы мүмкін, бірақ оның бірінші 

үкіммен салыстырғанда жазаны күшейтуге немесе неғұрлым ауыр қылмыс 

туралы занды қолдануға құқығы жоқ. 

 

Ӛзін-ӛзі бақылау сҧрақтары: 
1. Апелляциялық ӛндіріс сатысының ұғымы, маңызы және міндеттері. Үкімге 

апелляциялық шағымдануға, наразылық келтіруге құқылы субъектілер. 

2. Апелляциялық тәртіппен істерді қарайтын соттар. 

3. Үкімге апелляциялық шағымдар мен наразылықтар берудің тәртіптері мен 

мерзімдері. 

4. Шағым мен наразылықты беру мерзімін калпына келтіру тіәртіптері. Шағымда беру 

және наразылықты келтіру туралы хабарлау. Шағымда беру мен наразылықты келтірудың 

салдары. 

5. Бірінші сатылы соттың қаулысына жеке шағым мен наразылық беру. 

6. Апелляциялық қараудьщ пәні, және апелляциялық сатыда істі қараудың шегі. Істі 

апелляциялық сатыда қараудың мерзімі. 

 

 

 

5. СОТТЫҢ ҤКІМДЕРІ МЕН ҚАУЛЫЛАРЫН ОРЫНДАУ 
5.1 Үкімді және қаулыны орындау сатысының мәні мен маңызы.  

5. 2 Үкімдер мен қаулылардың заңды күшіне енуі және орындауға енгізу тәртібі 

5.3  Үкiмдi орындау кезiнде соттың қарауына жататын мәселелер 

5.4 Үкiмдi орындауға байланысты мәселелердi қарау ерекшеліктері 

 

5.1 Үкімді және қаулыны орындау сатысының мәні мен маңызы 

Қаулы – соттың үкiмнен басқа кез келген шешiмі, анықтаушының, анықтау 

органының, тергеушiнiң, прокурордың қылмыстық iс бойынша іс жүргізу 

барысында қабылдаған шешiмі, ал үкiм – айыпталушының кiнәлiлiгi немесе 

кiнәсiздiгi және оған жаза қолдану немесе қолданбау туралы мәселе бойынша 

бiрiншi, апелляциялық сатыдағы сот шығарған сот шешiмi болып табылады (ҚР 

ҚПК-тің 7-бабы). 

Сот шешімдерін орындау - сот үкімі (айыптау немесе ақтау) мен сот 

қаулысында болатын, сонымен қатар жазалау сипаты мен түріне қатысты 

болатын ережелер жүзеге асырылатын қылмыстық процестің қорытыңды кезеңі 

болып табылады. Заңды күшіне енген соттың шешімі міндетті түрде орындалуы 

тиіс. Себебі, сот шешімі орындалуымен құнды. Орындалмаса, оның бағасы да 

болмайды. 

Қылмыстық істер бойынша сот шешімдерінің орындалуы, оның ішінде 

сотталушының жазасын ӛтеу тәртібі қылмыстық-атқару құқығымен жүзеге 

асырылады. Үкімді орындау тек жаза белгілеумен  ғана шектелмейді, сонымен 

қатар сотталушыны қамаудан босату, шартты мерзімінен бұрын босату туралы 

шешімдер арқылы да жүзеге асырылады.  

Жазаны орындау негізі болып заңды күшіне енген соттың үкімі немесе 

қаулысы, сондай-ақ кешірім беру немесе рақымшылық жасау актісі болып 

табылуы да мүмкін. 

 

5.2 Үкімдер мен қаулылардың заңды күшіне енуі және орындауға енгізу 

тәртібі 

5.2.1 Үкімдер мен қаулылардың заңды күшіне енуі және орындауға енгізу 

тәртібі  

Үкімдер мен қаулылардың заңды күшіне енуі және орындауға енгізу 

тәртібі ҚР ҚПК-нің 470-483 баптарымен реттеледі. 

Бірінші сатыдағы соттың үкімдері, егер оларға шағым жасалмаса немесе 

олар прокурордың ӛтінішхаты бойынша қайта қаралмаса, апелляциялық шағым 

жасаудың және прокурордың ӛтінішхатын келтірудің мерзімі ӛткен соң заңды 

күшіне енеді және орындауға енгізуге жатады. 

Іс апелляциялық сатыда қайта қаралған жағдайда, егер үкімнің күші 

жойылмаса, ол апелляциялық қаулы шығарылған күні күшіне енеді. Егер 

апелляциялық (жекеше) шағымдар, прокурордың ӛтінішхаты апелляциялық 

сатыдағы сот отырысы басталғанға дейін кері қайтарып алынса, апелляциялық 

саты шағымның, прокурордың ӛтінішхатының кері қайтарып алынуына 

байланысты іс жүргізуді тоқтату туралы қаулы шығарған күні үкім заңды 

күшіне енеді. 

Бірінші сатыдағы сот, үкімнің заңды күшіне енген немесе іс жоғары тұрған 

соттан қайтарылған күннен бастап үш тәуліктен кешіктірмей үкімді орындауға 

енгізеді. 

Қылмыстық құқық бұзушылық үшін сотталған адам, егер айыптау үкімі 

Қазақстан Республикасы Қылмыстық кодексінің 77-бабында белгіленген 

мерзімде орындауға келтірілмесе, жазаны ӛтеуден босатылады. Яғни, айыптау 

үкiмiнің ескіру мерзімінің ӛтуiне байланысты жазаны ӛтеуден босатуға болады. 

Қылмыстық құқық бұзушылық үшiн сотталған адам, егер айыптау үкiмi оның 

заңды күшiне енген күнiнен бастап есептегенде: 1) қылмыстық теріс қылық 

үшiн сотталғанда – бір жыл; 2) онша ауыр емес қылмыс үшiн сотталғанда – екі 

жыл; 3) ауырлығы орташа қылмыс үшiн сотталғанда – бес жыл; 4) ауыр қылмыс 

үшiн сотталғанда – он жыл; 5) аса ауыр қылмыс үшiн сотталғанда он бес жыл 

мерзiмде орындалмаған болса, жазаны ӛтеуден босатылады. 

Соттың қаулысы сотталған адамды, ақталған адамды күзетілуден босату 

бӛлігінде дереу орындауға енгізілуге жатады. Егер сот ақтау үкімін қабылдаса 

не сотталушы жаза тағайындалмай сотталса немесе жазадан босатылса не бас 

бостандығынан айырумен байланысты емес жазаға кесілсе, ал үкім 

қабылданғанға дейін ол қамауда ұсталса, мұндай шешім шығарған сот оны 

дереу қамаудан босатады. 

Бiрiншi сатыдағы соттың қаулысы шағым жасаудың немесе прокурордың 

ӛтінішхатын келтірудің мерзiмi ӛткен соң не жекеше шағым берілген немесе 

прокурордың ӛтінішхаты келтірілген жағдайда, iстi жоғары тұрған сот 

қарағаннан кейiн заңды күшiне енедi және орындауға енгізіледі. Соттың шағым 

жасалуға, прокурордың ӛтінішхаты бойынша қайта қаралуға немесе наразылық 

білдірілуге жатпайтын қаулысы шығарылған бойда дереу күшiне енедi және 

орындауға енгізіледі. 

Соттың алдын ала тыңдау барысында немесе басты сот талқылауы кезінде 

шығарылған істi тоқтату туралы қаулысы оның айыпталушыны немесе 

сотталушыны күзетілуден босатуға қатысты бӛлiгiнде дереу орындалуға 

жатады. Апелляциялық сатыдағы соттың қаулысы, үкімі жария етілген кезінен 

бастап күшіне енеді. 

Апелляциялық сатыдағы соттардың үкімдері мен қаулылары ҚР ҚПК 445-

бабында кӛзделген тәртіппен орындауға енгізіледі. 



77 

 

Апелляциялық сатының үкімі немесе қаулысы шығарылған күнінен бастап 

он тәулiктен кешiктiрiлмей, орындауға енгізу үшін iспен бiрге бірінші сатыдағы 

сотқа жiберiледi. Сотталған адам оған сәйкес күзетілуден босатылуға жататын 

үкім, қаулы, егер сотталған адам апелляциялық сатыдағы соттың отырысына 

қатысып отырған болса, осы бӛлігінде дереу орындалады. Ӛзге жағдайларда 

апелляциялық үкімнің, қаулының кӛшірмесі немесе олардың қарар бӛлімінен 

үзінді-кӛшірме сотталған адамды күзетілуден босату туралы шешімді орындау 

үшін қамау орнының әкімшілігіне дереу жіберіледі. 

Соттың жекеше қаулысы заңды күшіне енген кезден бастап үш тәуліктен 

аспайтын мерзім ӛткен соң басқару функцияларын орындайтын тиісті 

лауазымды адамға жіберіледі. Жекеше қаулы бойынша бiр айлық мерзiмнен 

кешiктiрмей қажеттi шаралар қолданылуға және оның нәтижелерi туралы қаулы 

шығарған сотқа хабарлануға тиiс. 

 

5.2.2 Соттың үкiмiн, қаулысын орындауға енгізу тәртiбi және сотталған 

адамның туыстары мен азаматтық талапкерге үкiмнің орындауға енгізілгені 

туралы хабарлау 

Соттың заңды күшiне енген үкiмi мен қаулысы мемлекеттiк органдардың, 

жергiлiктi ӛзiн-ӛзi басқару органдарының, заңды тұлғалардың, лауазымды 

адамдардың, азаматтардың бәрiне бiрдей мiндеттi және Қазақстан 

Республикасының бүкiл аумағында бұлжытпай орындалуға жатады. Соттың 

үкiмiн, қаулысын орындамау қылмыстық жауаптылыққа әкеп соғады. 

Үкiм мен қаулыны орындауға енгізу iстi бiрiншi саты бойынша қараған 

сотқа жүктеледi. Үкiмдi орындау туралы ӛкiмдi судья үкiмнiң кӛшiрмесiмен 

бiрге қылмыстық-атқару заңнамасына сәйкес үкiмдi орындауға келтіру мiндетi 

жүктелген органға жiбередi. Апелляциялық сатыдағы сотқа күзетпен ұсталып 

отырған адамдарға қатысты iстi апелляциялық қарау нәтижелерiн хабарлау 

мiндетi жүктеледi. Iстi апелляциялық тәртiппен қарау кезiнде үкiм ӛзгертілген 

жағдайда, үкiмнiң кӛшiрмесiне апелляциялық саты қаулысының кӛшiрмесi қоса 

берілуге тиiс. 

Егер үкiмде сотталған адамды Қазақстан Республикасының мемлекеттiк 

наградасынан, Қазақстан Республикасының Президентi берген құрметтi, 

әскери, арнаулы немесе ӛзге де атағынан, сыныптық шенiнен, дипломатиялық 

дәрежесінен немесе бiлiктiлiк сыныбынан айыру туралы мәселенi қою қажеттiгi 

кӛрсетiлсе, онда үкiмдi шығарған сот Қазақстан Республикасының 

Президентiне сотталған адамды мемлекеттiк наградасынан, кӛрсетiлген 

атақтарынан, сыныптық шенiнен, дипломатиялық дәрежесінен немесе бiлiктiлiк 

сыныбынан айыру туралы ұсынуды, сондай-ақ үкiмнiң кӛшiрмесi мен оның 

заңды күшiне енгенi туралы анықтаманы жібереді. 

Жазаны орындайтын мекеме немесе орган үкiмдi шығарған сотқа оның 

орындауға келтірілгені туралы дереу хабарлайды. Жазаны орындайтын мекеме 

немесе орган үкiм шығарған сотқа сотталған адамның жазасын ӛтеу орны 

туралы хабарлауға тиiс. Апелляциялық сатының үкімін орындау туралы 

хабарлама бірінші сатыдағы тиісті сотқа жіберіледі. 

5.2.3 Сотталған адамның туыстары мен азаматтық талапкерге үкiмнің 

орындауға енгізілгені туралы хабарлау және сотталған адаммен кездесуге 

рұқсат беру тәртібі 

Күзетпен ұсталып отырған сотталған адамды қамаққа алуға немесе бас 

бостандығынан айыруға кескен үкiм заңды күшiне енгеннен кейiн қамау 

орнының әкiмшiлiгi сотталған адамның отбасын оның жазаны ӛтеу үшiн қайда 

жiберiлетiнi туралы хабардар етуге мiндеттi. Азаматтық талап қою 

қанағаттандырылған жағдайда сот орындаушысы азаматтық талапкерді үкiмнiң 

орындалуға енгізілгені туралы хабардар етедi. 

Үкiмді орындауға енгізгенге дейiн iс бойынша тӛрағалық етушi немесе сот 

тӛрағасы күзетпен ұсталып отырған сотталған адамның жұбайына (зайыбына), 

жақын туыстарына олардың ӛтiнуi бойынша сотталған адаммен кездесу және 

телефон арқылы сӛйлесу мүмкiндiгiн беруге мiндеттi. Аталған құқықтардың 

жүзеге асырылу тәртібі Қазақстан Республикасының «Адамдарды қоғамнан 

уақытша оқшаулауды қамтамасыз ететін арнаулы мекемелерде, арнаулы үй-

жайларда ұстау тәртібі мен шарттары туралы» 1999 жылғы 30 наурыздағы N 

353-І Заңымен реттеледі. 

 

5.2.4 Үкiмнiң орындалуын кейiнге қалдыру, мерзімін ұзарту негіздері 

Адамды қоғамдық жұмыстарға, түзеу жұмыстарына тартуға, оның бас 

бостандығын шектеуге немесе оны бас бостандығынан айыру түріндегі жазалар 

бойынша сотталған адамдарға қатысты үкiмдi орындау кезінде кейбір 

негіздерге байланысты үкімнің орындалуын кейінге қалдыруға болады. Себебі 

аталған жазалар қылмыстық жазалардың қатаң түрлеріне жатқызылады.  

Түзеу жұмыстары дегеніміз Қазақстан Республикасының заңнамасында 

белгіленген және қылмыстық құқық бұзушылық жасалған кезде қолданыста 

болған айлық есептiк кӛрсеткiштiң белгiлi бiр санына сәйкес келетiн мӛлшерде 

тағайындалатын ақшалай ӛндіріп алу болып табылады. Қоғамдық жұмыстар 

сотталған адамның жергілікті атқарушы органдар қоғамдық орындарда 

ұйымдастыратын, белгілі бір біліктілікті талап етпейтін тегiн қоғамдық 

пайдалы жұмыстарды орындауынан тұрады. Бас бостандығын шектеу сотталған 

адамға алты айдан жеті жылға дейінгі мерзімге пробациялық бақылау 

белгілеуден және оны жазаны ӛтеудің бүкіл мерзімі ішінде жыл сайын бір жүз 

сағаттан мәжбүрлі еңбекке тартудан тұрады. Бас бостандығынан айыру 

сотталған адамды қылмыстық-атқару жүйесінің мекемесіне жіберу арқылы оны 

қоғамнан оқшаулау болып табылады (ҚР ҚК-нің 42-46 баптары). 

Қазақстан Республикасы ҚПК-нің 475-бабына сәйкес келесідей негiздердiң 

бiрi болған кезде: 

1) сотталған адамның жазаны ӛтеуге кедергi келтiретiн ауыр науқасы болса 

– ол сауығып кеткенге дейiн; 

2) сотталған әйел жүктi болса немесе сотталған әйелдiң жас балалары 

болса және жас балаларды жалғыз ӛзі тәрбиелейтін еркектерге қатысты; 

3) сотталған адам немесе оның отбасы үшiн жазаны дереу ӛтеу – ӛрт 

немесе ӛзгедей дүлей зілзала, отбасының еңбекке жарамды жалғыз мүшесiнiң 

ауыр науқасы немесе қайтыс болуы немесе басқа да тӛтенше жағдайлардың 

салдарынан ауыр салдарға әкеп соғуы мүмкiн болса, сот белгiлеген, бірақ алты 

айдан аспайтын мерзiмге, ал Қазақстан Республикасы Қылмыстық кодексiнiң 

76-бабының екiншi бӛлiгiнде кӛрсетiлген адамдарға қатысты үш айдан 

аспайтын мерзiмге кейiнге қалдырылуы мүмкiн. 

Яғни, ӛмір бойына бас бостандығынан айырудан басқа, жазаны ӛтеуге 

кедергi жасайтын ӛзге де ауыр науқастан зардап шегуші адамды сот жазаны 

ӛтеуден босатады. Ал, сотталған тұлға сауыққан жағдайда, егер қылмыстық 

жауаптылыққа тартудың немесе айыптау үкімінің ескіру мерзімі ӛтіп кетпесе, 

қылмыстық жауаптылыққа және жазалануға жатады (ҚР ҚК-нің 75-бабы). 

Қылмыстық құқық бұзушылық жасағаннан кейiн оны ӛз әрекеттерiнiң 

(әрекетсiздiгiнiң) iс жүзiндегi сипаты мен қоғамға қауiптiлiгiн ұғыну не оған ие 

болу мүмкiндiгiнен айыратын психикасының бұзылуы пайда болған адамды сот 

жазадан босатады, оларға қатысты медициналық сипаттағы мәжбүрлеу 

шараларын қолданады. Мысалы сотталған адамның жазаны ӛтеуге кедергi 

келтiретiн ауруға «туберкулез» сияқты ауру түрлерін жатқызуға болады. 

Жалпы аталған мәселелер Қазақстан Республикасы Жоғарғы Сотының 2002 

жылғы 11 сәуірдегі «Ауруға шалдығуына байланысты жазаны одан әрі ӛтеуден 

босату, жазаның ӛтелмеген бӛлігін неғұрлым жеңіл жаза түрімен ауыстыру 

туралы» N 7 нормативтік қаулысымен реттеледі. 

Сотталған жүкті әйелдердің жазаны ӛтеуін сот бір жылға дейін кейінге 

қалдыруы мүмкін. Жас балалары бар сотталған әйелдер мен жас балаларын 

жалғыз ӛзі тәрбиелеп отырған еркектердің жазасын орындауды сот бес жылға 

дейін, бірақ бала он тӛрт жасқа толғаннан аспайтын мерзімге кейінге қалдыруы 

мүмкін. Жеке адамға қарсы ауыр немесе аса ауыр қылмыстар, террористік 

қылмыстар, экстремистік қылмыстар, қылмыстық топ құрамында жасалған 

қылмыстар, жас балаларға жыныстық тиіспеушілікке қарсы қылмыстар үшін 

бес жылдан астам мерзімге бас бостандығынан айыруға сотталған жүкті 

әйелдердің және жас балалары бар әйелдердің, жас балаларын жалғыз ӛзі 

тәрбиелеп отырған еркектердің жазаны ӛтеуі кейінге қалдырылмайды (ҚР ҚК-

нің 74-бабы). 

Ал, ҚР ҚК-нің 76-бабына сай, егер ӛрт немесе дүлей зілзала, отбасының 

еңбекке қабілетті жалғыз мүшесiнiң ауыр науқастануы немесе қайтыс болуы 

немесе басқа да тӛтенше мән-жайлардың салдарынан оның отбасы үшiн аса 

ауыр зардапқа әкеп соққан мән-жайлар туындаса, ауыр немесе аса ауыр қылмыс 

үшiн бас бостандығынан айыруға сотталған адамның жазасын ӛтеуiн сот үш 

айға дейiнгі мерзiмге кейiнге қалдыра алады. 

Сонымен қатар, соттың үкімі бойынша сотталған адамнан ӛндіріліп алуға 

жататын айыппұлды, ӛзгедей сомаларды тӛлеу, егер оны дереу тӛлеу сотталған 

адам үшiн мүмкiн болмаса, бір жылға дейінгі мерзiмге кейiнге қалдырылуы 

немесе ұзартылуы мүмкін. Егер сот үкімді шығарған кезде үкімнің орындалуын 

кейінге қалдыру туралы мәселені шешпеген болса, оны үкімді шығарған сот 

немесе қызмет ауданында үкім орындауға келтірілетін сот сотталған адамның, 

оның заңды ӛкiлiнiң, жақын туыстарының, қорғаушысының ӛтiнiшхаты 

бойынша не прокурордың немесе үкімді орындау жүктелген органның ұсынуы 

бойынша шешедi. 

Үкімді қосымша жаза бӛлігінде орындауды кейінге қалдыруға жол 

берілмейді. 

 

5.3 Үкiмдi орындау кезiнде соттың қарауына жататын мәселелер 

5.3.1  Үкiмдi орындау кезiнде соттың қарауына жататын мәселелер 

Соттың құзырына үкiмдi орындауға байланысты: 

1) айыппұлды – қоғамдық жұмыстарға тартумен, қамаққа алумен, бас 

бостандығын шектеумен немесе бас бостандығынан айырумен (Қазақстан 

Республикасы Қылмыстық кодексінің 41-бабы); 

түзеу жұмыстарын – қоғамдық жұмыстарға тартумен, қамаққа алумен, бас 

бостандығын шектеумен немесе бас бостандығынан айырумен (Қазақстан 

Республикасы Қылмыстық кодексінің 42-бабы); 

қоғамдық жұмыстарға тартуды – қамаққа алумен, бас бостандығын 

шектеумен немесе бас бостандығынан айырумен (Қазақстан Республикасы 

Қылмыстық кодексінің 43-бабы);  

бас бостандығын шектеуді – бас бостандығынан айырумен (Қазақстан 

Республикасы Қылмыстық кодексінің 44-бабы) ауыстыру туралы; 

2) айыппұл тӛлеуді кейінге қалдыру (Қазақстан Республикасы Қылмыстық 

кодексінің 41-бабы), еңбекке қабілеттілігін толық жоғалтқан кезде түзеу 

жұмыстарының қалған бӛлігін орындаудан босату (Қазақстан Республикасы 

Қылмыстық кодексінің 42-бабы) туралы; 

3) қоғамнан оқшаулаумен байланысты емес жазаға сотталған, бақылаудан 

жасырынған және жазасын ӛтеуден жалтарып жүрген адамдарға қатысты 

iздестiру, оның ішінде халықаралық іздестіру жариялау, оны тоқтату және 

бұлтартпау шарасын таңдау туралы; 

4) бас бостандығынан айыруға сотталған адамға үкім бойынша не үкімді 

орындау кезінде шығарылған сот қаулысы бойынша тағайындалған 

қылмыстық-атқару жүйесі мекемесінің түрін қылмыстық-атқару заңнамасына 

сәйкес ӛзгерту туралы; 

5) жазаны ӛтеуден шартты түрде мерзiмiнен бұрын босату (Қазақстан 

Республикасы Қылмыстық кодексiнiң 72-бабы), жазаның ӛтелмеген бӛлігін 

неғұрлым жеңіл жаза түрімен ауыстыру не тағайындалған жаза мерзімін 

қысқарту (Қазақстан Республикасы Қылмыстық кодексiнiң 73-бабы) туралы; 

5-1) кәмелетке толмаған адамды ерекше режимде ұстайтын білім беру 

ұйымына орналастыру түріндегі тәрбиелiк әсері бар мәжбүрлеу шарасынан 

мерзімінен бұрын босату (Қазақстан Республикасы Қылмыстық кодексінің 85-

бабының бесінші бӛлігі) туралы; 

6) жазаны ӛтеуден шартты түрде мерзiмiнен бұрын босатудың күшін жою 

(Қазақстан Республикасы Қылмыстық кодексiнiң 72-бабының жетінші бӛлiгi) 

туралы; 

7) ауруына байланысты медициналық сипаттағы мәжбүрлеу шараларын 

қолданып немесе қолданбай жазадан босату туралы, жазаның ӛтелмеген бӛлігін 

неғұрлым жеңіл жаза түрімен ауыстыру (Қазақстан Республикасы Қылмыстық 

кодексiнiң 75-бабы) туралы, сондай-ақ жазаны әрі қарай орындау үшін, оның 

ішінде сауығып кетуіне байланысты жазадан босату туралы қаулылардың 

күшін жою туралы; 

8) шартты түрде соттаудың күшін жою немесе пробациялық бақылаудың 

мерзімін ұзарту туралы (Қазақстан Республикасы Қылмыстық кодексiнiң 64-

бабы); 

9) бас бостандығын шектеуге сотталған адам үшiн бұрын белгiленген 

мiндеттердiң күшiн толық немесе iшiнара жою туралы (Қазақстан 

Республикасы Қылмыстық кодексiнiң 44-бабы); 

10) жазаны орындауды кейінге қалдырудың күшін жою туралы (Қазақстан 

Республикасы Қылмыстық кодексінің 74-бабы); 

11) соттың айыптау үкiмiнің ескіру мерзiмiнің ӛтіп кетуіне байланысты 

жазаны ӛтеуден босату туралы (Қазақстан Республикасы Қылмыстық 

кодексiнiң 77-бабы); 

12) басқа да орындалмаған үкiмдер болған кезде, егер бұл уақыты жағынан 

соңғы үкiмде шешiлмесе, үкiмдi орындау туралы (Қазақстан Республикасы 

Қылмыстық кодексінің 58-бабының алтыншы бӛлігі, 60-бабы); 

13) күзетпен ұсталған, сондай-ақ емдеу мекемесiнде болған уақытын 

есепке алу туралы (Қазақстан Республикасы Қылмыстық кодексiнiң 62, 97, 98-

баптары); 

14) медициналық сипаттағы мәжбүрлеу шараларын қолдануды тағайындау, 

ұзарту, ӛзгерту немесе тоқтату туралы (Қазақстан Республикасы Қылмыстық 

кодексiнiң 93, 96, 98-баптары); 

14-1) жазасын ӛтеген адамдарға әкімшілік қадағалауды белгілеу, ұзарту 

туралы; 

15) керi күшi бар не жасалған іс-әрекет үшін қылмыстық жауаптылықтың 

күшін жоятын қылмыстық заңның шығуы, Қазақстан Республикасы 

Конституциялық Кеңесінің сот үкім шығарған кезде қолданған заңды немесе 

ӛзге нормативтік құқықтық актіні конституциялық емес деп тануы, сондай-ақ 

рақымшылық жасау актiсiнiң шығуы салдарынан жазадан босату немесе 

жазаны жеңiлдету, сотталған адам жасаған іс-әрекеттің саралануын ӛзгерту, 

жазалау мерзімін қысқарту, қылмыстың қайталануы (Қазақстан Республикасы 

Қылмыстық кодексiнiң 6-бабы) туралы; 

16) түзеу жұмыстарына сотталған адамның жалақысынан ұсталатын 

соманың мӛлшерiн Қазақстан Республикасының қылмыстық-атқару 

заңнамасына сәйкес тӛмендету туралы; 

17) үкiмдi орындау кезiнде туындаған кез келген түрдегі күмәндар мен 

түсiнiксiз жайттарды түсіндіру туралы; 

18) сотталған адамның қайтыс болуына байланысты iс жүргiзудi тоқтату 

туралы; 

19) сотталғандардың үкімді орындауға байланысты мәселелер бойынша 

қылмыстық-атқару жүйесі мекемелері адамдарының, прокурордың әрекеттеріне 

және шешімдеріне шағымдарын қарау туралы; 

20) сотталғандықты алып тастау туралы; 

21) кәмелетке толмағандардың жыныстық тиіспеушілігіне қарсы қылмыс 

жасағаны үшін бас бостандығынан айыруға сотталған адамдарда психикалық 

ауытқулардың және сексуалдық зорлық-зомбылық жасауға бейімділіктің болуы 

(болмауы) туралы мәселені шешу үшін оларға қатысты сот-психиатриялық 

сараптама тағайындау туралы; 

22) мүлікті тыйым салудан босату туралы; 

23) тағдырын сот шешпеген заттай дәлелдемелер туралы, азаматтық талап 

қоюды шешу кезінде техникалық және арифметикалық қателерді түзету 

туралы, сондай-ақ процестік шығындардың, Жәбірленушілерге ӛтемақы қорына 

мәжбүрлі тӛлемнің және оларды дұрыс есептемеген жағдайда мемлекеттік 

баждың мӛлшері туралы мәселелерді қарау жатады. 

 

5.3.2 Үкiмдi орындауға байланысты мәселелердi шешетiн соттар 

Үкімді орындауға байланысты мәселелерді –үкім орындалатын жерде 

жұмыс істейтін аудандық және оған теңестірілген сот, ал ол болмаған кезде 

жоғары тұрған сот шешеді. Апелляциялық үкімді орындауға байланысты 

мәселелерді де осы соттар қарайды. Сотталғандықты алып тастау туралы 

мәселені сотталған адамның тұрғылықты жері бойынша жұмыс істейтін соттар 

жүзеге асыра алады. 

Үкім шығарған соттың және Мамандандырылған ауданаралық соттардың 

құзырына: күзетпен ұсталған, сондай-ақ емдеу мекемесiнде болған уақытын 

есепке алу туралы; үкiмдi орындау кезiнде туындаған кез келген түрдегі 

күмәндар мен түсiнiксiз жайттарды түсіндіру туралы; мүлікті тыйым салудан 

босату туралы; тағдырын сот шешпеген заттай дәлелдемелер туралы, азаматтық 

талап қоюды шешу кезінде техникалық және арифметикалық қателерді түзету 

туралы, сондай-ақ процестік шығындардың, Жәбірленушілерге ӛтемақы қорына 

мәжбүрлі тӛлемнің және оларды дұрыс есептемеген жағдайда мемлекеттік 

баждың мӛлшері туралы мәселелерді қарау жатады. Ал, ҚР ҚПК 476-

бабындағы кӛрсетілген ӛзге мәселелерді қарамайды. 

Соттың үкімді орындауға байланысты мәселелер жӛніндегі барлық 

материалдары және қаулысының кӛшірмесі заңды күшіне енгеннен кейін 

қылмыстық іс материалдарына қоса тігіледі. Егер соттың қаулысы жоғары 

тұрған сот сатыларында қайта қаралған болса, қылмыстық іс материалдарына 

осы сот сатылары қаулыларының кӛшірмелері де қоса тігіледі. 

 

5.3.3 Үкiмдi орындауға байланысты мәселелердi қарау негіздері 

Сот: айыппұл тӛлеуді кейінге қалдыру, еңбекке қабілеттілігін толық 

жоғалтқан кезде түзеу жұмыстарының қалған бӛлігін орындаудан босату; 

жазаны ӛтеуден шартты түрде мерзiмiнен бұрын босату, жазаның ӛтелмеген 

бӛлігін неғұрлым жеңіл жаза түрімен ауыстыру не тағайындалған жаза мерзімін 

қысқарту туралы; түзеу жұмыстарына сотталған адамның жалақысынан 

ұсталатын соманың мӛлшерiн Қазақстан Республикасының қылмыстық-атқару 

заңнамасына сәйкес тӛмендету туралы; сотталғандардың үкімді орындауға 

байланысты мәселелер бойынша қылмыстық-атқару жүйесі мекемелері 

адамдарының, прокурордың әрекеттеріне және шешімдеріне шағымдарын 

қарау туралы; сотталғандықты алып тастау туралы мәселелерді сотталған 

адамның ӛтінішхаты бойынша қарайды. 

Айыппұлды – қоғамдық жұмыстарға тартумен, қамаққа алумен, бас 

бостандығын шектеумен немесе бас бостандығынан айырумен; түзеу 

жұмыстарын – қоғамдық жұмыстарға тартумен, қамаққа алумен, бас 

бостандығын шектеумен немесе бас бостандығынан айырумен; қоғамдық 

жұмыстарға тартуды – қамаққа алумен, бас бостандығын шектеумен немесе бас 

бостандығынан айырумен; бас бостандығын шектеуді – бас бостандығынан 

айырумен ауыстыру туралы мәселелер; қоғамнан оқшаулаумен байланысты 

емес жазаға сотталған, бақылаудан жасырынған және жазасын ӛтеуден 

жалтарып жүрген адамдарға қатысты iздестiру, оның ішінде халықаралық 

іздестіру жариялау, оны тоқтату және бұлтартпау шарасын таңдау; жазаны 

ӛтеуден шартты түрде мерзiмiнен бұрын босатудың күшін жою; шартты түрде 

соттаудың күшін жою немесе пробациялық бақылаудың мерзімін ұзарту; 

жазаны орындауды кейінге қалдырудың күшін жою; басқа да орындалмаған 

үкiмдер болған кезде, егер бұл уақыты жағынан соңғы үкiмде шешiлмесе, 

үкiмдi орындау; медициналық сипаттағы мәжбүрлеу шараларын қолдануды 

тағайындау, ұзарту, ӛзгерту немесе тоқтату; жазасын ӛтеген адамдарға 

әкімшілік қадағалауды белгілеу, ұзарту; сотталған адамның қайтыс болуына 

байланысты iс жүргiзудi тоқтату; кәмелетке толмағандардың жыныстық 

тиіспеушілігіне қарсы қылмыс жасағаны үшін бас бостандығынан айыруға 

сотталған адамдарда психикалық ауытқулардың және сексуалдық зорлық-

зомбылық жасауға бейімділіктің болуы (болмауы) туралы мәселені шешу үшін 

оларға қатысты сот-психиатриялық сараптама тағайындау туралы мәселелер 

жазаны орындайтын мекеменің немесе органның ұсынуы бойынша қаралады. 

Халықаралық іздестіруді жариялау және тоқтату бӛлігіндегі мәселелер 

қоғамнан оқшаулауға байланысты емес жазаға сотталған, бақылаудан 

жасырынған және жазасын ӛтеуден жалтарып жүрген адамдарды іздестіруді 

жүзеге асыратын органның ұсынысы бойынша қаралады. 

Бас бостандығынан айыруға сотталған адамға үкім бойынша не үкімді 

орындау кезінде шығарылған сот қаулысы бойынша тағайындалған 

қылмыстық-атқару жүйесі мекемесінің түрін қылмыстық-атқару заңнамасына 

сәйкес ӛзгерту; ауруына байланысты медициналық сипаттағы мәжбүрлеу 

шараларын қолданып немесе қолданбай жазадан босату туралы, жазаның 

ӛтелмеген бӛлігін неғұрлым жеңіл жаза түрімен ауыстыру, сондай-ақ жазаны 

әрі қарай орындау үшін, оның ішінде сауығып кетуіне байланысты жазадан 

босату туралы қаулылардың күшін жою; бас бостандығын шектеуге сотталған 

адам үшiн бұрын белгiленген мiндеттердiң күшiн толық немесе iшiнара жою; 

соттың айыптау үкiмiнің ескіру мерзiмiнің ӛтіп кетуіне байланысты жазаны 

ӛтеуден босату; күзетпен ұсталған, сондай-ақ емдеу мекемесiнде болған 

уақытын есепке алу; керi күшi бар не жасалған іс-әрекет үшін қылмыстық 

жауаптылықтың күшін жоятын қылмыстық заңның шығуы, Қазақстан 

Республикасы Конституциялық Кеңесінің сот үкім шығарған кезде қолданған 

заңды немесе ӛзге нормативтік құқықтық актіні конституциялық емес деп 

тануы, сондай-ақ рақымшылық жасау актiсiнiң шығуы салдарынан жазадан 

босату немесе жазаны жеңiлдету, сотталған адам жасаған іс-әрекеттің 

саралануын ӛзгерту, жазалау мерзімін қысқарту, қылмыстың қайталануы; 

үкiмдi орындау кезiнде туындаған кез келген түрдегі күмәндар мен түсiнiксiз 

жайттарды түсіндіру туралы мәселелер сотталған адамның ӛтінішхаты 

бойынша не жазаны орындайтын мекеменің немесе органның ұсынуы бойынша 

қаралады. 

Үкім шығарған сот мүлікті тыйым салудан босату туралы мәселені сот 

үкімімен тәркіленген мүлікті қабылдаған уәкілетті мемлекеттік органның және 

ӛзге де мүдделі тұлғалардың ӛтінішхаты бойынша қарайды. 

Тағдырын сот шешпеген заттай дәлелдемелер туралы, азаматтық талап 

қоюды шешу кезінде техникалық және арифметикалық қателерді түзету 

туралы, сондай-ақ процестік шығындардың, Жәбірленушілерге ӛтемақы қорына 

мәжбүрлі тӛлемнің және оларды дұрыс есептемеген жағдайда мемлекеттік 

баждың мӛлшері туралы мәселелерді сот сотталған адамның, оның 

қорғаушысының, сондай-ақ ӛзге де мүдделі тұлғалардың ӛтінішхаты, жазаны 

орындайтын мекеменің немесе органның ұсынуы бойынша қарайды. 

 

5.4 Үкiмдi орындауға байланысты мәселелердi қарау ерекшеліктері 

5.4.1 Үкiмдi орындауға байланысты мәселелердi қарау тәртібі 

Сот үкімді орындауға байланысты мәселелерді ӛтінішхат келіп түскен 

күннен бастап бір ай мерзімде сотталған адамның қатысуымен ашық сот 

отырысында жеке-дара қарайды.  

Айыппұлды – қоғамдық жұмыстарға тартумен, қамаққа алумен, бас 

бостандығын шектеумен немесе бас бостандығынан айырумен; түзеу 

жұмыстарын – қоғамдық жұмыстарға тартумен, қамаққа алумен, бас 

бостандығын шектеумен немесе бас бостандығынан айырумен; қоғамдық 

жұмыстарға тартуды – қамаққа алумен, бас бостандығын шектеумен немесе бас 

бостандығынан айырумен; бас бостандығын шектеуді – бас бостандығынан 

айырумен ауыстыру туралы; қоғамнан оқшаулаумен байланысты емес жазаға 

сотталған, бақылаудан жасырынған және жазасын ӛтеуден жалтарып жүрген 

адамдарға қатысты iздестiру, оның ішінде халықаралық іздестіру жариялау, 

оны тоқтату және бұлтартпау шарасын таңдау; жазаны ӛтеуден шартты түрде 

мерзiмiнен бұрын босатудың күшін жою; ауруына байланысты медициналық 

сипаттағы мәжбүрлеу шараларын қолданып немесе қолданбай жазадан босату 

туралы, жазаның ӛтелмеген бӛлігін неғұрлым жеңіл жаза түрімен ауыстыру  

туралы, сондай-ақ жазаны әрі қарай орындау үшін, оның ішінде сауығып 

кетуіне байланысты жазадан босату туралы қаулылардың күшін жою; шартты 

түрде соттаудың күшін жою немесе пробациялық бақылаудың мерзімін ұзарту; 

жазаны орындауды кейінге қалдырудың күшін жою; медициналық сипаттағы 

мәжбүрлеу шараларын қолдануды тағайындау, ұзарту, ӛзгерту немесе тоқтату; 

үкiмдi орындау кезiнде туындаған кез келген түрдегі күмәндар мен түсiнiксiз 

жайттарды түсіндіру; тағдырын сот шешпеген заттай дәлелдемелер туралы, 

азаматтық талап қоюды шешу кезінде техникалық және арифметикалық 

қателерді түзету туралы, сондай-ақ процестік шығындардың, Жәбірленушілерге 

ӛтемақы қорына мәжбүрлі тӛлемнің және оларды дұрыс есептемеген жағдайда 

мемлекеттік баждың мӛлшері туралы мәселелерді қарау сотталған адамның 

қатысуынсыз жүзеге асырылуы мүмкін. 

Сот жазаны ӛтеуден шартты түрде мерзiмiнен бұрын босату, жазаның 

ӛтелмеген бӛлігін неғұрлым жеңіл жаза түрімен ауыстыру не тағайындалған 

жаза мерзімін қысқарту Қазақстан Республикасы Бас Прокурорының немесе 

оның орынбасарының ӛтінішхаты бойынша, ынтымақтастық туралы процестік 

келісім шеңберінде қарауы мүмкін. 

Сотталғандарға қатысты үкiмдi орындауға байланысты мәселелердi 

қараған кезде қолданыстағы заңдарға сәйкес қорғаушының қатысуы мiндеттi 

(ҚР ҚПК-нің 67-бабы).  Қажет болған жағдайларда соттың қаулысы негізінде 

адвокаттар сотталғандарға тегін заң кӛмегі кӛрсетіледі.  

Сотталған адамды ауруына байланысты босату не оны емдеу мекемесiне 

орналастыру туралы мәселенi қараған кезде қорытынды берген дәрiгерлік 

комиссия ӛкiлiнiң қатысуы мiндеттi, ал сот-медициналық немесе сот-

психиатриялық сараптама жүргізілген жағдайда, сот отырысына қорытынды 

берген сарапшы қатысады. 

Шартты түрде сотталған адамға іздестіру жариялаған кезде сот қаулыда 

пробациялық бақылау мерзімінің ӛтуін тоқтата тұрудың басталуын және оның 

ӛтуі қайта басталатын кезді кӛрсетеді. Жазаны ӛтеуден шартты түрде 

мерзімінен бұрын босату туралы мәселені қараған кезде сот отырысына 

жәбірленуші қатысуға құқылы не оның ӛкілі ӛкілдік ете алады. 

Егер мәселе үкiмдi азаматтық талап қою бӛлiгiнде орындауға қатысты 

болса, сот отырысына азаматтық талапкер немесе оның ӛкiлi де шақырылады. 

Кӛрсетілген адамдардың келмеуi iстi қарауға кедергi келтірмейді. Сот 

отырысына прокурор қатысады. 

Сотта үкімді орындауға байланысты мәселелерді қарау сотталған адамның, 

прокурордың немесе жазаны орындайтын мекеме немесе орган ӛкілінің тиісті 

ӛтінішхатты баяндауымен басталады. Содан соң ұсынылған материалдар 

зерттеледi, сот отырысына келген адамдардың түсiнiктемелерi, прокурордың 

пiкiрi тыңдалады, содан соң судья кеңесу бӛлмесінде қаулы шығарады. Сот 

отырысы барысында хаттама жүргізіледі. 

 

5.4.2 Сотталғандықты алып тастау туралы ӛтiнiшхаттарды қарау 

Сотталғандықты алып тастау туралы ӛтiнiшхаттарды қарауды сот жүзеге 

асырады.  Қазақстан Республикасы Қылмыстық кодексiнiң 79-бабына сәйкес 

сотталғандықты алып тастау туралы мәселенi жазасын ӛтеген адамның 

ӛтiнiшхаты бойынша оның тұрғылықты жерiндегi сот шешедi.  

Қылмыс жасағаны үшiн сотталған адам соттың айыптау үкiмi заңды 

күшiне енген күннен бастап сотталғандығы ӛтелген немесе алып тасталған 

кезге дейiн сотталған болып есептеледi. Сотталғандық: шартты түрде сотталған 

адамдарға қатысты – пробациялық бақылау мерзiмi ӛткен соң; бас 

бостандығынан айыруға қарағанда жазаның неғұрлым жеңiл түрлерiне 

сотталған адамдарға қатысты – жазаны іс жүзінде ӛтеген соң; онша ауыр емес 

немесе ауырлығы орташа қылмыстар үшін бас бостандығынан айыруға 

сотталған адамдарға қатысты – жазаны ӛтегеннен кейiн үш жыл ӛткен соң; 

ауыр қылмыстар үшiн бас бостандығынан айыруға сотталған адамдарға 

қатысты – жазаны ӛтегеннен кейiн алты жыл ӛткен соң; аса ауыр қылмыстар 

үшiн бас бостандығынан айыруға сотталған адамдарға қатысты жазаны 

ӛтегеннен кейiн сегiз жыл ӛткен соң жойылады. 

Сот отырысына ӛзiне қатысты сотталғандықты алып тастау туралы 

ӛтiнiшхаты қаралатын адамның қатысуы мiндеттi. Қарау ӛтiнiшхатпен жүгінген 

адамның түсiніктемесін тыңдаумен басталады, содан соң ұсынылған 

материалдар зерттеледi және шақырылған адамдар тыңдалады. Сотталғандықты 

алып тастаудан бас тартылған жағдайда, бұл туралы сот алдында қайталап 

ӛтiнiшхат беруді бас тарту туралы қаулы шығарылған күннен бастап бiр 

жылдан ерте қозғауға болмайды. 

 

5.4.3 Жазадан шартты түрде мерзімінен бұрын босату немесе жазаның 

ӛтелмеген бӛлiгiн неғұрлым жеңiл жазамен ауыстыру туралы мәселелерді 

қарау 

Жазадан шартты түрде мерзімінен бұрын босату немесе жазаның 

ӛтелмеген бӛлiгiн неғұрлым жеңiл жазамен ауыстыру туралы мәселе сотталған 

адамның ӛтінішхаты бойынша, сондай-ақ Қазақстан Республикасы Бас 

Прокурорының немесе оның орынбасарының ӛтінішхаты бойынша, 

ынтымақтастық туралы процестік келісім шеңберінде қаралады. 

Жазаны орындайтын мекеме немесе орган сотқа заңды шешім қабылдау 

үшін маңызы бар, оның ішінде сотталған адамның сот үкімі бойынша 

тағайындалған жазаны ӛтеген мерзімін растайтын материалдарды, оның 

қылмыс арқылы келтірген залалды ӛтегені туралы мәліметтерді, сотталған 

адамның психикаға белсенді әсер ететін заттарды тұтынуға байланысты 

психикалық, мінез-құлықтық бұзылушылықтарынан (ауруларынан) емделгені 

және оның нәтижелері туралы, міндетті түрде емдеуді қажет ететін ӛзге де 

ауруларының бар-жоғы туралы, отбасы мүшелерімен қарым-қатынасы және 

басқалары туралы мәліметтерді қоса алғанда, оның жазаны ӛтеу уақытындағы 

мінез-құлқын сипаттайтын егжей-тегжейлі деректерді ұсынуға міндетті.  

Қазақстан Республикасы Бас Прокурорының немесе оның орынбасарының 

ӛтінішхатына ынтымақтастық туралы процестік келісім шеңберінде 

шығарылған, заңды күшіне енген үкім қоса берілуге тиіс. Жазаны орындайтын 

мекеме немесе орган сотқа сотталған адамның сол кезге қарай түзелу дәрежесі 

және оның бүкіл жаза мерзімін орындау қажет екені немесе ондай қажеттіліктің 

болмауы туралы пікірін береді. Сондай-ақ жазаны орындайтын мекеме немесе 

орган және сотталған адамның ӛзі сотталған адамның босап шыққаннан кейінгі 

болжамды тұратын орны мен оның жұмысқа орналасу перспективасы 

(туыстарының жазбаша келісімі, ұйымның, жергілікті ӛзін-ӛзі басқару 

органдарының тұрғын үй, жұмыс орнын беруі) туралы деректерді сотқа ұсына 

алады. 

Сотталған адам сотқа ұсынылған материалдармен сот отырысы 

басталғанға дейін танысуға, ӛзінің түсініктемелерін, дәлелдемелерін ұсынуға, 

ӛтінішхаттарын мәлімдеуге құқылы. Егер ұсынуда жазаның ӛтелмеген бӛлігін 

неғұрлым жеңіл жазамен ауыстыру туралы мәселе қойылса, жазаны 

орындайтын мекеме немесе орган сотқа осы баптың екінші бӛлігінде 

кӛрсетілген мәліметтерден бӛлек, сотталған адамға оның түзелу дәрежесін және 

жеке қасиеттерін ескере отырып, ауыстыру тәртібімен ӛтеу үшін белгіленуі 

мүмкін жазаның түрі, мерзімінің мӛлшері туралы негізделген пікірін ұсынады. 

Жазадан шартты түрде мерзімінен бұрын босату немесе жазаның 

ӛтелмеген бӛлiгiн неғұрлым жеңiл жазамен ауыстыру туралы мәселені қарау 

кезінде сот отырысына сотталған адамның, қорғаушының, жазаны орындайтын 

мекеме немесе орган ӛкілінің, прокурордың қатысуы міндетті. Жәбірленушінің, 

азаматтық талапкердің және олардың ӛкілдерінің келмей қалуы ӛтінішхатты 

қарауға кедергі болмайды. Сот отырысының дайындық бӛлігі жүргізілгеннен 

кейін тиісінше сотталған адам не жазаны орындайтын мекеме немесе орган 

ӛтінішхатты баяндайды. Содан кейін сот келіп түскен материалдарды зерттейді 

және сот отырысына келген адамдардың түсініктемелерін тыңдайды. Сотталған 

адам сот отырысында барлық материалдарды зерттеуге қатысуға, сотта сӛз 

сӛйлеуге және қаралып отырған мәселе бойынша ӛз пікірін айтуға құқылы. 

Прокурор сотқа ӛтінішхатты қанағаттандыру немесе оны қанағаттандырусыз 

қалдыру туралы дәйектелген пікірін баяндайды. 

Сот қарау нәтижелері бойынша:  

- сотталған адамды жазаны одан әрі ӛтеуден шартты түрде мерзімінен 

бұрын босату туралы ӛтінішхатты қанағаттандыру және немесе жазаның 

ӛтелмеген бӛлiгiн басқа неғұрлым жеңiл жазамен ауыстыру туралы ӛтінішхатты 

қанағаттандыру туралы; 

- жазадан шартты түрде мерзімінен бұрын босату туралы ӛтінішхатты 

қанағаттандырудан немесе жазаның ӛтелмеген бӛлiгiн басқа неғұрлым жеңiл 

жазамен ауыстыру туралы ӛтінішхатты қанағаттандырудан бас тарту туралы; 

- жазаның ӛтелмеген бӛлiгiн басқа неғұрлым жеңiл жазамен ауыстыру 

туралы шешім қабылдай отырып, жазадан шартты түрде мерзімінен бұрын 

босату туралы ӛтінішхатты қанағаттандырудан бас тарту туралы қаулы 

шығарады. 

Сот жазаның ӛтелмеген бӛлiгiн басқа неғұрлым жеңiл жазамен ауыстыру 

туралы шешімді бұл туралы келіп түскен ӛтінішхатты қанағаттандырған 

жағдайда да, жазадан шартты түрде мерзімінен бұрын босату туралы 

ӛтінішхатты қанағаттандырудан бас тартқан жағдайда да қабылдауға құқылы. 

 

5.4.4 Жазадан ауруына байланысты босату туралы ӛтінішхаттарды 

қарау 

Жазаны ӛтеуден ауруына байланысты босату туралы мәселе сотталған 

адамның (оның заңды ӛкілінің немесе ӛкілінің) немесе жазаны орындайтын 

мекеменің немесе органның ӛтінішхаты бойынша қаралады. Жазаны 

орындайтын мекеме немесе орган сотқа заңды шешім қабылдау үшін маңызы 

бар, оның ішінде сотталған адамның сот үкімі бойынша тағайындалған жазаны 

ӛтеген мерзімін растайтын материалдарды, сотталған адамның психикаға 

белсенді әсер ететін заттарды тұтынуға байланысты психикалық, мінез-

құлықтық бұзылушылықтарынан (ауруларынан) емделгені және оның 

нәтижелері туралы мәліметтерді қоса алғанда, сотталған адамның жазаны ӛтеу 

уақытындағы мінез-құлқын сипаттайтын егжей-тегжейлі деректерді, сотталған 

адамның жазаны ӛтеуіне кедергі келтіретін психикасының бұзылуының немесе 

ӛзге де ауыр науқасының бар-жоғы, тиісті емдеу жүргізудің қажеттігі және оны 

қылмыстық-атқару жүйесінің мекемелерінде жүзеге асырудың мүмкін еместігі 

туралы медициналық комиссияның қорытындысын ұсынуға міндетті. 

Жазаны орындайтын мекеме немесе орган сотқа сотталған адамның 

ауруына байланысты босатылғаннан кейін болжамды түрде тұратын орны 

туралы деректерді, ал егер аурудың сипаты оған заңда кӛзделген жағдайларда 

міндетті емдеуді қолдануды талап еткенде – сотталған адам жіберілетін немесе 

орналастырылатын мекеменің атауын ұсынады. Жазадан ауруына байланысты 

босату туралы мәселені қарау кезінде сот отырысына қорғаушының, заңды 

ӛкілдің, прокурордың, жазаны орындайтын мекеме немесе орган ӛкілінің, 

қорытынды берген дәрігерлік комиссия ӛкілінің қатысуы міндетті. Қажет 

болған жағдайларда сот отырысына сот қаулысы бойынша сараптама жүргізген 

және қорытынды берген сарапшы қатысады. 

Сот медициналық қорытындының жазаны ӛтеуден босатуға негіз болып 

табылатын, уәкілетті орган белгілеген аурулар тізбесіне сәйкестігін зерттейді. 

Сотталған адамның ауруының сипаты кедергі келтірмесе, сот отырысына 

қатысады. 

Сот отырысының дайындық бӛлігі жүргізілгеннен кейін тиісінше 

сотталған адам (егер ол қатысып отырса) не жазаны орындайтын мекеме немесе 

орган ӛтінішхатты баяндайды. Содан кейін сот келіп түскен материалдарды 

зерттейді және сот отырысына келген адамдардың түсініктемелерін тыңдайды. 

Сот аурудың диагнозын және ауырлығын нақтылау, сондай-ақ арнайы білімді 

қажет ететін ӛзге де мәселелерді шешу қажет болған кезде сот-медициналық 

немесе сот-психиатриялық сараптама, оның ішінде қайталама сараптама 

тағайындауға құқылы. 

Сот ӛтінішхаттарды қарау нәтижелері бойынша: ӛтінішхатты 

қанағаттандыру және сотталған адамды ауруына байланысты жазаны одан әрі 

ӛтеуден медициналық сипаттағы мәжбүрлеу шараларын қолданып немесе 

қолданбай босату туралы; егер психикасының бұзылуы немесе ӛзге де ауыр 

науқасы жазаны ӛтеуге кедергі келтірмесе, ӛтінішхатты қанағаттандырудан бас 

тарту туралы қаулы шығарады. 

Сотталған адамның психикасының бұзылуына байланысты оны жазаны 

ӛтеуден босатқаннан кейін медициналық сипаттағы мәжбүрлеу шараларын 

қолдану туралы мәселені шешу кезінде сот мынадай: сотталған адам 

психикасының дертті бұзылуы оның ӛзі үшін немесе басқа адамдар үшін қауіп 

тӛндіретін-тӛндірмейтіні не ӛзгедей зиян келтіру мүмкіндігін туғызатын-

туғызбайтыны; медициналық сипаттағы мәжбүрлеу шарасы және оның нақты 

қайсысы қолданылуға жататын-жатпайтыны жӛніндегі мәселелерді шешеді. 

Сотталған адам психикасының бұзылуы оның ӛзі үшін немесе басқа адамдар 

үшін қауіп тӛндірмейтінін не ӛзгедей зиян келтіру мүмкіндігі жоқтығын тани 

отырып, сот медициналық сипаттағы мәжбүрлеу шараларын қолдануды 

тағайындамайды. Соттың қаулысында сотталған адам сауыққаннан кейін, егер 

бұл кезде айыптау үкімінің ескіру мерзімі ӛтіп кетпесе, оның жазаны ӛтеуі 

қайта басталатыны кӛрсетілуге тиіс. Сотталған адамның мәжбүрлі емдеуде 

болған уақыты жазаның ӛтелген мерзіміне есептеледі. 

5.4.5 Сотталғандардың шағымдарын қарау 

Сотталған адам жазаны орындайтын мекеменің немесе органның ӛз 

құқықтары мен заңды мүдделерін қозғайтын әрекеттеріне (әрекетсіздігіне), 

сондай-ақ прокурордың үкімді орындауға байланысты мәселелер жӛніндегі 

шешімдеріне не прокурордың осыған ұқсас шағымдарды қанағаттандырудан 

бас тартуына сотқа шағым жасауға құқылы. Сотталғандардың шағымдарын 

қарауды сотталған адамның жазасын ӛтеу орны бойынша аудандық сот жүзеге 

асырады. 

Сот отырысына сотталған адамның және әрекетіне шағым жасалған 

адамның қатысуы міндетті. Сотталғандардың шағымдарын қарау ҚР ҚПК-нің 

106-бабында кӛзделген тәртіппен жүзеге асырылады. 

Қарау нәтижелері бойынша судья кеңесу бӛлмесінде: 

- шағымды қанағаттандыру, шағым жасалған әрекеттерді (әрекетсіздікті) 

және шешімдерді заңсыз деп тану және олардың күшін жою туралы; 

- шағымды қанағаттандырусыз қалдыру туралы; 

- азаптаулар, ӛзге де заңсыз әрекеттер қолдану, қатыгез қарым-қатынас 

жасау туралы арыз бойынша тергеп-тексеруді жүзеге асыру үшін шағымды 

тиісті прокурорға жіберу туралы қаулы шығарады. 
 

5.4.6 Судьяның қаулысына шағым жасау және оны прокурордың 

апелляциялық ӛтінішхаты бойынша қайта қарау 

Үкiмдi орындауға байланысты мәселелердi шешу кезiнде шығарылған сот 

қаулыларына ҚР ҚПК-нің 48, 49-тарауларында белгiленген қағидалар бойынша 

апелляциялық тәртіппен шағым жасалуы және олар прокурордың ӛтінішхаты 

бойынша қайта қаралуы мүмкiн. ҚР ҚПК-нің 482-бабы тәртібімен шығарылған 

сот қаулыларына прокурордың ӛтінішхаты қаулы жария етілген күннен бастап 

он тәулік ішінде берілуі мүмкін. Шағымдар мен ӛтінішхаттар үш тәулік ішінде 

апелляциялық тәртіппен қаралуға жатады. 

 

Ӛзін-ӛзі бақылау сҧрақтары: 
1. Үкімді және қаулыны орындау сатысының мәні мен маңызы. Үкімді орындау 

сатысында қылмыстық іс жүргізу принциптерін жүзеге асыру. 

2. Сот үкімдері мен қаулыларын орындауга кірісу тәртібі. 

3. Үкім мен қаулыны орындаудағы ішкі істер органдарының рӛлі. Кәмелетке жасқа 

толғандарды бас бостандығынан айыру үкімін орындау. 

4. Үкім мен қаулыны орындау барысында пайда болатын іс жүргізу мәселелері. 

5. Үкімді орындауды жүзеге асыратын органдар мен тұлғалар. 

6. Үкімнің орындалуын кейінге қалдыру. 

7. Үкімді орындау кезінде соттың қарайтын мәселелері. 

 

 

 

6 СОТТЫҢ ЗАҢДЫ КҤШІНЕ ЕНГЕН ШЕШІМДЕРІН ҚАЙТА 

ҚАРАУ ЖӚНІНДЕ ІС ЖҤРГІЗУ 
6.1 Сот актілерін Қазақстан Республикасы Жоғарғы Сотының 

кассациялық тәртіппен қайта қарауы  

6. 2 Заңды күшіне енген сот актілеріне кассациялық тәртіппен шағымды ұсыну тәртібі 

және қарау мерзімдері 

6. 3 Заңды күшіне енген сот актілерін қайта қарау туралы ӛтінішхатты алдын ала қарау 

және ол бойынша қабылданатын шешімдер 

6.4 Істі кассациялық сатыда қараудың тәртібі, кассациялық сатыдағы соттың шешімдері 

 

6.1 Сот актілерін Қазақстан Республикасы Жоғарғы Сотының 

кассациялық тәртіппен қайта қарауы 

6.1.1 Кассациялық тәртіппен қылмыстық істі қайта қарау сатысы 

«Кассациялық саты» – бірінші және апелляциялық сатыдағы соттың заңды 

күшіне енбеген үкімдеріне, қаулыларына берілген кассациялық шағымдар 

(наразылықтар) бойынша істі қарайтын сот. 

Қазақстан Республикасы Қылмыстық-процестік кодексінің 52-тарауының 

нормаларына сәйкес бірінші сатыдағы соттардың заңды күшіне енген үкімдері 

мен қаулылары олар апелляциялық сатыда қаралғаннан кейін, сондай-ақ 

апелляциялық сатыдағы соттардың үкімдері мен қаулылары кассациялық 

тәртіппен қайта қаралуы мүмкін. 

Сонымен қатар істерді кассациялық сатыда қарау «Қылмыстық істерді 

кассациялық тәртіппен қарауды регламенттейтін заңнаманы қолдану туралы» 

Қазақстан Республикасы Жоғарғы Сотының 2022 жылғы 10 наурыздағы № 2 

Нормативтік қаулысымен реттеледі. 

 

6.1.2 Кассациялық тәртіппен қайта қаралуы мүмкін сот актілері және 

негіздері 

Қазақстан Республикасы ҚПК 484-бабына сай, Жоғарғы Сот бірінші 

сатыдағы соттар шығарған, заңды күшіне енген үкімдер мен қаулыларға 

ӛтінішхаттар бойынша олар апелляциялық сатыда қаралғаннан кейін, 

прокурордың наразылықтары бойынша, сондай-ақ апелляциялық сатыдағы 

үкімдер мен қаулыларға ӛтінішхаттар мен наразылықтар бойынша істерді 

кассациялық тәртіппен қарайды.  

Кассациялық тәртіпте қайта қарауға: 

1) қылмыстық теріс қылықтар және онша ауыр емес қылмыстар туралы 

істер; 

2) сот талқылауы барысында шығарылған ҚР ҚПК-нің 10-бабының екінші 

бӛлігінде кӛрсетілген, сондай-ақ процеске қатысушылардың дәлелдемелерін, 

ӛтінішхаттарын зерттеу тәртібі мен тәсіліне, сот отырысының залында тәртіп 

сақтауға қатысты, мемлекеттік және жекеше айыптаушының айыптаудан бас 

тартуына байланысты мәселелер, үкімді орындауға байланысты мәселелер; 

3) тергеу судьясы шығарған сот актілері жатпайды. 

Аппеляциялық шағымдарды заңда белгіленген тәртіппен кері қайтарып 

алған жағдайда бірінші сатыдағы сот актілері апелляциялық сатыда 

қаралмағандықтан, кассациялық сатыда қайта қаралуға жатпайды. 

Бірақ, жергілікті және басқа да соттардың заңды күшіне енген сот актілері 

оларға шағым жасаудың апелляциялық тәртібі сақталмаған және адам ӛмір 

бойына бас бостандығынан айыруды ӛтеп жатқан сот актісі мемлекеттік немесе 

қоғамдық мүдделерді, мемлекеттің қауіпсіздігін қозғаған не адамдардың ӛмірі, 

денсаулығы үшін орны толмас ауыр салдарларға әкеп соқтыруы мүмкін болған; 

қабылданған сот актісі соттардың құқық нормаларын түсіндірудегі және 

қолданудағы біркелкілікті бұзған жағдайларда қылмыстық теріс қылықтар және 

онша ауыр емес қылмыстар туралы істер; сот талқылауы барысында заңдылық 

қағидаты бұзылған жағдайларда; сондай-ақ процеске қатысушылардың 

дәлелдемелерін, ӛтінішхаттарын зерттеу тәртібі мен тәсіліне, сот отырысының 

залында тәртіп сақтауға қатысты, мемлекеттік және жекеше айыптаушының 

айыптаудан бас тартуына байланысты мәселелер, үкімді орындауға байланысты 

мәселелер; тергеу судьясы шығарған сот актілері кассациялық тәртіпте 

Жоғарғы Сот Тӛрағасының ұсынуы және Қазақстан Республикасы Бас 

Прокурорының наразылығы бойынша қайта қаралуы мүмкін.     

Заңды күшіне енген сот актілерін кассациялық тәртіппен қайта қарау 

негіздеріне келесілер жатқызылады: 

 кінәсізді соттауға; 

 негізсіз ақтау үкімін шығаруға немесе істі тоқтатуға; 

 сотталған адамның іс-әрекетін дұрыс сараламауға, қылмыстың 

қайталану түрін және қылмыстық атқару жүйесінің түзеу мекемелері режимін 

дұрыс айқындамауға; 

 жәбірленушіні сот арқылы қорғалу құқығынан айыруға; 

 жазаның дұрыс тағайындалмауына не сот тағайындаған жазаның 

қылмыстық құқық бұзушылықтың ауырлығы мен сотталған адамның жеке 

басына сәйкес келмеуіне; 

 азаматтық талап қоюды дұрыс шешпеуге, мүлікті тәркілеу туралы 

мәселені дұрыс шешпеуге; 

 медициналық сипаттағы мәжбүрлеу шараларын қолдану кезінде 

қаулыны заңсыз немесе негізсіз түрде шығаруға; 

 ҚР ҚПК-нің 446-бабының үшінші бӛлігінде кӛзделген жағдайда 

қайшылықтарын жою туралы ұсыну енгізілген сот актілерінің 

қайшылықтарына алып келген, қылмыстық және қылмыстық-процестік 

заңдардың дұрыс қолданылмауы негіз болып табылады. Яғни, жаңадан 

шығарылған үкім, қаулы апелляциялық сатының бұрын шығарылған үкіміне, 

қаулысына қайшы келсе, облыстық сот тӛрағасы кассациялық сатыға туындаған 

қайшылықтарды жою туралы ұсыну енгізеді. 

 

6.1.3 Заңды күшіне енген сот актілеріне ӛтінішхат беруге, ұсыну енгізуге, 

наразылық келтіруге құқығы бар адамдар және тұлғалар 

Кассациялық тәртіппен қайта қаралуы мүмкін сот актілері қайта қарау 

туралы ӛтінішхатты: сотталған және ақталған адам, олардың қорғаушылары, 

оның ішінде үкім, қаулы жария етілгеннен кейін іс бойынша іс жүргізуге 

кіріскен қорғаушылары, олардың заңды ӛкілдері, жәбірленуші (жекеше 

айыптаушыға), олардың ӛкілдері және заңды ӛкілдері; үкімге азаматтық талап 

қоюға қатысты бӛлігінде шағым жасауға құқылы азаматтық талапкер, 

азаматтық жауапкер, олардың ӛкілдері және заңды ӛкілдері  және сот актілері 

мүдделерін қозғайтын басқа адамдар және олардың ӛкілдері беруі мүмкін. 

Заңды күшіне енген сот актілерін кассациялық тәртіппен қайта қарау 

туралы ӛз бастамасымен ҚР ҚПК 485-бабында кӛрсетілген негіздер бойынша 

Қазақстан Республикасы Жоғарғы Сотының Тӛрағасы ұсыну келтіруге, 

Қазақстан Республикасының Бас Прокуроры наразылық келтіруге құқылы. 

Қазақстан Республикасы Жоғарғы Сотының Тӛрағасы, Қазақстан 

Республикасы Жоғарғы Сотының судьялары, сондай-ақ Қазақстан 

Республикасының Бас Прокуроры не оның тапсырмасы бойынша Қазақстан 

Республикасы Бас Прокурорының орынбасарлары, облыстың прокурорлары 

мен оларға теңестірілген прокурорлар қылмыстық істі тиісті соттан 

кассациялық тәртіппен тексеру үшін талап етіп алдыруы мүмкін. 

Ӛтінішхат ұсынуға немесе наразылыққа қоса тіркеледі.Сот істі талап етіп 

алдыру туралы сұрауды келіп түскен күнінен бастап жеті тәуліктен кешіктірмей 

орындайды. Сұрау жазбаша нысанда не электрондық құжат нысанында 

жіберілуі мүмкін. Іс талап етіп алдырылған жағдайда наразылық келтіру туралы 

ӛтінішхат іс прокуратураға келіп түскен күннен бастап отыз тәулік ішінде 

прокурордың кассациялық тәртіпте қарауына жатады. Бұл мерзім істің күрделі 

немесе кӛлемі үлкен болуына байланысты, бірақ әрбір ретте бір айдан аспайтын 

мерзімге ұзартылуы мүмкін. 

 

6. 2 Заңды күшіне енген сот актілеріне кассациялық тәртіппен шағым 

жасау тәртібі және қарау мерзімдері 

6. 2.1 Заңды күшіне енген сот актілеріне кассациялық тәртіппен шағым 

жасау мерзімдері 

Заңды күшіне енген айыптау үкімін сотталған адамның кінәсіздігі уәждері 

бойынша, сондай-ақ жазаның қатаңдығына орай неғұрлым жеңіл қылмыстық 

құқық бұзушылық туралы заңды қолдану қажеттігіне байланысты немесе 

сотталған адамның жағдайын жақсартуға әкеп соғатын ӛзге де негіздер 

бойынша кассациялық тәртіппен қайта қарау туралы ӛтінішхат, наразылық, 

ұсыну беру мерзімдері шектелмеген. Заңды күшіне енген ақтау үкімін, айыптау 

үкімін жазаның жеңілдігіне қарай неғұрлым ауыр қылмыстық құқық 

бұзушылық туралы заңды қолдану қажеттігіне байланысты немесе сотталған 

адамның жағдайын нашарлатуға әкеп соғатын ӛзге де негіздер бойынша не 

соттың істі тоқтату туралы қаулысын кассациялық тәртіппен қайта қарау 

туралы ӛтінішхат, наразылық, ұсыну беруге олар заңды күшіне енгеннен кейін 

бір жыл ішінде жол беріледі. 

Аталған мерзімді қалпына келтіруге жол берілмейді. 

Егер ӛтінішхат, наразылық, ұсыну Жоғарғы Сотқа бір жыл ӛткенге дейін 

келіп түссе, олар сотталған, ақталған адамның жағдайын нашарлататын шешім 

қабылдана отырып, дау туғызып отырған сот актісі заңды күшіне енген кезден 

бастап бір жыл ӛтіп кеткен соң да, олар кассациялық сатыда қарауға жатады. 

Ӛтінішхат, наразылық, ұсыну түскен кезде кассациялық сатының сотына 

автордың ҚПК-нің 487-бабында кӛзделген процестік мерзімдерді сақтауын 

тексеру қажет. ҚПК-нің 487-бабының екінші бӛлігінде кӛрсетілген мерзімді 

сақтамау ӛтінішхатты, наразылықты, ұсынуды қараусыз қайтару туралы қаулы 

шығару үшін негіз болып табылады. 

 

6.2.2 Заңды күшіне енген сот үкімін, қаулысын қайта қарау туралы 

ӛтінішхат, наразылық, ұсыну беру тәртібі 

Заңды күшіне енген сот актілерін қайта қарау туралы ӛтінішхат, 

наразылық, ұсыну жазбаша түрде не электрондық құжат нысанында Қазақстан 

Республикасының Жоғарғы Сотына беріледі. Ӛтінішхатта, наразылықта, 

ұсынуда ҚР ҚПК 423-бабында санамаланған мән-жайлардан басқа, іс бойынша 

іс жүргізу кезінде қандай заң бұзушылыққа жол берілгені және осы 

бұзушылықтар шығарылған сот шешімдерінде қалай кӛрініс тапқаны және 

шағым жасалып отырған сот актісін қайта қарау үшін ҚР ҚПК кӛзделген 

негіздердің қайсысы бар екені кӛрсетілуге тиіс.  

Сотқа дейінгі іс жүргізу немесе істі сотта қарау кезінде жіберілген 

азаматтардың конституциялық құқықтары мен бостандықтарын 

бұзушылықтарды немесе ҚПК-нің 485-бабының бірінші бӛлігінде кӛрсетілген 

салдарлардың ең болмағанда біреуінің басталуына әкеп соққан қылмыстық 

және қылмыстық-процестік заңдардың дұрыс қолданылмауын заңды күшіне 

енген сот актілерін қайта қарауға негіздер деп есептеген жӛн. 

Кассациялық ӛтінішхат пен наразылық Қазақстан Республикасы Жоғарғы 

Сотының қылмыстық істер жӛніндегі сот алқасына жолданады және онда: 

- кассациялық ӛтінішхат берген адам туралы, оның процестік жағдайы, 

тұрғылықты жері немесе орналасқан жері, онымен байланыс құралдарының 

нӛмірлері кӛрсетілген деректер; 

- шағым жасалатын сот актілерін нұсқау және оларды шығарған соттардың 

атауы; 

- сот актісінің қай бӛлігіне  немесе оған толық кӛлемде  кассациялық 

ӛтінішхат берілетіні, наразылық келтірілетіні туралы нұсқау; 

- сот актісін қайта қарау үшін негіз болатын ҚПК-нің 485-бабы бірінші 

бӛлігінің тиісті тармағына сілтеме; 

- сотқа дейінгі іс жүргізуді жүзеге асыру немесе істі алдыңғы сот 

сатыларында қарау кезінде заңның қандай нормалары бұзылғандығы және осы 

бұзушылықтар шығарылған сот шешімдеріне қалай әсер еткені туралы сот 

актісінің дұрыс еместігін негіздейтін дәлелдер; 

- кассациялық ӛтінішхаттың, наразылықтың талаптарын негіздейтін 

дәлелдер; 

- кассациялық ӛтінішхатты берген тұлғаның қатысуымен немесе 

қатысуынсыз қарау туралы нұсқау; 

- кассациялық ӛтінішхатқа, наразылыққа қоса берілетін материалдардың 

тізбесі; 

- кассациялық ӛтінішхат, наразылық берілген күн және ӛтінішхат иесінің, 

наразылық келтірген прокурордың қолы болуы тиіс. 

Кассациялық ӛтінішхат, наразылық қылмыстық іс бойынша белгіленген 

сот ісін жүргізу тілінде жасалуы тиіс. Ӛтінішхатқа шағым жасалып отырған сот 

актілерінің кӛшірмелері қоса берілуі тиіс. 

Бас бостандығынан айыру түріндегі жазасын ӛтеп жүрген сотталған 

адамның кассациялық ӛтінішхаты қылмыстық-атқару жүйесі мекемесінің 

әкімшілігі арқылы беріледі (ЖС 2 НҚ). 

Ӛтінішхатқа, наразылыққа, ұсынуға ӛтінішхат, наразылық, ұсыну 

дәлелдерінің негізділігін растайтын материалдар қоса берілуге тиіс. 

Ӛтінішхатта оны берген адамдардың қатысуымен немесе қатысуынсыз 

қаралатыны туралы кӛрсетілуге тиіс.  

Сот актілерін қайта қарау туралы ӛтінішхат Қазақстан Республикасы 

Жоғарғы Сотының қылмыстық істер жӛніндегі сот алқасына беріледі. Заңды 

күшіне енген сот үкімдеріне, қаулыларына берілген, ӛзге мемлекеттік 

органдарға немесе қоғамдық ұйымдарға жолданған ӛтінішхаттар Қазақстан 

Республикасы Жоғарғы Сотының іс жүргізуіне қабылданбайды. 

ҚР ҚПК 493-бабында кӛзделген жағдайларды қоспағанда, заңды күшіне 

енген сот актілерін қайта қарау туралы ӛтінішхаттың, наразылықтың, ұсынудың 

берілуі олардың орындалуын тоқтата тұрмайды. Ӛтінішхат не наразылық, 

ұсыну берген адам сот отырысы басталғанға дейін ӛз ӛтінішхатын, 

наразылығын, ұсынуын ӛзгертуге не жаңа дәлелдермен толықтыруға құқылы. 

Бұл ретте прокурордың қосымша наразылығында немесе оның наразылықты 

ӛзгерту туралы арызында, сол сияқты жәбірленушінің, жекеше айыптаушының 

немесе ӛкілдердің үкімге шағым жасаудың ҚР ҚПК 487-бабының екінші 

бӛлігінде белгіленген мерзімі ӛткен соң берген қосымша ӛтінішхатында, егер 

бастапқы наразылықта, ӛтінішхатта сотталған адамның жағдайын нашарлату 

туралы талап жазылмаған болса, осындай мәселе қойыла алмайды. 

Ӛтінішхатты, наразылықты, ұсынуды берген адам іс кассациялық сатыда 

қаралғанға дейін оларды кері қайтарып алуы мүмкін. Сотталған адам ӛзінің 

мүддесінде ӛз қорғаушысы немесе заңды ӛкілі берген ӛтінішхатты кері 

қайтарып алуға құқылы. 

 

6.3 Заңды күшіне енген сот актілерін қайта қарау туралы 

өтінішхатты алдын ала қарау және ол бойынша қабылданатын шешімдер 

6.3.1 Ӛтінішхаттарды, наразылықты, ұсынуды қарамай қайтару 

Заңды күшіне енген сот актілерін қайта қарау туралы ӛтінішхат, 

наразылық, ұсыну мынадай негiздер бойынша: 

1) ӛтінішхат, наразылық, ұсыну ҚР ҚПК 488-бабының талаптарына сай 

келмесе, яғни негіздер дұрыс кӛрсетілмесе; 

2) ӛтінішхатты, наразылықты, ұсынуды ҚР ҚПК 486-бабына сәйкес, заңды 

күшiне енген осы сот актісіне шағым жасауға, наразылық білдіруге құқығы жоқ 

адамдар берсе; 

3) ӛтінішхат, наразылық, ұсыну ҚПК 487-бабының екiншi бӛлiгiнде 

кӛрсетiлген мерзiм ӛткеннен кейiн берiлсе, яғни осында кӛрсетілген кейбір 

құқық бұзушылықтар бойынша ӛтінішхат, наразылық, ұсыну беруге олар заңды 

күшіне енгеннен кейін бір жыл ішінде жол беріледі. 

4) ӛтінішхат, наразылық, ұсыну мәнi бойынша қаралғанға дейiн олар керi 

қайтарып алынса; 

5) ӛтінішхаттар ҚПК 484-бабының екінші бӛлігіне сәйкес кассациялық 

тәртіппен қайта қаралуға жатпайтын сот актiлерiне берiлсе, ӛзге мемлекеттік 

органдарға берілсе; 

6) ҚПК 484-бабының үшінші бӛлігінде кӛзделген жағдайларды қоспағанда, 

судьяның ӛтінішхатты іспен бірге бұған дейін қаралған нақ сол негіздер 

бойынша кассациялық сатыда қарауға беруден бас тарту туралы қаулысы болса, 

олар берген адамдарға қайтарылуға жатады.  

Ӛтінішхатты, наразылықты, ұсынуды қайтару үшін негіз болған, 

кӛрсетілген кемшіліктер жойылған кезде, олар жалпы негіздерде қайтадан 

берілуі мүмкін. Ӛтінішхат немесе наразылық осы баптың бірінші бӛлігінің 3) 

және 4) тармақтарында кӛзделген жағдайларды қоспағанда, үш тәулік ішінде 

хатпен кері қайтарылады. 

 

6.3.2 Заңды күшіне енген сот актілерін қайта қарау туралы ӛтінішхатты 

алдын ала қарау 

Сот актісін қайта қарау туралы ӛтінішхатты кассациялық сатының судьясы 

зерделеп, он тәуліктен аспайтын мерзімде мынадай: 

1) ӛтінішхатты ҚР ҚПК 489-бабының бірінші бӛлігінде кӛзделген негіздер 

бойынша кері қайтаруға негіздердің бар-жоғы туралы; 

2) сот ісін талап етіп алдыруға негіздердің бар-жоғы туралы мәселелерді 

шешеді. 

Ӛтінішхат кассациялық сатыдағы сотқа келіп түскен күнінен бастап отыз 

тәулік ішінде, ал іс талап етіп алдырылған жағдайда іс келіп түскен күннен 

бастап отыз тәулік ішінде қаралуға тиіс. Осы ҚР ҚПК-нің 486-бабында 

кӛрсетілген бірнеше адамның белгілі бір іс бойынша берілген ӛтінішхаттары 

біріктірілуі және бірге қаралуы мүмкін. Бұл мерзім істің күрделі немесе кӛлемі 

үлкен болуына байланысты, сондай-ақ басқа да дәлелді себептер болған кезде 

кассациялық сатыдағы соттың қаулысымен, бірақ әрбір ретте бір айдан 

аспайтын мерзімге ұзартылуы мүмкін. 

Ӛтінішхатты алдын ала қарағанға дейін судья тиісті мамандарға қаралып 

отырған қылмыстық іс бойынша қолданылған заңдардың нормаларына қатысты 

ғылыми қорытынды дайындауды тапсыруға құқылы. Қажет болған 

жағдайларда мамандар кассациялық сот алқасының отырысында түсініктемелер 

бере алады. 

ҚР ҚПК 490 және 491-баптарында кӛзделген қағидалар Қазақстан 

Республикасы Жоғарғы Соты Тӛрағасының ұсынуына, Қазақстан Республикасы 

Бас Прокурорының наразылығына, облыстық сот тӛрағасының ҚР ҚПК 446-

бабының үшінші бӛлігіне сәйкес енгізілетін ұсынуына, сондай-ақ ӛмір бойына 

бас бостандығынан айыруды ӛтеп жатқан адамдардың немесе олардың 

қорғаушыларының ӛтінішхаттарына қолданылмайды және оларды кассациялық 

сатыдағы сот тікелей қарайды. 

 

6.3.3 Ӛтінішхатты алдын ала қарау нәтижелерi бойынша қабылданатын 

шешімдер 

Судья ӛтінішхатты алдын ала қарау нәтижелерi бойынша: 

1) сот актiлерiн қайта қарауға негіздер болған кезде, ӛтінішхатты іспен 

бірге кассациялық сатыдағы сот отырысының қарауына беру туралы; 

2) сот актiлерiн қайта қарауға негіздердің болмауына байланысты 

ӛтінішхатты кассациялық сатыдағы сот отырысының қарауына беруден бас 

тарту туралы; 

3) ҚР ҚПК-нің 489-бабы бірінші бӛлігінің 3) және 4) тармақтарында 

кӛрсетілген негіздер бойынша ӛтінішхатты кері қайтару туралы қаулы 

шығарады. 

Судьяның ӛтінішхатты алдын ала қарау нәтижелерi бойынша шығаратын 

қаулысында: 

1) шығарылған датасы мен орны; 

2) ӛтінішхатты қараған судьяның тегi мен аты-жӛні; 

3) дау туғызған сот актiсi кӛрсетіле отырып, қаулы шығарылған iс; 

4) ӛтінішхатты берген адамның тегі, аты, әкесінің аты (егер ол жеке басын 

куәландыратын құжатта кӛрсетілген болса); 

5) ӛтінішхатта келтiрiлген дәлелдер; 

6) қабылданған процестік шешімнің уәждері; 

7) ӛтінішхатты қарау нәтижелері бойынша түйіндер кӛрсетiлуге тиiс. 

Сот актілерін қайта қарауға негіздер болған кезде қаулы, ӛтінішхат және 

оған қоса берілген құжаттар іспен бірге кассациялық сатыдағы сотқа алдын ала 

қаралған күнінен бастап бес тәуліктен кешіктірілмей беріледі. Ӛтінішхатты 

алдын ала қараудың нәтижелері бойынша шығарылған қаулының кӛшірмесі 

ӛтінішхатты берген адамға жіберіледі. Ӛтінішхат кері қайтарылған жағдайда 

оған қоса берілген құжаттар кері қайтарылуға жатады. 

Ӛтінішхатты алдын ала қарау нәтижелері бойынша шығарылған қаулы 

шағым жасалуға жатпайды, бірақ ол нақ сол адамның немесе ҚР ҚПК-нің 486-

бабында кӛрсетілген басқа адамдардың, бірақ басқа негіздер бойынша қайтадан 

ӛтінішхат беруіне кедергі болмайды. 

 

6.3.4 Кассациялық сатыдағы сот отырысын тағайындау 

Кассациялық сатыдағы сот судьяның қаулысы, Қазақстан Республикасы 

Жоғарғы Соты Тӛрағасының ұсынуы, Қазақстан Республикасы Бас 

Прокурорының наразылығы бар істі алғаннан кейін үш тәулік ішінде 

тараптарға кӛрсетілген құжаттардың кӛшірмелерін, сот отырысы ӛткiзілетін 

датаны, уақытты, орынды кӛрсете отырып не олардың электрондық 

кӛшірмелерімен Қазақстан Республикасы Жоғарғы Сотының интернет-ресурсы 

арқылы танысу мүмкіндігі туралы хабардар ете отырып, iстiң кассациялық 

сатыда қаралуы туралы хабарлама жiбередi. 

Қазақстан Республикасы Жоғарғы Соты алқасының судьясы ӛтінішхатты 

сотта қарауға дайындау кезінде тиісті маманнан қаралып отырған қылмыстық іс 

бойынша қолданылған заңдардың нормаларына қатысты ғылыми қорытынды 

сұратуға және қажет болған кезде оны сот отырысына шақыртуға құқылы. 

Іс кассациялық сатыдағы сотқа берілген күнінен не ұсыну, наразылық 

келіп түскен күннен бастап отыз тәулік ішінде қаралуға тиіс. Бұл мерзім істің 

күрделі немесе кӛлемі үлкен болуына байланысты, сондай-ақ басқа да дәлелді 

себептер болған кезде кассациялық сатыдағы соттың қаулысымен, бірақ әрбір 

ретте бір айдан аспайтын мерзімге ұзартылуы мүмкін. 

Соттың үкiмiн, қаулысын орындауды тоқтата тұру 

Қазақстан Республикасы Жоғарғы Сотының Тӛрағасы, Қазақстан 

Республикасының Бас Прокуроры кассациялық тәртiппен тексеру үшiн iстi 

талап етіп алдырумен бiр мезгiлде сот үкiмiнің, қаулысының орындалуын үш 

айдан аспайтын мерзiмге тоқтата тұруға құқылы. 

 

6.4 Істі кассациялық сатыда қараудың тәртібі, кассациялық сатыдағы 

соттың шешімдері 

6.4.1 Істі кассациялық сатыда қараудың тәртібі, кассациялық сатыдағы 

соттың шешімдері 

Кассациялық сатыдағы сот отырысы тӛрағалық етушінің қандай сот 

шешімі және кімнің ӛтінішхаты, ұсынуы, наразылығы бойынша қайта қаралып 

жатқанын, сот құрамына кімдердің кіретінін және сот отырысы залында 

процеске қатысушылардың қайсысы қатысып отырғанын хабарлауымен 

ашылады. Ӛтінішхатты берген, істі қараудың уақыты мен орны туралы 

тиісінше хабардар етілген адамның болмауы сот отырысын жалғастыру 

мүмкіндігін жоққа шығармайды. Жекеше айыптау істерін қоспағанда, 

прокурордың кассациялық сатыдағы сот отырысына қатысуы міндетті. 

Тиісінше хабардар етілген тараптар келмеген не олардан тиісті арыз келіп 

түскен жағдайда, іс олардың қатысуынсыз қаралуы мүмкін. ҚР ҚПК 495-

бабында кӛзделген жағдайларда қорғаушының қатысуы міндетті. 

Мәлімделген қарсылық білдірулер мен ӛтінішхаттар шешілгеннен кейін 

сот тыңдауды жалғастыру туралы не оны кейінге қалдыру туралы шешім 

қабылдайды. Сот істі тыңдауды жалғастыру туралы шешім қабылдаған кезде 

тӛрағалық етуші ӛтінішхат, наразылық берген процеске қатысушыға сӛз береді. 

Егер мұндай қатысушылар бірнешеу болса, онда олар ӛздері ұсынған сӛз 

сӛйлеу кезектілігін соттың назарына жеткізеді. Егер олар келісімге келе алмаса, 

онда сӛз сӛйлеу кезегін сот белгілейді. 

Ӛтінішхат, наразылық берген адам ӛз пікірі бойынша, шағым жасалып 

отырған шешімнің неге байланысты заңсыз, негізсіз, әділетсіз болып 

табылатыны туралы уәждері мен дәлелдерін баяндайды. Содан соң тӛрағалық 

етуші процестің басқа қатысушыларына сӛз береді. Егер ӛтінішхатты қорғаушы 

тарап берген болса, онда бірінші болып оның атынан ӛкілдік ететін процеске 

қатысушылар сӛз алады. Олардың сӛз сӛйлеу тәртібі ӛздері қол жеткізген 

уағдаластыққа сәйкес не ондай уағдаластық болмаған жағдайда, соттың 

шешімімен белгіленеді. 

Кассациялық сатыдағы сотқа қатысатын прокурор қаралып жатқан 

кассациялық ӛтінішхаттар бойынша пікірін айтады, наразылықта кӛрсетілген 

дәлелдерді баяндайды, іс бойынша жасалған сот актілерінің заңдылығы туралы 

қорытынды береді. 

Егер ӛтінішхатты, наразылықты айыптаушы тарап берген болса, онда оның 

ӛкілдері бірінші болып сӛз сӛйлейді, содан соң тӛрағалық етуші процестің 

басқа қатысушыларына сӛз береді. 

Қазақстан Республикасы Жоғарғы Соты Тӛрағасының ұсынуында немесе 

Қазақстан Республикасы Бас Прокурорының наразылығында жазылған уәждер 

мен дәлелдерді сот отырысында кӛрсетілген адамдардың тапсырмасы бойынша 

тиісінше Қазақстан Республикасы Жоғарғы Сотының істі қарайтын алқаның 

құрамына кірмейтін судьясы, тиісті прокурор баяндауы мүмкін. 

Істі кассациялық тәртіппен қараудың нәтижесінде сот ҚР ҚПК-нің 389-

бабының талаптарын сақтай отырып, кеңесу бӛлмесінде мынадай шешімдердің 

бірін қабылдайды: 

1) бірінші, апелляциялық сатылардағы соттың үкімін, қаулысын, 

кассациялық сатыдағы соттың қаулысын ӛзгеріссіз, ал оларды қайта қарау 

туралы ӛтінішхатты, ұсынуды, наразылықты қанағаттандырусыз қалдырады; 

 2) бірінші, апелляциялық сатылардағы соттың үкімін, қаулысын, 

кассациялық сатының қаулысын ӛзгертеді; 

3) үкімнің және одан кейінгі барлық қаулылардың күшін жояды және істі 

тоқтатады; 

4) егер іс бірінші сатыда алқабилердің қатысуымен қаралған болса, сондай-

ақ ҚР ҚПК 436-бабы үшінші бӛлігінің 2), 5) және 9) тармақтарында кӛзделген 

процестік құқық нормаларын бұзушылықтар анықталған жағдайда үкімнің 

және одан кейінгі барлық қаулылардың күшін жояды және істі апелляциялық 

сатыдағы сотқа немесе бірінші сатыдағы сотқа жаңадан сот қарауына жібереді; 

5) соттың үкімін ӛзгертіп немесе оны ӛзгеріссіз қалдыра отырып, 

апелляциялық және кассациялық тәртіппен шығарылған қаулылардың күшін 

жояды. 

Егер тиісті соттың іс жүргізуіне қабылдаған іс бойынша сот талқылауы 

басталып кеткен болса, істі жаңадан сот қарауына жіберу туралы қаулының 

күшін жоюға болмайды. 

ҚР ҚПК-нің 433-бабында кӛрсетілген мән-жайлар үкімнің күшін жоюға 

немесе оны ӛзгертуге негіз болып табылады. 

Бірінші, апелляциялық және кассациялық сатылардағы соттардың сот 

актілері, егер солар арқылы бірінші сатыдағы сот заңсыз және негізсіз шешім 

қабылдаған не жоғары тұрған сот іс бойынша осының алдындағы қаулылардың 

немесе үкімнің күшін заңсыз және негізсіз жойған немесе оларды ӛзгерткен деп 

танылса, не егер істі жоғары тұрған сотта қарау кезінде заңды елеулі түрде 

бұзуға жол беріліп, ол қабылданатын шешімнің дұрыстығына ықпал етсе 

немесе ықпал етуі мүмкін болса, олардың күші жойылуға немесе олар 

ӛзгертілуге жатады. 

Егер істі апелляциялық, кассациялық сатыларда қарау кезінде істі заңсыз 

тоқтатуға немесе сотталған адамның жазасын жеңілдетуге жол берілген болса, 

Қазақстан Республикасының Жоғарғы Соты апелляциялық, кассациялық 

қаулының күшін жоюға және бірінші сатыдағы соттың үкімін ӛзгертіп немесе 

ӛзгертпей, күшінде қалдыруға құқылы. 

Кассациялық сатыдағы сот соттың актілерін ӛзгертуге және: 

1) онша ауыр емес қылмыстық құқық бұзушылық туралы заңды қолдануға 

және ӛзгертілген саралануына сәйкес жаза тағайындауға; 

2) сот тағайындаған жазаны жеңілдетуге; 

3) неғұрлым ауыр қылмыстық құқық бұзушылық туралы заңды қолдануға, 

неғұрлым қатаң жаза тағайындауға немесе айыптаушы тараптың шағымын, 

прокурордың наразылығын қанағаттандыру үшін негіздер болған кезде, 

сотталған адам сотқа берілген айыптаудың шегінде қосымша жаза қолдануға; 

4) қылмыстық-атқару жүйесі мекемесінің түрін ӛзгертуге; 

5) қылмыстардың тиісті қайталануының болуын, егер мұны бірінші 

сатыдағы сот жасамаса немесе дұрыс жасамаса, тануға; 

6) Қазақстан Республикасы Қылмыстық кодексінің 64-бабының бесінші 

бӛлігіне сәйкес алдыңғы үкім бойынша шартты түрде соттаудың күшін жоюға 

не Қазақстан Республикасы Қылмыстық кодексінің 69-бабының бесінші 

бӛлігіне сәйкес алдыңғы үкім бойынша қылмыстық жауаптылықтан босатудың 

күшін жоюға және осыған байланысты Қазақстан Республикасы Қылмыстық 

кодексінің 60-бабының қағидалары бойынша жазаны, егер мұны бірінші 

сатыдағы сот жасамаса, тағайындауға; 

7) Қазақстан Республикасы Қылмыстық кодексінің 72-бабы жетінші 

бӛлігінің 2) және 3) тармақтарында кӛзделген жағдайларда шартты түрде 

мерзімінен бұрын босатудың күшін жоюға және Қазақстан Республикасы 

Қылмыстық кодексінің 60-бабының қағидалары бойынша жаза тағайындауға; 

8) азаматтық талап қою, сондай-ақ процестік шығындарды ӛндіріп алу 

мәселелері бойынша, заттай дәлелдемелер туралы шешім бӛлігінде үкімге 

ӛзгерістер енгізуге; 

9) Қазақстан Республикасы Қылмыстық кодексінің 98-бабына сәйкес 

медициналық сипаттағы мәжбүрлеу шараларын қолдануға құқылы. 

Сот тараптардың ӛтінішхаты немесе ӛз бастамасы бойынша сотталушыға 

немесе сотталған адамға қатысты бұлтартпау шарасын сақтау, таңдау, күшін 

жою немесе ӛзгерту туралы мәселені шешеді, бұл туралы қаулыда кӛрсетеді. 

Қылмыстық іс тоқтатылған не бас бостандығынан айыруға байланысты 

емес жаза тағайындалған кезде күзетпен ұсталып отырған сотталған адам 

күзетілуден дереу босатылуға жатады. Сот сотталған адамның назарына 

жеткізу және оны орындау үшін жазаны орындайтын мекемеге немесе органға 

сот қаулысының кӛшірмесін және қабылданған шешім туралы телеграф 

хабарламасын дереу жібереді. 

Іс жаңадан қарауға жіберілген жағдайларда, сот: істі жаңадан қараған кезде 

сот жасауы мүмкін мәселелер мен түйіндерді алдын ала шешуге, айыптаудың 

дәлелденгені немесе дәлелденбегені туралы, қандай да бір дәлелдеменің 

анықтығы немесе анық еместігі туралы және бір дәлелдемелердің басқаларынан 

артықшылығы туралы, бірінші сатыдағы соттың қандай да бір қылмыстық 

заңды қолдануы туралы және жазалау шарасы туралы мәселелерді алдын ала 

шешуге, сондай-ақ сот жасауы мүмкін түйіндерді алдын ала шешуге құқылы 

емес. 

Сот үкімінің заңдылығын, негізділігін және әділдігін істі қарайтын сот 

толық кӛлемде тексереді және ұсынуда, наразылықта немесе ӛтінішхатта 

кӛрсетілмеген негіздер бойынша, егер бұл ретте сотталған адамның жағдайы 

нашарламайтын болса, оған ӛзгерістер енгізуге құқылы. Сот актісіне ӛздеріне 

қатысты ұсыну, наразылық немесе ӛтінішхат келтірілмеген басқа 

сотталғандарға қатысты ӛзгерістер енгізуге, егер бұл ретте сотталғандардың 

жағдайы нашарламайтын болса, ӛзіне қатысты ұсыну, наразылық немесе 

ӛтінішхат келтірілген сотталған адаммен сыбайласып жасалған қылмыстық 

құқық бұзушылықтар бойынша ғана жол беріледі. 

Сот жағдайды нашарлату туралы шешімді ұсынуда, прокурордың 

наразылығында немесе жәбірленушінің ӛтінішхатында кӛрсетілген 

сотталғандарға (ақталғандарға) қатысты және сол негіздер бойынша ғана 

қабылдауға құқылы. Сот сотталған адамның жағдайын оның ӛтінішхаты немесе 

оның қорғаушысының немесе ӛкілінің ӛтінішхаты бойынша нашарлатуға 

құқылы емес. 

Сот талқылауының нысанасы болмаған фактілерді анықтауға немесе 

дәлелденген деп есептеуге сот құқылы емес. 

Облыстық сот тӛрағасының осы Кодекстің 446-бабының үшінші бӛлігінде 

кӛзделген жағдайда енгізілген ұсынуын қарау қорытындысы бойынша 

кассациялық саты апелляциялық алқаның екінші бір қаулысын қалдыра 

отырып, қаулыларының бірінің күшін жояды не екі қаулының да күшін жояды 

және істі жаңадан апелляциялық қарауға жібереді. 

Қазақстан Республикасы Жоғарғы Соты Тӛрағасының ұсынуы немесе 

Қазақстан Республикасы Бас Прокурорының наразылығы олардың немесе олар 

уәкілеттік берген адамдардың ұсынуды не наразылықты енгізудің ҚР ҚПК 484-

бабының екінші бӛлігінде кӛзделген негіздері туралы баяндамасынан 

басталады. Алқа кӛрсетілген негіздер болмаған кезде істі қайта қараудан бас 

тарту туралы қаулы шығарады, ал негіздер бар болған кезде істі мәні бойынша 

қарауды жалғастырады. 

Істі мәні бойынша қарау кассациялық алқа судьясының ұсынудың мән-

жайлары мен негіздері туралы баяндамасынан не прокурордың наразылықтың 

мән-жайлары мен негіздері туралы баяндамасынан басталады. Істі одан әрі 

қарау осы бапта кӛзделген қағидалар бойынша жүзеге асырылады. 

Қазақстан Республикасы Жоғарғы Соты Тӛрағасының ұсынуы немесе 

Қазақстан Республикасы Бас Прокурорының наразылығы бойынша 

кассациялық саты қылмыстық істе бар және тараптар қосымша түрде ұсынған 

материалдар бойынша істің нақты мән-жайларын анықтаудың және қылмыстық 

заңды қолданудың дұрыстығын, іс бойынша іс жүргізуді жүзеге асырған кезде 

қылмыстық-процестік заң нормаларының сақталуын, бірінші, апелляциялық, 

кассациялық сатылардағы сот үкімінің немесе қаулысының заңдылығы мен 

негізділігін толық кӛлемде тексереді. 

Кассациялық саты қарау қорытындысы бойынша осы баптың жетінші 

бӛлігінде кӛрсетілген шешімдердің бірін қаулы нысанында қабылдайды. Қаулы 

ҚР ҚПК 496-бабында кӛзделген талаптарға сәйкес келуге тиіс. 

Сот үкімінің, қаулысының күші жойылғаннан кейін істі қарау және істі 

жаңадан қараған кезде шығарылған сот актілеріне шағым жасау, наразылық 

білдіру ҚР ҚПК-нің 497 және 498-баптарына сәйкес жүзеге асырылады. 

       

6.4.2 Қорғаушының кассациялық сатыдағы сотқа міндетті түрде 

қатысуының негіздері 

ҚР ҚПК 67-бабының бірінші бӛлігінде кӛзделген жағдайларда 

қорғаушының кассациялық сатыдағы сот отырысына қатысуы міндетті. 

Мұндай жағдайларда қорғаушыны шақыруға, тағайындауға, алмастыруға, 

оның еңбегіне ақы тӛлеуге байланысты мәселелер осы Кодекстің 68-бабында 

белгіленген тәртіппен шешіледі. 

 

6.4.3 Кассациялық сатыдағы сот қаулысының мазмұны 

Кассациялық сатыдағы соттың қаулысы осы Кодексте апелляциялық қаулы 

үшiн белгiленген талаптарға сәйкес келуге тиiс. Кассациялық сатыдағы соттың 

қаулысына тӛрағалық етуші және соттың құрамына кіретін барлық судьялар 

қол қояды. 

 

6.4.4 Iстi соттың үкiмi мен қаулысының күшi жойылғаннан кейін қарау 

Сот үкімінің немесе қаулысының күші кассациялық тәртіппен 

жойылғаннан кейін іс жалпы тәртіппен қаралуға жатады. Кассациялық 

сатыдағы соттың нұсқаулары істі тӛмен тұрған сатыдағы сот қайта қараған 

кезде міндетті болады. 

Iстi бірінші, апелляциялық сатылардағы сот қараған кезде жазаны 

күшейтуге немесе неғұрлым ауыр қылмыстық құқық бұзушылық туралы заңды 

қолдануға, егер бастапқы үкiмнiң немесе қаулының күшi жазаның жеңілдігіне 

қарай немесе неғұрлым ауыр қылмыстық құқық бұзушылық туралы заңды 

қолдану қажеттiгiне байланысты кассациялық тәртіппен жойылған болса ғана 

жол берiледi. Апелляциялық сатыдағы сот iстi жаңадан талқылау кезiнде 

шығарған үкiмге жалпы тәртiппен шағым жасалуы және наразылық білдірілуі 

мүмкiн. 

Алдыңғы үкімнің, қаулының күші жойылуына байланысты істі жаңадан 

талқылау кезінде шығарылған үкімді, қаулыны жоғары тұрған сот сатылары 

соттың бірінші үкімінің немесе қаулысының күшін жою уәждеріне қарамастан, 

жалпы тәртіппен қарауы мүмкін. 

 

6.4.5 Істі жаңадан қарау кезінде шығарған сот үкімін және қаулысын 

қайта қарау туралы ӛтінішхат, наразылық келтіру 

Алдыңғы үкімнің немесе қаулының күші жойылуына байланысты 

шығарылған жаңа үкімді немесе қаулыны кассациялық тәртіппен қайта қарау 

туралы ӛтінішхат, наразылық соттың бірінші үкімінің немесе қаулысының 

күшін жою уәждеріне қарамастан, жалпы негіздерде берілуі мүмкін. 

 

Ӛзін-ӛзі бақылау сҧрақтары: 
1. Сот актілерін Қазақстан Республикасы Жоғарғы Сотының 

кассациялық тәртіппен қайта қарауы  

2. Заңды күшіне енген сот актілеріне кассациялық тәртіппен шағымды ұсыну тәртібі 

және қарау мерзімдері 

3. Заңды күшіне енген сот актілерін қайта қарау туралы ӛтінішхатты алдын ала қарау 

және ол бойынша қабылданатын шешімдер 

4. Істі кассациялық сатыда қараудың тәртібі, кассациялық сатыдағы соттың шешімдері 

7. ҚЫЛМЫСТЫҚ ІС БОЙЫНША ІС ЖҤРГІЗУДІ ЖАҢАДАН 

АШЫЛҒАН МӘН-ЖАЙЛАР БОЙЫНША ҚАЙТА БАСТАУ 
7.1 Жанадан ашылған мән-жайларға байланысты іс жүргізуді қайта бастау сатысының 

мәні, маңызы және міндеттері  

7.2 Жаңадан ашылған мән-жайлар бойынша іс бойынша іс жүргізуді қозғаудың тәртібі 

мен мерзімдері  

7.3. Жаңадан ашылған мән-жайлар бойынша іс жүргізу туралы мәселелерді соттың 

шешуі. Қабылданатын шешімдер. 

 

7.1 Жанадан ашылған мән-жайларға байланысты іс жүргізуді қайта 

бастау сатысының мәні, маңызы және міндеттері 

7.1.1 Жанадан ашылған мән-жайларға байланысты іс жүргізуді қайта 

бастау сатысының мәні, маңызы  

Жаңадан ашылған мән-жайларға байланысты іс бойынша іс жүргізуді 

қайта бастаудың мәні сотқа дейінгі тергеп-тексеру органдары мен сотқа бұрын 

белгілі болмаған жағдайларда занды күшіне енген үкімдер мен қаулыларда 

жіберілген қателер мен олқылықтарды түзетуден тұратын қылмыстық 

процестің айрықша сатысы болып табылады. Қарастырылатын сатының мәні 

қылмыстық қудалау органдарына бұрын белгілі болмаған жағдайларда занды 

күшіне енген үкімдер мен каулыларда жіберілген қателер мен олқылықтарды 

түзету. Ол үшін Қазақстан Республикасы ҚПК 53-тарауында (499-508 баптары) 

соттың занды күшіне енген үкімдері мен қаулыларын ӛндірісті қозғау жолымен, 

яғни қылмыстық істер бойынша сотқа дейінгі тергеп-тексеру мен сот ӛндірісін 

жаңадан ашылған мән-жайларға байланысты іс бойынша іс жүргізуді қайта 

бастау сатысының негіздері мен тәртібі кӛрсетілген. 

Жаңадан ашылған мән-жайларға байланысты қылмыстық іс бойынша іс 

жүргізу сатысының қылмыстық процесте алатын орны ерекше. Ол 

«Қылмыстық істер бойынша іс жүргізудің заңда белгіленген тәртібі адамды 

және азаматты негізсіз айыптау мен соттаудан, олардың құқықтары мен 

бостандықтарын заңсыз шектеуден қорғауды, кінәсіз адам заңсыз айыпталған 

немесе сотталған жағдайда - оны дереу және толық ақтауды қамтамасыз етуі, 

сондай-ақ зандылық пен құқық тәртібін нығайтуға, қылмыстың алдын алуға, 

құқықты құрметтеу кӛзқарасын қалыптастыруға жәрдемдесуі тиіс» деген 

принципті жүзеге асыратын саты (ҚР ҚПК 8-бабының 2-бӛлігі). 

Жаңадан ашылған мән-жайлар бойынша қайта қарауға жататын 

қылмыстық істер бойнша сот шешімдері (ҚР ҚПК 500-бабы): 

1)айыптау үкімі; 

2)ақтау үкімі; 

3)істі тоқтату туралы қаулы қайта қаралуы мүмкін.  

7.2 Жаңадан ашылған мән-жайларға байланысты қылмыстық іс бойынша 

іс жүргізуді қайта бастаудың негіздері 

Жаңадан ашылған мән-жайларға байланысты қылмыстық іс бойынша іс 

жүргізуді қайта бастаудың негіздері болып ҚР ҚПК 499-бабына сәйкес 

табылады: 

1) соттың заңды күшiне енген үкiмiнде белгіленген, заңсыз немесе негiзсiз 

үкiм не қаулы шығаруға әкеп соққан жәбiрленушiнің немесе куәнің 

айғақтарының, сарапшының қорытындысының кӛрiнеу жалғандығы, сол 

сияқты заттай дәлелдемелердің, тергеу және сот әрекеттерi хаттамаларының 

және ӛзге де құжаттардың жалғандығы немесе аударманың кӛрiнеу дұрыс 

жасалмауы; 

2) соттың заңды күшiне енген үкiмiнде белгіленген, анықтаушының, 

тергеушiнiң немесе прокурордың заңсыз және негiзсiз үкiм, қаулы шығаруға 

әкеп соққан қылмыстық әрекеттерi; 

3) соттың заңды күшiне енген үкiмiнде белгіленген, судьялардың осы iстi 

қарау кезiнде жасаған қылмыстық әрекеттерi; 

4) ҚР ҚПК-нің 502-бабында кӛзделген тәртiппен тексеру немесе тергеп-

тексеру арқылы белгіленген және прокурордың ӛтінішхатында баяндалған, 

үкiм, қаулы шығару кезiнде сотқа беймәлiм болған, ӛздігінен немесе бұрын 

анықталған мән-жайлармен бiрге сотталушы адамның кінәсіздігі туралы немесе 

оның ауырлық дәрежесi жӛнiнен ӛзi сотталғаннан гӛрi ӛзге қылмыстық құқық 

бұзушылық жасағаны туралы не ақталған адамның немесе ӛзiне қатысты iс 

тоқтатылған адамның кінәлілігін айғақтайтын ӛзге де мән-жайлар; 

5) сот актісін шығару кезінде сот қолданған заңды немесе ӛзге де 

нормативтік құқықтық актіні Қазақстан Республикасы Конституциялық 

Кеңесінің конституциялық емес деп тануы; 

6) ҚР ҚПК 71-тарауында кӛзделген тәртіппен тәркілеу үшін негіз болған 

қылмыс үшін қылмыстық жауаптылықтан соттың заңды күшіне енген ақтау 

үкімі не қылмыстық құқық бұзушылық оқиғасының немесе құрамының 

болмауына байланысты қылмыстық қудалауды тоқтату туралы қаулы негізінде 

босату не істі мәні бойынша қараған соттың үкімінде мүлікті тәркілеуді ішінара 

немесе толық қолданбау; 

7) ӛзіне қатысты іс ҚР ҚПК-нің 335-бабы екінші бӛлігінің 2) тармағында 

белгіленген тәртіппен қаралған сотталған адам қылмыстық процесті жүргізетін 

органға келген жағдайда, оның ерік білдіруі. 

Соттың занды күшіне енген үкімнің, қаулысының күші жойылуы және іс 

бойынша жаңадан ашылған мән-жайларға байланысты іс жүргізу қайта 

басталуы мүмкін. Үкіммен қатар соттың, прокурордың, тергеушінің немесе 

анықтаушының мерзімнің ескіруіне орай, рақымшылық немесе кешірім жасау 

актісінін нәтижесінде, айыпталушының қайтыс болуына немесе қылмыстық 

жауаптылыққа тарту жасына жетпегендігіне байланысты қылмыстық істі 

қысқарту туралы қаулысы арқылы анықталуы мүмкін. 

 

7.2 Жаңадан ашылған мән-жайлар бойынша іс бойынша іс жүргізуді 

қозғаудың тәртібі мен мерзімдері  

7.2.1 Жаңадан ашылған мән-жайлар бойынша іс бойынша іс жүргізуді 

қозғаудың тәртібі  

Жаңадан ашылған мән-жайларға орай іс жүргізу істі қозғау тәртібі үш 

кезеңнен тұрады: 

а)жаңадан ашылған мән-жайды анықтау; 

б)қадағалау сатысындағы сотқа қаулыны шығару жӛніндегі мәселені 

прокурордың қарастыруы; 

в)сотта істі шешу. 

Қазақстан Республикасы ҚПК-нің 502-бабына сәйкес жаңадан ашылған 

мән-жайларға орай іс жүргізуді қозғау құқығы прокурорға тиесілі. 

Азаматтардың ӛтініштері, оның ішінде процеске қатысушылардың осы іс 

бойынша ӛтініштері, ұйымдардың лауазымды адамдарының хабарламалары, 

сондай-ақ басқа қылмыстық істерді тергеу және қарау барысында алынған 

деректер жаңадан ашылған мән-жайларға орай іс жүргізуді қозғауға себеп 

болады. 

Егер келіп түскен ӛтініште немесе хабарламада ҚПК 504-бабының 2-

бӛлігінің 1-3-тармақтарында кӛрсетілген мән-жайларға байланысты 

шығарылған сот үкімінің бар екендігіне сілтеме болса, прокурор ӛзінің 

қаулысымен жаңадан ашылған мән-жайларға орай іс жүргізуді қозғайды, тиісті 

тексеру жүргізеді, үкімнің кӛшірмесі мен оның заңды күшіне енгені туралы 

соттың анықтамасын талап етеді. 

Егер ӛтініште немесе хабарламада ҚПК 504-бабының екінші бӛлігінің 4-

тармағында аталған ӛзге де мән-жайлар кӛрсетілсе, прокурор ӛз құзыретінің 

шегінде жаңадан ашылған мән-жайға орай іс жүргізуді қозғау туралы қаулы 

шығарады және алдын ала тергеу органына тергеуді жүргізу туралы тапсырма 

береді. Жаңадан ашылған мән-жайларды мұндай тергеу кезінде Қазақстан 

Республикасы ҚПК ережелері сақтала отырып жауап алу, тексеру, сараптама 

жасау, сұрыптап алу және ӛзге де тергеу іс-әрекеттері жүргізілуі мүмкін. 

 

7.2 Жаңадан ашылған мән-жайлар бойынша іс бойынша іс жүргізуді 

қозғаудың мерзімдері 

Айыптау үкiмiн немесе мүлікті сот үкімі шығарылғанға дейін тәркілеу 

туралы қаулыны жаңадан ашылған мән-жайлар бойынша, сотталған адамның, 

ақталған адамның пайдасына қайта қарау ешқандай мерзiмдермен шектелмейдi 

(ҚР ҚПК 501-бап). 

Сотталушының қайтыс болуы ақтау мақсатында жаңадан ашылған мән-

жайларға байланысты іс жүргізуді қайта бастауға кедергі болып табылмайды. 

Ақтау үкімін, істі тоқтату туралы қаулыны қайта қарау, сондай-ақ жазаның 

жұмсақтығы себебі бойынша немесе сотталушыға анағұрлым ауыр қылмыс 

туралы заңды қолдану қажеттігі бойынша айыптау үкімін қайта қарауға 

қылмыстық жауаптылыққа тартудың Қазақстан Республикасы ҚК 69-бабында 

белгіленген мерзімнің ескіруі ішінде ғана және жаңа мән-жайлардың ашылған 

күнінен бастап бір жылдан кешіктірілмей жол беріледі. 

Жаңа мән-жайлардың ашылған күні болып: 

1) ҚР ҚПК 499-бабы екіншi бӛлiгiнiң 1), 2) және 3) тармақтарында 

кӛзделген жағдайларда – жалған айғақтар беруге, жалған дәлелдемелер 

ұсынуға, дұрыс емес аударма жасауға немесе iстi тергеп-тексеру немесе қарау 

барысында жасалған қылмыстық әрекеттер үшiн кiнәлi адамдарға қатысты 

үкiмнiң, қаулының заңды күшiне енген күні; 

2) ҚР ҚПК 499-бабы екінші бӛлігінің 5) тармағында кӛзделген жағдайда – 

Қазақстан Республикасының Конституциялық Кеңесі заңды немесе ӛзге де 

нормативтік құқықтық актіні конституциялық емес деп тану туралы қорытынды 

шешім қабылдаған күн; 

3) ҚР ҚПК 499-бабы екінші бӛлігінің 4) тармағына сәйкес жүргізілген 

тексерудің немесе тергеп-тексерудің нәтижелері бойынша прокурор жаңадан 

ашылған мән-жайлар бойынша іс жүргізуді қозғау туралы ӛтінішхатты сотқа 

енгізген күн есептеледi. 

 

7.3 Жаңадан ашылған мән-жайлар бойынша іс жүргізу туралы 

мәселелерді соттың шешуі. Қабылданатын шешімдер. 

7.3.1 Соттың іс бойынша жаңадан ашылған мән-жайлар бойынша іс 

жүргізуді қозғау туралы ӛтінішхаттарды қарау тәртібі 

Қазақстан Республикасы ҚПК 504-бабына сәйкес Жаңадан ашылған мән-

жайлар бойынша іс жүргізуді қайта бастау туралы ӛтінішхатты үкім, қаулы 

шығарған бірінші сатыдағы соттың судьясы жеке-дара қарайды. Егер іс 

бойынша апелляциялық, кассациялық сатылардағы соттар қаулылар шығарған 

болса, сот шешімдерін қайта қарауды: 

1) апелляциялық сатыдағы сот – егер істі апелляциялық сатыдағы сот 

жеке-дара қараған болса, жеке-дара және егер іс алқалы түрде қаралса, алқалы 

түрде; 

2) кассациялық сатыдағы сот – алқалы түрде жүзеге асырады.. 

Істің апелляциялық немесе қадағалау тәртібімен алдыңғы қаралуы оны сол 

сот сатысында жаңадан ашылған мән-жайларға орай іс жүргізуді жаңғырту 

тәртібімен қарауға кедергі келтірмейді. 

Жаңадан ашылған мән-жайлар бойынша үкімнің күші жойылған жағдайда 

істі бастапқы қараған кезде қозғалған азаматтық талап жалпы негіздерде 

қайтадан қаралады. Азаматтық талап бӛлігінде ғана істі қайта бастауға тек 

азаматтық сот іс жүргізу тәртібімен жол беріледі ( ҚР ҚПК 508-бап). 

 

7.3.2 Сот актілерін жаңадан ашылған мән-жайлар бойынша қайта қарау 

туралы ӛтінішхатты қарау қорытындысы бойынша шығарылған соттың 

қаулысы 

Сот актілерін жаңадан ашылған мән-жайлар бойынша қайта қарау туралы 

ӛтінішхатты қарау қорытындысы бойынша сот: 

1) ӛтінішхатты қанағаттандыру; 

2) ӛтінішхатты қанағаттандырусыз қалдыру туралы қаулылардың бірін 

шығарады. 

Сот ӛтінішхатты қараған кезде осы Кодекстің 499-бабының екінші 

бӛлігінде кӛзделген мән-жайлар анықталса және олар соттың заңсыз немесе 

негізсіз үкімінің, қаулысының алдында болса немесе заңсыз немесе негізсіз 

үкім, қаулы шығаруына әкеп соқса, ӛтінішхатты қанағаттандыру туралы қаулы 

шығарады. Мұндай жағдайларда, сот қаулыда заңды күшіне енген тиісті сот 

актісінің күшін жою және істі жаңадан тергеп-тексеруге немесе қарауға жіберу 

туралы кӛрсетеді. Егер жаңадан тергеп-тексеру немесе сот қарауы талап 

етілмесе, сот іс бойынша іс жүргізуді тоқтатудың негіздерін кӛрсете отырып, 

тоқтатады. 

Мүлікті тәркілеу туралы қаулыны жаңадан ашылған мән-жайлар бойынша 

қайта қарау туралы ӛтінішхатты қанағаттандырған кезде сот кӛрсетілген 

қаулының күшін жояды. 

Сот ӛтінішхатта кӛрсетілген мән-жайлар расталмаса, не олар орын 

алғанымен, үкімнің, қаулының заңдылығы мен негізділігіне ықпал етпесе, 

заңды күшіне енген сот актісін қайта қарау туралы ӛтінішхатты 

қанағаттандырусыз қалдырады. 

Соттың іс жүргізуді жаңадан ашылған мән-жайлар бойынша қозғау туралы 

ӛтінішхатты қарау қорытындылары бойынша шығарылған қаулысы сот кеңесу 

бӛлмесінен шыққан соң жария етіледі, бұл ретте ол сотқа қатыспаған мүдделі 

тұлғалардың назарына жеткізіліп, оған шағым жасау, оны прокурордың 

ӛтінішхаты бойынша қайта қарау, оған наразылық білдіру тәртібі түсіндіріледі. 

Қаулының кӛшірмесі прокурорға және ӛтінішхатты мәлімдеген тұлғаға 

жіберіледі. Ӛзге мүдделі тұлғаларға қаулының кӛшірмесі олардың ӛтінуі 

бойынша жіберіледі. 

Бірінші, апелляциялық сатылардағы соттың жаңадан ашылған мән-жайлар 

бойынша іс жүргізуді қозғау туралы ӛтінішхатты қарау қорытындылары 

бойынша шығарылған қаулылары – шығарылған күнінен бастап он бес тәулік 

ӛткен соң, ал егер оларға шағым жасалса және жоғары тұрған сот оларды 

күшінде қалдырса, онда жоғары тұрған сот қаулыны шығарған күні заңды 

күшіне енеді. 

Қазақстан Республикасының Жоғарғы Соты шығарған қаулы, сондай-ақ 

бірінші сатыдағы соттың шағым жасалған қаулысын ӛзгеріссіз қалдыру, оның 

күшін жою немесе оны ӛзгерту туралы апелляциялық сатыдағы соттың 

қаулысы түпкілікті болып табылады және одан әрі шағым жасалуға, наразылық 

білдірілуге жатпайды. 

 

7.3.3 Сот қаулысын қайта қарау және сот шешiмдерiнiң күшi 

жойылғаннан кейiн iс жүргiзу 

Бірінші, апелляциялық сатылардағы соттың іс жүргізуді жаңадан ашылған 

мән-жайлар бойынша қозғау туралы ӛтінішхатты қарау қорытындылары 

бойынша шығарылған қаулыларына шағымдарды, прокурордың 

ӛтінішхаттарын, наразылықтарды ҚР ҚПК 502-бабының бірінші бӛлігінде 

кӛрсетілген адамдар тиісті жоғары тұрған сотқа қаулы шығарылған күннен 

бастап он бес тәулік ішінде бере алады. 

Жоғары тұрған сот кӛрсетілген қаулыларға шағымдарды, прокурордың 

ӛтінішхаттарын, наразылықтарды қарауды апелляциялық, кассациялық 

шағымдарды, прокурордың ӛтінішхаттарын, наразылықтарды қарау үшін 

кӛзделген тәртіппен жүзеге асырады. Жоғары тұрған соттың шағым жасалған 

қаулыны ӛзгеріссіз қалдыру, оның күшін жою немесе оны ӛзгерту туралы 

қаулысы түпкілікті болып табылады және одан әрі шағым жасалуға, 

прокурордың ӛтінішхаты бойынша қайта қаралуға, наразылық білдірілуге 

жатпайды. 

ҚПК 490 және 491-баптарында кӛзделген қағидалар апелляциялық 

сатыдағы соттың қаулыларына шағымдарға, наразылықтарға қолданылмайды 

және оларды кассациялық сатыдағы сот тікелей қарайды. Жаңадан ашылған 

мән-жайларға орай iс бойынша ол жӛнiндегi сот шешiмдерiнiң күшi 

жойылғаннан кейiн тергеп-тексеру және сот талқылауы осы Кодексте 

белгiленген жалпы тәртiппен жүргiзiледi. 

Алқабилердiң қатысуымен шығарылған заңды күшіне енген сот актісін 

алдын ала тыңдау сатысынан жаңадан ашылған мән-жайлар бойынша iстi 

жаңадан қарауға жолдай отырып, қайта қарау туралы ӛтінішхат 

қанағаттандырылған жағдайда, сот iстi жаңадан қараған кезде iстi алдын ала 

тыңдауды жүргiзедi және сотталушының ерiк бiлдiруiне қарай iстi алқабилердiң 

қатысуымен не олардың қатысуынсыз жаңадан қарау туралы шешiм 

қабылдайды. Егер сот актісі басты сот талқылауын жүргiзу сатысынан соттың 

жаңадан қарауына жолдана отырып, жойылған болса, сот басты сот 

талқылауын тағайындайды, алқабилердiң жаңа алқасын қалыптастыруды 

жүргiзедi және iстi ҚПК 65-тарауының ережелерiне сәйкес қарайды. 

 

Ӛзін-ӛзі бақылау сҧрақтары: 
1. Жанадан ашылған мән-жайларға байланысты іс жүргізуді кайта бастау сатысының 

мәні, маңызы және міндеттері. 

2. Жаңадан ашылған мән-жайларға байланысты іс бойынша қайта бастаудың негіздері 

мен себептері. 

3. Жаңадан ашылған мән-жайлар бойынша іс бойынша іс жүргізуді қайта басталатын 

қылмыстық істер бойынша соттардың шешімдері. 

4. Жаңадан ашылған мән-жайлар бойынша іс бойынша іс жүргізуді қозғаудың 

мерзімдері мен тәртібі. 

5. Жаңадан ашылған мән-жайлар бойынша іс жүргізуді козғаудан бас тартудың 

негіздері мен тәртіптері. 

6. Жаңадан ашылған мән-жайларды тергеу тәртіптері. 

7. Тексеріс және тергеу жүргізілгеннен кейінгі прокурордың іс әрекеттері. 

Прокурордың қорытындысы. 

 

 

 

8. ЕРЕКШЕ ӚНДІРІС 

 

8.1 ЕСІ ДҦРЫС ЕМЕС АДАМДАРҒА МЕДИЦИНАЛЫҚ 

СИПАТТАҒЫ МӘЖБҤРЛЕУ ШАРАЛАРЫН ҚОЛДАНУ ТУРАЛЫ ІСТЕР 

БОЙЫНША СОТ ІСІН ЖҤРГІЗУ 
8.1.1 Медициналық сипаттағы мәжбүрлеу шараларын қолдану жӛнінде іс жүргізудің 

ұғымы және негіздері 

8.1.2 Медициналық сипаттағы мәжбүрлеу шараларын қолданған адамдарға сотқа 

дейінгі тергеп-тексеру жүргізудегі ерекшеліктері 

8.1.3 Есі дұрыс емес тұлғалардың қоғамға аса қауіпті қылмыстары туралы істер 

бойынша сот талқылауының ерекшеліктері.  

8.1.4 Медициналық сипаттағы мәжбүрлеу шараларын тоқтату, ӛзгерту және мерзімін 

ұзарту 

8.1.1 Медициналық сипаттағы мәжбүрлеу шараларын қолдану жөнінде 

іс жүргізудің ұғымы және негіздері 

Медициналық сипаттағы мәжбүрлеу шараларын қолдану жӛнінде іс 

жүргізу тәртібі Қазақстан Республикасы ҚПК-нің 54 тарауымен (509-524 

баптары) және «Медициналық сипаттағы мәжбүрлеу шараларын қолдану 

жӛніндегі сот тәжірибесі туралы» Қазақстан Республикасы Жоғарғы Сотының 

1999 жылғы 9 шілдедегі N 8 Нормативтік қаулысы негізінде жүзеге асырылады. 

Медициналық сипаттағы мәжбүрлеу шараларын қолдану жӛнiнде iс 

жүргiзу қылмыстық заңда тыйым салынған іс-әрекетті есi дұрыс емес күйде 

жасаған немесе қылмыстық заңда тыйым салынған іс-әрекетті жасаған соң жаза 

тағайындау немесе оны орындау мүмкiн болмайтын дәрежеде психикасы 

бұзылып ауырған адамдарға қатысты iстер бойынша жүзеге асырылады. 

Медициналық сипаттағы мәжбүрлеу шаралары психикасының дерттi 

бұзылулары ӛзiне немесе басқа адамдарға қауiп тӛндірумен не ӛзге де елеулi 

зиян келтiру мүмкiндігімен байланысты болған жағдайда ғана тағайындалады. 

Себебі, қылмыстық заңда тыйым салынған іс-әрекеттi жасаған және 

психикалық аурулардан зардап шегетін адамдарға бұлтартпау шараларын 

қолдануға болмайды. 

Медициналық сипаттағы мәжбүрлеу шаралары негізінен келесідей 

адамдарға қолданылады: 

а) ҚР ҚК баптарында кӛзделген жауаптылыққа қабілетсіздік жағдайда 

қылмыс жасаған адамдар; 

б)қылмыс жасағаннан кейін жаза тағайындау немесе оны орындау мүмкін 

болмайтын дәрежеде психикасы бұзылып ауырған адамдар; 

в) психикасы бұзылып жауаптылыққа қабілетті адамдар; 

г) қоғамға залал келтіретін және алкоголизмнен, нашақорлық және 

уытқұмарлықпен емделуге мұқтаж адамдар. 

Медициналық сипаттағы мәжбүрлеу шаралары негізінен медициналық 

критериі бар, психикалық (шизофрения, дебилизм, эпилепсия, алкоголизм, 

наркомания және т.б.) ауытқушылығы бар адамдарға тағайындалуы мүмкін. 

Медициналық сипаттағы мәжбүрлеу шараларын қолданудың мақсаты 

болып: а) қоғамға зиян келтіретін адамның денсаулығын айықтыру немесе 

жақсарту; б) қоғамға залал келтіретін қылмыс жасалғаннан кейінгі және оған 

дейінгі әрекетін ескеру; 3)психикалық ауытқушылық ӛзі немесе басқа адамдар 

үшін қауіп-қатермен байланысты болған не оның ӛзге де елеулі зиян 

келтірмеуін қамтамасыз ету; 4)медициналық мәжбүрлеу мекемелеріңдегідей 

әлеуметтік реабилитациялық шараларды қолдану табылады.  

 

8.1.2 Медициналық сипаттағы мәжбүрлеу шараларының түрлері 

Қылмыстық заңда тыйым салынған іс-әрекеттi жасаған және психикалық 

аурулардан зардап шегетін адамдарға бұлтартпау шараларын қолдануға 

болмайды. Осы адамдарға қажет болған жағдайда мынадай қауiпсiздiк 

шаралары қолданылады: 



109 

 

1) денсаулық сақтау органдарын хабардар ете отырып, ауруды 

туыстарының, қорғаншыларының, қамқоршыларының қарауына беру (ҚР ҚПК-

нің 512-бабы); 

2) психиатриялық кӛмек кӛрсететiн арнаулы медициналық ұйымға 

орналастыру (ҚР ҚПК-нің 513-бабы). 

Қазақстан Республикасы ҚК-93 бабына сай, сот медициналық сипаттағы 

мәжбүрлеу шараларының келесідей түрлерiн:  

1) амбулаториялық мәжбүрлеп байқауды және психиатрда емдеуді;  

2) жалпы үлгідегі психиатриялық стационарда мәжбүрлеп емдеуді;  

3) мамандандырылған үлгідегі психиатриялық стационарда мәжбүрлеп 

емдеуді;  

4) интенсивтi байқайтын мамандандырылған үлгідегі психиатриялық 

стационарда мәжбүрлеп емдеуді;  

5) химиялық кастрациялау түрінде мәжбүрлеп емдеуді және сексуалдық 

зорлық-зомбылыққа бейімділік пен сексуалдық артықшылық беруінің 

бұзылуын емдеуді тағайындауы мүмкін.  

Амбулаториялық мәжбүрлеп байқауды және психиатрда емдеу 

психикалық ауруымен аурып ол мекемеге жатқызылуы керек болмаған 

жағдайда тағайындалады. Амбулаториялық емдеу психикалық сот 

сараптамасының қорытындысы негізінде орындалады.  

Мамандандырылған үлгідегі психиатриялық стационарда мәжбүрлеп 

емдеу адамның психикалық жағдайына қарай жүргізіледі. 

Интенсивтi байқайтын мамандандырылған үлгідегі психиатриялық 

стационарда мәжбүрлеп емдеу ӛзіне және ӛзге адамдарға зиян келтіретін 

жағдайда іске асырылады. 

Мәжбүрлеп емдеу шаралары адамдардың жүріп-тұру құқығын шектеумен 

іске асырылады. Олар негізінен адамның және олардың туыстарының 

келісімінсіз емдеу мекемесіне жатқызады. Аталған адамдардың ӛз еркімен 

мекемеден кетуіне тыйым салынады. 

Медициналық мәжбүрлеу қолданылған адамдардың құқықтарын қорғау 

қылмыстық іс жүргізу процесі бойынша емдеу мекемесінің әкімшілігі және 

прокурордың қадағалауында болады. 

Қылмыс жасағаннан кейін психикалық аурумен ауырған адамға 

медициналық мәжбүрлеу шаралары үкім шығарылғанға дейін қолданылған 

жағдайда емдеу мекемесінен жазылып шыққан кезде жазалау уақытын ӛтейді. 

Мәжбүрлеу шараларын қолдану мекеменің психиатр дәрігерлерінің негізінде 

сот қарауымен болады. 

 

8.1.2 Медициналық сипаттағы мәжбүрлеу шараларын қолданған 

адамдарға сотқа дейінгі тергеп-тексеру жүргізудегі ерекшеліктері 

8.1.2.1 Дәлелденуге жататын мән-жайлар және тұлғаларға қатысты 

шараларды қолдану тәртібі  

Есі кіресілі-шығасылы күйде қылмыстық заңмен тыйым салынған әрекет 

жасаған адамдарға қатысты істер бойынша алдын ала тергеу жүргізу міндетті 

(ҚР ҚПК 510-бап). 

Сотқа дейінгі тергеп-тексеруді жүргізу кезінде мынадай мән-жайлар 

анықталуы тиіс: 

1)жасалған әрекеттің уақыты, орны, тәсілдері мен басқа мән-жайлары; 

2)осы адамның қылмыстық заңмен тыйым салынған әрекетті жасауы; 

3) әрекетпен келтірілген залалдың сипаты мен мӛлшері; 

4)қылмыстық заңмен тыйым салынған әрекетті жасаған адамның оны 

жасағанға дейінгі, сондай-ақ одан кейінгі мінез-құлқы; 

5)осы адамда бұдан бұрын психикалық ауытқушылықтың бар-жоғы, 

қылмыстық заңмен тыйым салынған әрекетті жасау кезінде немесе істі қарау 

кезінде психикалық сырқаттану дәрежесі мен сипаты. 

Қоғамдық қауіп тӛндіретін психикалық ауытқушылық кезінде жасалған 

қылмыстық істі сотқа дейінгі тергеп-тексеру кезінде психиатриялық сот 

сараптамасының тағайындалуы міндетті.  

Психикалық сырқатқа шалдығу фактісі анықталған кезден бастап заңмен 

тыйым салынған әрекетті жасаған, бірақ айналадағы адамдарға қауіп 

тӛндірмейтін адамдарға ол туралы денсаулық сақтау органдарын хабарландыра 

отырып, туған-туыстарының, қорғаншыларының, қамқоршыларының қарауына 

берілуі мүмкін. Осы шараны тандап алу туралы тергеуші, сот дәлелді қаулы 

шығарады. Егер ӛзіне қатысты сотқа дейінгі тергеп-тексеру жүргізіліп отырған 

адам егер ол қоғамға қауіпті болса немесе бұлтартпау шарасы ретінде бұдан 

бұрын күзетпен ұсталынған адамның психикалық сырқатқа шалдығу фактісі 

анықталған кезде, қылмыстық қудалау органдарының қаулысы негізінде тергеу 

судьясының келісімі бойынша ол қатаң оқшаулау жағдайында ауруларды 

ұстауға лайықталған психиатриялық кӛмек кӛрсететін арнаулы медициналық 

мекемеге орналастырылады немесе ауыстырылады. Ол туралы прокурорға 

қаулының кӛшірмесі жіберіледі. 

Күзетпен ұсталған адамды психиатриялық кӛмек кӛрсететін арнаулы 

медициналық мекемеге орналастыру ҚР ҚПК-нің 279-бабының ережелері 

бойынша жүргізіледі. 

Егер сотқа дейінгі тергеп-тексеру барысында қатысушылардың бірі 

әрекетті есі кіресілі-шығасылы күйде жасағаны немесе қылмыстық құқық 

бұзушылық жасаған соң психикасы бұзылумен ауырғаны анықталатын 

болса, оған айыптау актісі жасалынбайды. 

Қылмыстық істі тергеу кезінде қатысушылардың бірі әрекетті есі кіресілі-

шығасылы күйде жасағаны немесе қылмыс жасаған психикасы бұзылумен 

ауырғаны анықталатын болса, оған қатысты іс жеке іс жүргізуге бӛлінуі мүмкін 

(ҚР ҚПК 514-бап). 

 

8.1.2.2 Ӛзiне қатысты медициналық сипаттағы мәжбүрлеу шараларын 

қолдану туралы iс жүргiзiлетiн адамның құқықтары 

Ӛзiне қатысты медициналық сипаттағы мәжбүрлеу шараларын қолдану 

туралы iс жүргiзiлетiн адам, егер сот-психиатриялық сараптама қорытындысы 

бойынша бұған оның ауруының сипаты мен ауырлық дәрежесi кедергi 

келтiрмейтiн болса: ӛзiнің қандай іс-әрекет жасауда айыпталып жатқанын 

бiлуге; түсiнiктемелер беруге;тдәлелдемелер ұсынуға; ӛтiнiшхаттар мен 

қарсылық білдірулерді мәлiмдеуге; ӛзiнiң ана тiлiнде немесе бiлетiн тiлiнде 

түсiнiсуге; аудармашының тегiн кӛмегiн пайдалануға; қорғаушысының 

болуына және онымен оңаша және құпия кездесуге; ӛзінің ӛтiнiшхаты немесе 

қорғаушысының ӛтiнiшхаты бойынша жүргiзiлетiн тергеу әрекеттеріне 

тергеушiнiң рұқсатымен қатысуға; осы әрекеттердің хаттамаларымен танысуға 

және оларға ескертулер беруге; сараптама тағайындау туралы қаулымен және 

сарапшының қорытындысымен танысуға; алдын ала тергеу аяқталғаннан кейін 

істің барлық материалдарымен танысуға және мемлекеттік құпияларды және 

заңмен қорғалатын ӛзге де құпияны құрайтын мәліметтерді қоспағанда, одан 

кез келген мәліметті кез келген кӛлемде жазып алуға, құжаттардың кӛшірмесін 

түсіріп алуға, оның ішінде ғылыми-техникалық құралдардың кӛмегімен түсіріп 

алуға; сотқа дейінгі іс жүргізуді жүзеге асыратын адамның, прокурор мен 

соттың әрекеттерi мен шешiмдерiне шағымдар келтіруге; қылмыстық істі 

тоқтату туралы немесе медициналық сипаттағы мәжбүрлеу шараларын қолдану 

үшiн iстi сотқа жiберу туралы қаулының кӛшiрмесiн алуға құқылы. 

Істi сот талқылауында кӛрсетілген адамның дәлелдемелердi зерттеуге және 

сот жарыссӛздерiне қатысуға; сот отырысының хаттамасымен танысуға және 

оған ескертулер беруге; соттың қаулысына шағым жасауға және шағым 

жасалып отырған шешiмдердiң кӛшiрмелерiн алуға; iс бойынша берілген 

шағымдар, прокурордың келтірілген ӛтінішхаттары мен наразылықтар туралы 

бiлуге және оларға қарсылықтар беруге; мәлiмделген шағымдардың, 

прокурордың ӛтінішхаттарының, наразылықтардың сотта қаралуына қатысуға 

құқығы бар. 

Аталған тұлғаға сотқа дейінгі тергеп-тексеруші орган оның құқықтарын 

түсiндiруге және олардың тiзбесiн жазбаша түрде табыс етуге мiндеттi. Соттың 

талқылауында құқықтардың түсiндiрiлгенi туралы сот отырысының 

хаттамасында белгi жасалады. 

Медициналық сипаттағы мәжбүрлеу шараларын қолдану туралы іс 

бойынша іс жүргізуге қорғаушының қатысуы, егер қорғаушы бұдан бұрын іске 

ӛзге негіздер бойынша араласпаған болса, ӛзіне қатысты іс жүргізіліп отырған 

адамның есінің кіресілі-шығасылы немесе психикасының бұзылу фактісі 

анықталған кезден бастап міндетті болып табылады. Іске қорғаушы ретінде 

тартылған кезден бастап қорғаушы, қорғауындағы адаммен оңаша кездесуге 

құқығы бар, сондай-ақ ҚР ҚПК-нің 70-бабында кӛзделген басқа да барлық 

құқықтарды пайдаланады. 

Медициналық сипаттағы мәжбүрлеу шараларын қолдану туралы іс 

жүргізілетін адамнын занды ӛкілі іске қатыстырылады. 

ҚР ҚПК-нің 516-бабына сәйкес ӛзіне қатысты медициналық сипаттағы 

мәжбүрлеу шараларын қолдану туралы іс жүргізілетін адамның жақын 

туысқаны осы адамның занды ӛкілі болып танылады және тергеушінің немесе 

прокурордың қаулысы бойынша іске қатысуға тартылады. Егер жақын 

туысқаны болмаған жағдайда қамқоршы орган және қорғаншы тартылуы 

мүмкін.  

Заңды ӛкiлдің: 

1) ӛзi ӛкiлi болып отырған адамның қылмыстық заңда тыйым салынған 

қандай іс-әрекеттi жасауда айыпталып жатқанын бiлуге; 

2) ӛтiнiшхаттар мен қарсылық білдірулерді мәлiмдеуге; 

3) дәлелдемелер ұсынуға; 

4) ӛзінің немесе қорғаушының ӛтiнiшхаты бойынша жүргiзiлетiн тергеп-

тексеру әрекеттеріне сотқа дейінгі тергеп-тексеруді жүзеге асыратын адамның 

рұқсатымен қатысуға; 

5) ӛзi қатысқан тергеу әрекеттерінің хаттамаларымен танысуға және онда 

жасалған жазбалардың дұрыстығы мен толықтығы туралы жазбаша ескертулер 

жасауға; 

6) алдын ала тергеу аяқталған соң iстiң барлық материалдарымен танысуға, 

мемлекеттік құпияларды және заңмен қорғалатын ӛзге де құпияны құрайтын 

мәліметтерді қоспағанда, одан кез келген мәлiметтi және кез келген кӛлемде 

жазып алуға, құжаттардың кӛшірмесін түсіріп алуға, оның ішінде ғылыми-

техникалық құралдардың кӛмегімен түсіріп алуға; 

7) қылмыстық iстi тоқтату немесе медициналық сипаттағы мәжбүрлеу 

шараларын қолдану үшiн iстi сотқа жiберу туралы қаулының кӛшiрмесiн алуға; 

8) сот талқылауына қатысуға; 

9) сотқа дейінгі тергеп-тексеруді жүзеге асыратын адамның, прокурордың 

және соттың әрекеттерi мен шешiмдерiне шағымдар келтіруге; 

10) соттың қаулысына шағым жасауға және шағым жасалатын 

шешiмдердiң кӛшiрмелерiн алуға; 

11) iс бойынша берілген шағымдар, прокурордың келтiрілген 

ӛтінішхаттары мен наразылықтар туралы бiлуге және оларға қарсылықтар 

беруге; 

12) мәлiмделген шағымдарды, прокурордың ӛтінішхаттарын және 

наразылықтарды сотта қарауға қатысуға құқығы бар. 

Заңды ӛкiлге құқықтарының түсiндiрiлгенi туралы хаттама жасалады. 

 

8.1.2.3 Алдын ала тергеудiң аяқталуы 

Сотқа дейінгі тергеп-тексеруді жүзеге асыратын адам алдын ала тергеу 

аяқталғаннан кейiн: 

1) ҚР ҚПК 35-бабында және 288-бабының бесiншi бӛлiгiнде кӛзделген 

жағдайларда, сондай-ақ психикасының дертті бұзылуы ӛзiне немесе басқа 

адамдарға қауiп тӛндірумен не ӛзге елеулі зиян келтіру мүмкіндігімен 

байланысты болмағанда – iс жүргiзудегі істі тоқтату туралы; 

2) медициналық сипаттағы мәжбүрлеу шараларын қолдану үшiн iстi сотқа 

жiберу туралы қаулы шығарады. 

Қылмыстық істі тоқтату туралы қаулыда: а) ҚР ҚПК-нің 509-бабында 

кӛрсетілген мән-жайлар; б)медициналық сипаттағы мәжбүрлеу шараларын 

қолдану үшін негіздер, егер олар айтылған болса; в)қорғаушы мен басқа да 

адамдардың медициналық сипаттағы мәжбүрлеу шараларының негізінде дау 

айтатын уәждері жазылуы тиіс. 

Сотқа дейінгі тергеп-тексеруді жүзеге асыратын адам істi тоқтату туралы 

немесе iстi сотқа жiберу туралы, егер ӛзiне қатысты алдын ала тергеу 

жүргiзiлген адам ӛзiнiң психикалық жай-күйi бойынша тергеу әрекеттеріне 

қатысуға қабiлеттi болса, осы адамға, оның заңды ӛкiлiне және қорғаушысына, 

сондай-ақ жәбiрленушiге хабарлайды. Сотқа дейінгі тергеп-тексеруді жүзеге 

асыратын адам процестiң аталған қатысушыларына олардың iс 

материалдарымен танысу құқығын түсiндiредi және бұл құқығын олардың 

қайда және қашан пайдалана алатынын хабарлайды. Iспен танысудың, тергеп-

тексерудi толықтыру туралы арыздар мен оларды шешудің тәртiбi ҚР ҚПК 295 

– 297-баптарында айқындалады. 

Iстi тоқтату туралы қаулы ҚПК 288-бабының қағидалары бойынша 

шығарылады. Медициналық сипаттағы мәжбүрлеу шараларын қолдану үшiн 

істі сотқа жiберу туралы қаулыда ҚПК 510-бабында кӛрсетiлген және iс 

бойынша белгіленген мән-жайлар; медициналық сипаттағы мәжбүрлеу 

шараларын қолдану үшiн негiздер; егер медициналық сипаттағы мәжбүрлеу 

шараларын қолдану үшін негiздерге дау айтылған болса, оларды айтатын 

қорғаушы мен басқа адамдардың дәлелдері жазылуға тиiс. Істі сотқа жіберу 

туралы қаулыға қосымша ҚПК 299-бабы үшінші бӛлігінің қағидалары бойынша 

жасалады. 

Сотқа дейінгі тергеп-тексеруді жүзеге асыратын адам істi сотқа жiберу 

туралы қаулымен бірге прокурорға береді, ол істі зерделеп, мына шешімдердің 

бірін қабылдайды: 

1) медициналық сипаттағы мәжбүрлеу шараларын қолдану үшін iстi сотқа 

жiбередi; 

2) iстi қосымша тергеп-тексеру жүргiзу үшiн қайтарады; 

3) осы баптың бірінші бӛлігінің 1) тармағында кӛзделген жағдайларда істі 

тоқтатады. 

Істі тоқтату туралы не істі медициналық сипаттағы мәжбүрлеу шараларын 

қолдану үшiн сотқа жiберу туралы қаулының кӛшiрмесi процеске 

қатысушыларға жіберіледі және ӛзіне қатысты іс бойынша іс жүргізу жүзеге 

асырылып жатқан адамға және оның заңды ӛкіліне табыс етіледі. 

 

8.1.3 Есі дұрыс емес тұлғалардың коғамға аса қауіпті қылмыстары 

туралы істер бойынша сот талқылауының ерекшеліктері 

Сотта медициналық сипаттағы мәжбүрлеу шараларын қолдану туралы 

келіп түскен іс психикалық ауытқуы бар немесе жауаптылығы жоқ кінәлінің 

қатысуынсыз жүргізіледі.  

Медициналық сипаттағы мәжбүрлеу шараларын қолдану туралы істерді 

аудандық немесе оған теңестірілген соттың судьясы қарайды. ҚПК кӛзделген 

жағдайларда, есі дұрыс емес адамдарға медициналық сипаттағы мәжбүрлеу 

шараларын қолдану туралы мәселені апелляциялық сатыдағы сот бірінші 

сатыдағы соттың үкіміне, қаулысына берілген немесе келтірілген апелляциялық 

шағымдар немесе прокурордың ӛтінішхаты бойынша қылмыстық істі қараған 

кезде қарауы мүмкін. 

Медициналық сипаттағы мәжбүрлеу шараларын қолдану туралы іс келіп 

түскен соң сот ҚПК кӛзделген ережелер бойынша сот отырысында қаралуын 

тағайындайды. 

Сот тергеуі прокурордың қылмыстық заңмен тыйым салынған әрекетті 

жасаған, есі кіресілі-шығасылы деп танылған адамға медициналық сипаттағы 

мәжбүрлеу шараларын қолданудың қажеттігі туралы уәждерді баяндаудан 

басталады. Дәлелдерді зерттеу және тараптардың жарыссӛздері ҚР ҚПК-нің 

364 жӛне 383-баптарының талаптарына сәйкес жүргізіледі. 

Есі кіресілі-шығасылы адамдарға жүргізіліп отырған соттың бір ерекшелігі 

онда сотталушының соңғы сӛзі болмайды. Сот тергеуші мен прокурорды 

тындап болғаннан кейін кеңесу бӛлмесіне кетеді. 

Іс бойынша шешім қабылдау кезінде сот шешетін мәселелер (ҚР ҚПК520-

бап): 

1) қылмыстық заңмен кӛзделген әрекет орын алды ма; 

2) ісі қаралып отырған әрекет жасады ма; 

3) ісі қаралып отырған адам әрекетті есі кіресілі-шығасылы күйде жасады 

ма; 

4) осы адам қылмысты жасағаннан кейін жаза тағайындау және оны 

орындау мүмкін болмайтын психикасы бұзылумен ауырды ма; 

5) адам дертті психикасы бұзылуы оның ӛзі немесе басқа адамдар үшін 

қауіпті ме, не оның ӛзге де елеулі зиян келтіруі мүмкіндігін тудыра ма; 

6) қандай медициналық сипаттағы мәжбүрлеу шарасы қолданылуға тиіс 

екендігі анықталынады. 

Сот сондай-ақ ҚР ҚПК-нің 391-бабына сәйкес кейбір мәселелерді 

қарастырады. Сонымен қатар, азаматтық талап-арызды қанағаттандыруға жата 

ма, кімнің пайдасына және қандай мӛлшерде, сондай-ақ егер азаматтық талап 

берілмесе, мүліктік зиян ӛтелуге жата ма; азаматтық талап-арызды немесе 

ықтимал тәркілеуді қамтамасыз ету үшін тыйым салынған мүлікті және заттай 

дәлелдемелерді не істеу керек деген сұрақтарды шешеді. 

Істің шешімі бойынша сот қаулы қабылдайды. Онда, қылмыстық заңмен 

тыйым салынған әрекетті осы адамның есі кіресілі-шығасылы күйде жасағаны 

немесе осы адамның қылмысты жасағаннан кейін жазаны тағайындау немесе 

оны орындау мүмкін болмайтын психикасы бұзылумен ауырғаны дәлелденді 

деп танып, сот осы адамды тиісінше қылмыстық жауаптылықтан немесе 

жазадан босату туралы қаулы шығарады. Егер жоғарыда айтылған адам ӛзінің 

психикалық жай-күйі бойынша қауіп-қатер тудырмайтын болса не ол аса ауыр 

емес әрекет жасаған болса, сот істі тоқтату туралы және медициналық 

сипаттағы мәжбүрлеу шараларын қолданбау туралы қаулы шығарады. 

Сот осы адамның әрекетті жасауға қатысқаны дәлелденген жоқ деп 

таныған, сондай-ақ ҚПК 35-бабының бірінші бӛлігіндегі 1-12-тармақтарында, 

36-бабының бірінші бӛлігінде кӛзделген мән-жайлар анықталған кезде сот ӛзі 

анықтаған негіз бойынша адамда аурудың болуына және оның сипатына 

қарамастан істі тоқтату туралы қаулы шығарады. 

ҚР ҚПК-нің 521-бабына сәйкес іс тоқтатылған кезде сот қаулысының 

кӛшірмесі бес күн мерзімде психиатриялық кӛмекке мұқтаж адамдарды емдеу 

немесе психоневрологиялық мекемеге жіберу туралы мәселені шешу үшін 

денсаулық сақтау органына жібереді. Іс қаралып отырған адамның 

психикасының бұзылуы анықталмады немесе қылмыс жасаған адамның ауруы 

оған жазалау шараларын қолдануды жоққа шығармайды деп танып, сот ӛзінің 

қаулысымен істі прокурорға істі бұдан әрі жалпы тәртіппен тергеу үшін 

қайтарады. Соттың қаулысында ұсынылған азаматтық талап-арыз бойынша 

шешім, заттай айғақтар туралы мәселе, іс жүргізу шығыстарын бӛлу туралы 

шешім, апелляциялық шағымдардың не үкімге наразылық келтірудің тәртібі 

мен мерзімін түсіндіру сияқты мәселелер шешіледі. 

Соттың қаулысына қорғаушы, жәбірленуші мен оның ӛкілі, немесе ісі 

қаралған адамның занды ӛкілі, жақын туысқаны шағым жасауы, апелляциялық 

тәртіппен прокурор наразылық білдіруі мүмкін. 

Медициналық сипаттағы мәжбүрлеу шарасы қолданылған адам соттың іс 

қарауына қатысқан жағдайда ол, егер сот-психиатриялық сараптаманың 

қорытындысы бойынша оның ауруының сипаты мен ауыртпалығы бұған бӛгет 

жасамаса, сот қаулысына шағымдануға құқылы. 

Медициналық сипаттағы мәжбүрлеу шарасын қолдану туралы қаулы ҚР 

ҚПК-нің 51-тарауында кӛзделген тәртіппен атқаруға беріледі (ҚР ҚПК 522- 

бап). 

 

8.1.4 Медициналық сипаттағы мәжбүрлеу шараларын тоқтату, 

өзгерту және мерзімін ұзарту 

Медициналық сипаттағы мәжбүрлеу шараларын тоқтату, ӛзгерту және 

мерзімін ұзарту сот ісін жүргізудегі негізгі ерекшелігі болып табылады. 

Медициналық сипаттағы мәжбүрлеу шараларын қолдануды тоқтату, 

ӛзгерту немесе мерзімін ӛзарту туралы мәселелерді Қазақстан Республикасы 

Қылмыстық кодексінің 96-бабында кӛзделген тәртіппен медициналық 

сипаттағы мәжбүрлеу шарасын қолдану туралы қаулы шығарады. 

Дәрігер-психиатрлардың медициналық сипаттағы мәжбүрлеу шараларын 

тоқтатудың, ӛзгертудің және ұзартудың қажеттілігі туралы ұсынысын 

(қорытындысын) мәжбүрлеу шараларын қолдану туралы қаулыны шығарған 

соттың судьясы жеке-дара жүзеге асырады. Егер мәжбүрлеп емдеуді жүзеге 

асыратын медициналық ұйым аталған соттардың аумақтық соттылығынан 

тысқары жерде болса, онда ұсынысты медициналық мекеме тұрған жердегі 

тиісті аумақтық сот қарайды. Сот қызметiнде медициналық сипаттағы 

мәжбүрлеу шараларын қолдануды негiзсiз ӛзгерту, мерзiмiн ұзарту немесе 

тоқтату фактiлерi жойылуы тиiс. Соттар есi кiресiлi-шығасылы болып танылған 

адамның жасаған қылмысы ауыр немесе аса ауыр қылмыстарға жататын 

жағдайларға, оның медициналық ұйымда болу мерзiмiне және дәрiгерлiк 

қорытындыда кӛрсетiлген оның психикасындағы ӛзгерiстерге ерекше назар 

аударуы керек. Бұндай адамдарға медициналық сипаттағы мәжбүрлеу 

шараларын қолдануды тоқтату немесе ӛзгерту ӛткiзiлген емдеуден кейiн немесе 

психикалық және тән күйiнiң ӛзгеруi салдарынан ӛзiне және ӛзге адамдар үшiн 

қауiптi болмайтынын дәлелдейтiн шынайы, даусыз мән-жағдайларға негiзделуi 

керек (ҚР ЖС 1999 жылғы 9 шілдедегі 8 нормативтік қаулысы). 

Сот немесе осы шараны қолдану орны бойынша үш сот тӛрешісінен 

тұратын алқа құрамындағы сот қарайды. 

Істі тындауды тағайындау туралы сот медициналық сипаттағы мәжбүрлеу 

шарасы қолданылған адамның занды ӛкіліне, мәжбүрлеп емдеуді жүзеге 

асырушы мекеменің әкімшілігіне, қорғаушы мен прокурорға хабарлайды. Сот 

отырысына қорғаушы мен прокурордың қатысуы міндетті, басқа адамдардың 

келмеуі істі қарауға кедергі келтірмейді. 

Сот отырысында мәжбүрлеп емдеуді жүзеге асырушы мекеменің ұсынысы 

(қорытындысы), психиатр дәрігерлер комиссияның қорытындысы зерттеледі, 

отырысқа қатысушы адамдардың пікірі тындалады. Егер психиатр дәрігерлер 

комиссиясының қорытындысы күмән тудыратын болса, сот отырысқа 

қатысушы адамдардың ӛтініші бойынша немесе ӛз бастамасы бойынша сот 

психиатриялық сараптамасын тағайындай алады, қосымша құжаттарды талап 

етеді, сондай-ақ медициналық сипаттағы мәжбүрлеу шарасын қолдануды 

тоқтату, ӛзгерту немесе мерзімін ұзарту туралы мәселесі шешіліп отырған 

адамнан, егер бұл оның психикасының жай-күйі бойынша мүмкін болса, жауап 

алады. 

Сот бұдан бұрын тағайындалған шараны қолдану қажеттігі жойылатын не 

медициналық сипаттағы ӛзге шараны тағайындау қажеттігі туындайтын 

адамның осындай психикалық жай-күйі жағдайында медициналық сипаттағы 

мәжбүрлеу шарасын тоқтатады немесе ӛзгертеді. Сот медициналық сипаттағы 

мәжбүрлеу шарасын тоқтату немесе ӛзгерту үшін негіздер болмаған ретте 

мәжбүрлеп емдеуді ұзартады. 

Медициналық сипаттағы мәжбүрлеу шарасын қолдануды тоқтату, ӛзгерту 

немесе мерзімін ұзарту туралы, сондай-ақ тоқтатудан, ӛзгертуден немесе 

ұзартудан бас тарту туралы сот кеңесу бӛлмесінде қаулы шығарады және оны 

сот отырысында жариялайды. 

Егер қылмыс жасағаннан кейін оның психикасы бұзылып ауруының 

салдарынан медициналық сипаттағы мәжбүрлеу шарасы қолданылған адамды 

психиатр дәрігерлер комиссиясы сауыққан деп таныса, онда сот мәжбүрлеп 

емдеуді жүзеге асырушы медициналық мекеме қорытындысының негізінде 

медициналық сипаттағы мәжбүрлеп емдеу шарасын қолдануды тоқтату туралы 

қаулы шығарады және істі анықтау немесе алдын ала тергеу жүргізу, осы 

адамды айыпталушы ретінде тарту және істі жалпы тәртіппен сотқа беру 

туралы мәселені шешеді. Медициналық мекемеде ӛткізілген уақыт жазаны ӛтеу 

мерзіміне есептеледі (ҚР ҚПК 523-бап). 

 

Ӛзін-ӛзі тексеру сҧрақтары: 
1 Медициналық сипаттағы мәжбүрлеу шараларын қолдану жӛнінде іс жүргізудің 

ұғымы және негіздері. 

2 Медициналық сипаттағы мәжбүрлеу шараларын қолданған адамдарға сотқа дейінгі 

тергеп-тексеру жүргізудегі ерекшеліктері. 

3 Есі дұрыс емес тұлғалардың қоғамға аса қауіпті қылмыстары туралы істер бойынша 

сот талқылауының ерекшеліктері.  

4 Медициналық сипаттағы мәжбүрлеу шараларын тоқтату, ӛзгерту және мерзімін 

ұзарту. 

8.2 ҚЫЛМЫСТЫҚ ТЕРІС ҚЫЛЫҚТАР ТУРАЛЫ ІСТЕР 

БОЙЫНША ІС ЖҤРГІЗУ ЕРЕКШЕЛІКТЕРІ 
8.2.1 Қылмыстық теріс қылықтар туралы істер бойынша іс жүргізу ұғымы 

8.2.2 Қылмыстық істер бойынша сотқа дейінгі тергеп-тексеру тәртібі 

8.2.3 Қылмыстық теріс қылықтар туралы істі сотта қараудың тәртібі мен мерзімдері 

 

8.2.1 Қылмыстық теріс қылықтар туралы істер бойынша іс жүргізу 

ұғымы 

Қазақстан Республикасы ҚК Ерекше бӛліміне сай қылмыстық теріс 

қылықтарға: Аффект жағдайында денсаулыққа зиян келтiру (ҚР 111-бабының 

1,2 бӛліктері); Қорқыту (ҚР ҚК 15-бабы); Соз ауруын жұқтыру (ҚР ҚК 117-

бап); Адамның иммун тапшылығы вирусын (АИТВ/ЖИТС) жұқтыру (ҚР ҚК-

нің 118-бабы); Қауiптi жағдайда қалдыру (119-бабы) және т.б. жатқызылады 

Қылмыстық  теріс қылықтар туралы істері бойынша іс жүргізу 

ерекшеліктері ҚР ҚПК-нің 55 тарауында нақтыланған.  

 

8.2.2 Қылмыстық істер бойынша сотқа дейінгі тергеп-тексеру тәртібі 

8.2.2.1 Сотқа дейінгі тергеп-тексерудің хаттамалық нысаны 

Анықтау органы жауаптылыққа тартудың ескіру мерзімі шегінде ҚР ҚПК 

64-бабы бірінші бӛлігінің 4) тармағында кӛзделген тәртіппен адамнан күдікті 

ретінде жауап алынған кезден бастап он тәулік ішінде қылмыстық теріс қылық 

туралы хаттама жасайды. 

Сотқа дейінгі тергеп-тексерудің хаттамалық нысанына мыналар жатады: 

Егер күдікті белгіленсе, анықтау органы оған қатысты дереу қылмыстық 

теріс қылық туралы хаттама жасайды. Адамның ӛзі болмаған кезде хаттама оны 

нақты белгілеген кезден бастап жауаптылыққа тартудың ескіру мерзімі шегінде 

жасалуы мүмкін. 

Қылмыстық теріс қылықтың мән-жайларын, оны жасаған адам, оның 

тұрған жері туралы деректерді анықтау қажет болған кезде, қылмыстық теріс 

қылық туралы хаттама үш тәулікке дейінгі мерзімде жасалады. 

Сараптама жүргізу немесе маманның қорытындысын алу талап етілетін 

жағдайда, қылмыстық теріс қылық туралы хаттама тиісті қорытынды алынған 

кезден бастап бір тәулік ішінде жасалады. 

Арасында қылмыстардан басқа, қылмыстық теріс қылық не қылмыстық 

теріс қылықтар бар бірнеше қылмыстық құқық бұзушылыққа қатысты 

қылмыстық іс бойынша іс жүргізу анықтау не алдын ала тергеу нысанында 

жүзеге асырылады. 

Хаттама жасау тәртібі: 

Жасалған қылмыстық теріс қылықтың күдіктіге қатысты мән-жайлары 

туралы хаттама жасалады, онда: хаттаманың жасалған уақыты мен орны, 

хаттаманы кімнің жасағаны, күдіктінің жеке басы туралы деректер, қылмыстық 

теріс қылық жасалған орын мен уақыт, оқиға, оның тәсілдері, себептері, 

салдары және басқа да елеулі мән-жайлар, қылмыстық теріс қылықтың 

болғанын және құқық бұзушының кінәсін растайтын нақты 

деректер, Қылмыстық кодекстің Ерекше бӛлігінде кӛзделген қылмыстық теріс 

қылық құрамының белгілері, жәбірленуші туралы деректер, оған келтірілген 

залалдың сипаты мен мӛлшері кӛрсетіледі. 

Сотқа дейінгі тергеп-тексеруді жүзеге асыратын адам қылмыстық теріс 

қылықтың мән-жайларын анықтау және хаттама жасау үшін күдіктіден, 

жәбірленушіден, куәлерден жауап алады, күдіктінің жеке басы туралы 

мәліметтерді талап етіп алдыру және хаттамаға қосып тігу шараларын 

қолданады, қажет болған кезде – қарап-тексеруді, алуды, осы Кодексте 

кӛзделген басқа да процестік әрекеттер мен тергеу әрекеттерін жүргізеді. 

Күдіктіден, айыпталушыдан, сотталушыдан анықтау органдары мен 

соттың шақыруы бойынша келу және ӛзінің тұрғылықты жерін ауыстырғаны 

туралы хабарлау міндеттемесі алынуы мүмкін. 

 

8.2.2.2 Хаттаманы сотқа жіберу тәртібі 

Анықтау органының бастығы хаттаманы және оған қоса берілген 

материалдарды зерделеп, хаттаманы келіседі, содан соң барлық материалдар 

танысу үшін күдіктіге беріледі, бұл туралы хаттамада күдіктінің және 

қорғаушының (ол қатысқан кезде) қойған қолымен куәландырылған тиісті белгі 

жасалады. 

Күдікті хаттамамен және іс материалдарымен танысқаннан кейін анықтау 

органының бастығы қылмыстық істі дереу прокурорға жібереді. 

Прокурор қылмыстық істі зерделей отырып – бір тәуліктен кешіктірмей, ал 

күдікті ҚР ҚПК 128-бабының тәртібімен ұсталған істер бойынша сегіз сағаттан 

кешіктірмей, мынадай әрекеттердің бірін жүргізеді: 

1) қылмыстық теріс қылық туралы хаттаманы бекітеді және қылмыстық 

істі сотқа жібереді; 

2) хаттаманы бекітуден бас тартады және қылмыстық істі ҚР 

ҚПК 35 және 36-баптарында кӛзделген негіздер бойынша тоқтатады; 

3) анықтау не алдын ала тергеу жүргізу үшін қылмыстық істі қайтарады; 

4) қылмыстық істі жекелеген күдіктілерге қатысты тоқтатады, ол туралы 

тиісті қаулы шығарып, оның кӛшірмелерін мүдделі тұлғаларға жібереді және 

қылмыстық істі сотқа жібереді. 

Күдікті ҚР ҚПК-нің 128-бабының тәртібімен ұстап алынған жағдайда, 

қылмыстық теріс қылық туралы іс күдікті нақты ұстап алған кезден бастап отыз 

алты сағаттан кешіктірілмей прокурорға жіберіледі. 

 

8.2.3 Қылмыстық теріс қылықтар туралы істі сотта қараудың 

тәртібі мен мерзімдері 

Қылмыстық іс сотқа келіп түскеннен кейін судья істі іс жүргізуге қабылдап 

және қылмыстық теріс қылық туралы істі қарауға кірісе отырып: 

1) істі кімнің қарайтынын, қай істің қаралуға жататынын, кімнің және 

Қазақстан Республикасы ҚҚ қай бабының негізінде жауаптылыққа 

тартылатынын жариялайды; 

2) сотталушының, сондай-ақ істі қарауға қатысатын ӛзге де адамдардың 

келгеніне кӛз жеткізеді; 

npa:K1400000226#0

3) іс бойынша іс жүргізуге қатысушылардың жеке басын анықтайды және 

заңды ӛкілдері болған кезде – олардың, қорғаушының ӛкілеттігін тексереді; 

4) іс бойынша іс жүргізуге қатысатындардың келмеу себептерін 

анықтайды және істі кӛрсетілген адамдардың қатысуынсыз қарау туралы не істі 

қарауды кейінге қалдыру туралы шешім қабылдайды; 

5) қажет болған жағдайларда істі қарау кезінде қатысуы міндетті болып 

табылатын адамды күштеп әкелу туралы қаулы шығарады, аудармашы 

тағайындайды; 

6) істі қарауға қатысатын адамдарға олардың құқықтары мен міндеттерін 

түсіндіреді; 

7) мәлімделген қарсылық білдірулер мен ӛтінішхаттарды шешеді; 

8) қылмыстық теріс қылық туралы хаттаманы, ал қажет кезде істің ӛзге де 

материалдарын жария етеді; 

9) мыналарға: егер судьяға қарсылық білдіру істің мәні бойынша 

қаралуына кедергі келтіретін болса, оның ӛздігінен бас тартуы немесе оған 

қарсылық білдіру туралы мәлімдеуге; егер қорғаушыға, уәкілетті ӛкілге, 

сарапшыға немесе аудармашыға қарсылық білдіру істің мәні бойынша 

қаралуына кедергі келтіретін болса, кӛрсетілген қарсылық білдіруге; істі 

қарауға қатысатын адамдардың келуі немесе іс бойынша қосымша материалдар 

талап етіп алдыру қажеттігіне байланысты істі қарауды кейінге қалдыру туралы 

қаулы шығарады. Қажет болған жағдайда, судья сараптама тағайындау туралы 

қаулы шығарады. 

Екіншіден, Судья қылмыстық теріс қылық туралы істі қарауға кірісе 

отырып, сотталушыны, іс бойынша іс жүргізуге қатысатын басқа да адамдарды, 

маманның түсінігін және сарапшының қорытындысын тыңдайды, ӛзге 

дәлелдемелерді зерттейді. Қажет болған жағдайларда, осы Кодексте кӛзделген 

басқа да процестік әрекеттерді жүзеге асырады. 

Үшіншіден қылмыстық теріс қылықтар туралы істер сотқа келіп түскен 

кезден бастап он бес тәулік ішінде сотта қаралуға жатады. 

Процеске қатысушылардың ӛтінішхаттары келіп түскен не істің мән-

жайын қосымша анықтау қажет болған жағдайда, қарау мерзімі ұзартылуы, 

бірақ бір айдан аспайтын мерзімге ұзартылуы мүмкін. 

Тӛртіншіден, жазалау ретінде Қазақстан Республикасынан тысқары 

шығарып жіберу кӛзделген, сондай-ақ ол бойынша күдікті ҚР ҚПК 128-

бабының тәртібімен ұстап алынған қылмыстық теріс қылықтар туралы істер 

сотқа келіп түскен күні қаралады. 

Бесіншіден, сот қылмыстық теріс қылықтар туралы істерді қараған кезде 

прокурордың қатысуы міндетті. 

Сонымен қатар, судья қылмыстық теріс қылық туралы істі қарап шығып: 

1) ҚР ҚПК 46-тарауында кӛзделген тәртіппен айыптау немесе ақтау үкімін 

шығарады; 

2) ҚР ҚПК 35 және 36-баптарында кӛзделген мән-жайлар болған кезде істі 

тоқтатады; 

3) қылмыс белгілері анықталған кезде істі сотқа дейінгі тергеп-тексеру 

жүргізу туралы мәселені шешу үшін тиісті прокурорға жібереді. 

Жетіншіден, соттың қылмыстық теріс қылық туралы іс бойынша шығарған 

үкімі ӛзінің нысаны мен мазмұны бойынша ҚР ҚПК-нің 388 және  389-

баптарыныңталаптарына сәйкес келуге тиіс. 

Сегізінші қылмыстық теріс қылық туралы іс бойынша шешім істі қарау 

аяқталғаннан кейін дереу жарияланады. Іс бойынша шешімнің кӛшірмесі 

сотталушыға, жәбірленушіге және прокурорға дереу табыс етіледі. Кӛрсетілген 

адамдар болмағанда, шешімнің кӛшірмесі оларға үш тәулік ішінде жіберіледі. 

 

Ӛзін-ӛзі тексеру сҧрақтары: 
1 Қылмыстық теріс қылықтар туралы істер бойынша іс жүргізу ұғымы 

2 Қылмыстық істер бойынша сотқа дейінгі тергеп-тексеру тәртібі 

3 Қылмыстық теріс қылықтар туралы істі сотта қараудың тәртібі мен мерзімдері 

 

 

 

8.3 КӘМЕЛЕТКЕ ТОЛМАҒАНДАРДЫҢ ҚЫЛМЫСТЫҚ ҚҦҚЫҚ 

БҦЗУШЫЛЫҚТАРЫ ТУРАЛЫ ІСТЕР БОЙЫНША ІС ЖҤРГІЗУ 
8.3.1 Кәмелетке толмағандардың қылмыстық құқық бұзушылық туралы істер бойынша 

іс жүргізу ерекшеліктері 

8.3.2 Кәмелетке толмағандарға қатысты сотқа дейінгі тергеп-тексеру сатысында іс 

жүргізу 

8.3.3 Кәмелетке толмағандарға қатысты қылмыстық істер бойынша сот тӛрелігін жүзеге 

асыру 

8.3.4 Кәмелетке толмаған адамның iсi бойынша үкiм шығару кезiнде сот шешетiн 

мәселелер 

 

8.3.1 Кәмелетке толмағандардың қылмыстарды туралы істер 

бойынша іс жүргізу ерекшеліктері 

ҚР ҚПК-нің 307-бабына сәйкес кәмелетке толмағандардың қылмыстары 

туралы істер бойынша ӛндіріс, ҚР ҚПК-нің 56-тарауында белгіленген жалпы 

ережелермен айқындалады. Аталған ережелер қылмыс жасалған сәтте 

кәмелеттік жасқа, яғни он сегіз жасқа толмаған адамдардың істері бойынша 

қолданылады.  

Қылмыстық құқық бұзушылық жасағаны үшін қылмыстық жауаптылық 

басталатын жас шамасы Қазақстан Республикасы ҚК 15-бабында кӛрсетілген. 

Яғни жауаптылық 16 жастан, кейбір қылмыстық  құқық бұзушылықтар 

бойынша 14 жастан басталады.  

Қылмыстық процесті жүргізуші органдар кәмелетке толмағандардың істері 

бойынша қылмыстық жауаптылыққа тартылған адамның жасын (туған жылын, 

айын, күнін) дәл анықтау жӛнінде шара қолдануға міндетті. Бұл орайда 

адамның белгілі жасқа толуы ол туған күні емес, келесі тәуліктен бастап 

есептеледі.   Адамның жасын растайтын құжаттар болмаған жағдайда немесе ол 

құжаттар күмән тудыратын болса, Қазақстан Республикасы ҚПК 271-бабы 

бірінші бӛлігіне сәйкес сараптама тағайындау қажет. Мұндайда 

сараптамашылар белгілеген жылдың соңғы күні туған күн болып есептеледі. 

Сараптамашылар жастың ең тӛменгі және ең жоғарғы мӛлшерін жылдар 

npa:K1400000231#2029
npa:K1400000231#2033
npa:K1400000231#2033

санымен белгілесе (мысалы, 14-тен 15-ке дейін), онда сараптама ұсынған 

жастың ең тӛменгі мӛлшері есепке алынуы қажет (Кәмелетке толмаған адамдардың 

қылмыстық құқық бұзушылықтары және оларды қылмыстық құқық бұзушылықтар мен 

қоғамға қарсы ӛзге де іс-әрекеттер жасауға тарту жӛніндегі істер бойынша сот 

практикасы туралы Қазақстан Республикасы Жоғарғы Сотының нормативтік қаулысы 

2002 жылғы 11 сәуір N 6.).  
Кәмелетке толмағандар әлеуметтік-психологиялық ерекшеліктері мен 

оларды әлеуметтік жағдайы ескеріле келе, арнайы қылмыстық жауапкершілікке 

тартылады.  

Кәмелетке толмағандардың қылмыстары туралы істер бойынша іс жүргізу 

тәртібі: 

1) аталған адам жасаған бірнеше қылмыс, олардың бір бӛлігін ол он сегіз 

жасқа толғаннан кейін жасаған қылмыстар туралы істер бір іс жүргізуге 

біріктірілген; 

2) күдікті, айыпталушы, сотталушы, сотталған сот ісін жүргізу сәтінде 

кәмелетке толған жағдайларда қолданылмайды. 

Кәмелетке толмағандардың істері бойынша дәлелдеуге жататын мән-

жайларды алдын ала тергеу және сот талқылауын жүргізу кезінде: 

1) кәмелетке толмағанның жасы (туған күні, айы, жылы); 

2) кәмелетке толмағанның тұрмысы мен тәрбие жағдайы; 

3)интеллектуалдык, ерік-жігерінің және психикалык даму дәрежесі, мінезі 

мен тегеурінділік ерекшеліктері, мұқтаждары мен мүдделері; 

4)кәмелетке толмағандарға ересек адамдар мен басқа да кәмелетке 

толмағандардың ықпалы анықталуға тиіс (ҚР ҚПК 531-бап). 

 

8.3.2 Кәмелетке толмағандарға қатысты сотқа дейінгі тергеп-тексеру 

сатысында іс жүргізу  

Кәмелетке толмағандарға қатысты сотқа дейінгі тергеп-тексеру сатысында 

іс жүргізуде келесідей ерекшеліктері бар: 

а) кәмелетке толмағандардың алдын ала тергеу ісін жүргізу міндетті; 

б) кәмелетке толмағандардың iстерi бойынша жариялылықты шектеу. 

Яғни, кәмелетке толмаған күдiктiнің, айыпталушының, сотталушының 

құпиялыққа құқығы қылмыстық сот iсiн жүргiзудiң барлық кезеңдерiнде 

сақталуға тиiс (ҚР ҚПК 532-бап); 

в) ересектермен бірге қылмыстық құқық бұзушылық жасауға қатысқан 

кәмелетке толмағанға қатысты іс сотқа дейіні тергеп-тексеру сатысында жеке іс 

жүргізуде бӛлінеді; 

г) кәмелетке толмағанға қатысты жеке іс жүргізуге бӛлу істің жағдайын 

жан-жақты және объективті зерттеу үшін айтарлықтай кедергі жасауы мүмкін 

болатын жағдайларда ересектермен қоса бір іс бойынша жауапқа тартылған 

кәмелетке толмаған күдіктіге, айыпталушыға ҚР ҚПК-дегі 52-тараудың 

ережелері қолданылады (ҚР ҚПК 533-бабы). 

 

8.3.2.1 Кәмелетке толмаған күдіктіні, айыпталушыны, сотталушыны 

шақырудың тәртібі  

Кәмелетке толмаған күдікті, айыпталушы сотқа дейінгі тергеп-тексеруді 

жүзеге асырушы тұлғаға немесе сотқа оның ата-аналары немесе басқа заңды 

ӛкілдері арқылы, олар болмаған жағдайда қорғаншы және қамқоршы органдар 

арқылы шақырылады. Сонымен қатар, шақыру бала құқықтарын қорғау 

жӛніндегі функцияларды заңға сәйкес жүзеге асыратын ұйымда не күзетпен 

ұсталатын кәмелетке толмаған адам ӛзі ұсталатын орынның әкiмшiлiгi арқылы 

жүзеге асырылады. 

Кәмелетке толмағандарға да ҚР ҚПК-нің 137-бабында қарастырылған 

шаралар қолданылуы мүмкін. Мысалы, кәмелетке толмаған адамды ата-

анасының, қорғаншыларының, қамқоршыларының немесе басқа да сенiмге 

лайық адамдардың, сондай-ақ ол тұрып жатқан, бала құқықтарын қорғау 

жӛніндегі функцияларды заңға сәйкес жүзеге асыратын ұйым әкiмшiлiгiнiң 

қарауда ұстауына беру кӛрсетілген адамдардың қайсыбiрiнiң ӛзіне кәмелетке 

толмағанның тиісті мінез-құлқын және оның қылмыстық процестi жүргізетін 

органның шақыруы бойынша келуiн қамтамасыз ету, оның ішінде оның үйден 

тыс жерде болуын шектеу және қылмыстық процесті жүргізетін органның 

рұқсатынсыз басқа жерге баруына жол бермеу жӛнінде жазбаша мiндеттеме 

қабылдауынан тұрады (ҚР ҚПК 144-бап). 

Кәмелетке толмаған адам ҚР ҚПК 128, 147 баптарында кӛзделген 

тәртіппен ұстап алынуы және оған бұлтартпау шарасы қолданылуы мүмкін. 

Қылмыстық теріс қылық, онша ауыр емес немесе ауырлығы орташа қылмыс 

жасауда күдік келтірілетін, айыпталатын кәмелетке толмағандарға күзетпен 

ұстау түрінде бұлтартпау шарасы қолданылмайды. 

Ауыр немесе аса ауыр қылмыс жасады деп күдік келтірілген, айыпталған 

кәмелетке толмаған адамға қатысты бұлтартпау шарасының түрін таңдаған 

кезде ҚР ҚПК 138-бабында кӛрсетілген мән-жайлардан бӛлек кәмелетке 

толмаған адамның ӛмір сүру және тәрбиелену жағдайларын, оның жасы мен 

зияткерлік, ерiк-жiгерлік және психикалық даму дәрежесiн, мінезі мен 

темпераментінің ерекшеліктерін, қажеттіліктері мен қызығушылығын, 

кәмелетке толмаған адамға ересек адамдар мен басқа кәмелетке 

толмағандардың ықпалын, кәмелетке толмаған адамда оның есі дұрыстығын 

жоққа шығармайтын психикасының бұзылуының бар-жоғын және кәмелетке 

толмаған адамның жеке басын объективті түрде сипаттайтын басқа да мән-

жайларды ескеру қажет. 

Кәмелетке толмаған адамға істе бар мән-жайлар бойынша басқа бұлтарпау 

шаралары қолданыла алмайтын жағдайларда, күзетпен ұстау түріндегі 

бұлтартпау шарасы қолданылады. Ӛздеріне күзетпен ұстау түрінде бұлтартпау 

шарасы қолданылған кәмелетке толмағандар ересектерден бӛлек ұсталады. 

Сотқа дейінгі іс жүргізу барысында кәмелетке толмағандарды күзетпен ұстау 

мерзімі алты айдан асатын мерзімге ұзартыла алмайды. Кәмелетке толмаған 

адамның ұстап алынғаны, оған күзетпен ұстау түрінде шара таңдалғаны немесе 

күзетпен ұстау мерзімінің ұзартылғаны туралы оның ата-анасы немесе оның 

басқа заңды ӛкілдері, ал олар болмаған кезде – жақын туыстары және (немесе) 

қорғаншылық және қамқоршылық органдар дереу хабардар етіледі (ҚР ҚПК 

541-бап). 

8.3.2.2 Кәмелетке толмаған сезіктіден, айыпталушыдан жауап алу  

Кәмелетке толмаған күдiктiден, айыпталушыдан, сотталушыдан жауап алу 

ҚР ҚПК 216 және 367-баптарында кӛзделген тәртiппен, қорғаушының, заңды 

ӛкiлдiң, ал қажет болған кезде психологтің және педагогтiң қатысуымен 

жүргiзiледi. Қорғаушы жауап алынушыға сұрақтар қоюға, ал жауап алу 

аяқталғаннан кейiн хаттамамен танысуға және айғақтар жазбасының 

дұрыстығы мен толықтығы туралы ескертулер жасауға құқылы. Аталған 

тұлғалардан жауап алу тәулiктiң күндiзгi уақытында жүргiзiледi және ол 

үзiлiссiз екi сағаттан артық, ал жалпы алғанда күнiне тӛрт сағаттан артыққа 

созылуға тиiс емес. Кәмелетке толмаған адам анық шаршаған жағдайда, жауап 

алу осы уақыт аяқталмастан тоқтатылуға тиiс. 

Түнгi уақыт болып жергiлiктi уақыт бойынша сағат жиырма екiден алтыға 

дейiнгi уақыт аралығы есептелінеді (ҚР ҚПК 7-бабы 51 тармағы). 

Кәмелетке толмағандардың қылмыстық құқық бұзушылықтары туралы 

iстер бойынша ҚР ҚПК 67-бабы бiрiншi бӛлiгiнiң 2) тармағына сәйкес 

қорғаушының қатысуы мiндеттi. Қорғаушы кәмелетке толмағаннан – күдiктi 

ретiнде алғашқы жауап алынған кезден бастап, ал ұстап алынған жағдайда – 

ұстап алынған кезден бастап жіберіледі. Егер кәмелетке толмаған күдiктi, 

айыпталушы не оның заңды ӛкiлдерi адвокатпен келiсiм жасаспаса, сотқа 

дейінгі тергеп-тексеруді жүзеге асыратын адам, прокурор, сот iс бойынша 

қорғаушының қатысуын қамтамасыз етуге тиiс. 

Кәмелетке толмаған күдiктiнiң, айыпталушының ата-анасы немесе басқа да 

заңды ӛкiлдерi болған кезде олардың iске қатысуы мiндеттi. Кәмелетке 

толмаған адамның ата-анасының біреуі де, сондай-ақ екеуі де заңды ӛкіл бола 

алады. Іске қорғаушы ретінде қатысып отырған ата-ана, басқа да жақын 

туыстар сонымен бір мезгілде кәмелетке толмаған адамның заңды ӛкілдері 

ретінде қатыса алмайды. Олар болмаған кезде қорғаншылық және 

қамқоршылық органы ӛкілінің қатысуы міндетті. Заңды ӛкiл, ал ол болмаған 

кезде қорғаншылық және қамқоршылық органның ӛкiлi кәмелетке толмағаннан 

күдiктi ретiнде алғашқы жауап алынған кезден бастап тергеушінің қаулысымен 

iске қатысуға жіберіледі. Заңды ӛкiл, ал ол болмаған кезде – қорғаншылық және 

қамқоршылық органның ӛкiлi iске қатысуға жіберілген кезде, оларға құқықтар 

түсiндiрiледi. 

Заңды ӛкiлдiң: кәмелетке толмағанға не жӛнiнде күдiк келтiрiлiп 

отырғанын бiлуге; күдікті деп тану, күдіктінің іс-әрекетін саралау туралы 

қаулылармен, прокурор жасаған айыптау актісімен таныстыру кезінде 

қатысуға, кәмелетке толмаған адамнан жауап алуға, сондай-ақ кәмелетке 

толмаған күдiктiнiң және оның қорғаушысының қатысуымен жүргiзiлетiн ӛзге 

де тергеу әрекеттерiне сотқа дейінгі іс жүргізуді жүзеге асыратын адамның 

рұқсатымен қатысуға; ӛзi қатысқан тергеу әрекеттерiнiң хаттамаларымен 

танысуға және ондағы жазбалардың дұрыстығы мен толықтығы туралы 

жазбаша ескерту жасауға; ӛтінішхаттар мен қарсылық білдірулер мәлімдеуге, 

тергеушінің және прокурордың әрекеттері мен шешімдеріне шағым келтіруге; 

дәлелдемелер ұсынуға; тергеп-тексеру аяқталғаннан кейiн iстiң барлық 

материалдарымен танысуға, мемлекеттік құпияларды және заңмен қорғалатын 

ӛзге де құпияны құрайтын мәліметтерді қоспағанда, олардан кез келген 

мәліметті және кез келген кӛлемде жазып алуға, құжаттардан кӛшірмелер 

түсіріп алуға, оның ішінде ғылыми-техникалық құралдардың кӛмегімен түсіріп 

алуға құқығы бар. 

Сотқа дейінгі тергеп-тексеруді жүзеге асыратын адам сотқа дейінгі іс 

жүргізу аяқталғаннан кейін кәмелетке толмаған адамға керi әсер етуi мүмкiн 

материалдарды танысу үшiн оған кӛрсетпеу туралы қаулы шығаруға, ал бұл 

материалдармен заңды ӛкiлдi және қорғаушыны таныстыруға құқылы. Егер 

заңды ӛкілдің әрекеттері кәмелетке толмаған адамның мүдделерiне нұқсан 

келтiредi немесе iстi объективтi түрде тергеп-тексеруге кедергi келтiруге 

бағытталған деп санауға негiз болса, не заңды ӛкілдің ӛтінішхаты бойынша 

заңды ӛкiл iске қатысудан шеттетiлуi мүмкiн. Сотқа дейінгі тергеп-тексеруді 

жүзеге асыратын адам бұл туралы уәжді қаулы шығарады. Iске қатысуға 

кәмелетке толмаған адамның басқа заңды ӛкiлi жiберiлуi мүмкiн. 

Он алты жасқа толмаған, сондай-ақ осы жасқа толған, бiрақ психикалық 

дамуында артта қалу белгiлерi бар кәмелетке толмаған күдiктiнiң, 

айыпталушының, сотталушының қатысуымен процестік әрекеттер жүргізілген 

кезде педагогтің немесе психологтің қатысуы мiндеттi. Он алты жасқа толған 

кәмелетке толмағандар туралы iстер бойынша педагог немесе психолог 

тергеушiнiң немесе соттың қалауы бойынша не қорғаушының, заңды ӛкiлдiң 

ӛтiнiшхаты бойынша iске қатысуға жiберiледi. Педагог, психолог тергеушiнiң 

немесе соттың рұқсатымен кәмелетке толмаған күдiктiге, айыпталушыға, 

сотталушыға сұрақтар қоюға, ал процестік әрекет аяқталғаннан кейiн – тергеу 

әрекетінің хаттамасымен (ӛздерінің сот талқылауына қатысуын кӛрсететiн 

бӛлiгiнде сот отырысының хаттамасымен) танысуға және онда жасалған 

жазбалардың дұрыстығы мен толықтығы туралы жазбаша ескерту жасауға 

құқылы, тергеушiнiң, соттың қалауы бойынша кәмелетке толмаған адамның 

жеке басын сипаттайтын iс материалдарымен танысуға құқығы бар. Бұл 

құқықтарды тергеушi, прокурор немесе сот процестік әрекет басталар алдында 

педагогке, психологке түсiндiредi, ол туралы тергеу әрекетінің хаттамасында, 

сот отырысының хаттамасында белгi жасалады. 

 

8.3.2.3 Кәмелетке толмаған адамға кешендi психологиялық-

психиатриялық және психологиялық сараптама жасау 

Кәмелетке толмағандардың қылмыстары туралы істер бойынша күдiктiнің, 

айыпталушының ӛз әрекеттерiне есеп беру және іс бойынша анықталған 

жағдайларда ӛз әрекеттерiн игеру қабiлетiн, оның есінің дұрыстығын, онда есі 

дұрыстығын жоққа шығармайтын психикасының бұзылуы бар (жоқ) екенін 

айқындау үшін психологиялық-психиатриялық сараптама жүргізу мiндеттi. 

Аталған тұлғалардың зияткерлік, ерiк-жiгерлік, психикалық дамуының 

деңгейiн, жеке басының ӛзге де психологиялық қырларын анықтау үшiн 

психологиялық сараптама тағайындалуы мүмкін. 

Егер, кәмелетке толмаған күдікті ӛмiр сүру және тәрбиелену жағдайлары 

бойынша бұрынғы тұрғылықты жерiнде қалдырыла алмайтын жағдайларда, ол 

қылмыстық процесті жүргізетін органның қаулысы бойынша, қорғаншылық 

және қамқоршылық органдарының қатысуымен қылмыстық процесс бойынша 

іс жүргізу кезеңінде тұру үшін бала құқықтарын қорғау жӛніндегі 

функцияларды заңға сәйкес жүзеге асыратын ұйымға орналастырылуы немесе 

патронатқа берілуі мүмкін. 

 

8.3.3 Кәмелетке толмағандарға қатысты қылмыстық істер бойынша 

сот төрелігін жүзеге асыру 

Кәмелетке толмағандарға қатысты істерді кәмелетке толмағандардың 

істері жӛніндегі мамандандырылған ауданаралық соттар қарайды. ҚР ҚПК 307-

бабында кӛзделген жағдайларда істі қылмыстық істер жӛніндегі 

мамандандырылған ауданаралық сот не гарнизонның әскери соты немесе 

мамандандырылған ауданаралық әскери сот қарайды. Қажет болған жағдаларда 

кәмелетке толмаған күдіктінің, айыпталушының ӛтінішхаты бойынша істі 

алқабилер қатысатын сот қарауы мүмкін. 

Сот талқылауы ҚР ҚПК-нде кӛзделген жалпы қағидалар бойынша 

жүргізіледі, онда мынадай ерекшеліктер сақталады: 1) істі талқылау 

жариялылықты шектеу жағдайларында жүргізіледі; 2) істі қарауға бүкіл сот 

талқылауы бойында қатысатын, ӛздеріне тиесілі барлық құқықтарды 

пайдаланатын кәмелетке толмаған сотталушының заңды ӛкілдері қатысады 

және олардан ӛздерінің келісімі бойынша кәмелетке толмаған адамның ӛмір 

сүру және тәрбиелену салтының мән-жайлары туралы куәлар ретінде жауап 

алынуы мүмкін; іске қатысатын заңды ӛкілдің келуі мүмкін болмаған жағдайда, 

ол басқасымен алмастырылуы мүмкін; 3) сот отырысына қорғаушының 

қатысуы міндетті, сот кәмелетке толмаған сотталушының қорғаушыдан бас 

тартуын қабылдай алмайды; 4) сот отырысына педагог, психолог, ал қажет 

болған жағдайларда психиатр, қорғаншылық және қамқоршылық 

органдарының ӛкілдері, кәмелетке толмаған адам оқыған немесе жұмыс істеген 

ұжымдардан ӛкілдер қатысады. 

Кәмелетке толмаған сотталушының заңды ӛкілін және қорғаушыны 

қатыстыра отырып жәбірленушімен татуласуға, оның ішінде медиация 

тәртібімен татуласуға, сондай-ақ прокурормен процестік келісім жасасуға 

құқығы бар. 

Сот қорғаушының немесе заңды ӛкiлдiң ӛтiнiшхаты бойынша, сондай-ақ 

ӛзiнiң бастамасы бойынша, тараптардың пiкiрiн ескере отырып, кәмелетке 

толмаған сотталушыға терiс әсер етуi мүмкiн мән-жайларды зерттеу уақытына 

ӛзiнiң қаулысымен оны сот отырысының залынан шығарып жіберуге құқылы. 

Кәмелетке толмаған сотталушы сот отырысының залына қайта келгеннен кейін 

ол болмаған кезде ӛткен талқылаудың мазмұнын тӛрағалық етушi қажеттi 

кӛлемде және нысанда хабарлайды және кәмелетке толмаған адамға ӛзi 

болмаған кезiнде жауап алынған адамдарға сұрақ қою мүмкiндiгiн бередi. 

 

8.3.4 Кәмелетке толмаған адамның iсi бойынша үкiм шығару кезiнде 

сот шешетiн мәселелер 

Сот кәмелетке толмаған адамға жаза тағайындау туралы мәселені шешу 

кезінде бас бостандығынан айырумен байланысты емес жаза қолдану не 

кәмелетке толмаған адамға мәжбүрлеп тәрбиелік ықпал ету шараларын 

қолдануға байланысты оны қылмыстық жазадан босату мүмкіндігін талқылауға 

және оны үкімде уәждеуге тиіс. Бұл ретте сот кәмелетке толмаған адамға 

жекелеген жаза түрлерін қолдану сотталушының құқық бұзушылық жасау 

кезіндегі кәмелетке толмауымен айқындалатынын назарда ұстай отырып, 

оларды тағайындаудың қылмыстық заңда белгіленген шектерін ескеруге тиіс.  

Шартты түрде соттау, бас бостандығынан айыруға байланысты емес жаза 

шарасын тағайындау, ерекше режимде ұстайтын білім беру ұйымына 

орналастыру не мәжбүрлеп тәрбиелiк ықпал ету шараларын қолдану 

жағдайларында сот бұл туралы мамандандырылған мемлекеттiк органға 

хабарлайды және оған сотталушының мінез-құлқын бақылауды жүзеге асыруды 

жүктейдi. 

Егер қылмыстық теріс қылық туралы немесе онша ауыр емес, ауырлығы 

орташа қылмыс немесе ауыр қылмыс туралы iс бойынша осы қылмыстық 

құқық бұзушылықты жасаған кәмелетке толмаған адам қылмыстық жаза 

шарасы қолданылмастан түзелуi мүмкiн деп танылса, сот айыптау үкiмiн 

шығара отырып, кәмелетке толмаған сотталушыны жазадан босатуға және оған 

Қазақстан Республикасы Қылмыстық кодексiнiң 84-бабында кӛзделген 

мәжбүрлеп тәрбиелiк ықпал ету шараларын қолдануға құқылы. Үкiмнiң 

кӛшiрмесi мамандандырылған мемлекеттiк органға жiберiледi. 

Кәмелетке толмаған адам ерекше режимде ұстайтын білім беру ұйымына 

орналастыру түріндегі тәрбиелiк әсері бар мәжбүрлеу шарасынан кәмелеттік 

жасқа толуына байланысты, сондай-ақ егер кӛрсетілген ұйымның 

қорытындысы негізінде сот кәмелетке толмаған адам ӛзінің түзелуі үшін осы 

шараның қолданылуын одан әрі қажет етпейді деген түйінге келсе, мерзімінен 

бұрын босатылуы мүмкін. 

Кәмелетке толмаған адам, оның заңды ӛкілі, қорғаушысы, егер олардың 

пікірі бойынша кәмелетке толмаған адам ӛзінің түзелуі үшін осы шараның 

қолданылуын одан әрі қажет етпейтін болса, ерекше режимде ұстайтын білім 

беру ұйымында болуды мерзімінен бұрын тоқтату жӛніндегі мәселені қарау 

туралы ӛтінішхатты кӛрсетілген ұйымға мәлімдеуге құқылы. 

 

Ӛзін-ӛзі бақылау сҧрақтары: 
1. Кәмелетке толмағандарға катысты қылмыстық істер бойынша сот тӛрелігін жүзеге 

асырудын халықаралық стандартты және тәртіптері. 

2. Кәмелетке толмағандардың қылмыстары бойынша іс жүргізуді бӛлектеу. Кәмелетке 

толмағандардың қылмыстарды туралы істер бойынша іс жүргізу тәртібі. 

3. Кәмелетке толмағандардың қылмыстары туралы істері бойынша іс жүргізудің 

заңдылығына прокурорлық қадағалау. 

8.4  ҚЫЛМЫСТЫҚ ҚУДАЛАУДАН АРТЫҚШЫЛЫҚТАРЫ МЕН 

ИММУНИТЕТІ БАР АДАМДАРДЫҢ ІСТЕРІ БОЙЫНША ІС ЖҤРГІЗУ 

ЕРЕКШЕЛІКТЕРІ  
8.4.1 Қылмыстық процестегі артықшылық пен иммунитет ұғымы және маңызы 

8.4.2 Қылмыстық қудалаудан артықшылықтары бар адамдардың істері бойынша іс 

жүргізу  

8.4.3 Қылмыстық қудалаудан иммунитеті бар адамдардың істері бойынша іс жүргізу 

ерекшеліктері 

 

8.4.1 Қылмыстық процестегі артықшылық пен иммунитет ұғымы 

және маңызы 

Иммунитет, латын тілінен алынған - аударғанда қандай да бір міндеттен 

босату деген мағына береді. С.И.Ожеговтың сӛздігінде иммунитет сӛзі кейбір 

адамдарға жалпы заңдарға бағынбайтын ерекше заң деген мағына берілген, ал 

дипломатиялық иммунитет дегеніміз жеке басына, қызмет орнына, үй-мүлкіне 

қол сұғуға болмайды дегенді білдіреді.  

Дипломатиялық иммунитет - шетелдік дипломатиялық ӛкілдіктерге, 

олардың келген еліндегі басшыларына және қызметкерлеріне берілетін ерекше 

құқықтар мен мүдделер.  

Иммунитеттің мақсаты – дипломатиялық ӛкілдіктердің міндеттерін жүзеге 

асыруы үшін барынша қолайлы жағдай жасау. Яғни бір мемлекет екінші 

мемлекеттің билігіне бағына алмайды, ал дипломатиялық ӛкілдіктер мен оның 

дипломатиялық қызметкерлері сол мемлекеттің бет-бейнесі болып табылады. 

Дипломатиялық иммунитетті беру тәртібі мен кӛлемі «Дипломатиялық 

қатынастар туралы» Вена конвенциясында (1961) айқындалған. 

«Артықшылық» - айрықша құқық, жеңілдік болып табылады. Қылмыстық 

процестегі иммунитеттер мен артықшылықтар кейбір тұлғаларға қатысты 

қылмыстық процестің ерекшеліктерін білдіреді. 

Қылмыстық қудалаудан иммуниттері мен артықшылықтары бар 

адамдардың істері бойынша іс жүргізу ерекшеліктері ҚР ҚПК-нің 57 тарауымен 

(546-556 баптары) реттеледі. 

Қылмыстық қудалаудан артықшылықтары бар адамдарға: Қазақстан 

Республикасы Президенті; Қазақстан Республикасы Парламентiнiң 

депутаттары; Қазақстан Республикасы Президенттігіне және Парламентінің 

депутаттығына кандидаттар; Қазақстан Республикасы Конституциялық 

Сотының Тӛрағасы мен мүшелері; Судьялар; Қазақстан Республикасының Бас 

Прокуроры; Қазақстан Республикасындағы Адам құқықтары жӛніндегі уәкілдер 

жатады.  

Аталған тұлғалардың құқықтары: «Қазақстан Республикасының 

Президентi туралы» Қазақстан Республикасының 1995 жылғы 26 

желтоқсандағы N 2733; «Қазақстан Республикасының Парламентi және оның 

депутаттарының мәртебесi туралы» Қазақстан Республикасының 1995 жылғы 

16 қазандағы N 2529;  «Қазақстан Республикасының Конституциялық Соты 

туралы» Қазақстан Республикасының 2022 жылғы 5 қарашадағы № 153-VII;  

«Қазақстан Республикасының сот жүйесі мен судьяларының мәртебесі туралы» 

Қазақстан Республикасының 2000 жылғы 25 желтоқсандағы N 132; 

«Прокуратура туралы» Қазақстан Республикасының 2022 жылғы 5 қарашадағы 

№ 155-VII; «Қазақстан Республикасындағы Адам құқықтары жӛніндегі уәкіл 

туралы» Қазақстан Республикасының 2022 жылғы 5 қарашадағы № 154-VII ҚРЗ 

Конституциялық заңдарымен реттеледі. 

 

8.4.2 Қылмыстық қудалаудан артықшылықтары бар адамдардың 

істері бойынша қылмыстық өндіріс  

8.4.2.1 Қазақстан Республикасы Парламентiнiң депутатына қатысты 

қылмыстық процестің ерекшеліктері мен тәртіптері 

Сотқа дейінгі тергеп-тексеруді бастау себебі Бірыңғай тізілімге 

тіркелгеннен кейін Қазақстан Республикасы Парламентiнiң депутатына 

қатысты сотқа дейінгі тергеп-тексеру Қазақстан Республикасы Бас 

Прокурорының келісуімен ғана жалғастырылуы мүмкін. 

Қазақстан Республикасы Парламентінің депутаты қылмыс орнында ұстап 

алынған не оның ауыр немесе аса ауыр қылмыс жасауға дайындалу немесе 

оқталу фактісі анықталған не ол ауыр немесе аса ауыр қылмыс жасаған 

жағдайларда, оған қатысты сотқа дейінгі тергеп-тексеру Қазақстан 

Республикасы Бас Прокурорының келісімін алғанға дейін, бірақ оған бір тәулік 

ішінде міндетті түрде хабарлай отырып жалғасуы мүмкін. 

Қазақстан Республикасы Парламентінің депутатына қатысты істер 

бойынша алдын ала тергеу жүргізу міндетті. 

Қазақстан Республикасының Бас Прокуроры жүргізілген процестік 

әрекеттердің заңдылығын хабарлама алғаннан кейін екі тәулік ішінде 

зерделейді және сотқа дейінгі тергеп-тексеруді жалғастыру туралы қаулы 

шығара отырып, бұған келісім береді не сотқа дейінгі тергеп-тексеруді тоқтата 

отырып, бұдан бас тартады. Егер сотқа дейінгі тергеп-тексеру Қазақстан 

Республикасы Бас Прокурорының келісімін алғанға дейін заңсыз жалғасқан 

болса, оның нәтижелерін қылмыстық іс бойынша дәлелдемелер ретінде 

жіберуге болмайды. 

Қазақстан Республикасының Бас Прокуроры күдік келтірілетін Қазақстан 

Республикасы Парламентi депутатының іс-әрекетін саралау туралы қаулы 

шығарады. 

Қазақстан Республикасы Парламентiнiң депутаты ӛз ӛкiлеттiктерінің 

мерзiмi iшiнде қылмыс орнында ұстап алынған не ауыр немесе аса ауыр 

қылмыстар жасаған жағдайларды қоспағанда, оны тиiстi Палатаның 

қолсұғылмаушылықтан айыруға берген келiсiмiнсiз ұстап алуға, күзетпен 

ұстауға, үйқамаққа алуға, күштеп әкелуге, қылмыстық жауаптылыққа тартуға 

болмайды. 

Қазақстан Республикасы Парламентінің депутатын қылмыстық 

жауаптылыққа тартуға, ұстап алуға, күзетпен ұстауға, үйқамаққа алуға, күштеп 

әкелуге келiсiм алу үшiн Қазақстан Республикасының Бас Прокуроры 

Қазақстан Республикасы Парламентінiң Сенатына немесе Мәжiлiсiне ұсыну 

енгiзедi. Ұсыну депутатқа күдіктінің іс-әрекетін саралау туралы қаулыны 

ұсынудың, сотқа күзетпен ұстау, үйқамақ түріндегі бұлтартпау шарасын 

санкциялау туралы ӛтінішхат енгізудің, депутатты ұстап алу, сотқа дейінгі 

тергеп-тексеру органына мәжбүрлеп әкелу қажеттігі туралы мәселені шешудің 

алдында енгізіледі. 

Қылмыс жасады деп күдік келтірілетін Қазақстан Республикасы 

Парламентінің депутатын күзетпен ұстау немесе үйқамаққа алу түріндегі 

бұлтартпау шарасын санкциялау туралы мәселені Астана қаласы аудандық 

сотының тергеу судьясы сотқа дейінгі тергеп-тексеруді жүзеге асыратын 

адамның Қазақстан Республикасының Бас Прокуроры қолдаған қаулысының 

негізінде шешеді. Қазақстан Республикасы Парламентінің депутатына қатысты 

күзетпен ұстау немесе үйқамақ мерзімін осы Кодексте кӛзделген тәртіппен 

ұзарту туралы ӛтінішхат оны Қазақстан Республикасының Бас Прокуроры 

қолдаған кезде ғана сотқа жіберілуі мүмкін. 

Егер Қазақстан Республикасы Парламентiнiң тиiстi Палатасы депутатты 

қылмыстық жауаптылыққа тартуға келiсiм берсе, бұдан кейiнгi тергеп-тексеру 

осы бапта кӛзделген ерекшелiктер ескерiле отырып, ҚР ҚПК белгiленген 

тәртiппен жүргiзiледi. Егер Қазақстан Республикасы Парламентiнiң тиiстi 

Палатасы ұстап алуға, күзетпен ұстауға, үйқамаққа алуға, күштеп әкелуге 

келiсiм берсе, депутатқа осы бұлтартпау, процестік мәжбүрлеу шараларын 

қолдану туралы мәселе осы Кодексте белгiленген тәртiппен шешiледi. Аталған 

Палата депутатты қылмыстық жауаптылыққа тартуға келiсiм бермесе, 

қылмыстық iс осы негіз бойынша тоқтатылуға жатады. Егер Парламентiнiң 

тиiстi Палатасы депутатқа күзетпен ұстау, үйқамақ, ұстап алу, күштеп әкелу 

түріндегі бұлтартпау, процестік мәжбүрлеу шараларын қолдануға келiсiм 

бермесе, оған кӛрсетілген шараларды қолдануға болмайды. Депутатқа қатысты 

ӛзге процестік мәжбүрлеу шараларын қолдануға Парламенттің тиісті 

Палаталарының келісімі талап етілмейді және олар осы Кодексте белгіленген 

тәртіппен қолданылуы мүмкін. Қазақстан Республикасы Парламентінің 

депутатына қатысты сотқа дейінгі тергеп-тексерудің заңдылығын қадағалауды 

Қазақстан Республикасының Бас Прокуроры жүзеге асырады. Қазақстан 

Республикасы Парламентінің депутатына қатысты осы Кодекске сәйкес 

прокурор санкциялауға тиіс тергеу әрекеттерін жүргізуге санкцияны Қазақстан 

Республикасының Бас Прокуроры сотқа дейінгі тергеп-тексеруді жалғастыруға 

келісу туралы ӛзі қаулы шығарғаннан кейін береді.  

Сотқа дейінгі тергеп-тексеруді жүзеге асыратын адам тергеп-тексеру 

аяқталғаннан кейін қылмыстық істі айыптау актісімен бірге осы Кодексте 

белгiленген тәртiппен Қазақстан Республикасының Бас Прокурорына бередi, ол 

ҚР ҚПК 301 – 305-баптарында кӛзделген әрекеттерді орындайды. Депутатқа 

қатысты тергеп-тексерілген іс Қазақстан Республикасы Бас Прокурорының 

айыпталушыны сотқа беру туралы қаулысы болған кезде ғана тиісті соттың іс 

жүргізуіне қабылдануы мүмкін. 

Қолсұғылмаушылықтан айыру деп қылмыстық жауаптылыққа тартуға 

және процестік мәжбүрлеу шараларын қолдануға келісім беру түсініледі. 

8.4.2.2 Қазақстан Республикасы Президенттігіне кандидатқа, Қазақстан 

Республикасы Парламентінің депутаттығына кандидатқа қатысты сотқа 

дейінгі тергеп-тексеру жүргiзу 

Қазақстан Республикасының Президенттігіне кандидатқа, Қазақстан 

Республикасы Парламентінің депутаттығына кандидатқа қатысты істер 

бойынша сотқа дейінгі тергеп-тексеру жүргізу осы баптың екінші бӛлігінде 

кӛзделген ерекшеліктер ескеріле отырып, Қазақстан Республикасы 

Парламентінің депутатына қатысты қағидалар бойынша жүзеге асырылады. 

Қазақстан Республикасының Президенттігіне кандидатты, Қазақстан 

Республикасы Парламентінің депутаттығына кандидатты 

қолсұғылмаушылықтан айыруға келісім беру Орталық сайлау комиссиясынан 

сұратылады.  

Орталық сайлау комиссиясының жұмыс тәртібі «Қазақстан 

Республикасындағы сайлау туралы» Қазақстан Республикасының 1995 жылғы 

28 қыркүйектегі N 2464 Конституциялық заңымен реттеледі. 

 

8.4.2.3  Қазақстан Республикасы Конституциялық Сотқа қатысты сотқа 

дейінгі тергеп-тексеру жүргiзу 

Сотқа дейінгі тергеп-тексеруді бастау себебі Бірыңғай тізілімге 

тіркелгеннен кейін Қазақстан Республикасы Конституциялық Соттың 

Тӛрағасына немесе мүшесiне қатысты сотқа дейінгі тергеп-тексеру Қазақстан 

Республикасы Бас Прокурорының келісуімен ғана жалғастырылуы мүмкін. 

Қазақстан Республикасы Конституциялық Соттың Тӛрағасы немесе мүшесi 

қылмыс орнында ұстап алынған не оның ауыр немесе аса ауыр қылмыс жасауға 

дайындалу немесе оқталу фактісі анықталған не ол ауыр немесе аса ауыр 

қылмыс жасаған жағдайларда, оған қатысты сотқа дейінгі тергеп-тексеру 

Қазақстан Республикасы Бас Прокурорының келісімін алғанға дейін, бірақ оған 

бір тәулік ішінде міндетті түрде хабарлай отырып жалғасуы мүмкін. 

Қазақстан Республикасы Конституциялық Соттың Тӛрағасына немесе 

мүшесiне қатысты істер бойынша алдын ала тергеу жүргізу міндетті. 

Қазақстан Республикасының Бас Прокуроры жүргізілген процестік 

әрекеттердің заңдылығын хабарламаны алғаннан кейін екі тәулік ішінде 

зерделейді және сотқа дейінгі тергеп-тексеруді жалғастыру туралы қаулы 

шығара отырып, бұған келісім береді не сотқа дейінгі тергеп-тексеруді тоқтата 

отырып, бұдан бас тартады. Егер сотқа дейінгі тергеп-тексеру Қазақстан 

Республикасы Бас Прокурорының келісімін алғанға дейін заңсыз жалғасқан 

болса, оның нәтижелерін қылмыстық іс бойынша дәлелдемелер ретінде 

жіберуге болмайды. Қазақстан Республикасының Бас Прокуроры күдік 

келтірілетін Қазақстан Республикасы Конституциялық Соты Тӛрағасының 

немесе мүшесiнің іс-әрекетін саралау туралы қаулы шығарады. 

Қазақстан Республикасы Конституциялық Сотының Тӛрағасы мен мүшесi 

ӛз ӛкiлеттiктерiнiң мерзiмi iшiнде қылмыс орнында ұстап алынған не ауыр 

немесе аса ауыр қылмыстар жасаған жағдайларды қоспағанда, оларды 

Қазақстан Республикасы Парламентiнiң қолсұғылмаушылықтан айыруға берген 

келiсiмiнсiз ұстап алуға, күзетпен ұстауға, үйқамаққа алуға, күштеп әкелуге, 

қылмыстық жауаптылыққа тартуға болмайды. Қазақстан Республикасы 

Конституциялық Сотының Тӛрағасын немесе мүшесiн қылмыстық 

жауаптылыққа тартуға, ұстап алуға, күзетпен ұстауға, үйқамаққа алуға, күштеп 

әкелуге келiсiм алу үшiн Қазақстан Республикасының Бас Прокуроры 

Қазақстан Республикасының Парламентiне ұсыну енгiзедi. Ұсыну Қазақстан 

Республикасы Конституциялық Сотының Тӛрағасына немесе мүшесiне 

күдіктінің іс-әрекетін саралау туралы қаулыны ұсынудың, сотқа күзетпен ұстау, 

үйқамақ түріндегі бұлтартпау шарасын санкциялау туралы ӛтінішхат енгізудің, 

оны ұстап алу, сотқа дейінгі тергеп-тексеру органына мәжбүрлеп әкелу 

қажеттігі туралы мәселені шешудің алдында енгізіледі. Қылмыс жасады деп 

күдік келтірілетін Қазақстан Республикасы Конституциялық Сотының 

Тӛрағасын немесе мүшесін күзетпен ұстау, үйқамақ түріндегі бұлтартпау 

шарасын санкциялау туралы мәселені Астана қаласы аудандық сотының тергеу 

судьясы сотқа дейінгі тергеп-тексеруді жүзеге асыратын адамның Қазақстан 

Республикасының Бас Прокуроры қолдаған қаулысының негізінде шешеді. 

Кӛрсетілген адамдарға қатысты күзетпен ұстау немесе үйқамақ мерзімін ҚР 

ҚПК кӛзделген тәртіппен ұзарту туралы ӛтінішхат оны Қазақстан 

Республикасының Бас Прокуроры қолдаған кезде ғана сотқа жіберілуі мүмкін. 

Қазақстан Республикасының Бас Прокуроры Қазақстан Республикасы 

Парламентiнiң шешiмiн алғаннан кейін iс бойынша одан әрі iс жүргiзу ҚР ҚПК-

нің 547-бабының алтыншы, жетiншi, сегiзiншi, тоғызыншы, оныншы және он 

бірінші бӛлiктерiнде белгiленген тәртiппен жүргiзiледi. 

 

8.4.2.4 Судьяға қатысты сотқа дейінгі тергеп-тексеру жүргізу 

Сотқа дейінгі тергеп-тексеруді бастау себебі Бірыңғай тізілімге 

тіркелгеннен кейін судьяға қатысты сотқа дейінгі тергеп-тексеру Қазақстан 

Республикасы Бас Прокурорының келісуімен ғана жалғастырылуы мүмкін. 

Судья қылмыс орнында ұстап алынған не оның ауыр немесе аса ауыр қылмыс 

жасауға дайындалу немесе оқталу фактісі анықталған не ол ауыр немесе аса 

ауыр қылмыс жасаған жағдайларда, оған қатысты сотқа дейінгі тергеп-тексеру 

Қазақстан Республикасы Бас Прокурорының келісімін алғанға дейін, бірақ оған 

бір тәулік ішінде міндетті түрде хабарлай отырып жалғасуы мүмкін. 

Судьяға қатысты істер бойынша алдын ала тергеу жүргізу міндетті. 

Қазақстан Республикасының Бас Прокуроры жүргізілген процестік 

әрекеттердің заңдылығын хабарламаны алғаннан кейін екі тәулік ішінде 

зерделейді және сотқа дейінгі тергеп-тексеруді жалғастыру туралы қаулы 

шығара отырып, бұған келісім береді не сотқа дейінгі тергеп-тексеруді тоқтата 

отырып, бұдан бас тартады. Егер сотқа дейінгі тергеп-тексеру Қазақстан 

Республикасы Бас Прокурорының келісімін алғанға дейін заңсыз жалғасқан 

болса, оның нәтижелерін қылмыстық іс бойынша дәлелдемелер ретінде 

жіберуге болмайды. 

Қазақстан Республикасының Бас Прокуроры күдік келтірілетін судьяның 

іс-әрекетін саралау туралы қаулы шығарады. Судья қылмыс орнында ұстап 

алынған не ауыр немесе аса ауыр қылмыстар жасаған жағдайларды қоспағанда, 

оны – Қазақстан Республикасы Жоғары Сот Кеңесінің қорытындысына 

негізделген Қазақстан Республикасы Президентінің келісімінсіз не Қазақстан 

Республикасы Конституциясының 55-бабының 3) тармақшасында кӛзделген 

жағдайда Қазақстан Республикасы Парламенті Сенатының келісімінсіз ұстап 

алуға, күзетпен ұстауға, үйқамаққа алуға, күштеп әкелуге, қылмыстық 

жауаптылыққа тартуға болмайды. 

Судьяны қылмыстық жауаптылыққа тартуға, ұстап алуға, күзетпен ұстауға, 

үйқамаққа алуға, күштеп әкелуге келiсiм алу үшiн Қазақстан Республикасының 

Бас Прокуроры – Қазақстан Республикасының Президентіне, ал Қазақстан 

Республикасы Конституциясының 55-бабының 3) тармақшасында кӛзделген 

жағдайда, Қазақстан Республикасы Парламентінің Сенатына ұсыну енгiзедi. 

Ұсыну судьяға күдіктінің іс-әрекетін саралау туралы қаулыны ұсынудың, сотқа 

күзетпен ұстау, үйқамақ түріндегі бұлтартпау шарасын санкциялау туралы 

ӛтінішхат енгізудің, оны ұстап алу, сотқа дейінгі тергеп-тексеру органына 

мәжбүрлеп әкелу қажеттігі туралы мәселені шешудің алдында енгізіледі. 

Қылмыс жасады деп күдік келтірілетін судьяны күзетпен ұстау, үйқамақ 

түріндегі бұлтартпау шарасын санкциялау туралы мәселені астананың 

мамандандырылған ауданаралық тергеу сотының тергеу судьясы сотқа дейінгі 

тергеп-тексеруді жүзеге асыратын адамның Қазақстан Республикасының Бас 

Прокуроры қолдаған қаулысы негізінде шешеді. Судьяға қатысты күзетпен 

ұстау немесе үйқамақ мерзімін осы Кодексте кӛзделген тәртіппен ұзарту 

туралы ӛтінішхат оны Қазақстан Республикасының Бас Прокуроры қолдаған 

кезде ғана сотқа жіберілуі мүмкін. Қазақстан Республикасының Бас Прокуроры 

Қазақстан Республикасы Президентінің, Қазақстан Республикасы Парламенті 

Сенатының шешімдерін алғаннан кейін іс бойынша одан әрі іс жүргізу ҚР ҚПК  

547-бабының алтыншы, жетінші, сегізінші, тоғызыншы, оныншы және он 

бірінші бӛліктерінде белгіленген тәртіппен жүргізіледі. 

 

8.4.2.5 Қазақстан Республикасының Бас Прокурорына қатысты сотқа 

дейінгі тергеп-тексеру жүргізу 

Сотқа дейінгі тергеп-тексерудің басталу себебі Бірыңғай тізілімде 

тіркелгеннен кейін Қазақстан Республикасының Бас Прокурорына қатысты 

сотқа дейінгі тергеп-тексеру Қазақстан Республикасының Бас Прокуроры 

бірінші орынбасарының келісуімен ғана жалғастырылуы мүмкін. Қазақстан 

Республикасының Бас Прокуроры қылмыс орнында ұстап алынған не оның 

ауыр немесе аса ауыр қылмыс жасауға дайындалу немесе оқталу фактісі 

анықталған не ол ауыр немесе аса ауыр қылмыс жасаған жағдайларда, оған 

қатысты сотқа дейінгі тергеп-тексеру Қазақстан Республикасының Бас 

Прокуроры бірінші орынбасарының келісімін алғанға дейін, бірақ оған бір 

тәулік ішінде міндетті түрде хабарлай отырып жалғасуы мүмкін. 

Қазақстан Республикасының Бас Прокурорына қатысты істер бойынша 

алдын ала тергеу жүргізу міндетті. Қазақстан Республикасы Бас Прокурорының 

бірінші орынбасары жүргізілген процестік әрекеттердің заңдылығын 

хабарламаны алғаннан кейін екі тәулік ішінде зерделейді және сотқа дейінгі 

тергеп-тексеруді жалғастыру туралы қаулы шығара отырып, бұған келісім 

береді не сотқа дейінгі тергеп-тексеруді тоқтата отырып, бұдан бас тартады. 

Егер сотқа дейінгі тергеп-тексеру Қазақстан Республикасының Бас Прокуроры 

бірінші орынбасарының келісімін алғанға дейін заңсыз жалғасқан болса, оның 

нәтижелерін қылмыстық іс бойынша дәлелдемелер ретінде жіберуге болмайды. 

Қазақстан Республикасы Бас Прокурорының бірінші орынбасары күдік 

келтірілетін Қазақстан Республикасы Бас Прокурорының іс-әрекетін саралау 

туралы қаулы шығарады. Бас Прокуроры қылмыс орнында ұстап алынған не 

ауыр немесе аса ауыр қылмыстар жасаған жағдайларды қоспағанда, оны 

Қазақстан Республикасы Парламентi Сенатының қолсұғылмаушылықтан 

айыруға берген келiсiмiнсiз ұстап алуға, күзетпен ұстауға, үйқамаққа алуға, 

күштеп әкелуге, қылмыстық жауаптылыққа тартуға болмайды. Оны қылмыстық 

жауаптылыққа тартуға, ұстап алуға, күзетпен ұстауға, үйқамаққа алуға, күштеп 

әкелуге келісім алу үшін Бас Прокурордың бірінші орынбасары Қазақстан 

Республикасы Парламентінің Сенатына ұсыну енгізеді. Ұсыну Қазақстан 

Республикасының Бас Прокурорына күдіктінің іс-әрекетін саралау туралы 

қаулыны ұсынудың, сотқа күзетпен ұстау, үйқамаққа алу түріндегі бұлтартпау 

шарасын санкциялау туралы ӛтінішхат енгізудің, оны ұстап алу, сотқа дейінгі 

тергеп-тексеру органына мәжбүрлеп әкелу қажеттігі туралы мәселені шешудің 

алдында енгізіледі. 

Қылмыс жасады деп күдік келтірілетін Қазақстан Республикасының Бас 

Прокурорын күзетпен ұстау немесе үйқамаққа алу түріндегі бұлтартпау 

шараларын санкциялау туралы мәселені астананың мамандандырылған 

ауданаралық тергеу сотының тергеу судьясы сотқа дейінгі тергеп-тексеруді 

жүзеге асыратын адамның Қазақстан Республикасы Бас Прокурорының бірінші 

орынбасары қолдаған қаулысы негізінде шешеді. Қазақстан Республикасының 

Бас Прокурорына қатысты күзетпен ұстау немесе үйқамақ мерзімін осы 

Кодексте кӛзделген тәртіппен ұзарту туралы ӛтінішхат оны Қазақстан 

Республикасы Бас Прокурорының бірінші орынбасары қолдаған кезде ғана 

сотқа жіберілуі мүмкін. Бас Прокурорға қатысты сотқа дейінгі тергеп-

тексерудің заңдылығын қадағалауды оның бірінші орынбасары жүзеге 

асырады. Қазақстан Республикасының Бас Прокурорына қатысты тергеу 

мерзімін осы Кодексте кӛзделген тәртіппен ұзартуды Қазақстан Республикасы 

Бас Прокурорының бірінші орынбасары жүргізеді. 

Қазақстан Республикасының Бас Прокурорына қатысты, ҚР ҚПК сәйкес 

санкциялануға жататын тергеу әрекеттерін жүргізуге санкцияны астананың 

мамандандырылған ауданаралық тергеу сотының тергеу судьясы сотқа дейінгі 

тергеп-тексеруді жүзеге асыратын адамның Қазақстан Республикасы Бас 

Прокурорының бірінші орынбасарымен келісілген қаулысы негізінде береді. 

Тергеп-тексеру аяқталғаннан кейін қылмыстық іс сотқа дейінгі тергеп-

тексерудің аяқталғаны туралы есеппен бірге ҚР ҚПК белгiленген тәртiппен 

Қазақстан Республикасы Бас Прокурорының бірінші орынбасарына беріледi, ол 

ҚПК 301 – 304-баптарында кӛзделген әрекеттерді орындайды. Қазақстан 

Республикасының Бас Прокурорына қатысты тергеп-тексерілген іс Қазақстан 

Республикасы Бас Прокурорының бірінші орынбасары жасаған айыптау актісі 

болған кезде ғана тиісті соттың іс жүргізуіне қабылдануы мүмкін. 

8.4.2.6 Қазақстан Республикасындағы Адам құқықтары жӛніндегі уәкілге 

қатысты сотқа дейінгі тергеп-тексеру жүргізу 

Сотқа дейінгі тергеп-тексерудің басталу себебі Бірыңғай тізілімде 

тіркелгеннен кейін Қазақстан Республикасындағы Адам құқықтары жӛніндегі 

уәкілге қатысты сотқа дейінгі тергеп-тексеру Қазақстан Республикасы Бас 

Прокурорының келісімімен ғана жалғастырылуы мүмкін. Қазақстан 

Республикасындағы Адам құқықтары жӛніндегі уәкіл қылмыс орнында ұстап 

алынған не оның ауыр немесе аса ауыр қылмыс жасауға дайындалу немесе 

оқталу фактісі анықталған не ол ауыр немесе аса ауыр қылмыс жасаған 

жағдайларда, оған қатысты сотқа дейінгі тергеп-тексеру Қазақстан 

Республикасы Бас Прокурорының келісімін алғанға дейін, бірақ оны бір тәулік 

ішінде міндетті түрде хабардар ете отырып жалғастырылуы мүмкін. 

Қазақстан Республикасындағы Адам құқықтары жӛніндегі уәкілге қатысты 

істер бойынша алдын ала тергеу жүргізу міндетті. Қазақстан Республикасының 

Бас Прокуроры хабарламаны алғаннан кейін жүргізілген процестік әрекеттердің 

заңдылығын екі тәулік ішінде зерделейді және сотқа дейінгі тергеп-тексеруді 

жалғастыруға келісім беріп, бұл туралы қаулы шығарады не сотқа дейінгі 

тергеп-тексеруді тоқтата отырып, бұдан бас тартады. Егер сотқа дейінгі тергеп-

тексеру Қазақстан Республикасы Бас Прокурорының келісімін алғанға дейін 

заңсыз жалғасқан болса, оның нәтижелеріне қылмыстық іс бойынша 

дәлелдемелер ретінде жол беруге болмайды. 

Аталған тұлға, қылмыс орнында ұстап алынған не ауыр немесе аса ауыр 

қылмыстар жасаған жағдайлардан басқа, ӛзінің ӛкілеттігі мерзімі ішінде 

Қазақстан Республикасы Парламенті Сенатының келiсiмiнсiз ұстап алуға, 

күзетпен ұстауға, үйқамаққа алуға, күштеп әкелуге, қылмыстық жауаптылыққа 

тартуға болмайды. Оны қылмыстық жауаптылыққа тартуға, ұстап алуға, 

күзетпен ұстауға, үйқамаққа алуға, күштеп әкелуге келісім алу үшін Қазақстан 

Республикасының Бас Прокуроры Қазақстан Республикасы Парламентінің 

Сенатына ұсыну енгізеді. Ұсыну Қазақстан Республикасындағы Адам 

құқықтары жӛніндегі уәкілге күдіктінің іс-әрекетін саралау туралы қаулыны 

ұсынудың, сотқа күзетпен ұстау, үйқамаққа алу түріндегі бұлтартпау шарасын 

санкциялау туралы ӛтінішхат енгізудің, оны ұстап алу, сотқа дейінгі тергеп-

тексеру органына мәжбүрлеп әкелу қажеттігі туралы мәселені шешудің 

алдында енгізіледі. 

Қазақстан Республикасының Бас Прокуроры Қазақстан Республикасы 

Парламенті Сенатының шешімін алғаннан кейін одан әрі іс бойынша іс жүргізу 

жалпы тәртіппен жүргізіледі.  

Қылмыс жасады деп күдік келтірілетін Қазақстан Республикасындағы 

Адам құқықтары жӛніндегі уәкілді күзетпен ұстау немесе үйқамаққа алу 

түріндегі бұлтартпау шараларын санкциялау туралы мәселені астананың 

мамандандырылған ауданаралық тергеу сотының тергеу судьясы сотқа дейінгі 

тергеп-тексеруді жүзеге асыратын адамның Қазақстан Республикасының Бас 

Прокурорымен келісілген қаулысы негізінде шешеді. Қазақстан 

Республикасындағы Адам құқықтары жӛніндегі уәкілге қатысты күзетпен ұстау 

немесе үйқамаққа алу мерзімін ҚПК кӛзделген тәртіппен ұзарту туралы 

ӛтінішхат оны Қазақстан Республикасының Бас Прокурорымен келіскен кезде 

ғана сотқа жіберілуі мүмкін. Оған қатысты сотқа дейінгі тергеп-тексерудің 

заңдылығын қадағалауды Қазақстан Республикасының Бас Прокуроры жүзеге 

асырады. Қазақстан Республикасындағы Адам құқықтары жӛніндегі уәкілге 

қатысты тергеу мерзімін осы ҚПК кӛзделген тәртіппен ұзартуды Қазақстан 

Республикасының Бас Прокуроры жүргізеді. Санкциялануға жататын, 

Қазақстан Республикасындағы Адам құқықтары жӛніндегі уәкілге қатысты 

тергеу әрекеттерін жүргізуге санкцияларды астананың мамандандырылған 

ауданаралық тергеу сотының тергеу судьясы сотқа дейінгі тергеп-тексеруді 

жүзеге асыратын адамның Қазақстан Республикасының Бас Прокурорымен 

келісілген қаулысы негізінде береді. 

Сотқа дейінгі тергеп-тексеруді жүзеге асыратын адам тергеп-тексеру 

аяқталғаннан кейін қылмыстық істі сотқа дейінгі тергеп-тексерудің аяқталғаны 

туралы есеппен бірге ҚПК белгiленген тәртiппен Қазақстан Республикасының 

Бас Прокурорына бередi, ол жалпы тәртіпте. Қазақстан Республикасындағы 

Адам құқықтары жӛніндегі уәкілге қатысты тергеп-тексерілген іс Қазақстан 

Республикасының Бас Прокуроры жасаған айыптау актісі болған кезде ғана 

тиісті соттың іс жүргізуіне қабылдануы мүмкін. 

 

8.4.2.7 Қазақстан Республикасы Парламентінің депутатына, Қазақстан 

Республикасы Парламентінің депутаттығына кандидатқа, Қазақстан 

Республикасының Президенттігіне кандидатқа, Қазақстан Республикасы 

Конституциялық Сотының Тӛрағасына, Тӛрағасының орынбасарына, 

судьясына, судьяға, Қазақстан Республикасының Бас Прокурорына, Қазақстан 

Республикасындағы Адам құқықтары жӛніндегі уәкілге қатысты қылмыстық 

істі соттың талқылауы 

Істі қарау сот талқылауының жалпы қағидалары бойынша жүргізіледі. Сот 

сотталушыға – Қазақстан Республикасы Парламентінің депутатына, Қазақстан 

Республикасы Парламентінің депутаттығына кандидатқа, Қазақстан 

Республикасының Президенттігіне кандидатқа, Қазақстан Республикасы 

Конституциялық Сотының Тӛрағасына, Тӛрағасының орынбасарына, 

судьясына, судьяға, Қазақстан Республикасының Бас Прокурорына, Қазақстан 

Республикасындағы Адам құқықтары жӛніндегі уәкілге бұлтартпау шарасы 

ретінде күзетпен ұстауды, үйқамаққа алуды, ал процестік мәжбүрлеу шарасы 

ретінде – күштеп әкелуді, егер Қазақстан Республикасы Конституциясы 52-

бабының 4-тармағында, 71-бабының 5-тармағында, 79-бабының 2-тармағында, 

83-бабының 3-тармағында және 83-1-бабының 3-тармағында кӛрсетілген 

мемлекеттік органдар сотқа дейінгі тергеп-тексеру барысында күзетпен ұстауға, 

үйқамаққа алуға, күштеп әкелуге келісім беруден бас тартса немесе олардан 

ондай келісім сұратылмаған болса, бұған тиісінше ҚПК 547-бабының тӛртінші 

бӛлігінде, 548-бабының екінші бӛлігінде, 549-бабының тӛртінші бӛлігінде, 550-

бабының тӛртінші бӛлігінде, 551-бабының тӛртінші бӛлігінде, 551-1-бабының 

үшінші бӛлігінде кӛзделген тәртіппен келісім беру туралы ұсынумен ӛтініш 

жасай отырып қолдануға құқылы. 

8.4.3 Қылмыстық қудалаудан иммунитеті бар адамдардың істері 

бойынша іс жүргізу ерекшеліктері 

8.4.3.1 Шетел азаматтарына қатысты қылмыстық іс жүргізудің 

ерекшеліктері 

Жынысына, ұлтына, жасына қарамастан Қазақстан Республикасының 

аумағында қылмыс жасаған адам қылмыстық жазаға тартылады. 

Шетел азаматтары мен азаматтығы жоқ адамдар Қазақстан 

Республикасының барлық зандары мен бостаңдықтарымен қолданып, сонымен 

қоса Қазақстан Республикасының азаматтары сияқты заң бұзғаны үшін жауапқа 

тартылады. Бұл қылмыстық заң алдында шетел азаматы мен Қазақстан 

азаматының арасындағы тең кұқықтық принципі. 

Шетел азаматтары болып «Шетелдiктердiң құқықтық жағдайы туралы» 

Қазақстан Республикасының 1995 жылғы 19 маусымдағы N 2337 Заңына сай,  

Қазақстан Республикасының азаматтары болып табылмайтын, тек қолында 

шетел азаматы деген тӛлқұжаты бар адамдар табылады. Шетел азаматтарының 

құқықтық жайы Қазақстан Республикасының Конституциясымен, Қазақстан 

Республикасы нормативтік-құқықтық актілермен,  халықаралық 

келісімшарттармен реттеледі. 

Шетел азаматтары «Шетелдiктердiң құқықтық жағдайы туралы» Қазақстан 

Республикасының 1995 жылғы 19 маусымдағы N 2337 Заңына сай келесідей 

санаттарға бӛлінеді: 

а) Қазақстан Республикасының аумағында тұрақты тұратындар; 

в) дипломатиялық иммунитеті бар адамдар; 

г) босқындар. 

Қылмыстық қудалаудан дипломатиялық иммунитетi бар адамдарға:  

1) шет мемлекеттердiң дипломатиялық ӛкiлдiктерiнiң басшылары, осы 

ӛкiлдiктердiң дипломатиялық персоналының мүшелері және егер олармен бірге 

тұрса және Қазақстан Республикасының азаматтары болып табылмаса, олардың 

отбасы мүшелерi; 

2) егер дипломатиялық ӛкiлдiктердiң қызмет кӛрсету персоналының 

қызметкерлерi және олардың ӛздерімен бiрге тұратын отбасы мүшелерi 

Қазақстан Республикасының азаматтары болып табылмаса немесе Қазақстанда 

тұрақты тұрмаса, осы қызметкерлер мен олардың отбасы мүшелерi, егер 

Қазақстан Республикасының халықаралық шартында ӛзгеше кӛзделмесе, 

ӛздерінің қызметтік мiндеттерiн орындауы кезiнде жасаған іс-әрекеттерiне 

қатысты консулдықтардың басшылары және консулдықтың басқа да 

лауазымды адамдары – ӛзара түсіністік негiзде; 

3) егер дипломатиялық ӛкiлдiктердiң әкiмшiлiк-техникалық персоналының 

қызметкерлері мен олардың ӛздерімен бiрге тұратын отбасы мүшелерi 

Қазақстан Республикасының азаматтары болып табылмаса немесе Қазақстанда 

тұрақты тұрмаса, осы қызметкерлер мен олардың отбасы мүшелерi – ӛзара 

түсіністік негiзде 

4) дипломатиялық курьерлер; 

5) шет мемлекеттердiң басшылары мен ӛкiлдерi, парламенттік және 

үкiметтік делегациялардың мүшелерi және ӛзара түсіністік негiзде – 

Қазақстанға халықаралық келiссӛздерге, халықаралық конференциялар мен 

кеңестерге қатысу үшiн немесе басқа ресми тапсырмалармен келетiн, не сондай 

мақсаттармен Қазақстан Республикасының аумағы арқылы транзитпен бара 

жатқан шет мемлекеттер делегацияларының қызметкерлерi және олар 

Қазақстан Республикасының азаматтары болып табылмаса, осы кӛрсетілген 

адамдарға ілесіп жүретін отбасы мүшелерi; 

6) халықаралық ұйымдардағы шет мемлекеттер ӛкiлдiктерiнiң басшылары, 

мүшелерi және персоналы, халықаралық шарттардың немесе жалпы жұрт 

таныған халықаралық салт-дәстүрлер негiзiнде Қазақстан Республикасының 

аумағында болатын осы ұйымдардың лауазымды адамдары; 

7) Қазақстан Республикасының аумағы арқылы транзитпен ӛтетін шет 

мемлекеттердiң үшiншi елдегi дипломатиялық ӛкiлдiктерiнiң басшылары, 

ӛкiлдiктерiнiң дипломатиялық персоналының мүшелері және кӛрсетілген 

адамдарға ілесіп жүретiн немесе оларға қосылу немесе ӛзiнiң елiне оралу үшiн 

жеке келе жатқан олардың отбасы мүшелерi жатқызлады (ҚР ҚПК-нің 553 

бабы). 

Қазақстан Республикасының халықаралық шартына сәйкес ӛзге де адамдар 

Қазақстан Республикасында қылмыстық қудалаудан иммунитеттi пайдалануы 

мүмкін. 

ҚР ҚПК-нің 553-бабына сәйкес дипломатиялық ӛкілдіктердің басшылары, 

консулдар, дипломатаялық курьерлер және Қазақстан Республикасының 

халықаралық шартына сәйкес ӛзге де адамдар қылмыстық ізіне түсушілікке шет 

мемлекет қылмыстық ізіне түсушілік иммунитетінен үзілді-кесілді бас тарту 

жасаған жағдайда қылмыстық ізіне түсушілікке ұшырауы мүмкін. Мұндай бас 

тарту туралы мәселе Бас Прокурордың ұсынысы бойынша Қазақстан 

Республикасының Сыртқы істер министрлігі арқылы дипломатиялық жолмен 

шешіледі. 

Тиісті шет мемлекеттің аталған адамдар жӛнінде қылмыстық ізіне 

түсушілік иммунитетінен бас тарту болмаған жағдайда оларға қатысты сотқа 

дейінгі тергеп-тексеру басталмайды, ал басталған жағдайда іс тоқтатылуға тиіс. 

Әкімшілік-техникалық қызметтерінің қызметкерлері және, егер бұл 

қызметкерлер мен олардың отбасыларының мүшелері және олармен бірге 

тұратын адамдар, дипломатиялық қызметкерлердің жасаған қылмысы ӛздерінің 

қызмет міндеттерін атқаруға байланысты болған және Қазақстан 

Республикасының мүдделеріне қарсы бағытталмаған жағдайларды қоспағанда, 

егер Қазақстан Республикасының халықаралық шартында ӛзгеше кӛзделмесе 

қолданылмайды (КР КПК 553-бап). 

 

8.4.3.2 Дипломатиялық иммунитетке жататын обьектілер және іс 

жүргізу тәртібі 

Дипломатиялық иммунитетке мынадай маңызы бар ерекше құқықтар 

жатады: үйге қол сұқпаушылық (мекеме және жер учаскесі), заттары мен жүріп 

тұру құралдарына, корресповденті мен мұрағатына қол сұғылмайды, ӛз елінің 

қызметкерімен еркін сӛйлесуге, кеден жарналарынан босату және т.б. 

Дпломатиялық поштаны басуға және ұстауға болмайды. 

ҚР ҚПК-нің 555-бабына сәйкес дипломатиялық ӛкілдік басшысының 

резиденциясы, дипломатиялық ӛкілдік орналасқан үй-жайлар, дипломатиялық 

қызметкерлер мен олардың отбасылары мүшелерінің тұрғын үй-жайлары, 

олардағы мүлік пен жүріп-тұру құралдары қол сұғылмайтын болып табылады. 

Осы үй-жайларға кіру, сондай-ақ тінту, сұрыптап алу, мүлікке тыйым салу 

дипломатиялық ӛкілдік басшысының немесе оны алмастыратын адамның 

келісімімен ғана жүргізіледі. 

Дипломатиялық ӛкілдіктің қызмет кӛрсетуші қызметкерлер және олармен, 

егер бұл қызметкерлер мен олардың отбасыларының мүшелері Қазақстан 

Республикасының азаматтары болмаса, олармен бірге тұратын олардың 

отбасыларының мүшелері орналасқан тұрғын үй-жайларға қолданылады. 

Дипломатиялық ӛкілдіктер мен консулдықтардың қол сұғуға болмайтын 

үй-жайларға кіруге, оларға тінту жүргізуге, мұрағаттары мен ресми жазысқан 

хаттарын тінту, дипломатиялық ӛкілдіктер мен консулдықтар басшыларының 

келісімін Қазақстан Республикасының Сыртқы істер министрлігі арқылы 

прокурор сұратады. 

Аталған жағдайларда тінту, сұрыптап алу, қарау прокурордың және 

Қазақстан Республикасы Сыртқы істер министрлігінің қатысуымен жүргізіледі 

(ҚР ҚПК 554-бап). 

Жеке иммунитетке келесілер жатады: дипломатиялық ӛкілдіктердің 

басшылары, осы ӛкілдіктердің қызметкерлері мен отбасы мүшелері және де 

дипломатиялық курьерлер, басшылары мен ӛкілдері, парламент мүшелері, 

БҰҰ-ның қызметкерлері, сондай-ақ ӛзге де адамдар жеке басына тиіспеушілік 

құқығын пайдаланады. Оларға қатысты занды күшіне енген үкімді орындау 

үшін қажет жағдайларды қоспағанда, оларды ұстауға және қамауға алуға 

болмайды. 

Дипломатиялық қызмет кӛрсету қызметкерлері және олардың отбасы 

мүшелерімен қоса әкімшілік-техникалық қызметтерінің қызметкерлері және 

олардың отбасы мүшелері (ҚР ҚПК-нің 553-бабының 1 б. 2,3-тармақтары) 

сәйкес егер Қазақстан Республикасының халықаралық шартында ӛзгеше 

кӛзделмесе, олар ауыр, аса ауыр қылмыс жасағаны үшін ізіне түскен жағдайда 

не соттың занды күшіне енген үкімін орындау кезінде ғана ұсталуы немесе 

қамауға алынуы мүмкін (ҚР ҚПК 554-бабы). 

Дипломатиялық ӛкілдіктердің басшылары, осы ӛкілдіктердің 

қызметкерлері мен отбасы мүшелері және де дипломатиялық курьерлер, 

басшылары мен ӛкілдері, парламент мүшелері, БҰҰ-ның қызметкерлері, 

сондай-ақ ӛзге де адамдар Қазақстан Республикасының халықаралық шартына 

сәйкес куә, жәбірленуші ретінде айғақтар бермеуіне болады. Ал мұндай 

айғақтарды беруге келіскен жағдайда бұл үшін қылмыстық процесті жүргізуші 

органға келуі міндетті емес. Аталған адамдарға тапсырылған жауап алуға 

шақыру қағазында олардың қылмыстық процесті жүргізуші органға келмегені 

үшін мәжбүрлеу шараларымен қоқан-лоққы жасалмауы тиіс. Егер осы адамдар 

алдын ала тергеуде жәбірленуші, куәгер ретінде айғақтар берген, ал сот 

отырысына келмеген жағдайда, сот олардың айғақтарын оқып бере алады. 

Дипломатиялық ӛкілдіктердің басшылары, осы ӛкілдіктердің 

қызметкерлері мен отбасы мүшелері ӛздерінің қызмет міндетгерін атқаруына 

байланысты мәселелер бойынша берген айғақтарды қоспағанда, куәгерлер мен 

жәбірленушілер ретінде айғақтар беруден бас тарта алмайды. 

Консулдық лауазымды адамдар куәгерлік айғақтар беруден бас тартқан 

жағдайда оларға іс жүргізушілік мәжбүрлеу шаралары қолданыла алмайды. 

Дипломатиялық иммунитетті пайдаланушы адамдар қылмыстық процесті 

жүргізуші органға хат-хабар мен ӛздерінің қызметтік міндетін атқаруға 

қатысты басқа да құжаттарды табыс етуге міндетті емес (ҚР ҚПК 554-бап). 

Иммунитеті бар шетел азаматы Қазақстан Республикасының халықаралық 

шартына сәйкес қүзетпен алынуы, ұсталуы, тергеу органына мәжбүрлеп 

келтірілуі, қылмыстық жазаға тартылуы мүмкін емес.  

 

Ӛзін-ӛзі бақылау сҧрақтары: 
1. Қазақстан Республикасының депутатына қатысты қылмыстық сотқа дейінгі, 

күзетпен ұстау, күштеп әкелудің іс жүргізу тәртіптері. 

2. Қазақстан Республикасының Сот Кеңесінің тӛрағасы мен мүшелеріне қатысты сотқа 

дейінгі тергеп-тексеруді бастау, алдын ала тергеу жүргізудің, күзетке алудың, күштеп 

алудың іс жүргізушілік тәртіптері. 

3. Судьяға қатысты алдын ала тергеуді жүргізудің ерекшеліктері. 

4. Қазақстан Республикасының Бас прокурорына қатысты алдын ала тергеу жүргізудің 

ерекшеліктері.  

5. Қылмыстық ізге түсуден дипломатиялық иммунитеттері бар тұлғалар. 

6. Дипломатиялық иммунитеттері бар тұлғаларға қатысты сотқа дейінгі тергеп-тексеру 

және оларды қылмыстық жауапқа тарту ерекшеліктері. 

7. Дипломатиялық иммунитеттері бар тұлғаларды ұстау мен күзетке алу. 

8. Жауап беруден дипломатиялық иммунитет.  

 

 

 

9. ҚЫЛМЫСТЫҚ СОТ ІСІН ЖҤРГІЗУ САЛАСЫНДАҒЫ 

ХАЛЫҚАРАЛЫҚ ЫНТЫМАҚТАСТЫҚ 
9.1 Қылмыстық сот ісін жүргізу саласындағы халықаралық ынтымақтастық ұғымы, 

негіздері және тәртібі 

9.2 Қылмыстық сот ісін жүргізу саласындағы халықаралық ынтымақтастықтың тәртібі 

9.3 Халықаралық ынтымақтастық шеңберіндегі құқықтық кӛмек 

9.4 Адамды ұстап беру (экстрадициялау) ұғымы және тәртібі 

9.5 Қылмыстық жауапқа тарту үшін және үкімді орындау үшін тұлғаны беру туралы 

талапты жолдау. 

 

9.1 Қылмыстық сот ісін жүргізу саласындағы халықаралық 

ынтымақтастық ұғымы, негіздері және тәртібі 

Қылмыстық сот ісін жүргізу саласындағы халықаралық ынтымақтастық - 

Қазақстан Республикасымен халықаралық шарт жасасқан шет мемлекеттердің 

құзыретті органдарына құқықтық кӛмек кӛрсету тәртібімен құжаттарды табыс 

ету, жекелеген процестік әрекеттерді орындау, қылмыстық қудалауды жүзеге 

асыру, адамдарды ұстап беру (экстрадициялау), адамдарды уақытша ұстап беру 

(экстрадициялау), транзиттік тасымалдау, адамдарды уақытша беру, 

сотталғандарды және психикасының бұзылуынан зардап шегетін, ӛздеріне 

медициналық сипаттағы мәжбүрлеу шаралары қолданылған адамдарды беру, 

үкімдерді тану және орындау мақсатында жүргізіледі. Қылмыстық сот ісін 

жүргізу саласындағы халықаралық ынтымақтастық Қазақстан Республикасы 

ҚПК 58 тарау 557-661 баптарымен реттелген.  

Аталған нормаларда: қылмыстық процесті жүргізуші органдардың шет 

мемлекеттердің қылмыстық істер бойынша құзыретті мекемелерімен және 

лауазымды адамдарымен ӛзара іс-қимылының тәртібі туралы негізгі ережелері; 

жазасын ӛзі азаматы болып табылатын мемлекетте ӛтеу үшін бас 

бостаңдығынан айыруға сотталған адамды беру негіздері мен тәртібі 

қарастырылады. 

Егер ынтымақтастық жасасу тәртібі аталған кодексте қаралмаған болса, 

онда Қазақстан Республикасы ратификциалаған халықаралық шарттартың 

нормалары қолданылады немесе жекелеген мемлекеттермен жасалынған 

келісімдер шегінде жүзеге асырылады. Халықаралық шарттарға қол қою, 

оларды ратификациялау, бекіту, қабылдау туралы және оларға қосылу туралы 

ұсыныстар «Қазақстан Республикасының халықаралық шарттары туралы» 

Қазақстан Республикасының 2005 жылғы 30 мамырдағы N 54 Заңымен 

реттеледі. 

Қазіргі таңда Қазақстан Республикасы «Азаматтық, отбасылық және 

қылмыстық істер бойынша құқықтық кӛмек пен құқықтық қатынастар туралы 

1993 жылғы 22 қаңтардағы конвенцияға Хаттаманы бекіту туралы» Қазақстан 

Республикасының 1999 жылғы 24 маусымдағы N 399-I Заңы; «Азаматтық, 

отбасылық және қылмыстық істер бойынша құқықтық кӛмек пен құқықтық 

қатынастар туралы конвенцияны бекіту туралы» Қазақстан Республикасының 

2004 жылғы 10 наурыздағы N 531 Заңы және т.б. Конвенциялар мен шет 

мемлекеттермен жасалынған ӛзара келісім негізінде жұмыс атқарып отыр. 

Қазақстан Республикасы қылмыстық істер бойынша құқықтық кӛмек 

туралы келісімшарттар, келісімдер мен міндеттемелер, сонымен қоса қылмыс 

жасаған адамдарды қылмыстық жауапкершілікке тарту немесе оларға үкім 

шығару жӛнінде: Моңғолия, Қытай Халық Республикасы, Ресей Федерациясы, 

Венгер Республикасы, Қырғызстан Республикасы, Ӛзбекстан Республикасы, 

Корей Халықтық-демократиялық республикасы, Литва Республикасы, Пәкістан 

Республикасы, Түркіменстан Республикасы, Түркия Республикасы, Германия 

Федеративтік Республикасы, Италия Республикасы және т.б. келісім жасасқан. 

Егер Қазақстан Республикасы ратификациялаған халықаралық шарттың 

ережелерi осы ҚПК қайшы келетiн болса, халықаралық шарттың ережелерi 

қолданылады. 

Сонымен қатар Қазақстан Республикасы 1993 жылдан Халықаралық 

қылмыстық полиция ұйымының (Интерпол) мүшесі болып табылады. Қазіргі 

таңда Қазақстан Республикасы Ішкі істер министрлігінің жүйесінде Интерпол 

бюросы жұмыс істейді.  

Интерпол халықаралық қылмыскерлерді тізетін орталық сонымен онда 

халықаралық қылмыскерлерді, күдіктілерді, із-түзсіз жоғалған адамдарды, 

құнды заттарды іздеу координациясын жүзеге асырады. 150-ден аса мемлекет 

Интерпол мүшесі болып табылады.  

Конвенцияға сай Қазақстан Республикасы келісімшарт негізінде кӛптеген 

шет мемлекеттерге жекелей құқықтық кӛмек беріп отыр: 

- құжаттарды құру және жіберу; 

- заттай дәледдемелерді алу, тінту, жіберу және беру; 

- сараптама жүргізу; 

- айыпталушы, куәгер, сарапшыларға тергеу жүргізу; 

- қылмыстық тергеу жұмысын жүргізу, қылмыс жасаған адамдарды іздеу 

және беру; 

- азаматтық істер бойынша сот шешімін орындау және мойындау, 

азаматтық талапкерге шығарылған үкім, атқарылған істер, сонымен қоса 

құжаттарды беру және т.б. 

 

9.2 Қылмыстық сот ісін жүргізу саласындағы халықаралық 

ынтымақтастықтың тәртібі 

9.2.1 Ӛзара түсіністік қағидатымен құқықтық немесе ӛзге де кӛмек 

кӛрсету 

Қазақстан Республикасы халықаралық шарттарға қол қоймаған болса 

немесе кейбір мемлекеттермен ӛзара келісімшартар жасамаған жағдайларда, 

ӛзге елден кӛмек сұрау және шет мемлекеттің бізге сұрау салуы шет 

мемлекеттермен құқықтық немесе ӛзге де кӛмек ӛзара түсіністік қағидаты 

негізінде жүзеге асырылады.  

Шет мемлекетпен халықаралық шарт болмаған кезде ӛзара түсіністік 

қағидатында құқықтық кӛмекке жүгінген және шет мемлекетке құқықтық кӛмек 

кӛрсету тәртібі ҚР ҚПК нормалары негізінде  жүргізіледі. Құқықтық кӛмек 

кӛрсету туралы сұрау салу дипломатиялық жолмен жасалынды. 

Шет мемлекеттермен ӛзара байланыс Қазақстан Республикасының 

орталық органдарымен жүзеге асырылады. 

Қазақстан Республикасының орталық органдарына: Қазақстан 

Республикасының Бас прокуратурасы немесе уәкілетті прокурор; . Қазақстан 

Республикасының Жоғарғы Соты; Қазақстан Республикасының құзыретті 

органдары жатқызылады (ҚР ҚПК 559 бабы). Қазақстан Республикасының 

құзыретті органдары: құқық қорғау органдары және арнаулы мемлекеттік 

органдары; Қарулы күштері болып табылады. 

Қазақстан Республикасының орталық органы шет мемлекетке осындай 

сұрау салуды жібере отырып, сұрау салынатын тарапқа осындай құқықтық 

кӛмек түрін кӛрсету туралы оның сұрау салуының болашақта 

қарастырылатынына жазбаша түрде кепілдік береді. Егер сұрау салушы ӛзге 

мемлекет болса, онда Қазақстан Республикасының орталық органы аталған 

тараптың болашақта Қазақстан Республикасының сұрау салуын ӛзара түсіністік 

қағидатында қабылдауға және қарауға жазбаша кепілдігі болған кезде ғана шет 

мемлекеттің сұрау салуын қарайды. 

Қазақстан Республикасының Бас прокуратурасы немесе уәкілетті 

прокурор: тергеу судьясының (сотының) санкциясын талап ететін процестік 

әрекеттерді жүргізу, қылмыстық қудалауды жүзеге асыру, адамдарды ұстап 

беру (экстрадициялау), адамдарды уақытша ұстап беру (экстрадициялау) 

немесе транзиттік тасымалдау, уақытша беру, сотталғандарды және 

психикасының бұзылуынан зардап шегетін, ӛздеріне медициналық сипаттағы 

мәжбүрлеу шаралары қолданылған адамдарды беру, үкімдерді тану және 

орындау кезінде құқықтық кӛмек туралы сұрау салулармен (тапсырмалармен, 

ӛтінішхаттармен) жүгінеді және шетелдік құзыретті органдардың тиісті сұрау 

салуларын; Қазақстан Республикасының Жоғарғы Соты: сот ісін жүргізу 

уақытында соттардың құқықтық кӛмек туралы сұрау салуларымен 

(тапсырмалармен, ӛтінішхаттармен) ӛтініш жасайды және шет мемлекеттер 

соттарының тиісті сұрау салуларын; Қазақстан Республикасының құзыретті 

органдары шет мемлекеттің құзыретті органына тергеу судьясының (сотының) 

санкциясын талап етпейтін процестік әрекеттерді жүргізу кезінде құқықтық 

кӛмек туралы сұрау салулармен (тапсырмалармен, ӛтінішхаттармен) жүгінеді 

және шетелдік құзыретті органдардың тиісті сұрау салуларын қарайды. 

 

9.2.2 Құқықтық кӛмек кӛрсету туралы сұрау салу 

Құқықтық және ӛзге де кӛмек кӛрсету туралы сұрау салуды (тапсырманы, 

ӛтінішхатты) құзыретті орган ҚР ҚПК және (немесе) Қазақстан 

Республикасының тиісті халықаралық шартының талаптарына сәйкес жасайды. 

Сұрау салу (тапсырма, ӛтінішхат) және оған қоса берілген құжаттар тиісті 

бланкіде жазбаша нысанда жасалып, уәкілетті лауазымды адамның қолымен 

және тиісті органның елтаңбалы мӛрімен куәландырылады. Сұрау салу 

Қазақстан Республикасының тиісті халықаралық шартында айқындалған тілге, 

ал ол болмаған кезде – сұрау салынатын тараптың ресми тіліне немесе осы 

тарап үшін қолайлы басқа тілге аудармасымен қоса жіберіледі. Аталған 

құжаттар шет мемлекетке поштамен, ал кейінге қалдыруға болмайтын 

жағдайларда – электрондық, факсимильдік немесе ӛзге де байланыс құралымен 

жіберіледі. Мұндай жағдайда сұрау салудың түпнұсқасы оны электрондық 

поштамен, факсимильдік немесе ӛзге де байланыс құралымен жіберген кезден 

бастап үш тәуліктен кешіктірілмей поштамен жіберіледі. 

Сұрау салуды (тапсырманы, ӛтінішхатты) жіберуден бас тартылған 

жағдайда, Қазақстан Республикасының орталық органы түзетілуі керек 

кемшіліктерді жазып немесе тапсырманы жіберудің мүмкін болмау себептерін 

түсіндіріп, барлық материалдарды процесті жүргізетін тиісті органға 

қайтарады. 

Қазақстан Республикасының орталық органы сұрау салушы тараптан 

электрондық, факсимильдік немесе ӛзге де байланыс құралы арқылы келіп 

түскен сұрау салуды (тапсырманы, ӛтінішхатты) қарауға қабылдай алады. 

Осындай сұрау салуды (тапсырманы, ӛтінішхатты) орындау оның түпнұсқасы 

жӛнелтілгені немесе берілгені расталған кезде ғана жүзеге асырылады. Шет 

мемлекеттің құзыретті органына орындалған сұрау салу (тапсырма, ӛтінішхат) 

материалдары Қазақстан Республикасының орталық органы сұрау салудың 

түпнұсқасын алғаннан кейін ғана жіберілуі мүмкін. 

 

9.2.3 Заттай дәлелдемелерді сақтау және беру 

Сұрау салынатын тарап Қазақстан Республикасы құзыретті органының 

сұрау салуын (тапсырмасын, ӛтінішхатын) орындау тәртібімен берген заттай 

дәлелдемелер осы Кодексте белгіленген тәртіппен сақталады және ӛзгеше 

уағдаластыққа қол жеткізілмесе, қылмыстық іс бойынша іс жүргізу 

аяқталғаннан кейін сұрау салынатын тарапқа қайтарылады. 

Сұрау салушы тараптың құзыретті органына сұрау салуды (тапсырманы, 

ӛтінішхатты) орындау тәртібімен заттай дәлелдемелерді беру кезінде Қазақстан 

Республикасының құзыретті органы, егер Қазақстан Республикасының 

аумағында оларды басқа қылмыстық іс жүргізу бойынша сотқа дейінгі тергеп-

тексеру және сот талқылауы үшін пайдалануға қажеттілік болмаған немесе 

үшінші адамдардың тиісті мүлікке құқығына қатысты құқыққа сыйымды 

талаптары болмаған немесе оған қатысты дау сотта қаралып жатқан жағдайда, 

сұрау салушы тараптан оларды қылмыстық іс жүргізу аяқталғаннан кейін 

Қазақстан Республикасына қайтаруды талап етуден бас тарта алады. 

 

9.2.4 Ресми құжаттардың жарамдылығы 

Құқықтық және ӛзге де кӛмек кӛрсету туралы сұрау салуға (тапсырмаға, 

ӛтінішхатқа) байланысты жіберілетін құжаттар, егер оларды сұрау салушы 

немесе сұрау салынатын тараптың құзыретті органының ресми адамы тиісті 

нысанда жасаса, куәландырса және құзыретті органның мӛрімен бекемделсе, 

Қазақстан Республикасының аумағында қосымша куәландырусыз 

(заңдастырусыз) қабылданады. Шет мемлекетте жүзеге асырылатын 

қылмыстық іс жүргізуге қатысушының процестік мәртебесі Қазақстан 

Республикасында сұрау салуды (тапсырманы, ӛтінішхатты) орындау кезінде 

осы Кодекстің қағидалары бойынша қосымша анықтауды қажет етпейді. 

 

9.2.5 Шет мемлекеттің аумағында алынған дәлелдемелердің жол 

берілетіндігі 

Шет мемлекеттің аумағында құқықтық кӛмек кӛрсету туралы сұрау 

салуларды (тапсырмаларды, ӛтінішхаттарды) орындау барысында оның 

лауазымды адамдары алған немесе Қазақстан Республикасының халықаралық 

шарттарына сәйкес немесе ӛзара түсіністік қағидаты негізінде қылмыстық 

қудалауды жүзеге асыру туралы сұрау салуға (тапсырмаларға, ӛтінішхаттарға) 

қосымша ретінде Қазақстан Республикасына жіберілген, белгіленген тәртіппен 

куәландырылған және берілген дәлелдемелер, егер оларды алу кезінде әділ сот 

ісін жүргізу қағидаттары, адамның құқықтары мен негізгі бостандықтары 

бұзылмаса, жол берілетін дәлелдемелер деп танылады. 
 

9.2.6 Құқықтық кӛмек кӛрсетуге байланысты шығыстар 

Қазақстан Республикасының аумағында құқықтық кӛмек кӛрсетуге 

байланысты шығыстар, осы баптың екінші бӛлігінде кӛзделген жағдайларды 

қоспағанда, Қазақстан Республикасының аумағында құқықтық кӛмек кӛрсету 

туралы сұрау салуларды (тапсырмаларды, ӛтінішхаттарды) орындау жүктелетін 

Қазақстан Республикасының сотқа дейінгі тергеп-тексеру, прокуратура, сот 

органдарын және ӛзге де мекемелерін ұстауға мемлекеттік бюджетте кӛзделген 

қаражат есебінен жүзеге асырылады. 

Егер Қазақстан Республикасының халықаралық шарттарында ӛзгеше 

кӛзделмесе, құқықтық кӛмек кӛрсету туралы сұрау салуды (тапсырманы, 

ӛтінішхатты) орындау кезінде туындайтын: 

1) қылмыстық процеске қатысушыларды, оның ішінде адамдарды уақытша 

берген жағдайда сұрау салушы тараптың аумағына шақыруға; 

2) сараптамалар жүргізуге; 

3) қылмыстық процеске қатысушылардың қауіпсіздігін қамтамасыз етуге; 

4) сұрау салушы тарапқа берілген адамды үшінші мемлекеттің аумағы 

арқылы транзиттік тасымалдауға байланысты шығыстар сұрау салушы 

тараптың есебінен ӛтеледі. 

 

9.3 Халықаралық ынтымақтастық шеңберіндегі құқықтық көмек 

Қазақстан Республикасының ӛзге мемлекеттерге құқықтық кӛмек 

кӛрсетудің тәртібі ҚР ҚПК-нің 565-578 баптарымен реттеледі.  

Шет мемлекеттері құқықтық кӛмек бойынша Қазақстан Республикасына 

сұрау жасай алады. Құқықтық кӛмек кӛрсету туралы сұрау салудың 

(тапсырманың, ӛтінішхаттың) мазмұны мен бекітілген нысаны болады. Онда: 

сұрау салуды (тапсырманы, ӛтінішхатты) берiп отырған органның атауы; сұрау 

салу (тапсырма, ӛтінішхат) жiберiлiп отырған органның атауы мен мекенжайы; 

тиісті халықаралық шартқа немесе ӛзара түсіністік қағидаттарын сақтауға 

сілтеме; құқықтық кӛмек сұратылып отырған қылмыстық істің атауы; 

қылмыстық іс жүргізу нысанасы болып табылатын қылмыстық құқық 

бұзушылықтың қысқаша сипаттамасы және Қазақстан Республикасы 

Қылмыстық кодексінің тиісті баптарының толық мәтіні жазылған оның 

құқықтық саралануы, қажет болған кезде – iс-әрекетпен келтiрiлген залалдың 

мӛлшерi туралы деректер; Қазақстан Республикасы Қылмыстық кодексінің 

тиісті баптарының толық мәтіні жазыла отырып, хабарланып отырған күдік 

келтіру, айыптау туралы мәліметтер; тиісті адам туралы, атап айтқанда, оның 

тегі, аты, әкесінің аты (ол болған кезде), процестік мәртебесі, тұрғылықты 

немесе келген жері, азаматтығы туралы, заңды тұлғалар үшін – олардың атауы 

мен орналасқан жері туралы мәліметтер, сұрау салуды (тапсырманы, 

ӛтінішхатты) орындауға ықпал ете алатын ӛзге де мәліметтер, сондай-ақ осы 

адамның қылмыстық іс жүргізу нысанасымен байланысы; анықталуға жататын 

мән-жайларды баяндау, сондай-ақ сұрау салынып отырған процестік 

әрекеттердің, құжаттардың, заттай және басқа да дәлелдемелердің тізбесі және 

олардың қылмыстық іс жүргізу нысанасымен байланысын негіздеу; процестік 

әрекеттерді орындау кезінде қатысуы қажет деп есептелетін адамдар туралы 

мәліметтер және осы қажеттілікті негіздеу қамтылуға тиіс. 

Адамға процестік құқықтары мен міндеттерін түсіндіру мақсатында, 

адамнан куә, жәбірленуші, сарапшы, күдікті немесе айыпталушы ретінде жауап 

алу туралы сұрау салуға (тапсырмаға, ӛтінішхатқа) ҚР ҚПК тиісті баптарының 

құзыретті орган куәландырған үзінді кӛшірмесі қоса беріледі. Сондай-ақ адамға 

қойылуы керек сұрақтардың немесе адамнан алынуы қажет мәліметтердің 

тізбесі де сұрау салуға (тапсырмаға, ӛтінішхатқа) қоса беріледі. ҚПК сәйкес 

тергеу судьясының (сотының) санкциясын алуды не мүлікті тәркілеуді талап 

ететін процестік әрекеттерді жүргізу туралы сұрау салуға (тапсырмаға, 

ӛтінішхатқа) құзыретті органның оларды жүргізу туралы уәжді шешімдерінің 

түпнұсқалары немесе куәландырылған кӛшірмелері қоса беріледі. 

Қазақстан Республикасының орталық органы немесе қарым-қатынастарды 

жүзеге асыруға уәкілетті орган құқықтық кӛмек кӛрсету туралы сұрау салуды 

(тапсырманы, ӛтінішхатты) қарау нәтижелері бойынша: оның орындалуын 

сотқа дейінгі тергеп-тексеру органына, прокуратураға немесе сотқа тапсыруға; 

сұрау салуды (тапсырманы, ӛтінішхатты) шет мемлекеттің процестік 

заңнамасының нормаларын қолдана отырып орындау мүмкіндігіне; егер бұл 

Қазақстан Республикасының аумағында қылмыстық іс жүргізуге кедергі 

келтіретін болса, сұрау салуды (тапсырманы, ӛтінішхатты) орындауды кейінге 

қалдыруға; сұрау салуды (тапсырманы, ӛтінішхатты) орындаудан ҚР ҚПК-нің 

569-бабында кӛзделген негіздер бойынша бас тартуға; егер сұрау салуды 

орындаудың шығыстары қылмыстық құқық бұзушылықпен келтірілген зияннан 

айқын түрде асатын немесе қылмыстық құқық бұзушылықтың ауырлығына 

айқын жауап бермейтін болса, егер бұл Қазақстан Республикасы халықаралық 

шарттарының ережелеріне қайшы келмесе, осы сұрау салуды (тапсырманы, 

ӛтінішхатты) орындау мүмкіндігіне қатысты шешім қабылдайды. 

Сұрау салуды (тапсырманы, ӛтінішхатты) қанағаттандыру туралы шешім 

қабылданған жағдайда, Қазақстан Республикасының орталық органы немесе 

қарым-қатынастарды жүзеге асыруға уәкілетті орган сұрау салуды 

(тапсырманы, ӛтінішхатты) орындау үшін Қазақстан Республикасының 

құзыретті органына жібереді. Халықаралық шартта кӛзделген жағдайларда, 

Қазақстан Республикасының орталық органы құқықтық кӛмек кӛрсету туралы 

сұрау салуды (тапсырманы, ӛтінішхатты) орындау кезінде сұрау салушы 

тараптың құзыретті органы ӛкілінің қатысуына қатысты шешімді де 

қабылдайды. 

Тиісті прокурор ӛз ӛкілеттіктерінің шегінде құқықтық кӛмек кӛрсету 

туралы сұрау салудың (тапсырманың, ӛтінішхаттың) тиісінше, толық және 

уақтылы орындалуын қамтамасыз етуге қатысты нұсқау беруге құқылы. 

Прокурордың берген нұсқаулары Қазақстан Республикасының тиісті құзыретті 

органының орындауы үшін міндетті болып табылады. 

Құқықтық кӛмек кӛрсету туралы сұрау салу (тапсырма, ӛтінішхат) 

қанағаттандырылған жағдайда, Қазақстан Республикасының орталық органы 

немесе қарым-қатынастарды жүзеге асыруға уәкілетті орган сұрау салуды 

(тапсырманы, ӛтінішхатты) орындау нәтижесінде алынған материалдардың 

сұрау салушы тарапқа берілуін қамтамасыз етуге міндетті. 

Құқықтық кӛмек кӛрсету туралы сұрау салуды (тапсырманы, ӛтінішхатты) 

қанағаттандырудан бас тартылған жағдайда, Қазақстан Республикасының 

орталық органы немесе қарым-қатынастарды жүзеге асыруға уәкілетті орган 

сұрау салушы тарапқа бас тарту себептерін, сондай-ақ сұрау салу (тапсырма, 

ӛтінішхат) қайтадан қаралуы мүмкін шарттарды хабарлайды және сұрау салуды 

(тапсырманы, ӛтінішхатты) қайтарады. Құқықтық кӛмек кӛрсету туралы сұрау 

салуды (тапсырманы, ӛтінішхатты) қанағаттандырудан бас тарту немесе оны 

орындауды кейінге қалдыру үшін негіздер болған кезде Қазақстан 

Республикасының орталық органы немесе қарым-қатынастарды жүзеге асыруға 

уәкілетті орган сұрау салушы тараппен белгілі бір шектеулерде сұрау салуды 

орындау тәртібін келісе алады. Егер сұрау салушы тарап белгілі бір шарттармен 

келіссе, сұрау салушы тарап осы шарттарды орындағаннан кейін сұрау салу 

қанағаттандырылады. 

Қазақстан Республикасының орталық органы немесе қарым-қатынастарды 

жүзеге асыруға уәкілетті орган сұрау салушы тараптың ӛтінуі бойынша 

құқықтық кӛмек кӛрсету туралы сұрау салуды (тапсырманы, ӛтінішхатты) алу 

фактісінің, оның мазмұнының және оны орындау нәтижесінде алынған 

мәліметтердің құпиялығын қамтамасыз ету үшін қосымша шараларды 

қолдануға құқылы. 

Құпиялықты сақтаудың тәртібі «Мемлекеттік құпиялар туралы» Қазақстан 

Республикасының 1999 жылғы 15 наурыздағы N 349-I Заңымен және ҚР ҚПК 

47-бабына сай жүзеге асырылады. 

Қажет болған кезде сұрау салуды (тапсырманы, ӛтінішхатты) орындау 

нәтижесінде алынған құпия мәліметтерді сақтау шарттары мен мерзімдері 

келісіледі. Қазақстан Республикасының орталық органы немесе қарым-

қатынастарды жүзеге асыруға уәкілетті орган шет мемлекеттің құзыретті 

органына материалдарды беру кезінде ҚР ҚПК және Қазақстан 

Республикасының халықаралық шарттарына сәйкес осындай материалдарды 

пайдалануға қатысты шектеулерді белгілей алады. Егер құқықтық кӛмек 

туралы сұрау салуды (тапсырманы, ӛтінішхатты) Қазақстан Республикасында 

орындау нәтижесінде мемлекеттік құпияларды қамтитын мәліметтер алынса, 

бұл мәліметтер Қазақстан Республикасының немесе оларды Қазақстан 

Республикасына берген ӛзге де мемлекеттің мүдделеріне зиян келтірмейтін 

жағдайда, құпия ақпаратты ӛзара қорғау туралы шарт болған кезде ғана және 

оларда кӛзделген талаптар мен қағидаларға сәйкес сұрау салушы тарапқа 

берілуі мүмкін. 

Қазақстан Республикасының халықаралық шарттарында кӛзделген 

жағдайларда, сұрау салушы тарапқа құқықтық кӛмек кӛрсету туралы сұрау 

салуды (тапсырманы, ӛтінішхатты) қанағаттандырудан бас тартылуы мүмкін. 

Қазақстан Республикасының халықаралық шарты болмаған кезде, егер: 

1) сұрау салуды (тапсырманы, ӛтінішхатты) орындау Қазақстан 

Республикасының заңнамасына қайшы келетін болса немесе Қазақстан 

Республикасының егемендігіне, қауіпсіздігіне, қоғамдық тәртібіне немесе ӛзге 

де мүдделеріне зиян келтіруі мүмкін болса; 

2) сұрау салушы тарап осы саладағы ӛзара түсіністікті қамтамасыз етпесе; 

3) сұрау салу (тапсырма, ӛтінішхат) Қазақстан Республикасында 

қылмыстық құқық бұзушылық болып табылмайтын іс-әрекетке қатысты болса; 

4) сұрау салу (тапсырма, ӛтінішхат) адамды оның шығу тегі, әлеуметтік, 

лауазымдық және мүліктік жағдайы, жынысы, нәсілі, ұлты, тілі, дінге 

кӛзқарасы, нанымы, тұрғылықты жері немесе кез келген ӛзге мән-жайлар 

бойынша қудалау, соттау немесе жазалау мақсатында жіберілді деп есептеуге 

негіздер жеткілікті болса, сұрау салуды (тапсырманы, ӛтінішхатты) орындаудан 

бас тартылуға тиіс. 

Қазақстан Республикасы Қылмыстық процесті жүргізетін орган ӛзіне 

белгіленген тәртіппен берілген құқықтық кӛмек кӛрсету туралы сұрау салуды 

(тапсырманы, ӛтінішхатты) ҚР ҚПК жалпы қағидалары бойынша орындайды. 

Сұрау салуды (тапсырманы, ӛтінішхатты) орындау кезінде, бұл Қазақстан 

Республикасының шет мемлекетпен халықаралық шартында кӛзделсе, осы 

мемлекеттің процестік заңнамасының нормалары қолданылуы мүмкін. Егер 

құқықтық кӛмек кӛрсету туралы сұрау салу (тапсырма, ӛтінішхат) 

орындалмайтын болса, алынған құжаттар оны орындауға кедергі болған 

себептер кӛрсетіле отырып, сұрау салушы тарапқа белгіленген тәртіппен 

қайтарылады. 

Сонымен қатар қажет жағдайларда арнайы рұқсатты қажет ететін 

процестік әрекеттерді жүргізу қажеттілігі туындаса қосымша органдар 

тартылады. 

Егер сұрау салуды (тапсырманы, ӛтінішхатты) орындау үшін тергеу 

судьясының (сотының) санкциясын талап ететін процестік әрекетті жүргізу 

қажет болса, сұрау салушының заңнамасында бұл кӛзделмесе де, мұндай әрекет 

ҚР ҚПК кӛзделген тәртіппен тиісті санкция алынған жағдайда ғана жүзеге 

асырылады. Сұрау салушы тараптың ӛтініш жасаған материалдары осындай 

процестік әрекеттерді санкциялау туралы мәселені шешу үшін негіз болып 

табылады. 

Қажет болған жағдайларда процестік әрекеттерге сұрау салушы 

мемлекеттің құзыретті органдары ӛкілдерінің қатыстырылады. Ал, шет 

мемлекеттің құзыретті органының ӛкілі Қазақстан Республикасының 

аумағында қандай да бір процестік әрекеттерді ӛз бетінше жүргізуге құқылы 

емес. Мұндай ӛкілдер процестік әрекеттерді жүргізу кезінде қатысқан жағдайда 

Қазақстан Республикасының заңнамасын сақтауға тиіс. 

Шет мемлекеттің азаматтары процестік әрекеттерді жүргізу кезінде 

қатысуға және процестік әрекеттердің хаттамасына енгізілуге жататын, 

олардың жүргізілу тәртібі туралы арыз беруге және ескертулер енгізуге, 

тергеушінің, анықтау органының, прокурордың немесе соттың рұқсатымен 

сұрақтар қоюға, сондай-ақ жазбалар жасауға, оның ішінде ғылыми-техникалық 

құралдарды қолдана отырып жасауға құқығы бар. 

 

9.3.1 Құжаттарды табыс ету 

Құқықтық кӛмек кӛрсету туралы сұрау салу (тапсырма, ӛтінішхат) 

бойынша осы сұрау салуға (тапсырмаға, ӛтінішхатқа) қоса тігілген құжаттар 

мен шешімдер сұрау салуда (тапсырмада, ӛтінішхатта) кӛрсетілген адамға осы 

бапта белгіленген тәртіппен табыс етіледі. Тергеуші, анықтау органы, прокурор 

немесе сот құқықтық кӛмек кӛрсету туралы сұрау салуды (тапсырманы, 

ӛтінішхатты) орындау тұрғысынан құжаттарды тапсыру үшін адамды 

шақырады. Егер адам дәлелді себептерсіз келмесе, оған осы Кодексте кӛзделген 

тәртіппен күштеп әкелу қолданылуы мүмкін. 

Тергеуші, анықтау органы, прокурор немесе сот құжаттардың адамға 

табыс етілгендігі туралы олардың табыс етілген жері мен күнін кӛрсете отырып 

хаттама жасайды. Хаттамаға құжаттар табыс етілген адам құжаттарды алу 

кезіндегі мәлімдемелерін немесе ескертулерін жазып, қол қояды. Қазақстан 

Республикасының халықаралық шартында кӛзделген жағдайларда бӛлек растау 

қағазы да жасалады, оған құжаттарды алған адам және оны табыс етуді жүзеге 

асырған адам қолдарын қояды. 

Адам табыс етілуге жататын құжаттарды алудан бас тартқан жағдайда, бұл 

туралы хаттамада кӛрсетіледі. Бұл ретте табыс етілуге жататын құжаттар табыс 

етілді деп есептеледі, бұл туралы хаттамада кӛрсетіледі. 

Егер табыс етілуге жататын құжаттардың қазақ немесе орыс тіліндегі 

аудармасы болмаса және сұрау салуда (тапсырмада, ӛтінішхатта) кӛрсетілген 

адам білмейтін тілде жасалса, ол адамның құжаттарды алудан бас тартуға 

құқығы бар. Мұндай жағдайда құжаттар табыс етілген жоқ деп есептеледі. 

 

9.3.2 Уақытша беру 

Егер қылмыстық іс бойынша айғақтар беру немесе ӛзге де процестік 

әрекеттерге қатысу үшін шет мемлекеттің аумағында күзетпен ұсталып отырған 

немесе бас бостандығынан айыру түрінде жазасын ӛтеп жатқан және осы 

қылмыстық іс бойынша қылмыстық жауаптылыққа тартылмаған адамның 

қатысуы қажет болса, қылмыстық процесті жүргізетін орган осы адамды 

Қазақстан Республикасына уақытша беру туралы ӛтінішхат жасайды. Сұрау 

салынған тарап адамды уақытша беру туралы ӛтінішхатты қанағаттандырған 

жағдайда, мұндай адам ол берілген процестік әрекеттер жүргізілгеннен кейін 

шет мемлекетпен келісілген мерзімде қайтарылуға тиіс. 

Уақытша берудің келісілген мерзімі жеткіліксіз болған кезде қылмыстық 

процесті жүргізетін орган ол аяқталардан жиырма тәулік бұрын Қазақстан 

Республикасының орталық органына шет мемлекетпен келісу үшін кӛрсетілген 

мерзімді ұзарту туралы ӛтінішхат жібереді. Шет мемлекеттің құзыретті 

органының адамды күзетпен ұстау немесе оған бас бостандығынан айыру 

түрінде жаза тағайындау туралы шешімі Қазақстан Республикасына уақытша 

берілген адамды Қазақстан Республикасында күзетпен ұстауға негіз болып 

табылады. 

Қазақстан Республикасының аумағында жазасын ӛтеп жатқан адамды осы 

баптың бірінші және екінші бӛліктерінде кӛзделген шарттарды сақтай отырып, 

шет мемлекеттің құзыретті органының ӛтінішхаты бойынша шет мемлекетке 

уақытша беруге болады. Адамды уақытша беру осы адамның жазбаша келісімі 

болған кезде ғана жүзеге асырылады. 

 

9.3.3 Қазақстан Республикасынан тыс жердегі адамды шақыру 

Қазақстан Республикасынан тыс жердегі адам Қазақстан Республикасының 

аумағында процестік әрекеттерді жүргізу үшін, құқықтық кӛмек кӛрсету туралы 

сұрау салудың (тапсырманың, ӛтінішхаттың) негізінде шақыру қағазымен 

шақыртылады. Мұндай адам шақырту туралы күнібұрын хабардар етіледі. 

Күдіктіден, айыпталушыдан, сотталушыдан және сотталған адамнан басқа, 

шақыртылған адамға шақыруға байланысты шығыстардың мӛлшері және 

оларды ӛтеу тәртібі туралы хабарланады. 

Қазақстан Республикасынан тыс жерде жүрген, шақырту бойынша келген 

куә, жәбірленуші, азаматтық талапкер, азаматтық жауапкер, олардың ӛкілдері, 

сарапшы ӛзінің азаматтығына қарамастан, Қазақстан Республикасының 

Мемлекеттік шекарасын кесіп ӛткенге дейін орын алған іс-әрекет үшін немесе 

үкімдердің негізінде Қазақстан Республикасының аумағында қылмыстық 

немесе әкімшілік жауаптылыққа тартылмайды, күзетпен қамауға алынбайды 

немесе оларға басқа да процестік мәжбүрлеу шаралары қолданылмайды. 

Мұндай адамдар, ӛздері шақырылған қылмыстық іске байланысты куә, 

жәбірленуші ретінде берген айғақтарына байланысты немесе сарапшылар 

ретіндегі қорытынды үшін сондай-ақ жауаптылыққа тартылмайды, күзетпен 

қамауға алынбайды немесе жазалауға ұшырамайды. 

Шақыртылған адам, егер ол қылмыстық процесті жүргізетін органның 

оның қатысуымен процестік әрекеттерді жүргізудің қажеті жоқтығы туралы 

жазбаша хабарламасын алған кезден бастап он бес тәуліктің немесе Қазақстан 

Республикасының халықаралық шартында кӛзделген ӛзге мерзімнің ішінде 

Қазақстан Республикасының аумағынан кетпесе, немесе егер ол осы жерге ӛз 

еркімен қайтып келсе, осы бапта кӛзделген кепілдіктерден айырылады. Осы 

адам мүмкіндігі болып тұрса да, ӛз кінәсіне байланысты емес себеппен 

Қазақстан Республикасының аумағынан кете алмаған уақыт бұл мерзімге 

есептелмейді. 

 

9.3.4 Бейнебайланыс орнату арқылы процестік әрекеттерді жүргізу 

Шет мемлекеттің құзыретті органының сұрау салуы бойынша процестік 

әрекеттер мынадай жағдайларда: 

1) шақыртылатын адамдардың шет мемлекеттің құзыретті органына келуі 

мүмкін болмаған; 

2) адамдардың қауіпсіздігін қамтамасыз ету үшін; 

3) Қазақстан Республикасының халықаралық шартында кӛзделген ӛзге де 

негіздер бойынша бейнебайланыстың кӛмегімен адамның тұрған жері бойынша 

жүргізіледі. 

Бейнебайланыс жолымен процестік әрекеттер мұндай тәртіп Қазақстан 

Республикасының қылмыстық-процестік заңнамасының қағидаттарына қайшы 

келмейтін шамада, сұрау салушы тараптың процестік заңнамасында кӛзделген 

тәртіппен орындалады. 

Сұрау салушы тараптың құзыретті органы бейнебайланысты жүргізу 

кезінде аудармашының қатысуын қамтамасыз етуге тиіс. Егер процестік 

әрекетті жүргізу уақытында осы баптың екінші бӛлігінде кӛзделген тәртіптің 

бұзылғандығы белгіленсе, қылмыстық процесті жүргізетін орган бұл туралы 

процестік әрекеттерге қатысушыларға хабарлайды және жол берілген 

бұзушылықтарды жою үшін шаралар қабылдау мақсатында оны тоқтата 

тұрады. Процестік әрекеттер рәсімге қажетті ӛзгерістерді сұрау салушы 

тараптың құзыретті органымен келіскеннен кейін ғана жалғастырылады. 

Процестік әрекеттердің хаттамасы және бейнеақпаратты жеткізгіштер 

сұрау салушы тараптың құзыретті органына жіберіледі. Қазақстан 

Республикасы құзыретті органының сұрау салуы бойынша процестік әрекеттер 

осы бапта кӛзделген қағидалар бойынша бейнебайланыстың кӛмегімен 

жүргізіледі. 

 

9.3.5 Мүлікті іздестіру, оған тыйым салу және оны тәркілеу 

Құқықтық кӛмек кӛрсету туралы сұрау салудың (тапсырманың, 

ӛтінішхаттың) негізінде Қазақстан Республикасының құзыретті органдары 

қылмыстық жолмен алынған мүлікті, ақша мен құндылықтарды, сондай-ақ 

күдіктілерге, айыпталушыларға немесе сотталған адамдарға тиесілі мүлікті 

анықтау және оған тыйым салу мақсатында осы Кодексте кӛзделген процестік 

әрекеттерді жүргізеді. Осы баптың бірінші бӛлігінде кӛрсетілген мүлікке 

тыйым салынған кезде сот осы мүлікке қатысты шешім қабылдағанға дейін оны 

сақтау мақсатында қажетті шаралар қамтамасыз етіледі, бұл туралы сұрау 

салушы тарапқа хабарланады. 

Табылған мүлік сұрау салушы тараптың сұрау салуы бойынша: 

1) ҚР ҚПК 573-бабының талаптары сақтала отырып, оған тыйым салынуы 

және қылмыстық іс жүргізу бойынша дәлелдеме ретінде немесе иесіне қайтару 

үшін сұрау салушы тараптың құзыретті органына берілуі мүмкін; 

2) егер бұл сұрау салушы тарап сотының заңды күшіне енген үкімінде 

немесе ӛзге де шешімінде кӛзделсе, тәркіленуі мүмкін. Сұрау салушы тарап 

сотының мүлікті тәркілеу туралы үкімін немесе ӛзге де шешімін тану ҚР ҚПК 

608-бабында кӛзделген тәртіппен жүзеге асырылады. 

Осы баптың үшінші бӛлігінің 1) тармағына сәйкес тыйым салынған мүлік 

сұрау салушы тарапқа берілмейді немесе бұл мүлік Қазақстан Республикасында 

азаматтық немесе қылмыстық істі қарау мақсатында қажет болса, оны беру 

кейінге қалдырылуы немесе ол уақытша берілуі мүмкін немесе ол заңда 

кӛзделген ӛзге де негіздер бойынша шетелге шығарылмауы мүмкін. Осы 

баптың үшінші бӛлігінің 2) тармағына сәйкес тәркіленген мүлік осы баптың 

алтыншы бӛлігінде кӛзделген жағдайлардан басқа кезде, Қазақстан 

Республикасының кірісіне беріледі. 

Қазақстан Республикасы орталық органының ӛтінішхаты бойынша сот осы 

баптың үшінші бӛлігінің 2) тармағына сәйкес тәркіленген мүлікті, сондай-ақ 

оның ақшалай баламасын: 

1) қылмыстық құқық бұзушылықпен келтірілген залалды жәбірленушіге 

ӛтеу үшін тәркілеу туралы шешім қабылдаған сұрау салушы тарапқа; 

2) тәркіленген мүлікті немесе оның ақшалай баламасын бӛлу мәселесін 

реттейтін Қазақстан Республикасының халықаралық шарттарына сәйкес беру 

туралы шешім қабылдауы мүмкін. 

 

9.3.6 Бірлескен тергеу, жедел-тергеу топтарын құру және олардың 

қызметі 

Бірнеше мемлекеттің аумағында жасалған қылмыстық құқық 

бұзушылықтардың мән-жайларына сотқа дейінгі тергеп-тексеруді жүргізу үшін 

немесе осы мемлекеттердің мүдделері бұзылған болса, бірлескен тергеу, жедел-

тергеу топтары құрылуы мүмкін. 

Қазақстан Республикасының Бас прокуратурасы Қазақстан 

Республикасының сотқа дейінгі тергеп-тексеру органдарының және шет 

мемлекеттердің құзыретті органдарының сұрау салуы бойынша бірлескен 

тергеу, жедел-тергеу топтарын құру туралы мәселені қарап, шешеді. 

Бірлескен тергеу, жедел-тергеу тобының мүшелері тікелей ӛзара іс-қимыл 

жасасады, сотқа дейінгі тергеп-тексерудің, процестік әрекеттерді жүргізудің 

негізгі бағыттарын келіседі, алынған ақпаратпен алмасады. Олардың қызметін 

үйлестіруді бірлескен тергеу, жедел-тергеу тобын құрудың бастамашысы 

немесе оның мүшелерінің біреуі жүзеге асырады. 

Тергеу (іздестіру) және ӛзге де процестік әрекеттерді аумағында іс 

жүргізіліп отырған нақ сол мемлекеттің бірлескен тергеу, жедел-тергеу 

тобының мүшелері орындайды. 

 

9.4 Адамды ұстап беру (экстрадициялау) ұғымы және тәртібі 

9.4.1 Қылмыстық ізге түсуге немесе үкім шығаруға адамдарын беру 

ҚР ҚПК-нің 531-бабында кӛзделген Қазақстан Республикасының шетел 

мемлекеттерімен халықаралық шартта қарастырылған қылмыс жасады деп 

айыпталушы немесе басқа мемлекетте сотталған және Қазақстан 

Республикасының аумағында жүрген адамды ұстап беру туралы талапты атқару 

мәселелерін қарастыруы тиіс. Басқа мемлекет аумағында сотталған және 

айыпталған Қазақстан Республикасының азаматын ұстап беру туралы шешім 

ұқсас қабылданады. 

Ұстап беруге негіз болатын талапты атқару жӛніндегі мәселе Қазақстан 

Республикасының Бас Прокурорымен немесе ӛкілетті прокурормен 

қарастырылып, шешіледі. 

Адамды ұстап беру (шетел мемлекетінің азаматы ) туралы бірнеше 

мемлекеттің талаптары болған ретте адамның қандай мемлекетке ұстап 

берілуге жататындығы (мысалы, халықаралық қылмыстағы — терроризм, 

тұтқынға алу және т.б.)және қылмысының түріне байланысты шешімді 

Қазақстан Республикасының Бас Прокуроры кабылдайды. 

Шетел мемлекетінің сұрауы бойынша нақты қылмыс жасаған (мысалы, 

ӛлім немесе адамды ұрлау) адам қылмыстық жауапкершілікке, жаза ӛтеуге, 

басқа да қылмыстарға (ақша алу немесе бандитизм) тартылуы мүмкін емес. 

Бұл адам ұстап берген мемлекетгің келісімінсіз үшінші бір мемлекетке 

берілмейді. Бұл берілген адамның қылмыстық жауапкершілігі жӛнінде 

айтылып отыр. 

Алайда, шетел мемлекетінің азаматын ұстап бермеу туралы талабында 

кӛрсетілмеген тәртіпке сәйкес жаңа қылмыс жасаған адамға қолданылмайды. 

Сонымен қоса халықаралық шартта ұстап беру туралы басқа да талаптар 

енгізілуі мүмкін. Оларға мыналарды жатқызуға болады: қамауда немесе 

қарауда жүрген адамды босату, беруді кейінге немесе уақытша қалдыру және 

т.б. 

Келісіп отырғандар арасында қылмыстық жауапкершілікке және үкім 

шығаруға бір-біріне беруді талап етуді олардан талап еткен кезде ғана жүзеге 

асырылуы мүмкін: 

а) қылмыстық жазаланған ба; 

б) істеген қылмысы үшін бір жылға сотталған немесе одан ауыр жаза 

ӛтеген; 

в)істеген қылмысы үшін алты айдан кем емес немесе аса ауыр 

жазаланғаны үшін. 

Қазақстан Республикасының аумағында басқа қылмысы үшін жазасын 

ӛтеп жүрген мемлекеттің азаматына қатысты ұстап беру туралы ӛтініш келіп 

түскен жағдайда ұстап беру мерзім жазасын ӛтегенге дейін немесе кез келген 

занды негіз бойынша жазасынан босатылғанға дейін ұзартылуы мүмкін. 

Шетел мемлекетінің азаматы қылмыстық жауапқа тартылған жағдайда, 

оны ұстап беру мерзімі үкім шығарылғанға дейін, жазасын ӛткерген немесе кез 

келген негіз бойынша қылмыстық жауаптылықтан босатылғанға немесе 

жазадан босатылғанға дейін ұзартылуы мүмкін. Егер ұстап берудің мерзімін 

ұзарту қылмыстық ізге түсу мерзімі ӛтуіне алып баратын немесе қылмысты 

тексеруге залал келтіруі мүмкін болса, ұстап беру ӛтініші бойынша талап 

етілетін адам тараптардың келісімімен айқындалатын белгілі бір уақытқа 

берілуі мүмкін. 

Белгілі бір уақытқа берілген адам ӛзі берілген қылмыстық іс бойынша іс 

жүргізу әрекеттері жүргізілген соң, бірақ адамды берген уақытынан бастап үш 

айдан кешіктірілмей қайтарылуы тиіс. Ӛзара келісім бойынша бұл мерзім 

ұзартылуы мүмкін, бірақ сот кескен жазасының мерзімінен немесе Қазақстан 

Республикасының аумағында жасаған қылмысы үшін заңға сәйкес кесілуі 

мүмкін мерзімнен аспайды. 

Қазақстан Республикасы Бас Прокурорының немесе ӛкілетті прокурордың 

ұстап беру туралы нұсқауын алғаннан кейін қамауда ұстау орнының әкімшілігі 

ұстап берілетін адамның ол ұстап берілген мемлекеттің органына айдап 

жӛнелтілуі мен берілуін отыз тәулік ішінде ұйымдастыруға және орындалғаны 

туралы Қазақстан Республикасының Бас Прокурорына немесе ӛкілетті 

прокурорға хабарлауға міндетті. 

Қазақстан Республикасының лауазымды адамдары мен құзыретті 

органдары шет мемлекеттің азаматын беру туралы шешім қабылдағаннан кейін 

сол мемлекеттің құзыретті органдарына берудің уақыты мен күнін хабарлайды. 

Егер талап етуші шетел мемлекетінің органдары он бес тәулік ішінде 

қабылдамаса ол қамаудан босатылады. 

Ұстап беруден бас тартылады, егер: 

1)егер басқа мемлекетпен сұратылып отырған адамның нәсіліне, дінге 

сенушілігіне, азаматтығына, үлтына, арнайы бір әлеуметтік тобына немесе 

саяси сенімі сол мемлекетте тергеуіне қатысты Қазақстан Республикасы осы 

адамға саяси баспана берсе; 

2)егер басқа мемлекетпен ұстап беруді талап еткен адам Қазақстан 

Республикасының азаматы болып табылса; 

3)ұстап беру туралы талапқа негіз болған әрекет Қазақстан 

Республикасында қылмыс деп танылмайтын болса; 

4)ол адамға қатысты дәл сол қылмысы үшін занды күшіне енген үкім 

шығарылып үлгермесе немесе іс бойынша іс жүргізу тоқтатылса; 

5)Қазақстан Республикасының зандары бойынша қылмыстық іс 

қозғалмайтын болса немесе ескіру мерзімінің ӛтуі нәтижесінде немесе езге 

занды негіз бойынша үкімнің орындалуы мүмкін болмаса, ұстап беруге жол 

берілмейді; 

6)халықаралық шарт бойынша мемлекеттің заңына байланысты қылмыс 

деп танылса жеке айыптау бойынша (жәбірленушінің ӛтініші) қаралады. 

Егер ұстап беру туралы талап мәлімденген қылмыс Қазақстан 

Республикасының аумағында немесе оның шегінен тыс жерде жасалған болса, 

бірақ Қазақстан Республикасының мүдделеріне қарсы бағытталған болса ұстап 

беруден бас тартылуы мүмкін. 

Егер басқа мемлекетке адамды ұстап бермесе, онда Қазақстан 

Республикасының Бас Прокуроры сол мемлекеттің құзыретті органдарына 

қайтарып берудің негіздерін кӛрсете отырып хабарлайды. 

Халықаралық шарт бойынша адамды ұстап беру кезінде сонымен қоса бір-

біріне мынадай заттарды беруі керек: 

а) қылмысты жасау кезінде қолданылған заттар, адамды беруге негіз 

болған қылмыстық құрал-саймандар; 

б)қылмыс жасау кезінде алынған немесе сыйақы ретінде берілген заттар, 

қылмыскер айырбастап алған затгар; 

в)қылмыстық іс бойынша дәлелдеуге мағына беретін заттар. Бұл заттар тек 

қылмыскер қайтыс болған жағдайда, қашып кеткен немесе басқа да 

жағдайларда беріледі. Істі аяқтағаннан кейін бұл заттар міндетті түрде берген 

мемлекетке қайтарылуы тиіс. 

Қылмысқа құрал болып табылған, сонымен қоса қылмыстың іздері бар 

және қылмыс жолында алынған заттар басқа іс жүргізуге керек болған 

жағдайда уақытша қалдыруға болады. 

Басқа бір үшінші мемлекетке адамды, кӛрсетілген заттарды беру, алынған 

заттарды іс аяқталғаннан кейін қайтару туралы басқа мемлекет кепілдік берген 

кезде ғана занды болады. 

Азаматтығы жоқ адамдарға, үшінші бір елдің азаматтарына қатысты 

қылмыстық ізге түсу материалдарын жіберудің және қылмыстық ізге түсуді 

жалғастыру туралы немесе қылмыстық іс козғау туралы ӛтініштерді орындау, 

үшінші бір елдің азаматтарын ұстап беру тәртібі ҚР Қылмыстық кодекстің 527, 

528, 529 — 532- баптарының ережелерімен айқындалады. 

 

9.4.2 Әдеттен тыс (экстрадиция) қамау (ұстап беру үшін тұтқындау 

және қамап қою) 

Экстрадиция (латын сӛзі) — қылмыскер тұрған аумақтан қылмыстық 

жауапкершілікке тарту үшін немесе занды түрде жүзеге енген қаулыны 

қабылдау үшін басқа мемлекетке қылмыскерді беру. 

Ұстап беру мемлекеттің бір-біріне қызығушылығы арасындағы арнайы 

келісім негізінде жүзеге асады. Бұндай келісім жоқ жерде ұстап беру тек 

екеуара келісім бойынша қанағаттандырылады. Соттың тұрақтанған 

тәжірибесіне байланысты ұстап беруді талап ету шартта басқа түрі 

кӛрсетілмесе дипломатиялық канал арқылы жүзеге асырылады. 

Қылмыскер азаматы болып табылатын мемлекет, қылмыс жасаған немесе 

ӛз мемлекетіне нұқсан келтірген, ол мемлекеттен басқа мемлекетке қашып 

кеткен мемлекет ұстап беруді талап етуі мүмкін екенін ұмытпаған жӛн. 

Қазақстан Республикасының азаматы ӛз елінде қылмыс жасап енді қазіргі 

таңда басқа мемлекетте жүрген болса әдеттен тыс қамауға алынып 

(экстрадиция), қылмыстық тергеу үшін Қазақстанға беріледі. 

Әдеттен тыс (экстрадиция) қамаудың (қамау, ұстап беру үшін тұтқындап 

және қамап қою) шарттары мен ережелері КР ҚІЖК-нің 534-бабында 

халықаралық шарт негізінде қарастырылған. Әдеттен тыс қамау (экстрадиция) 

мынадай ретте жүзеге асады. 

Шетел мемлекетінің құзыретті органынан тиісті түрде рәсімделген талапты 

алу кезінде және адамды ұстап беру үшін занды негіздер болған ретте ол 

ұсталуы мүмкін және оған әдеттен тыс қамау түріндегі бұлтартпау шарасы 

қолданылады. 

Халықаралық шартта, Қазақстан Республикасымен келісімде немесе басқа 

мемлекеттермен келісім кезінде сұраушы мемлекеттің ӛтініші бойынша адам 

ұстап беру туралы талап алынғанға дейін де қамалуы мүмкін. 

Бұндайда ӛтініште қамауға алу туралы қаулыға немесе заңды күшінеенген 

үкімге сілтеме болуы және ұстап беру туралы талаптың қосымша табыс 

етілетіндігі айтылуға тиіс. 

Ұстап беру туралы талап мәлімделгеннен кейін қамауға алу туралы 

шараны келісім берген мемлекет бірден қабылдайды. 

Ұстап беру туралы талап мәлімделгенге дейін қамауға алу туралы ӛтініш 

почта, телеграф, телекс немесе факс бойынша берілуі мүмкін. 

Табыс етілген материалдар зерделеніп, ұсталған адамды іздеу жарияланған 

адам деп санауға жеткілікті негіздер болғанда және ҚР ҚПК-нің 585-бабында 

жазылған негіздер жоқ болған кезде прокурор аудандық және оған 

теңестірілген сотқа экстрадициялық қамауға алу туралы ӛтініш енгізеді. 

Аудандық және оған теңестірілген соттың судьясы осы ҚР ҚПК-нің 150-

бабында кӛзделген ережелер мен мерзімдерді сақтай отырып, ӛтінішті қарайды 

және мынадай: экстрадициялық қамау туралы; экстрадициялық қамаудан бас 

тарту туралы қаулылардың бірін шығарады. 

Тергеу судьясының прокурор қаулысына шағымдану, наразылық білдіру 

және оны апелляциялық қарау ҚР ҚПК-нің 107-бабында кӛзделген тәртіппен 

жүзеге асырылады (ҚР ҚПК-нің 589-бабының 5-бӛлігі). 

Адам, егер оның басқа мемлекеттің аумағында ұстап беруге әкеп соғатын 

қылмыс жасағандығына сезік келтіретін заңмен кӛзделген негіздер болса, осы 

баптың бірінші бӛлігінде кӛзделген ӛтінішсіз-ақ үш тәулікке дейін мерзімге 

ұсталуы мүмкін. 

Прокурор адамның қамауға алынғаны туралы ұстап беру ӛтінішті, қамау 

туралы ӛтінішті жіберген немесе жіберуі мүмкін шетел мемлекетінің 

мекемесіне ұстап беру уақыты мен орны ұсыныла отырып, дереу хабарлайды.. 

Егер отыз тәулік ішінде ұстап берілмесе, қамауда отырған адам соттың 

қаулысы бойынша босатылуға тиіс. ҚР ҚПК-нің 589-бабының 4-бӛлігіне сәйкес 

тұтқындалған адам оны ұстап беру туралы талап Қазақстан Республикасының 

зандарында кӛзделген тұтқындалу мерзімінің ішінде келіп түспесе, босатылуы 

тиіс. Қайта қамауға алуға ҚР ҚПК-нің 589-бабының 1-бӛлігіне сәйкес ұстап 

беру туралы жаңа талапты қараған соң ғана жол беріледі. 

ҚР ҚПК-нің 589-бабына сәйкес ұсталған адамды әдеттен тыс қамауды 

сот бір айға дейінгі мерзімге жүзеге асырады. 

Бұл мерзімде іздеу жарияланған мемлекетгің құзыретті органынан ұстап 

беру туралы ӛтініш түспеген жағдайда, бірақ қамауға алу туралы ӛтініш және 

ұстап беру туралы кейіннен ӛтініш жіберуге кепілдік болған ретте, қамауды 

жүзеге асырған прокурордың ӛтініші бойынша сот екі айға дейін ұзартуы 

мүмкін, бұл туралы Қазақстан Республикасының Бас Прокурорына немесе 

уәкілетті прокурорға хабарланады. 

Ерекше жағдайлар болғанда облыс прокурорының немесе оған 

теңестірілген прокурордың ӛтініші бойынша қамау мерзімін сот үш айға дейін 

ұзартуы мүмкін. 

Қамауда ұстау орнының әкімшілігі қамалушының қамауда ұстау мерзімі 

еткенге дейін жеті тәуліктен кешіктірмей бұл жӛнінде қамауды жүзеге 

асырған прокурорға хабарлауға міндетті. 

Қамалған адамды оны ұстап беру үшін босату әдеттен тыс қамауды жүзеге 

асырған прокурордың қаулысы негізінде, соның ішінде ҚР ҚПК-нің 589-

бабында аталған мерзім ӛткеннен кейін де, егер бұл мерзімде адам ұстап 

берілмеген болса, жүзеге асырылып, бұл жӛнінде дереу Қазақстан 

Республикасының Бас Прокуроры немесе уәкілетті прокурорға хабарланады. 

Шетел мемлекеті мекемееінің» осы мекемеге үшінші бір мемлекеттің ұстап 

берген адамын Қазақстан Реепубликасының аумағы бойынша транзиттік 

тасымалдау жӛніндегі ӛтініші оны ұстап беру туралы талап қаралған тәртіппен 

қаралады. Транзиттік тасымалдаудың тәсілін тиісті ведомстволардың келісімі 

бойынша Қазақстан Республикасының Бас Прокуроры айқындайды. 

Ұстап беру кезіндегі ұсталған немесе сотталған адамдарды транзиттік 

тасымалдау шығындарын келісім беріп тасымалдау жӛнінде ӛтініш жасаған 

мемлекет ӛтейді. 

 

9.5 Қылмыстық жауапқа тарту үшін және үкімді орындау үшін 

тұлғаны беру туралы талапты жолдау 

Қазақстан Республикасының ҚПК жазасын ӛзі азаматы болып табылатын 

мемлекетте ӛтеу үшін бас бостандығынан айыруға сотталған адамды беру 

мүмкіндіктерін қарастырады. 

Қазақстан Республикасының соты бас бостандығынан айыруға сотталған 

адамды жазасын ӛзі азаматы болып табылатын мемлекетте ӛтеу үшін беруге, 

нақ сол сияқты шетел мемлекетінің соты бас бостандығынан айыруға соттаған 

Қазақстан Республикасының азаматын жазасын Қазақстан Республикасында 

етеу үшін негіз болып: 

а) Қазақстан Республикасының тиісті шетел мемлекетімен халықаралық 

шарты; 

б)немесе Қазақстан Республикасы Бас Прокурорының шетел мемлекетінін 

құзыретті органдарымен және лауазымды адамдарымен ӛзара шарттағы 

жазбаша келісімі (ҚР ҚПК 596-бап). 

Адамды беру жӛніндегі қаулы қабылдауда заң күшіне енген белгісі бар 

қаулының кӛшірмесі және сотталған адамның қылмыстық заң негізіндегі мәтіні 

берілуі керек. Егер сотталушы жазаның жартысын ӛтесе ол да хабарланады. 

ҚР ҚПК-нін 598-бабына сәйкес, ӛзі азаматы болып табылатын мемлекетте 

жазасын ӛтеу үшін Қазақстан Республикасында сотталған адамды беруге 

сотталушының, оның занды ӛкілінің немесе жақын туған-туыстарының ӛтініші 

бойынша, сондай-ақ сотталушының келісімімен тиісті мемлекеттің құзыретті 

органының ӛтінуі бойынша оның бас бостандығын айыру туралы жазасын 

ӛтеуіне дейін жол беріледі. 

Ескере кететін жайт, адамды беру Қазақстан Республикасы Бас 

Прокурорының немесе оның орынбасарының шешімі бойынша үкім занды 

күшіне енген соң ғана жүзеге асырылуы мүмкін, олар үкім шығарған сотқа осы 

адамның берілгенін хабарлайды. 

Қазақстан Республикасының соты бас бостандығынан айыруға соттаған 

адамды ол азаматы болып табылатын мемлекетте жазасын ӛтеу үшін беруден 

бас тартады, егер: 

1) адам сол үшін сотталған әрекеттерінің бірде-бірі сотталушы азаматы 

болып табылатын мемлекеттің зандары бойынша қылмыс болып танылмаса; 

2) жаза шет мемлекетте ескіру мерзімінің етуі салдарынан немесе осы 

мемлекеттің зандарында кӛзделген ӛзге негіз бойынша орындалмайтындай 

болса; 

3)сотталушыдан немесе шет мемлекеттен азаматтық талап бӛлігінде 

үкімнің орындалуына кепілдік алынбаса; 

4)сотталушыны халықаралық шартта кӛзделген жағдайларда беру туралы 

келісімге қол жеткізілмесе; 

5)сотталушының Қазақстан Республикасында тұрақты тұрғылықты жері 

болса, бас тартылуы мүмкін (ҚР ҚПК 589-бап). 

ҚР ҚПК-нің 590-бабына сәйкес, шет мемлекеттің соты бас бостандығынан 

айыруға соттаған Қазақстан Республикасының азаматы, оның занды ӛкілі 

немесе жақын туған-туыстары, сондай-ақ шет мемлекеттің құзыретті органдары 

сотталушының келісімімен Қазақстан Республикасының Бас Прокурорына 

сотталушының жазасын Қазақстан Республикасында ӛтеуі туралы ӛтініш жасай 

алады. Бұл сұрақты шешу мәселесіне сотталушының келісімі ескеріледі. 

Ӛтініш қанағаттандырылған жағдайда Қазақстан Республикасының Бас 

Прокуроры шет мемлекет сотының үкімін атқару туралы облыстық немесе оған 

теңестірілген сотқа сотталушының Қазақстан Республикасынан кеткенге дейін 

тұрақты тұрғылықты жері бойынша ұсыныс енгізеді. 

Сотталушының тұрақты тұрғылықты жері болмаған кезде ұсыныс 

Қазақстан Республикасының Жоғарғы Сотына енгізіледі. 

Қазақстан Республикасы Бас Прокурорының ұсынысын судья сот 

отырысында сотталушыны қатыстырмай үкімді атқаруға байланысты 

мәселелерді шешуге байланысты ҚР ҚПК-де белгіленген тәртіп пен 

мерзімдерде қарайды. 

Шет мемлекет сотының үкімін атқару туралы судьяның қаулысында: 

1)шет мемлекет сотының атауы, үкімнің шығарылған уақыты мен жері; 

2)сотталушының Қазақстан Республикасындағы соңғы тұрғылықты жері, 

оның жұмыс орны және сотталғанға дейінгі айналысқан кәсібі туралы 

мәліметтер; 

3) азамат жасағанына кінәлі деп таныған қылмыстық саралануы және оның 

қандай қылмыстық заңның негізінде сотталғандығы; 

4)сотталушының жасаған қылмысы үшін жауаптылық кӛздейтін Қазақстан 

Республикасының қылмыстық заңы; 

5)жазаның (негізгі және қосымша) түрі мен мерзімі, сотталушы Қазақстан 

Республикасында ӛтеуі тиіс жазаның басталу және аяқталу мерзімі, қылмыстық 

түзеу мекемесінің түрі, қуыным бойынша залалды ӛтеудің тәртібі кӛрсетілуі 

тиіс. 

Сот істі қарағаннан кейін мына қаулылардың бірін қабылдайды. 

1) прокурор ұсыныстарын қабыл алмау туралы; 

2) шетел мемлекеті соты үкімін атқару туралы. 

Егер Қазақстан Республикасының заңы бойынша осы қылмыс үшін бас 

бостандығынан айырудың шекті мерзімі шет мемлекет судьясы тағайындаған 

үкім бойынша тағайындалғаннан аз болса, судья осы қылмысты жасағаны үшін 

бас бостандығынан айырудың Қазақстан Республикасының Қылмыстық 

кодексінде кӛзделген ең жоғары мерзімін белгілейді. 

Егер бас бостандығынан айыру жаза ретінде кӛзделмеген болса, судья 

Қазақстан Республикасының Қылмыстық кодексінде белгіленген шекте осы 

қылмыс үшін және шет мемлекет сотының үкімі бойынша тағайындалғанға 

мейлінше сәйкес келетін жазаны айқындайды. 

Егер үкім екі немесе бірнеше әрекетке қатысты болса, Қазақстан 

Республикасында бәрі бірдей қылмыс деп танылмаса, судья шетел мемлекеті 

сотының үкімі бойынша қылмыс болып табылатын әрекетке жазаның қай бӛлігі 

қолданылатындығын айқындайды. 

Судьянық қаулысы ол шығарылған күннен бастап күшіне енеді және 

орындалуын қамтамасыз ету үшін Қазақстан Республикасының Бас 

Прокуратурасына жіберіледі. 

Шет мемлекеттің соты үкімнің күшін жойған немесе ӛзгерткен жағдайда 

не шет мемлекетінде шығарылған рақымшылық ету немесе кешірім жасау 

актісін жазасын Қазақстан Республикасында ӛтеп жүрген адамға қолданылған 

ретте қайта қаралған үкімді орындау, сондай-ақ рақымшылық етуді немесе 

кешірім жасауды қолдану мәселелері ҚР ҚІЖК-нің 541-бабы-ның ережелері 

бойынша шешіледі. 

 

Ӛзін-ӛзі бақылау сҧрақтары: 
1 Қылмыстық сот ісін жүргізу саласындағы халықаралық ынтымақтастық ұғымы, 

негіздері және тәртібі 

2 Қылмыстық сот ісін жүргізу саласындағы халықаралық ынтымақтастықтың тәртібі 

3 Халықаралық ынтымақтастық шеңберіндегі құқықтық кӛмек 

4 Адамды ұстап беру (экстрадициялау) ұғымы және тәртібі 

5 Қылмыстық жауапқа тарту үшін және үкімді орындау үшін тұлғаны беру туралы 

талапты жолдау. 

 

 

 

10 ПРОЦЕСТІК КЕЛІСІМ ЖАСАЛҒАН ІСТЕР БОЙЫНША ІС 

ЖҤРГІЗУ 
10.1 Процестік келісімнің ұғымы және қылмыстық құқық бұзушылықтардың түрлері 

10.2 Қылмыстық іс бойынша процестік келісім жасасудың тәртібі 

10.3 Қылмыстық істерді сотта келісімдік іс жүргізуде қарау 

 

10.1 Процестік келісімнің ұғымы және қылмыстық құқық 

бұзушылықтардың түрлері 

10.1.1 Процестік келісімнің ұғымы және маңызы 

Процестік келісім - бұл қылмыстық процестің кез келген сатысында 

прокурор мен күдікті, айыпты немесе сотталушы арасында немесе сотталған 

адам арасында Қазақстан Республикасының Қылмыстық процестік Кодексінде 

кӛзделген тәртіппен жасалатын келісім. Процестік келісім онша ауыр емес, 

ауырлығы орташа не ауыр қылмыстар бойынша – күдікті, айыпталушы 

келтірілген күдікпен айыптаумен келіскен жағдайда – кінәні мойындау туралы 

мәміле нысанында жүргізіледі. 

ҚР ҚПК 13-бӛлімінде процестік келісімнің екі нысаны енгізілді: кінәні 

мойындау туралы мәміле және ынтымақтастық туралы келісім. Бұл жіктеу 

процестік мәмілелердің түрлері тұрғысынан логикалық және ақылға қонымды 

болып кӛрінеді. Күдікті (айыпталушы, сотталушы, сотталған адам) мен 

прокурор арасындағы ынтымақтастық туралы процестік келісім болған 

жағдайда жәбірленушінің келісімі талап етілмейді. 

Бұл жағдайда қылмыстық қудалау органдарының алдында тұрған шешуші 

міндетер - бұл қоғамдық қауіпсіздіктің жоғары дәрежесі бар қылмыстарды ашу, 

оларды жасаған адамдарды әшкерелеуге және қылмыстық жауапкершілікке 

тарту. Яғни, қоғамдық қауіпсіздік бірінші орынға қойылады. Кінәні мойындау 

туралы сотқа дейінгі келісімнің белсенді ӛкінуден айырмашылығы - соңғы 

жағдайда сот үкім шығарған кезде жеңілдететін мән - жайлар ретінде 

ескерілмеуі мүмкін. Сотқа дейінгі келісім жасасу кезінде сотталушыға сот ісін 

жүргізу мерзімін қысқарту ұсынылады. ҚР ҚПК белгілі бір жалпы шарттарды 

сақтаған кезде кінәні мойындау туралы мәмілеге жол беріледі. Мұндай мәміле 

аса ауыр қылмыстарды қоспағанда, қылмыстың барлық санаттары бойынша 

мүмкін. Осы мәміленің құқықтық салдарының және осындай әрекеттердің 

қоғамдық қауіптілігінің сәйкессіздігімен түсіндіріледі. Мұндай жағдайда кінәні 

мойындауды сот қылмыстық жауаптылық пен жазаны жеңілдететін мән-жай 

ретінде қарауы мүмкін. Сонымен бірге, бірінші сатыдағы сотта сотталушы 

алдын-ала тыңдауда мәлімделген кінәні мойындау туралы мәмілені жасасу 

туралы ӛтінішті сот қанағаттандырса, ал прокурор мен сотталушы арасында 

келісім жасалса, онда сот талқылауы қысқартылған тәртіппен (келісу іс 

жүргізуінде) жүргізіледі. ҚР ҚПК - нің 382, 624-баптарында сот процесі тек 

сотталушыдан жауап алумен, мәміленің мән-жайларын нақтылаумен, азаматтық 

талап қою бойынша тӛлемдердің мерзімі мен тәртібін және іс жүргізу 

шығындарын анықтаумен шектеледі. Жәбірленуші, азаматтық талапкер және 

азаматтық жауапкер сот отырысына шақырылмайды, бірақ қажет болған 

жағдайда олар онлайн режимінде қатыса алады. 

 

10.1.2 Процестік келісімге жататын қылмыстық құқық бұзушылықтар 

Жасалған процестік келісім шеңберінде қылмыстық істерді тергеп-тексеру 

мынадай: 

1) онша ауыр емес, ауырлығы орташа не ауыр қылмыстар бойынша – 

күдікті, айыпталушы келтірілген күдікпен, айыптаумен келіскен жағдайда – 

кінәні мойындау туралы мәміле нысанында; 

2) қылмыстық топ жасаған қылмыстарды, ӛзге де адамдар жасаған аса 

ауыр қылмыстарды, сондай-ақ экстремистік және террористік қылмыстарды 

ашуға және тергеп-тексеруге ықпал ету кезінде барлық санаттағы қылмыстар 

бойынша ынтымақтастық туралы келісім нысанында жүргізіледі. 

Қазақстан Республикасы ҚК-нің 11-бабына сәйкес, қылмыстар сипаты мен 

қоғамға қауiптiлiк дәрежесiне қарай онша ауыр емес қылмыстар, ауырлығы 

орташа қылмыстар, ауыр қылмыстар және аса ауыр қылмыстар деп бӛлiнедi. 

Жасалғаны үшiн ҚК кӛзделген ең ауыр жаза бас бостандығынан айыру екi 

жылдан аспайтын қасақана жасалған іс-әрекеттер, сондай-ақ жасалғаны үшiн 

ҚК кӛзделген ең ауыр жаза бас бостандығынан айыру бес жылдан аспайтын 

абайсызда жасалған іс-әрекеттер онша ауыр емес қылмыстар деп танылады. 

Жасалғаны үшiн ҚК кӛзделген ең ауыр жаза бас бостандығынан айыру бес 

жылдан аспайтын қасақана жасалған іс-әрекеттер, сондай-ақ жасалғаны үшiн 

бес жылдан астам мерзiмге бас бостандығынан айыру түрiндегi жаза кӛзделген 

абайсызда жасалған іс-әрекеттер ауырлығы орташа қылмыстар деп танылады. 

Жасалғаны үшiн ҚК кӛзделген ең ауыр жаза бас бостандығынан айыру он екi 

жылдан аспайтын қасақана жасалған іс-әрекеттер ауыр қылмыстар деп 

танылады. Жасалғаны үшiн ҚК он екi жылдан астам мерзiмге бас 

бостандығынан айыру немесе ӛмір бойына бас бостандығынан айыру түрiндегi 

жаза кӛзделген қасақана жасалған іс-әрекеттер аса ауыр қылмыстар деп 

танылады. 

Қылмыстық топ – ұйымдасқан топ, қылмыстық ұйым, қылмыстық 

қоғамдастық, трансұлттық ұйымдасқан топ, трансұлттық қылмыстық ұйым, 

трансұлттық қылмыстық қоғамдастық, террористік топ, экстремистік топ, 

банда, заңсыз әскерилендірілген құралым (ҚР ҚК-нің 3-бабы).  

Террористік қылмыстарға ҚР ҚК 170 «Жалдамалылық», 171 

«Жалдамалыларды дайындайтын базалар (лагерьлер)құру», 173 «Халықаралық 

қорғауды пайдаланатын адамдарға немесе ұйымдарға шабуыл жасау», 178 

«Қазақстан Республикасы Президентiнiң ӛмiрiне қолсұғушылық», 184 

«Диверсия», 255 «Терроризм актісі», 256 «Терроризмдi насихаттау немесе 

терроризм актiсiн жасауға жария түрде шақыру», 257 «Террористiк топ құру, 

оған басшылық ету және оның әрекетіне қатысу», 258 «Террористiк немесе 

экстремистiк әрекетті қаржыландыру және терроризмге не экстремизмге ӛзге де 

дем берушілік», 259 «Террористiк не экстремистiк әрекетті ұйымдастыру 

мақсатында адамдарды азғырып кӛндіру немесе даярлау не қаруландыру», 260 

«Террористік немесе экстремистік даярлықтан ӛту», 261 «Адамды кепiлге алу», 

269 «Ғимараттарға, құрылыстарға, қатынас және байланыс құралдарына 

шабуыл жасау немесе оларды басып алу» және 270 «Әуе немесе су кемесін не 

жылжымалы темiржол составын айдап әкету, сол сияқты басып алу»-

баптарында кӛзделген іс-әрекеттер; ал, экстремистік қылмыстарға – ҚР ҚК 174 

«Әлеуметтiк, ұлттық, рулық, нәсiлдiк, тектік-топтық немесе дiни алауыздықты 

қоздыру», 179 «Билікті басып алуды немесе ұстап тұруды насихаттау немесе 

оған жария түрде шақыру, сол сияқты билікті басып алу немесе ұстап тұру не 

Қазақстан Республикасының конституциялық құрылысын күштеп ӛзгерту», 180 

«Сепаратистік әрекет», 181 «Қарулы бүлiк», 182 «Экстремистік топ құру, оған 

басшылық ету немесе оның әрекетіне қатысу», 184 «Диверсия», 258 

«Террористiк немесе экстремистiк әрекетті қаржыландыру және терроризмге не 

экстремизмге ӛзге де дем берушілік», 259 «Террористiк не экстремистiк 

әрекетті ұйымдастыру мақсатында адамдарды азғырып кӛндіру немесе даярлау 

не қаруландыру», 260 «Террористік немесе экстремистік даярлықтан ӛту», 267 

«Заңсыз әскерилендiрiлген құралымды ұйымдастыру», 404 (екінші және үшінші 

бӛліктерінде) «Заңсыз қоғамдық және басқа да бiрлестiктер құру, олардың 

қызметiне басшылық ету және қатысу» және 405 «Қоғамдық немесе дiни 

бiрлестiктiң не ӛзге де ұйымның экстремизмдi немесе терроризмді жүзеге 

асыруына байланысты олардың қызметiне соттың тыйым салу немесе тарату 

туралы шешiмiнен кейiн олардың қызметiн ұйымдастыру және оған қатысу»-

баптарында кӛзделген іс-әрекеттер жатқызылады. 

Процестік келісімді қылмыстық заңда тыйым салынған іс-әрекетті есі 

дұрыс емес күйде жасаған немесе қылмыс жасағаннан кейін психикасының 

бұзылумен ауырған адамдармен жасауға болмайды. 

Процестік келісім жасасу адамды жәбірленуші және азаматтық талапкер 

болып танылған адамдардың алдында азаматтық-құқықтық жауаптылықтан 

босатуға негіз болып табылмайды. 

 

10.2 Қылмыстық іс бойынша процестік келісім жасасудың тәртібі 

10.2.1 Кінәні мойындау туралы мәміле нысанындағы процестік келісім 

жасасудың шарттары мен негіздері 

Кінәні мойындау туралы мәміле нысанындағы процестік келісім (бұдан әрі 

- кінәні мойындау туралы келісім) жасасудың негізгі мақсаты қылмыстарды 

жылдам және толық ашу, тергеп-тексеру және Қазақстан Республикасы 

Қылмыстық-процестік кодексінің (бұдан әрі – ҚПК) 8-бабында кӛзделген ӛзге 

де қылмыстық процесс міндеттерін заңдылық, адамның және азаматтың 

құқықтары мен бостандықтарын сот арқылы қорғау, кінәсіздік презумпциясы 

және қылмыстық процестің басқа да негізгі бастапқы қағидаттарын қатаң 

ұстана отырып, жасалған келісімге сәйкес соттың сотқа дейінгі жеделдетілген 

тергеп-тексеруі және істің қысқартылған тәртіппен сотта талқылауын жүзеге 

асыруы жолымен шұғыл орындауы болып табылатыны түсіндірілсін (Соттардың 

қылмыстық істер бойынша келісімдік тәртіпте іс жүргізу практикасы туралы Қазақстан 

Республикасы Жоғарғы Сотының 2016 жылғы 7 шілдедегі № 4 Нормативтік қаулысы). 

Кінәні мойындау туралы мәміле нысанындағы процестік келісім келесідей 

шарттар болғанда жасалу керек: күдікті, айыпталушы процестік келісім 

жасасуға ерікті түрде ниет білдірген; күдікті, айыпталушы келтірілген күдікке, 

айыптауға және іс бойынша қылмысты жасағанына қолда бар дәлелдемелерге, 

ӛзі келтірген зиянның сипаты мен мӛлшеріне дауласпаған; жәбірленуші іске 

қатысқан жағдайда, ол процестік келісім жасасуға келіскен кезде жасалуы 

мүмкін. 

Кінәні мойындау туралы мәміле нысанындағы процестік келісім: 

қылмыстардың жиынтығына қатысты, егер олардың ең болмағанда біреуі ҚР 

ҚПК-тің 612,613-бабында кӛзделген талаптарға сәйкес келмесе; егер 

жәбірленушілердің ең болмағанда біреуі процестік келісім жасасуға келіспесе, 

жасала алмайды. 

Кінәні мойындау туралы келісім онша ауыр емес немесе ауырлығы орташа 

не ауыр қылмыстарға немесе олардың жиынтығы бойынша ғана жасалуы 

мүмкін. 

ҚПК-нің 613-бабының екінші бӛлігінің 1) тармағының талаптарына сәйкес, 

егер қылмыстардың жиынтығы орын алса, олардың ең болмағанда біреуі аса 

ауыр қылмыстар санатына жатса, не күдікті, айыпталушы, сотталушы 

жиынтыққа кіретін қылмыстың ең болмағанда біреуін жасаған деген күдікпен, 

айыптаумен келіспесе, онда кінәні мойындау туралы келісім жасасуға жол 

берілмейді. Егер мән-жайларды жан-жақты, толық және объективті зерттеу іс 

бойынша тараптар болып табылмайтын басқа адамдардың құқықтары мен 

заңды мүдделеріне әсер ететін болса, онда кінәні мойындау туралы келісімді 

жасасуға болмайды. Сыбайлас қатысушылармен жасалған қылмыстар туралы 

қылмыстық іс бойынша кінәні мойындау туралы мәміле нысанындағы 

процестік келісім жеке сыбайлас қатысушымен жасалмайды. Мұндай келісімге 

қылмыстың барлық сыбайлас қатысушыларымен бір мезгілде жасалған 

жағдайда ғана жол беріледі. 

Кінәні мойындау туралы мәміле нысанындағы процестік келісімді 

жасасудың салдарлары мыналар болып табылады: ҚР ҚПК 192-бабында 

белгіленген мерзімдерде сотқа дейінгі тергеп-тексеруді аяқтау; кінәні мойындау 

туралы процестік келісім сотқа берілген барлық күдіктілермен, 

айыпталушылармен не сотталушылармен жасалмаған, сыбайласып жасалған 

қылмыстар туралы қылмыстық істерді қоспағанда, ҚПК 382-бабының екінші 

бӛлігіне және 64-тарауына сәйкес кінәні мойындау туралы мәміле нысанындағы 

істі сотта талқылау; процестік келісім жасасуға келісім берген жәбірленушіні 

залалды ӛтеу мӛлшері туралы талапты одан әрі ӛзгерту құқығынан айыру. 

 

10.2.2 Кінәні мойындау туралы мәміле нысанында процестік келісімді 

жасасудың тәртібі 

Сот шешім қабылдау үшін кеңесу бӛлмесіне кеткенге дейін күдіктінің, 

айыпталушының процестік келісімнен бас тартуға құқығы бар. 

Күдiктi, айыпталушы, сотталушы қылмыстық iс бойынша iс жүргiзудiң кез 

келген сәтiнде сот кеңесу бӛлмесіне кеткенге дейін мәмiле нысанында кiнәнi 

мойындау туралы процестiк келiсiм жасасу туралы ӛтiнiш мәлiмдеуге құқылы. 

Процестiк келiсiм прокурордың бастамасы бойынша жасалуы мүмкiн. 

Қылмыстық процесті жүргізетін орган күдіктіден, айыпталушыдан не 

қорғаушыдан кінәні мойындау туралы мәміле нысанында процестік келісім 

жасасу туралы ӛтінішхатты алып, ҚПК 613-бабында кӛзделген негіздерді 

ескере отырып, процестік келісім жасасу туралы мәселені шешу үшін келіп 

түскен ӛтінішхатты қылмыстық іс материалдарымен бірге үш тәулік ішінде 

прокурорға жібереді.Прокурор тергеп-тексеруді жүзеге асырған органнан істі 

талап етіп алдырады, осы баптың тӛртінші бӛлігінде кӛзделген әрекеттерді 

орындайды, істе процестік келісім жасасу мүмкіндігі барын кӛріп, қорғаушы 

тарапқа оны жасасу туралы мәселені талқылауды ұсынады не ӛтінішхатты 

қанағаттандырудан бас тарту туралы жазбаша хабарлайды. 

Прокурор процестік келісім жасасу мүмкіндігі туралы мәселені қарау 

кезінде: адамның жасаған іс-әрекетінің кінәні мойындау туралы мәміле 

нысанында іс жүргізу туралы процестік келісім аясына жататын-жатпайтынын; 

процестік келісім жасасу туралы ӛтінішхатты адамның ерікті түрде 

мәлімдегенін және оны жасасудың салдарлары туралы білетінін; адамның 

жиналған дәлелдемелерге және іс-әрекеттің саралануына дауласпайтынын; 

адамның ӛзі келтірген зиянның сипаты мен мӛлшеріне және азаматтық талап 

қоюға келісетінін; істе қылмыстық қудалауды тоқтатуға әкеп соғатын мән-

жайлардың жоқтығын тексеруге міндетті. Кӛрсетілген мән-жайларды анықтау 

үшін прокурор күдіктіні, айыпталушыны (күзетпен ұсталып отырғанды 

жеткізуді талап етеді), оның қорғаушысын және жәбірленушіні шақырады, 

олардың процестік келісім жасасу мүмкіндігі туралы пікірін анықтайды. 

Ӛтінішхатты берген адамға прокурор процестік келісім жасасудың салдарын, 

оны жасасудан бас тарту құқығын түсіндіреді. 

Процестік келісім жәбірленушіні және азаматтық талапкерді осы 

қылмыстық істе немесе азаматтық сот ісін жүргізу тәртібімен азаматтық талап 

қою құқығынан айырмайды. 

Жәбірленуші келіспеген кезде процестік келісім жасалмайды. Егер 

жәбірленуші келіскен болса, онда оның қылмыспен келтірілген зиянды ӛтеу 

мәселесі жӛніндегі пікірін ескере отырып, прокурор және қорғаушы тарап 

процестік келісім жасасады, ол жазбаша түрде жазылады және оған келісімге 

қатысушылар қол қояды. Кінәні мойындау туралы процестік келісім жасасу 

туралы ӛтінішхат жӛніндегі шешім қылмыстық іс прокуратураға келіп түскен 

кезден бастап жеті тәулік ішінде қабылданады. 

Тараптардың процестік келісім жасасудан бас тартуы оны қайтадан жасасу 

туралы ӛтінішхат мәлімдеуге кедергі келтірмейді. Прокурордың процестік 

келісім жасасудан бас тартуы шағым жасалуға жатпайды, бірақ бұл кейіннен 

процестік келісім жасасуға кедергі келтірмейді. 

      

10.2.3 Кінәні мойындау туралы мәміле нысанында процестік келісім және 

қабылданатын шешімдер 

Процестік келісімде: 

1) оның жасалған күні мен орны; 

2) процестік келісімді жасасушы прокуратура органының лауазымды 

адамы; 

3) келісім жасасушы күдіктінің, айыпталушының тегі, аты және әкесінің 

аты (ол болған кезде), туған күні мен жері, тұрғылықты жері және айналысатын 

кәсібі, оның қорғаушысының тегі, аты, әкесінің аты (ол болған кезде); 

 4) қылмысты оның жасалған уақытын, орнын, сондай-ақ ҚПК ережелеріне 

сәйкес дәлелденуге жататын басқа да мән-жайларды кӛрсете отырып сипаттау; 

5) Қазақстан Республикасы Қылмыстық кодексінің осы қылмыс үшін 

жауаптылық кӛздейтін тармағы, бӛлігі, бабы; 

6) процестік келісімде кӛрсетілген шарттарды сақтаған және 

міндеттемелерді орындаған кезде күдіктіге, айыпталушыға қатысты 

қолданылуы мүмкін, қылмыстық жауаптылық пен жазалауды жеңілдететін мән-

жайлар және қылмыстық заңның нормалары; 

7) процестік келісім жасасқаннан кейін күдікті, айыпталушы жасауға 

міндеттенетін әрекеттер; 

8) прокурор сот алдында ол туралы ӛтінішхат беретін жазаның түрі мен 

мӛлшері; 

9) процестік келісім жасасудың ҚПК 614-бабында кӛзделген салдары; 

10) жәбірленушінің процестік келісім жасасуға келісетіні туралы 

кӛрсетілуге тиіс. 

Процестік келісімге прокурор, күдікті, айыпталушы, оның қорғаушысы қол 

қояды. Процестік келісімге қол қойылғанға дейін күдіктінің, айыпталушының 

ӛз қорғаушысымен бірге оның ережелерін оңаша және құпия талқылауға 

құқығы бар. 

Кінәні мойындау туралы мәміле нысанында процестік келісімге қол 

қойғаннан кейін прокурор күдіктіге, айыпталушыға қатысты бұлтартпау 

шарасының күшін жою не оны ӛзгерту қажеттігі туралы мәселені қарайды. Іс 

бойынша тергеу және процестік әрекеттер жүргізу қажет болған кезде прокурор 

істі сотқа дейінгі тергеп-тексеру органына жібереді. Тергеуші, анықтаушы 

күдіктінің, айыпталушының кінәсін растауға жеткілікті кӛлемде дәлелдемелер 

жинауды жүзеге асырады. Егер сотқа дейінгі тергеп-тексеру нәтижесінде 

қылмыс жасаудың процестік келісімде кӛзделмеген ӛзге мән-жайлары белгілі 

болған жағдайда, осы келісім ҚПК 615 және 616-баптарында кӛзделген 

тәртіппен және мерзімдерде қайта қаралуға жатады не ӛзінің қолданысын 

тоқтатады. Процестік келісім жасалғаннан кейін тергеу және процестік 

әрекеттерді жүргізу қажеттігі болмаған жағдайда, іс бойынша сотқа дейінгі 

тергеп-тексеру аяқталды деп есептеледі және прокурор оны айыптау актісінсіз 

дереу сотқа жібереді, бұл туралы жәбірленушіге хабарланады. 

 

10.2.4 Ынтымақтастық туралы процестік келісім және оны жасау 

тәртібі 

Күдіктінің, айыпталушының, сотталушының және сотталған адамның 

қылмыстық процесті жүргізетін органға немесе прокурорға ҚПК 612-бабы 

бірінші бӛлігінің 2) тармағына және 619-бабына сәйкес ынтымақтастық туралы 

процестік келісім жасасу туралы ӛтінішхатпен жүгінуге құқығы бар. 

Күдіктімен, айыпталушымен, сотталушымен ынтымақтастық туралы процестік 

келісімді тиісінше Қазақстан Республикасының Бас Прокуроры, облыстың 

прокуроры немесе оған теңестірілген прокурор, олардың орынбасарлары, ал 

сотталған адаммен – Қазақстан Республикасының Бас Прокуроры не оның 

орынбасары бекітеді. Ынтымақтастық туралы процестік келісім жасасу туралы 

ӛтінішхат сотқа дейінгі тергеп-тексеру басталған кезден бастап және үкімді 

орындау сатысын қоса алғанға дейін мәлімделуі мүмкін. 

Ынтымақтастық туралы процестік келісімді жасасу туралы ӛтінішхатты 

күдікті, айыпталушы, сотталушы және сотталған адам жазбаша түрде береді 

және ол міндетті түрде қорғаушының қойған қолымен бекемделеді. Егер 

қорғаушыны күдікті, айыпталушы, сотталушы немесе сотталған адам, оның 

заңды ӛкілі немесе күдіктінің, айыпталушының, сотталушының немесе 

сотталған адамның тапсырмасы бойынша басқа адамдар шақырмаса, онда 

қорғаушының қатысуын қылмыстық процесті жүргізетін орган не жазаны 

орындайтын мекеме немесе орган қамтамасыз етеді. Іс жүргізуінде қылмыстық 

іс жатқан тергеуші, анықтаушы, жазаны орындайтын мекеменің немесе 

органның басшысы ынтымақтастық туралы процестік келісім жасасу туралы 

ӛтінішхатты алған кезде оны бір тәулік ішінде прокурорға жібереді. 

Ал, сотталушының процестік келісім жасасу туралы ӛтінішхатын сот ол 

келіп түскен кезден бастап үш тәулік ішінде прокурорға жібереді. Сотталған 

адам ӛзі аумағында жазасын ӛтеп жүрген облыс прокурорының атына процестік 

келісім жасасу туралы ӛз ӛтінішхатын жазаны орындайтын орган арқылы 

беруге құқылы. 

Ынтымақтастық туралы процестік келісім ҚПК 615-бабы үшінші бӛлігінің 

2) тармағында, 616-бабы бірінші бӛлігінің 1), 2), 3), 4), 5), 6) және 7) 

тармақтарында, екінші бӛлігінде кӛзделген талаптар сақтала отырып, қажет 

болған кезде 47-бабының қағидалары бойынша оның құпиялығын сақтай 

отырып және 12-тарауына сәйкес қауіпсіздікті қамтамасыз ете отырып, 

прокурор мен күдіктінің, айыпталушының, сотталушының, сотталған адамның 

арасында жасалады және бекіту үшін тиісінше Қазақстан Республикасының Бас 

Прокурорына, облыстың прокурорына немесе оған теңестірілген прокурорға, 

олардың орынбасарларына, ал сотталған адаммен келісім – Қазақстан 

Республикасының Бас Прокурорына не оның орынбасарына жіберіледі. 

Ынтымақтастық туралы процестік келісім жасасу туралы мәселені шешу үшін 

прокурор қосымша материалдарды талап етуге құқылы. 

10.2.5 Ынтымақтастық туралы процестік келісімді бекіту тәртібі және 

орындалатын прокурордың іс-әрекеттері 

Бекітуге келіп түскен процестік келісім бойынша күдіктіге, айыпталушыға, 

сотталушыға қатысты – Қазақстан Республикасының Бас Прокуроры, облыстың 

прокуроры немесе оған теңестірілген прокурор, олардың орынбасарлары, ал 

сотталған адамға қатысты – Қазақстан Республикасының Бас Прокуроры не 

оның орынбасары: 

1) қылмыстық істі және ұсынылған (талап етіліп алдырылған) қосымша 

материалдарды зерделейді, ынтымақтастық туралы процестік келісім 

жасасудың заңдық және нақты негіздерін тексереді, сондай-ақ күдіктінің, 

айыпталушының, сотталушының, сотталған адамның келісім нысанасы болып 

табылған әрекеттерді орындау жӛніндегі ниетінің сипатын бағалайды; 

2) күдіктінің, айыпталушының, сотталушының, сотталған адамның 

ынтымақтастық туралы процестік келісіммен байланысты барлық шарттармен 

және талаптарымен танысқанын, азаптауларға және басқа да қатыгез, 

адамгершілікке жатпайтын немесе қадір-қасиетті қорлайтын қарым-қатынас 

пен жазалау түрлеріне ұшырағанын-ұшырамағанын, ынтымақтастық туралы 

процестік келісімді ӛз еркімен жасасқанын-жасаспағанын, оның құқықтық 

салдарын білетінін-білмейтінін анықтайды; 

3) ынтымақтастық туралы процестік келісімді бекітеді не оны бекітуден 

бас тарту туралы қаулы шығарады. 

Қазақстан Республикасының Бас Прокуроры, облыс прокуроры немесе 

оған теңестірілген прокурор, олардың орынбасарлары, ал сотталған адамға 

қатысты – Қазақстан Республикасының Бас Прокуроры, оның орынбасары 

ынтымақтастық туралы процестік келісімді бекіткеннен кейін ынтымақтастық 

туралы келісімге қол қойған прокурор жасалған келісімнің нысанасы болып 

табылатын қылмыстардың ашылуын ұйымдастыруға және кінәлі адамдардың 

әшкереленуіне дереу шаралар қолданады, сондай-ақ ҚПК 153-бабында 

кӛзделген тәртіппен күдіктіге, айыпталушыға қатысты бұлтартпау шарасының 

күшін жою не оны ӛзгерту қажеттігі туралы мәселені қарайды. 

Егер ынтымақтастық туралы процестік келісімнің нысанасына қатысты 

қылмыстарға жүргізілген тергеп-тексерудің нәтижелері бойынша күдіктінің, 

айыпталушының, сотталушының, сотталған адамның ықпал етуімен аса ауыр 

қылмыстар, қылмыстық топ құрамында қылмыстар, сондай-ақ экстремистік 

және террористік қылмыстар жасаған адамдар әшкереленсе және кінәлі 

адамдарға қатысты айыптау үкімі шығарылса, онда прокурор ынтымақтастық 

туралы процестік келісімнің талаптарын орындауға шаралар қолданады. 

Прокурор ынтымақтастық туралы келісім жасасқан және оның шарттарын 

орындаған сотталған адамға қатысты ҚПК 476 –  478-баптарына сәйкес 

ӛтінішхатпен сотқа жүгінеді. 

 

10.3 Қылмыстық істерді сотта келісімдік іс жүргізуде қарау 

10.3.1 Келісімдік іс жүргізуді қолдану үшін негіздер және сотқа түскен іс 

бойынша судьяның әрекеттері 

Сот, егер: сотқа дейінгі іс жүргізу сатысында барлық күдіктімен, 

айыпталушымен кінәні мойындау туралы процестік келісім жасалса; барлық 

сотталушымен кінәні мойындау туралы процестік келісім сот талқылауы 

барысында жасалса, істі келісімдік іс жүргізуде шешеді. Егер сот кеңесу 

бӛлмесіне кеткенге дейін процестік келісімге келіспеушілік білдірілсе, сондай-

ақ ҚПК 614-бабы бірінші бӛлігінің 2) тармағында кӛзделген шектеулер болған 

кезде келісімдік іс жүргізуге жол берілмейді. 

Судья кінәні мойындау туралы процестік келісіммен және істі келісімдік іс 

жүргізуде қарау туралы ӛтінішхатпен бірге қылмыстық істі алып, жасалған 

процестік келісімнің заң талаптарына сәйкестігін тексереді, содан кейін: 

1) келісімдік іс жүргізуде талқылауды тағайындау; 

2) егер келісімдік іс жүргізуді қолдану үшін негіздер болмаса, қылмыстық 

істі прокурорға қайтару; 

3) егер сот қылмыстың саралануымен, азаматтық талап қоюдың 

мӛлшерімен, жазаның түрімен және (немесе) мӛлшерімен келіспесе, жаңа 

келісім жасасу мүмкіндігін ұсына отырып, қылмыстық істі прокурорға қайтару 

туралы қаулы шығарады. 

Тараптар соттың қылмыстың саралануы, азаматтық талап қою мӛлшері, 

жазаның түрі немесе мӛлшері мәселелері жӛніндегі қаулысына сәйкес кінәні 

мойындау туралы жаңа процестік келісім жасасқаннан кейін прокурор 

қылмыстық істі жаңа процестік келісіммен бірге оны келісімдік іс жүргізуде 

қарау үшін сотқа жібереді. Судья кінәні мойындау туралы жаңа процестік 

келісіммен келіспеген кезде ол істі келісімдік іс жүргізуде қараудан бас тарту 

туралы қаулы шығарады және іс бойынша жалпы тәртіппен іс жүргізуді жүзеге 

асыру үшін оны прокурорға жібереді. 

Сот тиісті шешім қабылдау үшін ҚПК 321-бабында кӛзделген тәртіппен 

істі алдын ала тыңдауды жүргізеді. 

Келісімдік іс жүргізу кезіндегі сот отырысына прокурор, сотталушы және 

оның қорғаушысы қатысады. Жәбірленуші, азаматтық талапкер және олардың 

ӛкілдері сот отырысына шақырылмайды. Сот қажет болған кезде олардың 

келісімдік іс жүргізудегі сот талқылауына қатысуын, оның ішінде 

коммуникацияның ғылыми-техникалық құралдарының кӛмегімен қатысуын 

ұйымдастыра алады. 

 

10.3.2 Келісімдік іс жүргізудегі сот талқылауының тәртібі мен 

мерзімдері 

Тӛрағалық етуші сот отырысында қарсылық білдірулер мен 

ӛтінішхаттарды шешкеннен кейін кінәні мойындау туралы процестік келісімді 

қараудың басталғаны туралы жариялайды және прокурорға оның мәнін 

баяндауды ұсынады. Прокурордың сӛзінен кейін тӛрағалық етуші 

сотталушыдан оның процестік келісімнің мәнін түсінгенін-түсінбегенін және 

онымен келісетінін-келіспейтінін сұрайды. Қажет болған кезде тӛрағалық етуші 

сотталушыға процестік келісімнің мәнін түсіндіреді, содан кейін оған келісім 

жасасудың мән-жайын сотқа хабарлауды ұсынады және процестік келісімнің 

оның ерік білдіруіне сәйкестігін-сәйкес еместігін және ол оны қолдайтын-

қолдамайтынын және осы іс бойынша сотқа бірдеңе хабарлағысы келетін-

келмейтінін анықтайды. Тӛрағалық етуші сотталушының ұстанымын анықтай 

отырып, кінәні мойындау туралы процестік келісімге қатысты қорғаушыға және 

прокурорға ӛз пікірлерін хабарлауын ұсынады, сондай-ақ олардың процестік 

келісімді қолдайтынын-қолдамайтынын анықтайды. 

Сот отырысында қажет болған кезде кінәні мойындау туралы процестік 

келісімді жасасудың заңда кӛзделген тәртібін сақтау мәселесі бойынша 

прокурордан, сотталушыдан және оның қорғаушысынан жауап алады. 

Процестік келісімді қарау аяқталғаннан кейін тӛрағалық етуші сотталушыдан 

келісімде кӛзделген мүліктік ӛндіріп алулар бӛлігінде сот актісін ӛз еркімен 

орындау үшін оған қандай мерзім қажет екенін анықтайды, бұл ретте оның 

отбасылық және материалдық жағдайын анықтайды. Сотталушыға да сотқа 

қосымша бірдеңе хабарлау құқығы берілуге тиіс. Сотталушыны тыңдап болған 

соң тӛрағалық етуші кеңесу бӛлмесіне кетеді және сот шешімін жария ету 

уақытын хабарлайды. Істі қарау ҚПК 382-бабының екінші бӛлігінде кӛзделген 

мерзімдерде аяқталуға тиіс. 

 

10.3.3 Соттың келісімдік іс жүргізудегі шешімдері 

Сот процестік келісімді келісімдік іс жүргізуде қарау қорытындылары 

бойынша мынадай уәжді шешімдердің бірін: 

1) егер келісімдік іс жүргізуді қолдануға негіздер болмаса, прокурорға 

қылмыстық істі қайтару туралы қаулы; 

2) егер сот процестік келісімде кӛрсетілген қылмыстың саралануымен, 

азаматтық талап қоюдың мӛлшерімен не жазаның түрімен немесе мӛлшерімен 

келіспесе, жаңа процестік келісім жасасу үшін қылмыстық істі прокурорға 

қайтару туралы қаулы; 

3) егер сотта сотталушының кінәлілігіне күмән туындаса, істі келісімдік іс 

жүргізу тәртібімен қараудан бас тарту туралы және қылмыстық істі прокурорға 

қайтару туралы қаулы; 

4) егер ҚПК 35-бабында санамаланған мән-жайлар анықталса, қылмыстық 

іс бойынша іс жүргізуді тоқтату туралы қаулы; 

5) процестік келісімге сәйкес сотталушыға жаза тағайындап, азаматтық 

талап қою және басқа да ӛндіріп алулар жӛнінде шешімі бар айыптау үкімін 

шығарады. 

Сот осы шешімдердің бірін қабылдаған жағдайда, қылмыстық іс жалпы 

тәртіппен тергеп-тексеру жүргізу үшін прокурорға қайтарылады. Тараптар 

қылмыстың саралануы, азаматтық талап қою мӛлшері не жазаның түрі немесе 

мӛлшері мәселелері жӛніндегі сот қаулысына сәйкес жаңа процестік келісім 

жасасқаннан кейін прокурор сотқа келісімдік іс жүргізуде қарау үшін жаңа 

процестік келісіммен бірге қылмыстық істі жібереді. 

Судья жаңа процестік келісіммен келіспеген кезде істі келісімдік іс 

жүргізуде қараудан бас тарту туралы қаулы шығарады және қылмыстық істі 

жалпы тәртіппен сотқа дейінгі тергеп-тексеруді жүзеге асыру үшін прокурорға 

жібереді. 

10.3.4 Келісімдік іс жүргізуде қаралған іс бойынша айыптау үкімінің 

құрылымы және мазмұны 

Келісімдік іс жүргізуде қаралған іс бойынша шығарылған үкімнің кіріспе 

бӛлігі ҚПК 396-бабының талаптарына сәйкес келуге тиіс. Шығарылған айыптау 

үкімінің сипаттау-уәждеу бӛлігінде процестік келісімге сілтеме қамтылуға тиіс. 

Онда: жасалуына сотталушы кінәлі деп танылған қылмыстық іс-әрекеттің 

сипаты; жасалған әрекеттің саралануы; жаза тағайындаудың уәждері; 

азаматтық талап қою бойынша шешімнің уәждері, оны орындаудың тәртібі мен 

мерзімі; заттай дәлелдемелердің тағдыры және процестік шығындарды ӛндіріп 

алу кӛрсетіледі. 

Үкімнің қарар бӛлігінде: сотталушыны Қазақстан Республикасы 

Қылмыстық кодексінің тиісті тармағы, бӛлігі және бабы бойынша кінәлі деп 

тану; жазалау шарасы; азаматтық талап қою және процестік шығындар туралы 

мәселе бойынша шешім; келтірілген залалды процестік келісімнің талаптарына 

сәйкес ӛтеу мерзімі; үкімге шағым жасау тәртібі мен мерзімі кӛрсетіледі. Сот 

үкімді шығарумен бір мезгілде ҚПК 401-бабында санамаланған мәселелерді 

шешуге тиіс. Үкімнің кӛшірмесі шығарылған күнінен бастап бес тәуліктен 

кешіктірілмейтін мерзімде сотталған адамға, оның қорғаушысына және 

прокурорға табыс етіледі.  Келісімдік іс жүргізуде қаралған іс бойынша сот 

үкіміне ҚПК кӛзделген тәртіппен және мерзімдерде жалпы негіздерде шағым 

жасауға, оны прокурордың ӛтінішхаты бойынша қайта қарауға және наразылық 

білдіруге болады. 

 

10.3.5 Басты сот талқылауы барысында келісімдік іс жүргізуді қозғау 

Мемлекеттік айыптаушы, сотталушы және оның қорғаушысы қылмыстық 

іс бойынша басты сот талқылауы барысында кінәні мойындау туралы процестік 

келісім жасасу туралы ӛтінішхат мәлімдеуге құқылы.Кінәні мойындау туралы 

процестік келісім жасасу туралы ӛтінішхат келіп түскен кезде судья сот 

талқылауын үзеді және тараптарға процестік келісім жасасу үшін ақылға 

сыйымды мерзім береді. Кінәні мойындау туралы процестік келісім 

жасалғаннан кейін ол судьяға беріледі, ол істі келісімдік іс жүргізуде қарауды 

жалғастыру туралы қаулы етеді. Тараптар процестік келісімнің талаптары 

бойынша келісімге қол жеткізбеген не барлық сотталушымен процестік келісім 

жасаспаған кезде соттың қылмыстық істі қарауы жалпы тәртіп бойынша 

жалғастырылады. 

 

10.3.6 Сотта жасалатын процестік келісімнің құрылымы мен мазмұны 

Сотта жасалатын процестік келісім нысаны мен мазмұны бойынша ҚПК 

616-бабына сәйкес келуге тиіс. Егер сотталушы қылмыстар жиынтығын жасады 

деп айыпталып отырса, онда келісімде әрбір қылмыс үшін жазаның түрі мен 

мӛлшері, сондай-ақ түпкілікті жазаның түрі мен мӛлшері кӛрсетіледі. Егер 

сотталушыға үкімдердің жиынтығы бойынша жаза тағайындалса, онда 

келісімде түпкілікті жазаның түрі мен мӛлшері де кӛрсетіледі. Келісім оған 

прокурор, сотталушы және оның қорғаушысы қол қойғаннан кейін жасалды деп 

есептеледі. Прокурор қол қойылған келісімді сотқа береді және істі келісімдік 

іс жүргізу шеңберінде шешу туралы ӛтінішхат береді. 

 

Ӛзін-ӛзі бақылау сҧрақтары: 
1Процестік келісімнің ұғымы және қылмыстық құқық бұзушылықтардың түрлері 

2 Процестік келісімге жататын қылмыстық құқық бұзушылықтар 

3 Қылмыстық іс бойынша процестік келісім жасасудың тәртібі 

4 Қылмыстық істерді сотта келісімдік іс жүргізуде қарау 

5 Кінәні мойындау туралы мәміле нысанында процестік келісімді жасасудың тәртібі 

 

 

 

11. БҦЙРЫҚТЫҚ ІС ЖҤРГІЗУ ТӘРТІБІ 
11.1 Бұйрықтық іс жүргізудің ұғымы және қолдану негіздері 

11.2  Бұйрықтық іс жүргізуді қолдану туралы шешім қабылдау тәртібі  

11.3 Бұйрықтық іс жүргізуді қолдану туралы қаулы және оны сотқа жіберу тәртібі 

11.4 Бұйрықтық іс жүргізудегі сот талқылауының тәртібі мен мерзімі 

 

11.1 Бұйрықтық іс жүргізудің ұғымы және қолдану негіздері 

Қазақстан Республикасы Қылмыстық-процестік кодексіне бұйрықтық іс 

жүргізу Қазақстан Республикасының 2017 жылғы 21 желтоқсандағы №118-VI 

Заңы негізінде ендірілді. «Бұйрықтық іс жүргізу» ҚПК 13-1 бӛлімінде 

қамтылған. Онда, сотқа бұйрықтық ӛндірісті қолдану туралы Қаулыларды 

жіберу тәртібін, бұйрықтық ӛндірістегі істер бойынша прокурордың іс-

әрекетін, бұйрықтық ӛндіріс тәртібіндегі айыптау үкімінің құрылымы мен 

мазмұнын, шағымдану мен бұйрықтық ӛндіріс тәртібіндегі қылмыстық істерді 

және айыптау үкімдерін тоқтату туралы қаулылардың заңды күшіне ену 

шарттарын жіберу тәртібі қаралып отыр. Сонымен қатар, бұйрықтық іс жүргізу 

«Қылмыстық істерді бұйрықтық іс жүргізу тәртібімен қарау туралы» Қазақстан 

Республикасы Жоғарғы Сотының 2018 жылғы 29 қарашадағы № 17 

нормативтік қаулысымен реттеледі. 

Қылмыстық құқық бұзушылық туралы істі бұйрықтық іс жүргізу 

тәртібімен қарау нәтижесі бойынша жаза ретінде айыппұл тағайындалып, 

қосымша жаза қолданылмайды. 

Егер Қазақстан Республикасы ҚҚ бабының санкциясында негізгі жаза 

түрлерінің бірі ретінде айыппұл кӛзделмесе немесе қосымша жазаның 

тағайындалуы міндетті болса, бұйрықтық іс жүргізу жүзеге асырылмайды. 

Бұйрықтық іс жүргізу тек қылмыстық теріс қылықтар және онша ауыр 

емес қылмыстар бойынша ғана жүргізіледі. 

Қылмыстық теріс қылық деп қоғамға зор қауіп тӛндірмейтін, жеке адамға, 

ұйымға, қоғамға немесе мемлекетке болмашы зиян келтірген не зиян келтіру 

қатерін туғызған, оны жасағаны үшін айыппұл салу, түзеу жұмыстары, 

қоғамдық жұмыстарға тарту, қамаққа алу, шетелдікті немесе азаматтығы жоқ 

адамды Қазақстан Республикасының шегінен тысқары жерге шығарып жіберу 

түріндегі жаза кӛзделген, айыпты жасалған іс-әрекет (әрекет не әрекетсіздік) 

танылады. ҚК Ерекше бӛлiгiнде кӛзделген, формальды түрде, қандай да бiр іс-

әрекеттiң белгiлерi бар, бірақ маңызы жағынан болмашы болғандықтан, 

қоғамға қауiп тӛндірмейтін әрекет немесе әрекетсiздiк қылмыстық құқық 

бұзушылық болып табылмайды (ҚР ҚК-нің 10 бабы). 

Жасалғаны үшiн ҚР ҚК кӛзделген ең ауыр жаза бас бостандығынан айыру 

екi жылдан аспайтын қасақана жасалған іс-әрекеттер, сондай-ақ жасалғаны 

үшiн ең ауыр жаза бас бостандығынан айыру бес жылдан аспайтын абайсызда 

жасалған іс-әрекеттер онша ауыр емес қылмыстар деп танылады. 

Қылмыстық теріс қылықтар және онша ауыр емес қылмыстар бойынша іс, 

егер: 

1) жиналған дәлелдемелер арқылы қылмыстық теріс қылық және (немесе) 

онша ауыр емес қылмыс фактісі және оны жасаған адам анықталса;  

2) күдікті қылмыстық құқық бұзушылық жасаудағы ӛз кінәсінің қолда бар 

дәлелдемелеріне дау айтпаса, ӛз әрекеттерінің (әрекетсіздігінің) саралануына, 

келтірілген нұқсанның (зиянның) мӛлшеріне (сомасына) келіссе;  

3) жасалған қылмыстық құқық бұзушылықтың санкциясы негізгі жаза 

түрлерінің бірі ретінде айыппұлды, оның ішінде, егер санкцияда осы құқықтан 

айырудың дәл мерзімі белгіленсе, белгілі бір лауазымды атқару немесе белгілі 

бір қызметпен айналысу құқығынан айыру түрінде міндетті қосымша жаза 

түрін кӛздесе; 

4) күдікті істі дәлелдемелерді зерттемей, ӛздерін істі сотта қарауға 

шақырмай және қатыстырмай, бұйрықтық іс жүргізу тәртібімен қарау туралы 

ӛтінішхат мәлімдесе, ал жәбiрленушi, сондай-ақ азаматтық талапкер мен 

азаматтық жауапкер (олар іс бойынша қатысқан жағдайда) бұған келісім 

білдірсе, бұйрықтық іс жүргізу тәртібімен қаралуға жатады. 

Бұйрықтық іс жүргізу: 

1) қылмыстық құқық бұзушылық жасағаннан кейiн ӛз әрекеттерiнiң 

(әрекетсiздiгiнiң) iс жүзiндегi сипаты мен қоғамдық қауiптiлiгiн ұғыну не 

оларды игеру мүмкіндігінен айыратын психикасының бұзылуымен ауырған 

адамға; 

2) кәмелетке толмаған адамға немесе дене немесе психикалық кемiстiгi 

салдарынан ӛзiнiң қорғалу құқығын ӛзі жүзеге асыра алмайтын адамға; 

3) қылмыстық қудалаудан артықшылықтары мен иммунитеті бар адамға; 

4) міндетті қосымша жазалау ретінде мүлікті тәркілеу, арнаулы, әскери 

немесе құрметті атақтан, сыныптық шеннен, дипломатиялық дәрежеден, 

біліктілік сыныптан және мемлекеттік наградалардан айыру, Қазақстан 

Республикасының шегінен тысқары жерге шығарып жіберу қолданылуы 

мүмкін адамға қатысты қолданылмайды. 

Бұйрықтық іс жүргізу, олардың ішінде ең болмағанда біреуі айыппұл 

түрінде негізгі жазаны кӛздемейтін қылмыстық құқық бұзушылықтар 

жиынтығына қатысты, сондай-ақ Қазақстан Республикасы ҚҚ 60-бабының 

қағидаларын қолдануды талап ететін үкімдер жиынтығы кезінде 

қолданылмайды. 

Егер сот іс бойынша бұрын шығарылған үкімнің күшін ҚПК 629-6-

бабының екінші бӛлігінде кӛзделген негіздер бойынша жойған болса, 

бұйрықтық іс жүргізу қолданылмайды. 

Сотқа дейінгі іс жүргізуді жүзеге асыратын адам осы баптың екінші 

бӛлігінде кӛзделген негіздердің жиынтығы анықталған кезден бастап бес тәулік 

ішінде бұйрықтық іс жүргізуді қолдану туралы қаулы шығара отырып, сотқа 

дейінгі іс жүргізуді аяқтайды.  

Бұл ретте сотқа дейінгі тергеп-тексеруді жүзеге асыратын адам нәтижелері 

қылмыстық құқық бұзушылықтың іздерін және күдікті, айыпталушы кінәсінің 

ӛзге де дәлелдемелерін тіркейтін тергеу әрекеттері мен ӛзге де процестік 

әрекеттерді ғана жүргізуге құқылы.  

 

11.2 Бұйрықтық іс жүргізуді қолдану туралы шешім қабылдау 

тәртібі 

Істі бұйрықтық іс жүргізу арқылы қарау мәселесі сотқа дейінгі сатыда 

шешіледі. 

Істі сотқа дейін жүргізетін адам күдіктіге, жәбірленушіге, азаматтық 

талап қоюшыға, азаматтық жауапкерге (олардың ӛкілдеріне) заңда кӛзделген 

олардың процестік құқықтарын, соның ішінде бұйрықтық іс жүргізу тәртібін 

қолдануға құқығын түсіндіреді. 

Күдіктіге оның қандай қылмыстық құқық бұзушылық жасағаны үшін 

күдіктелетіні, қандай дәлелдемелермен кінәлілігі бекітілетіні, азаматтық талап 

қою мәлімделгені-мәлімделмегені, мүліктік залалды және (немесе) моральдық 

зиянды ӛтеу туралы талаптардың, ҚК-нің 98-1, 98-2-баптарында кӛзделген 

Жәбірленушілерге ӛтемақы қорына мәжбүрлі тӛлемдердің, процестік 

шығындардың сомасы (мӛлшері) қанша екендігі, сонымен қатар процестік 

шығындарды тӛлеуден толық немесе ішінара босату мүмкіндігі, сот айыптау 

үкімін шығарғанда айыппұл тағайындалатыны, ҚК-нің 55-бабының үшінші 

бӛлігінде және қылмыстық заңның айып тағылатын бабының санкциясында 

белгіленген айыппұл мӛлшері туралы, айыппұлды орындау, бұйрықтық іс 

жүргізу үкімімен сотталғанды ҚК-нің 79-бабының екінші бӛлігінде және 

үшінші бӛлігінің 2) тармағында кӛзделген негіздермен соттылығы жоқ деп 

тану, үкімді қайта қарау тәртібі және бұйрықтық іс жүргізу бойынша маңызы 

бар басқа да мәселелер туралы түсіндірілуі тиіс. 

Жәбірленушіге, азаматтық талап қоюшы мен азаматтық жауапкерге 

(олардың ӛкілдеріне) бұйрықтық іс жүргізудің ерекшеліктері мен құқықтық 

салдарлары да түсіндіріледі, күдіктінің әрекеттерін саралау, қолдағы бар 

дәлелдемелер, олардың азаматтық талапты мәлімдеуге құқықтары туралы 

хабарланады. 

Сотқа дейінгі іс жүргізуді жүзеге асыратын адам күдіктінің, 

жәбірленушінің, азаматтық талап қоюшы мен азаматтық жауапкердің 

(олардың ӛкілдерінің) дәлелдемелерді зерделемей және сотта олардың 

қатысуынсыз істің қаралуына келісетінін-келіспейтінін анықтауға міндетті. 

Процеске қатысушыларға олардың процестік құқықтары түсіндірілгені 

туралы хаттама жасалады. 

Күдікті бұйрықтық іс жүргізуді қолдану туралы ӛтінішхатты жазбаша 

немесе ауызша нысанда мәлімдеуге құқылы. Жазбаша ӛтінішхат қылмыстық іс 

https://adilet.zan.kz/kaz/docs/K1400000226#z1777
https://adilet.zan.kz/kaz/docs/K1400000226#z1778
https://adilet.zan.kz/kaz/docs/K1400000226#z55
https://adilet.zan.kz/kaz/docs/K1400000226#z79

материалдарына қоса тіркеледі, ауызша - процестік әрекеттің хаттамасына 

жазылады. 

Күдіктінің бұйрықтық іс жүргізуді қолдану туралы ӛтінішхаты ҚПК-нің 

99-бабына сәйкес қылмыстық процесті жүргізетін органның қарауы үшін 

міндетті болып табылады. 

Күдікті ӛтінішхатты мәлімдегеннен кейін сотқа дейінгі іс жүргізуді 

жүзеге асыратын адам дереу, ал ӛтінішхатты дереу шешу мүмкін болмаған 

жағдайларда - ол мәлімделген күнінен бастап үш күннен кешіктірмей 

ӛтінішхатты қанағаттандыру немесе ӛтінішхатты қанағаттандырудан бас тарту 

туралы қаулыны шығару жолымен шешім қабылдауға міндетті. 

Күдіктінің бұйрықтық іс жүргізуді қолдану туралы ӛтінішхаты 

жәбірленушінің, азаматтық талап қоюшы мен азаматтық жауапкердің 

(олардың ӛкілдерінің) пікірлері ескеріле отырып шешілуі тиіс, олар пікірлерін 

жазбаша нысанда немесе ауызша білдіруі тиіс, сотқа дейінгі іс жүргізуді 

жүзеге асыратын адам ол туралы хаттама толтырады. 

Егер процеске қатысатын аталған адамдардың ең болмағанда біреуі 

күдіктінің ӛтінішхатына келісім білдірмесе, бұйрықтық іс жүргізу тәртібі 

қолданылмайды. 

Іс бойынша жәбірленушінің, азаматтық талап қоюшының немесе 

азаматтық жауапкердің (олардың ӛкілдерінің) болмауы бұйрықтық іс 

жүргізуді қолдану үшін кедергі болып табылмайды. 

Күдікті, оның қорғаушысы (ол қатысқан кезде), жәбiрленушi, оның ӛкілі, 

азаматтық талапкер, азаматтық жауапкер қылмыстық іс материалдарымен 

танысқаннан және олардың ӛтінішхаттары шешілгеннен кейін сотқа дейінгі іс 

жүргізуді жүзеге асыратын адам бұйрықтық іс жүргізуді қолдану туралы 

қаулы шығарады. 

 

11.3 Бұйрықтық іс жүргізуді қолдану туралы қаулы және оны сотқа 

жіберу тәртібі 

11.3.1 Бұйрықтық іс жүргізуді қолдану туралы қаулының құрылымы 

Бұйрықтық іс жүргізуді қолдану туралы қаулыда (ҚР ҚПК 629-2-бап): 

оның шығарылған уақыты, орны; қаулыны кімнің шығарғаны; күдіктінің жеке 

басы туралы деректер; қылмыстық құқық бұзушылықтың сипаттамасы, оның 

ішінде оқиға, жасалу тәсілдері, уәждері, салдары мен басқа да елеулі мән-

жайлар; жәбірленуші, келтірілген зиянның сипаты мен мӛлшері туралы 

мәліметтер; Қазақстан Республикасы Қылмыстық кодексінің Ерекше бӛлігінде 

кӛзделген қылмыстық құқық бұзушылық құрамының белгілері; жауаптылықты 

ауырлататын және жеңілдететін мән-жайлар; бұйрықтық іс жүргізуді қолдану 

негіздері; қылмыстық теріс қылықтар туралы істер бойынша – қылмыстық істі 

сотқа бұйрықтық іс жүргізу тәртібімен қарау үшін жіберу туралы; онша ауыр 

емес қылмыстар туралы істер бойынша – бұйрықтық іс жүргізуді қолдану 

туралы қаулыны бекіту және қылмыстық істі қарау үшін сотқа жіберу туралы 

мәселені шешу үшін қылмыстық істі прокурорға жіберу туралы кӛрсетіледі. 

Бұйрықтық іс жүргізуді қолдану туралы қаулыға оны жасаған адам қол қояды. 

Бұйрықтық іс жүргізуді қолдану туралы қаулы бекітілгеннен кейін жиырма 

тӛрт сағаттан кешіктірілмей, оның кӛшірмесі айыпталушыға, оның 

қорғаушысына (ол қатысқан кезде), жәбiрленушiге, азаматтық талапкерге, 

азаматтық жауапкерге, ал қылмыстық теріс қылықтар туралы істер бойынша 

прокурорға да табыс етіледі не жiберiледi. 

 

11.3.2 Бұйрықтық іс жүргізуді қолдану туралы қаулыны сотқа жіберу 

тәртібі  

Қылмыстық теріс қылықтар туралы істер бойынша сотқа дейінгі іс 

жүргізуді жүзеге асыратын адам шығарған бұйрықтық іс жүргізуді қолдану 

туралы қаулы анықтау органының бастығына берілуге жатады, ол қылмыстық 

істі дереу зерделеп шығып, ол бойынша мына шешімдердің бірін қабылдайды: 

1) бұйрықтық іс жүргізуді қолдану туралы қаулыны бекітеді және 

қылмыстық істі қарау үшін сотқа жібереді; 

2) бұйрықтық іс жүргізуді қолдану туралы қаулыны бекітуден бас тартады 

және қылмыстық істі ҚПК 35 және 36-баптарында кӛзделген негіздер бойынша 

тоқтатады; 

3) бұйрықтық іс жүргізуді қолдану туралы қаулыны бекітуден бас тартады 

және қылмыстық істі анықтау жүргізу үшін қайтарады. 

Бұйрықтық іс жүргізуді қолдану туралы қаулыны бекітуден бас тарту 

уәжді болуға тиіс және бұл туралы мүдделі тұлғалар хабардар етіледі.  

Онша ауыр емес қылмыстар туралы істер бойынша анықтаушы шығарған 

бұйрықтық іс жүргізуді қолдану туралы қаулы анықтау органының бастығына 

берілуге жатады, ол қылмыстық істі дереу зерделеп шығып, ол бойынша мына 

шешімдердің бірін қабылдайды: 

1) бұйрықтық іс жүргізуді қолдану туралы қаулыны келіседі және 

қылмыстық істі прокурорға жібереді; 

2) бұйрықтық іс жүргізуді қолдану туралы қаулыны келісуден бас тартады. 

Бұйрықтық іс жүргізуді қолдану туралы қаулыны келісуден бас тарту 

туралы шешім уәжді болуға тиіс. 

Тергеу бӛлімінің бастығы онша ауыр емес қылмыстар туралы істер 

бойынша тергеуші шығарған бұйрықтық іс жүргізуді қолдану туралы қаулыны 

прокурорға жіберуге тиіс.  

Прокурор қылмыстық істі зерделеп шығып, іс келіп түскен кезден бастап 

жиырма тӛрт сағаттан кешіктірмей, ол бойынша мына шешімдердің бірін 

қабылдайды: 

1) бұйрықтық іс жүргізуді қолдану туралы қаулыны бекітеді және 

қылмыстық істі қарау үшін сотқа жібереді; 

2) бұйрықтық іс жүргізуді қолдану туралы қаулыны бекітуден бас тартады 

және қылмыстық істі осы Кодекстің 35 және 36-баптарында кӛзделген негіздер 

бойынша тоқтатады;  

3) ҚПК 629-1-бабының екінші бӛлігінде кӛзделген негіздер болмаған кезде 

қылмыстық істі анықтау не алдын тергеу жүргізу үшін қайтарады; 

4) қылмыстық істі жекелеген күдіктілерге қатысты тоқтатады, бұл туралы 

тиісті қаулы шығарады және істі сотқа жібереді не сотқа дейінгі тергеп-

тексеруді толық кӛлемде тоқтатады. 

Прокурор қабылданған шешім туралы мүдделі адамдарды хабардар етеді.  

Арасында қылмыстық теріс қылықтар мен онша ауыр емес қылмыстар бар 

екі және одан кӛп қылмыстық құқық бұзушылыққа қатысты қылмыстық іс осы 

баптың екінші және үшінші бӛліктерінде кӛзделген тәртіппен сотқа жіберілуге 

жатады. 
 

11.4 Бұйрықтық іс жүргізудегі сот талқылауының тәртібі мен мерзімі 

11.4.1 Бұйрықтық іс жүргізудегі сот талқылауының тәртібі  

Судья іс сотқа бұйрықтық іс жүргізуді қолдану туралы қаулымен бірге 

келіп түскен кезден бастап үш тәулікке дейінгі мерзімде істі ұсынылған 

материалдар негізінде, сот отырысын ӛткізбей, жеке-дара қарайды. 

Судья істі бұйрықтық іс жүргізу тәртібімен қарау қорытындылары 

бойынша мынадай уәжді шешімдердің бірін: 

1) егер бұйрықтық іс жүргізуді қолданудың ҚПК 629-1-бабының екінші 

бӛлігінде кӛзделген негіздері болмаса, қылмыстық теріс қылық туралы 

қылмыстық істі сотқа дейінгі іс жүргізуді жүзеге асыратын органға қайтару 

туралы қаулы; 

2) егер бұйрықтық іс жүргізуді қолданудың осы Кодекстің 629-1-бабының 

екінші бӛлігінде кӛзделген негіздері болмаса, онша ауыр емес қылмыс туралы 

істі прокурорға қайтару туралы қаулы; 

3) егер ҚПК 35 және 36-баптарында кӛзделген негіздер болса, қылмыстық 

іс бойынша іс жүргізуді тоқтату туралы қаулы; 

4) бұйрықтық іс жүргізу тәртібіндегі айыптау үкімін; 

5) егер сот сотталушыға айыппұлдан ӛзге қылмыстық жаза тағайындау 

қажет деген тұжырымға келетін болса, қылмыстық теріс қылық туралы 

қылмыстық істі сотқа дейінгі іс жүргізуді жүзеге асыратын органға қайтару 

туралы қаулы; 

 6) егер сот сотталушыға айыппұлдан ӛзге қылмыстық жаза тағайындау 

қажет деген тұжырымға келетін болса, онша ауыр емес қылмыс туралы 

қылмыстық істі прокурорға қайтару туралы қаулы шығарады. 

Қылмыстық істі сотқа дейінгі іс жүргізуді жүзеге асыратын адамға не 

прокурорға қайтару туралы қаулы шағым жасалуға, прокурордың ӛтінішхаты 

бойынша қайта қаралуға жатпайды. 

Егер бұйрықтық іс жүргізуді қолдану үшін ҚПК-нің 629-1-бабында 

кӛзделген негіздердің бірі болмаса, судья істі қайтарады. 

Әрекетті қылмыстық теріс қылық немесе онша ауыр емес қылмыс ретінде 

дұрыс сараламау, сотталушының кінәлілігін анықтау үшін қатыстылық, жол 

берілетіндік, анықтық және жеткiлiктiлiк талаптарына дәлелдемелердің сәйкес 

келмеуі, бұйрықтық іс жүргізуді қолдану туралы күдіктінің ӛтінішхатының 

немесе жәбірленушінің, азаматтық талап қоюшының не жауапкердің (олардың 

ӛкілдерінің) келісімінің жоқтығы, процестің аталған қатысушыларына олардың 

процестік құқықтары мен бұйрықтық іс жүргізу тәртібінің ерекшеліктерін 

түсіндірмеу, олардың іс материалдарымен танысу және сотқа дейінгі іс жүргізу 

аяқталған кезде ӛтінішхаттар келтіру құқықтарын бұзу, сотталушыға 

айыппұлдан ӛзге қылмыстық жаза түрін тағайындау, осылардың әрқайсысы 

жеке істі сотқа дейінгі іс жүргізетін органға немесе прокурорға қайтару үшін 

дербес негіз болып табылатындығын ескерген жӛн. 

Сотталушыға айыппұлдан ӛзге қылмыстық жаза тағайындау қажеттілігі 

деп жазаның осы түрі ҚК-нің 52-бабының талаптарына қайшы келетін болса, 

яғни жасалған әрекет үшін жазаның шектен тыс жеңіл болуына орай жаңа 

қылмыстық құқық бұзушылықтарды түзеу және олардың алдын алу үшін 

әділдік, қажеттілік пен жеткіліктілік ӛлшемшарттарына жауап бермейтін 

немесе айып тағылған баптың санкциясында айыппұл кӛзделмеген 

жағдайларды түсінген жӛн. 

 

11.4.2 Бұйрықтық іс жүргізу тәртібіндегі айыптау үкімінің құрылымы 

мен мазмұны  

Айыптау үкімінің кiрiспе бӛлiгiнде: үкiмнiң Қазақстан Республикасының 

атынан шығарылғаны; үкiмнiң шығарылған уақыты мен орны; үкiм шығарған 

соттың атауы; сотталушының тегi, аты және әкесiнiң аты (ол болған кезде), 

оның туған жылы, айы, күнi және жерi, тұрғылықты жері, жұмыс орны, 

айналысатын кәсiбi, бiлiмi, отбасылық жағдайы және сотталушының жеке басы 

туралы, іс үшін маңызы бар ӛзге де мәлiметтер; жасалғанына сотталушы 

айыпталып отырған қылмыстық құқық бұзушылықты кӛздейтiн қылмыстық заң 

(бап, бӛлiк, тармақ) кӛрсетiледi. 

Айыптау үкімінің сипаттау-уәждеу бӛлігінде: сотталушы кінәлі деп 

танылған, жасалған қылмыстық құқық бұзушылықтың сипаттамасы; 

қылмыстық құқық бұзушылықтың саралануы; кінәсінің нысаны, қылмыстық 

құқық бұзушылықтың уәждері мен салдары, келтірілген нұқсанның сипаты мен 

мӛлшері; сотталушыға айыппұл тағайындау уәждері; азаматтық талап қою 

бойынша шешімнің уәждері; заттай дәлелдемелердің тағдыры, процестік 

шығасыларды ӛндіріп алу кӛрсетіледі. 

Айыптау үкімінің қарар бӛлігінде мыналар кӛрсетілуге тиіс: 

сотталушының тегi, аты және әкесiнiң аты (ол болған кезде); сотталушыны 

қылмыстық құқық бұзушылық жасауда кінәлі деп тану туралы шешім; 

сотталушы кінәлі деп танылған қылмыстық заң (бап, бӛлік, тармақ); айыппұл 

мӛлшері, оның ішінде теріс қылықтардың және (немесе) онша ауыр емес 

қылмыстардың жиынтығы кезінде әрбір қылмыстық құқық бұзушылық үшін 

Қазақстан Республикасы ҚК 58-бабы негізінде тағайындалған айыппұлдың 

түпкілікті мӛлшері; сотталушыны белгілі бір лауазымды атқару немесе белгілі 

бір қызметпен айналысу құқығынан айыру туралы шешім; қойылған азаматтық 

талап бойынша шешім; заттай дәлелдемелер туралы мәселенің шешілуі; 

процестік шығасыларды бӛлу туралы шешім; үкіммен келіспейтіні туралы 

ӛтінішхат келтіру және үкімге шағым жасау тәртібі мен мерзімі туралы кӛрсету. 
 

11.4.3 Бұйрықтық іс жүргізу тәртібіндегі айыптау үкімінің кӛшірмесін 

жіберу және шағым жасау тәртібі 

Бұйрықтық іс жүргізу тәртібіндегі айыптау үкімі шығарылған күннен 

бастап бір тәуліктен кешіктірмей, сот оның кӛшірмесін сотталған адамға табыс 

ету туралы хабарламамен, оның қорғаушысына (ол қатысқан кезде), 

жәбiрленушiге және прокурорға, сондай-ақ тиісті ӛтінішхат келіп түскен кезден 

бастап дәл сол мерзімде процестің басқа қатысушыларына жiбередi. Сотталған 

адам айыптау үкімінің кӛшірмесін алған күннен бастап жеті тәулік ішінде 

бұйрықтық іс жүргізу тәртібімен үкім шығарған сотқа, айыппұл мӛлшерін 

қоспағанда, үкіммен келіспейтіні туралы ӛтінішхат жіберуге құқылы. Егер 

сотталған адамнан белгіленген мерзімде үкіммен келіспейтіні туралы ӛтінішхат 

келіп түссе, судья ӛзі бұйрықтық іс жүргізу тәртібімен шығарған үкімнің күшін 

жояды және істі сотқа дейінгі іс жүргізу органына қайтарады, бұл туралы қаулы 

шығарады. Бұйрықтық іс жүргізу тәртібімен шығарылған үкімнің күшін жою 

туралы қаулының кӛшірмесі ол шығарылған күні – сотталған адамға, оның 

қорғаушысына (ол қатысқан кезде), жәбiрленушiге және прокурорға, сондай-ақ 

тиісті ӛтінішхат келіп түскен кезден бастап дәл сол мерзімде процестің басқа 

қатысушыларына табыс етіледі (жіберіледі). 

Бұйрықтық іс жүргізу тәртібіндегі үкімнің күшін жою туралы қаулы 

шағым жасалуға немесе прокурордың ӛтінішхаты бойынша қайта қаралуға 

жатпайды. 

Бұйрықтық іс жүргізу тәртібімен шығарылған қылмыстық іс бойынша іс 

жүргізуді тоқтату туралы қаулыға және айыптау үкіміне – кӛрсетілген сот 

актілерінің кӛшірмесі алынған кезден бастап жеті тәулік ішінде жәбірленушінің 

шағымы және (немесе) прокурордың ӛтінішхаты келтірілуі мүмкін, олар ҚПК 

8-бӛлімінде кӛзделген апелляциялық тәртіппен қаралуға жатады.  

Азаматтық талапкер, азаматтық жауапкер бұйрықтық іс жүргізу тәртібімен 

шығарылған қылмыстық іс бойынша іс жүргізуді тоқтату туралы қаулыға және 

айыптау үкіміне, азаматтық талап қоюға қатысты бӛлігінде, кӛрсетілген сот 

актілерінің кӛшірмесі алынған кезден бастап жеті тәулік ішінде апелляциялық 

тәртіппен шағым жасауға құқылы. Бұйрықтық іс жүргізу тәртібімен 

шығарылған қылмыстық іс бойынша іс жүргізуді тоқтату туралы қаулыны және 

айыптау үкімін қайта қарау туралы ӛтінішхаттарды қарау ҚПК 8-бӛлімінде 

кӛзделген тәртіппен жүзеге асырылады. Сотталған адам тағайындалған 

айыппұл мӛлшеріне келіспеген жағдайда ғана айыптау үкіміне ӛтінішхат 

келтіре алады.Бұйрықтық іс жүргізу тәртібімен шығарылған қылмыстық іс 

бойынша іс жүргізуді тоқтату туралы қаулы да және айыптау үкімі де ҚПК 10-

бӛлімінде кӛзделген тәртіппен қайта қаралуы мүмкін. 
 

11.4.4 Бұйрықтық іс жүргізу тәртібіндегі істі тоқтату туралы 

қаулының және айыптау үкімінің заңды күшіне енуі  

Егер белгіленген мерзімде сотталған адамнан, жәбiрленушiден, азаматтық 

талапкерден, азаматтық жауапкерден немесе прокурордан ӛтінішхат келіп 

түспесе, бұйрықтық іс жүргізу тәртібімен шығарылған істі тоқтату туралы 

қаулы және айыптау үкімі орындауға жіберіледі, бұл туралы сотталған адамға, 

оның қорғаушысына (ол қатысқан кезде), жәбiрленушiге және прокурорға 

хабарланады. 

Ӛзін-ӛзі бақылау сҧрақтары: 
1 Бұйрықтық іс жүргізудің ұғымы және қолдану негіздері 

2 Бұйрықтық іс жүргізуді қолдану туралы шешім қабылдау тәртібі  

3 Бұйрықтық іс жүргізуді қолдану туралы қаулы және оны сотқа жіберу тәртібі 

4 Бұйрықтық іс жүргізудегі сот талқылауының тәртібі мен мерзімі 

5 Бұйрықтық іс жүргізу тәртібіндегі айыптау үкімінің кӛшірмесін жіберу және шағым 

жасау тәртібі 

6 Бұйрықтық іс жүргізу тәртібіндегі істі тоқтату туралы қаулының және айыптау 

үкімінің заңды күшіне енуі 

 

 

 

12 ІСТЕР БОЙЫНША АЛҚАБИЛЕРДІҢ ҚАТЫСУЫМЕН ІС 

ЖҤРГІЗУ 
12.1 Алқабилер институты және ол арқылы қаралатын қылмыстық құқық 

бұзушылықтың санаттары  

12.2 Алқабилердің қатысуымен қылмыстық іс бойынша ӛндірісті жүргізудің іс жүргізу 

тәртібі 

12.3 Сот талқылауына қатысу үшін алқабилерді іріктеу тәртібі 

12.4 Алқабилер қатысуымен сот процесін қарастыру және шешім шығару тәртібі. 

12.5 Алқабилердiң қатысуымен қаралған iстер бойынша заңды күшiне енбеген 

үкiмдердi, қаулыларды қайта қарау жӛнiндегi iс жүргiзу ерекшелiктерi 

12.6 Алқабилердің қатысуымен қаралған істер бойынша заңды күшіне енген үкімдерді, 

қаулыларды қайта қарау жӛніндегі іс жүргізу ерекшеліктері 

 

12.1 Алқабилер институты және ол арқылы қаралатын қылмыстық 

құқық бұзушылықтың санаттары 

Қазақстан Республикасының «Алқабилер туралы» N 121 Заңы 2006 жылғы 

16 қаңтарда қабылданып, 2007 жылдың 1 қаңтарынан бастап елімізде алқаби 

институты енгізілді. Алқаби - соттың қылмыстық iстi заңда белгiленген 

тәртiппен қарауына қатысуға шақырылған және ант қабылдаған Қазақстан 

Республикасының азаматы болып табылады. 

Алқаби инcтитутын қолданысқа енгізудің негізгі мақcаты – еліміздегі coт 

әділдігін жүзеге аcыруда демoкратиялық үрдіcтің және coттың дамуына жoл 

ашу.  

Алқабилер институты АҚШ, Ұлыбритания, Франция, Ресейде (кейбір 

аймақтарда) және тағы да басқа елдерде қолданыста бар. Алқабилер 

институтының 2 түрі бар: классикалық түрдегі және кеңейтілген алқабилер. 

Қазақстан Республикасында Сот алқабилердiң қатысуымен қарайтын 

қылмыстық iстер бойынша – қoлданыcтағы заңдарды баcшылыққа алып, 

қылмыcтық жауаптылыққа тартылған адамның кінәлі немеcе кінәcіз екендігін 

ішкі cеніміне, ар-oжданына cүйене oтырып халық ӛкілдерінің қатысуымен 

шешім шығарады.  

Сотталушының алқабилер coтына жүгінуі кoнcтитуциялық нoрма бoлып 

табылады. Аталған норма Қазақcтан Реcпубикаcы Кoнcтитуцияcының 75-

бабында бекітілген. Яғни, «Заңда кӛзделген жағдайларда қылмыcтық coт iciн 

жүргiзу алқабилердің қатыcуымен жүзеге аcырылады».  

Қазақстан Республикасы ҚПК 631-бабында кӛрсетілген қылмыстық құқық 

бұзушылықтар бойынша сот арқылы қаралатын істерде алқабилер 

қатыстырылады.  

Сот: тӛтенше ахуал жағдайларында және жаппай тәртіпсіздіктер 

барысында жасалған адам ӛлтіру; бейбітшілікке және адамзат қауіпсіздігіне 

қарсы, конституциялық құрылыстың негіздеріне және мемлекеттің 

қауіпсіздігіне қарсы қылмыстар; террористік және экстремистік қылмыстар; 

соғыс уақытында немесе ұрыс жағдайында жасалған әскери қылмыстар; 

қылмыстық топ құрамында жасалған қылмыстар; кәмелетке толмағандардың 

жыныстық тиіспеушілігіне қарсы аса ауыр қылмыстар туралы істерді 

қоспағанда, аса ауыр қылмыстар туралы істерді алқабилердің қатысуымен 

қарайды. 

Қазақстан Республикасы Қылмыстық кодексінің 125 (үшінші бӛлігінің 1) 

тармағында) «қылмыстық топ жасалған адамды ұрлау», 128 (тӛртінші бӛлігінің 

1) тармағында) «қылмыстық топ жасаған адам саудасы», 132 (бесінші 

бӛлігінде) «Кәмелетке толмаған адамды қылмыстық құқық бұзушылықтар 

жасауға тарту», 135 (тӛртінші бӛлігінің 1) тармағында) «қылмыстық топ 

жасаған кәмелетке толмағандар саудасы», 160 «Басқыншылық соғысты 

жоспарлау, дайындау, тұтандыру немесе жүргiзу», 163 «Соғыс жүргiзудiң 

тыйым салынған құралдары мен әдiстерiн қолдану», 164 (екінші бӛлігінде) 

«Соғыс заңдары мен дәстүрлерін бұзу», 168 «Геноцид», 380-1 (екінші бӛлігінің 

6) тармағында) «Сепаратистік әрекет»-баптарында кӛзделген қылмыстарды да 

сот алқабилердің қатысуымен қарайды. 

Аталған құқық бұзушылықтар келесідей қылмыстық құқық 

бұзушылықтармен қатар жасалынса, онда: тӛтенше ахуал жағдайларында және 

жаппай тәртіпсіздіктер барысында жасалған адам ӛлтіру; бейбітшілікке және 

адамзат қауіпсіздігіне қарсы, конституциялық құрылыстың негіздеріне және 

мемлекеттің қауіпсіздігіне қарсы қылмыстар; террористік және экстремистік 

қылмыстар; соғыс уақытында немесе ұрыс жағдайында жасалған әскери 

қылмыстар; қылмыстық топ құрамында жасалған қылмыстар; кәмелетке 

толмағандардың жыныстық тиіспеушілігіне қарсы аса ауыр қылмыстар туралы 

істерді қоспағанда, аса ауыр қылмыстар санатына жатқызылған қылмыстың ең 

болмағанда бiреуi кiрсе, айыпталушының ӛз iсiн алқабилер қатысатын сотқа 

қаратуға құқығы бар. Егер iс бойынша бiрнеше адам айыпталса, егер олардың 

ең болмағанда бiреуi қылмыстық iстi алқабилердiң қатысуымен қарау туралы 

ӛтiнiшхат мәлімдесе, соттың оны алқабилердiң қатысуымен қарауы барлық 

сотталушыларға қатысты осы бӛлiмде кӛзделген қағидалар бойынша 

жүргiзiледi. Демек, қылмыcтық жауапқа тартылып айыпталушы ретінде 

танылған адамдар ӛзіне байланыcты қылмыcтық іcті алқабилер coтымен 

қаратуға құқылы. 

Қылмыстық iстер жӛнiндегi мамандандырылған ауданаралық сотта және 

қылмыстық iстер жӛнiндегi мамандандырылған ауданаралық әскери сотта 

алқабилер қатысатын сот бiр судьяның және он алқабидiң құрамында әрекет 

етедi. 

Алқабилер қатысатын бүкiл сот талқылауы барысында мемлекеттiк 

айыптаушының, жәбiрленушiнің, сотталушының және оның қорғаушысының, 

сондай-ақ процестiң басқа да қатысушыларының осы iстi қарауға қатысатын 

алқабилермен белгiленген тәртiптен бӛлек қарым-қатынас жасауына тыйым 

салынады. 

 

12.2 Алқабилердің қатысуымен қылмыстық іс бойынша өндірісті 

жүргізудің іс жүргізу тәртібі 

Істер бойынша алқабилердiң қатысуымен iс жүргiзу тәртiбi Қазақстан 

Республикасы ҚПК-нің 630-663 баптарымен реттеледі. 

Қылмыстық сот iсiн алқабилердің қатысуымен жүргiзудi іске асыру 

күдіктінің, айыпталушының ӛз iсiн соттың қарауы туралы ӛтiнiшхаты бойынша 

атқарылады.  Сотқа дейінгі тергеп-тексерудi жүзеге асыратын адам тергеу 

әрекеттерін жүргізу аяқталғаннан кейiн күдіктіні iстiң барлық 

материалдарымен таныстыру кезiнде оған соттың істі алқабилердiң 

қатысуымен қарауы туралы ӛтiнiшхат беру құқығын, сондай-ақ алқабилер 

қатысқан соттың үкiмiне шағым жасау және шағымды қарау ерекшелiктерiн 

қоса алғанда, осындай ӛтiнiшхатты қанағаттандырудың құқықтық салдарын 

түсiндiруге мiндеттi. Істiң барлық материалдары танысу үшiн ұсынылған кезде, 

сондай-ақ келесi кезеңде, оның iшiнде сотта iстi алдын ала тыңдауда, бiрақ сот  

басты сот талқылауын тағайындағанға дейiн күдіктінің, айыпталушының iстi 

соттың алқабилердiң қатысуымен қарауы туралы ӛтiнiшхат мәлiмдеуге құқығы 

бар. 

Күдіктінің, айыпталушының ӛз iсiн соттың алқабилердiң қатысуымен 

қарауы туралы не ӛз iсiн соттың алқабилердiң қатысуымен қарату құқығын 

пайдаланудан бас тартуы туралы ӛтiнiшхаты күдіктіге тергеу әрекеттерiнің 

аяқталғанын хабарлау және оның құқықтарын түсiндiру туралы хаттамада 

кӛрсетіледі. Кейiннен мәлiмделген ӛтiнiшхатты күдікті, айыпталушы жазбаша 

түрде баяндайды және ол осы іс соттылығы бойынша сотқа дереу жiберiледi. 

Істі алдын ала тыңдау барысында мәлімделген ӛтінішхат жазбаша және ауызша 

болуы мүмкін. Сот басты сот талқылауын тағайындағаннан кейiн 

айыпталушының ӛз iсiн соттың алқабилердiң қатысуымен қарауы туралы 

ӛтiнiшхаты қабылданбайды. Айыпталушы алдын ала тыңдау жүргiзiлгенге 

дейiн және алдын ала тыңдау барысында ӛз iсiн алқабилердiң қатысуымен 

қарау туралы мәлiмдеген ӛтiнiшхатынан бас тартуға құқылы. Айыпталушының 

ӛз iсiн соттың алқабилердiң қатысуымен қарауы туралы ӛтiнiшхаты алдын ала 

тыңдау барысында расталғаннан кейiн оның одан бас тартуы қабылданбайды. 

Алдын ала тыңдау ӛткізу күдіктінің, айыпталушының істі алқабилердің 

қатысуымен қарау туралы ӛтінішхатының болуына немесе болмауына 

қарамастан міндетті. 

 

12.2.1 Алдын ала тыңдау ӛткiзу және негіздері 

Судья алдын ала тыңдауды сотталушыларды, оның ішінде ӛздеріне iстi 

алқабилердiң қатысуымен қарау құқығы тиесілі емес сотталушыларды және 

олардың қорғаушыларын мiндеттi түрде қатыстыра отырып, жеке-дара ӛткiзедi. 

Сонымен қатар, жабық сот отырысында; прокурордың; сотталушының; оның 

қорғаушысының қатысады.  

Егер іс бойынша сотталушылардың ең болмағанда біреуінің істі соттың 

алқабилердің қатысуымен қарауы туралы ӛтініші болса, алдын ала тыңдау іс 

бойынша барлық сотталушылардың және олардың қорғаушыларының 

қатысуымен жүргізіледі. 

Судья сот отырысының басында қай iстiң қаралуға жататынын 

хабарлайды, отырысқа қатысатын адамдарға ӛзiн таныстырады, кiмнiң 

мемлекеттiк айыптаушы, қорғаушы, хатшы екенiн хабарлайды, сотталушының 

жеке басын анықтайды, мәлiмделген қарсылық білдірулерді шешедi. 

Мемлекеттiк айыптаушы айыптау актісін жария етедi. Судья сотталушыға 

айыптаудың түсiнiктi-түсініксіз екенін анықтайды, қажет болған жағдайларда 

оған айыптаудың мәнiн түсiндiредi және оның ӛз iсiн алқабилер қатысатын 

сотқа қарату туралы берген ӛтiнiшхатын растайтын-растамайтынын сұрайды. 

Егер істі алқабилердің қатысуымен қарау туралы ӛтінішхат мәлімделмесе, 

судья сотталушыға оның осы сот отырысында тікелей мәлімделуі мүмкін 

екенін түсіндіреді. Сотталушының ауызша ӛтінішхаты сот отырысының 

хаттамасына енгізіледі, жазбаша ӛтінішхат іске қоса тігіледі. Сотталушының 

істі алқабилердің қатысуымен қарау туралы ӛз ӛтінішхатынан бас тартуы, 

сондай-ақ оның осындай ӛтінішхатты мәлімдегісі келмейтіні сот отырысының 

хаттамасында не іске қоса тігілетін сотталушының жазбаша ӛтінішхатында 

кӛрсетіледі. 

Егер сотталушы ӛз ісiн алқабилер қатысатын сотқа қарату туралы ӛз 

ӛтiнiшхатын растаса, онда судья осы ӛтiнiшхатты қанағаттандыру туралы 

шешiм қабылдайды, бұл ретте басқа сотталушылардың пікірі ескерілмейді және 

мемлекеттiк айыптаушы, жәбiрленушi, сотталушы және оның қорғаушысы 

мәлiмдеген басқа ӛтiнiшхаттарды қарауға кӛшедi.  

Қажет болған жағдайда, алдын ала тыңдауда дәлелдемелер ретiнде жол 

берілетінін тексеру үшiн iс материалдары жария етiлуi мүмкiн.  

Егер сотталушы ӛз iсiн алқабилер қатысатын сотқа қарату туралы ӛз 

ӛтiнiшхатын растамаса, судья ҚР ҚПК 321-бабының бiрiншi бӛлiгiнде 

кӛзделген басқа негiздер болмаған кезде алдын ала тыңдау аяқталды деп 

хабарлайды. Iс бойынша одан әрi іс жүргiзу ҚПК 42-тарауында кӛзделген 

қағидалар бойынша жүзеге асырылады.  

Судьяның iстi алқабилер қатысатын соттың қарауы туралы мәселе 

жӛніндегі қаулысы түпкiлiктi болып табылады. Одан әрі қаулы сотталушының 

ұстанымының ӛзгеруіне орай қайта қаралмайды. 

 

12.2.2 Алдын ала тыңдау барысында қабылданатын шешім түрлері 

Судья істi алдын ала тыңдау нәтижелерi туралы қаулы шығарады, онда 

қаралған мәселелер бойынша шешiмдi баяндайды. 

Судья алдын ала тыңдау қорытындысы бойынша ҚР ҚПК-нің 322 – 327-

баптарында кӛзделген шешiмдердiң бiрiн қабылдайды. Оған:  

- .. істi соттылығы бойынша жiберуге; 

- .. іс бойынша iс жүргiзудi тоқтата тұруға;  

- .. iстi тоқтатуға;  

- .. басты сот талқылауын тағайындау. 

Егер сотталушы істі алқабилердің қатысуымен қарау туралы ӛтінішхат 

мәлімдесе немесе бұл туралы бұрын мәлімделген ӛтінішхатты растаса, судья 

сот отырысын тағайындау туралы қаулыда iстi алқабилер қатысатын соттың 

қарайтынын кӛрсетедi және осы сот отырысына шақырылуға жататын алқабиге 

кандидаттардың санын айқындайды, олардың саны жиырма бестен кем 

болмауға тиiс.  Судья алдын ала тыңдау нәтижелерi бойынша ҚПК 112-бабына 

сәйкес iс материалдарынан дәлелдемелер ретiнде жарамсыз деп танылған нақты 

деректердi алып тастайды.  

Судья, сот отырысын тағайындау туралы қаулыда, сот істі алқабилердің 

қатысуымен қарайтындығын кӛрсетеді және осы сот отырысына шақырылуға 

тиіс алқабиге кандидаттардың санын анықтайды, олардың саны 25-тен кем 

болмауға тиіс. 

Қазақстан Республикасы ҚПК 550-бабына сәйкес істі соттың алқабилердің 

қатысуымен қарауды тағайындау туралы қаулы шығарылғаннан кейін судья сот 

отырысының хатшысына, алқабилерді іріктеу үшін, осы сот отырысына саны 

қаулыда кӛрсетілген алқабилерге кандидаттардың келуін қамтамасыз ету 

туралы ӛкім береді. 

 

12.3 Сот талқылауына қатысу үшін алқабилерді іріктеу тәртібі 

Жалпы алқабиге кандидаттарды іріктеу тәртібі, олардың қылмыстық сот 

ісіне қатыстырылуы Қазақстан Республикасының ҚПК және «Алқабилер 

туралы» Заңында белгіленген тәртіпте жүзеге асырылады.  

Алқабилерді іріктеу жұмысына Қазақстан Республикасы азаматтардың 

қатыстыруды қамтамасыз ету мақсатында жергілікті атқарушы органдар жыл 

сайын алқабиге кандидаттардың бастапқы, бірыңғай және қосалқы тізімдерін 

жасайды. Бұл тізім кандидаттар іріктелетін жыл алдындағы жылдың 1-

желтоқсанына дайын болу қажет. 

Жергілікті атқарушы органдар мемлекеттік органдардан, ұйымдар мен 

азаматтардан заңда белгіленген, алқабиге кандидаттарға қойылатын талаптарға 

азаматтардың сәйкес келуін тексеру үшін қажет ақпаратты сұратуға құқылы. 

Жергілікті атқарушы органдардың сауалдарына жауаптар сауал алынған күннен 

бастап үш жұмыс күнінен кешіктірілмей олардың мекен-жайына жіберілуге 

тиіс. 

Алқабиге кандидаттардың тізімдері әліп-билік тәртіппен жасалады. 

Тізімдерде алқабиге кандидаттың тегі, аты, әкесінің аты, туған жылы (жасы 

жиырма бесте болса-қосымша күні мен айы) және тұрғылықты жері 

кӛрсетіледі. 

Тиісті облыстық және оған теңестірілген сот тӛрағасының ұсынуы, 

алқабилерді іріктеу жүргізілетін жыл алдындағы жылдың 1-қыркүйегінен 

кешіктірілмей, облыстың (республикалық маңызы бар қаланың, астананың), 

жергілікті атқарушы органына жіберілуге тиіс. 

Облыстың (республикалық маңызы бар қаланың, астананың) жергілікті 

атқарушы органы жыл сайын, облыстық және оған теңестірілген сот 

тӛрағасының ұсынуы алған күннен бастап үш күн мерзімнен кешіктірмей, әрбір 

ауданнан (облыстық маңызы бар қаладан) алқабиге кандидаттардың санын 

айқындайды және оларды кандидаттардың саны туралы хабардар етеді. 

Алқабиге кандидаттардың бастапқы тізімін жасау үшін ауданның 

(облыстық маңызы бар қаланың) жергілікті атқарушы органы: 

1) алқабиге кандидаттардың саны туралы хабарламаны алған күннен 

бастап, бір ай мерзімде, әкімшілік-аумақтық бірлікте тұрақты тұратын 

азаматтар қатарынан тиісті ауданның (облыстық маңызы бар қаланың) 

сайлаушылар тізімдерінің негізінде кандидаттардың алдын ала бастапқы тізімін 

жасайды, бұл тізімге кандидаттарға қойылатын талаптарға сай келмейтін 

азаматтар кіргізілмейді; 

2) алқабиге кандидаттардың алдын ала бастапқы тізімін жасау аяқталған 

кезден бастап жеті күн мерзім ішінде азаматтарға кандидаттардың тізімімен 

танысу мүмкіндігін қамтамасыз етеді, тізімдегі қателер мен дәлсіздіктер туралы 

ӛтініштерді қарайды және оған тиісті ӛзгерістер енгізу туралы мәселелерді 

шешеді; 

3) тиісті облыстың (республикалық маңызы бар қаланың, астананың) 

жергілікті атқарушы органы айқындаған санда, жеке-жеке әр аудан қала 

бойынша (облыстық маңызы бар қала) алқабиге кандидаттардың алдын ала 

бастапқы тізімінен азаматтарды кездейсоқ таңдап алуды жүргізеді; 

4) кездейсоқ таңдап алу нәтижелері бойынша алқабиге кандидаттардың 

бастапқы тізімін жасайды, оны жергілікті атқарушы органның мӛрімен бекітеді, 

сосын облыстың (республикалық маңызы бар қаланың, астананың) жергілікті 

атқарушы органына жібереді. 

Алқабиге кандидаттардың қосалқы тізімін жасау үшін облыстың 

(республикалық маңызы бар қаланың, астананың) жергілікті атқарушы органы: 

1) облыс орталығында (республикалық маңызы бар қалада, астанада) 

тұрақты тұратын азаматтар қатарынан алқабиге кандидаттардың саны туралы 

облыстық және оған теңестірілген сот тӛрағасының ұсынуын алған күннен 

бастап, бір ай мерзімде, облыс орталығында, тұрақты тұратын азаматтар 

қатарынан сайлаушылар тізімдерінің негізінде кандидаттардың алдын ала 

қосалқы тізімін жасайды; 

2) алқабиге кандидаттардың алдын ала қосалқы тізімін жасау аяқталған 

кезден бастап, жеті күн мерзім ішінде, азаматтарға кандидаттардың алдын ала 

қосалқы тізімімен танысу мүмкіндігін қамтамасыз етеді, тізімдегі қателер мен 

дәлсіздіктер туралы ӛтініштерді қарайды және оған тиісті ӛзгерістер енгізу 

туралы мәселелерді шешеді; 

3) алқабиге кандидаттардың бірыңғай тізіміне енгізілетін азаматтар 

санының тӛрттен біріне тең санда алдын ала қосалқы тізімінен азаматтарды 

кездейсоқ таңдап алуды жүргізеді; 

4) кездейсоқ таңдап алу нәтижелері бойынша алқабиге кандидаттардың 

қосалқы тізімін жасайды, оны облыстың ( республикалық маңызы бар қаланың, 

астананың) жергілікті атқарушы органының мӛрімен бекітеді. 

Содан кейін, облыстың (республикалық маңызы бар қаланың, астананың) 

жергілікті атқарушы органы: 

1) алқабиге кандидаттарға бастапқы тізімдерінің негізінде алқабиге 

кандидаттардың бірыңғай тізімін жасайды; 

2) алқабиге кандидаттардың бірыңғай және қосалқы тізімдерін тиісті 

облыстық және оған теңестірілген сотқа жібереді. 

Алқабиге кандидаттардың тізіміне мынадай азаматтар енгізілмейді: 

1) жиырма бес жасқа толмағандар;  

2) ӛтелмеген не алынбаған сотталғандығы бар азаматтар; 

3) әрекетке қабілетсіз немесе әрекет қабілеті шектеулі деп танылған 

адамдар; 

4) судьялар, прокурорлар, тергеушілер, адвокаттар, мемлекеттік 

қызметшілер мен әскери қызметшілер, сондай-ақ құқық қорғау органдарының 

қызметкерлері; 

5) наркологиялық немесе психоневрологиялық диспансерде есепте тұрған 

адамдар. 

Мынадай адамдар алқабиге кандидат тізімінен ӛздерінің жазбаша ӛтініші 

бойынша алынып тасталады: 

1) сот іс жүргізілетін тілді білмейтін адамдар; 

2) ӛздерінің дене кемістігі немесе психикалық кемістігі салдарынан 

алқабидің міндеттерін атқаруға қабілетсіз адамдар; 

3) алпыс бес жастан асқан адамдар; 

4) діни қызметшілер. 

Алқабиге кандидаттардың тізімдеріне азаматтарды енгізуге шығу тегіне, 

әлеуметтік, лауазымдық және мүліктік жағдайына, жынысына, нәсіліне, 

ұлтына, тіліне, дінге кӛзқарасына, нанымына тұрғылықты жеріне байланысты 

немесе кез-келген ӛзге мән-жайлар бойынша қандай да бір шек қоюға жол 

берілмейді. 

Кандидаттар ішінен алқабилердi iрiктеу ҚР ҚПК-нің                              350 - 

363-баптарының талаптары орындалғаннан кейiн:  

1) тӛрағалық етушiнiң алқабиге кандидаттарды iстi қарауға қатысудан 

босатуы;  

2) ӛздiгiнен бас тарту туралы мәселелердi шешу;  

3) қарсылық білдіру туралы мәселелердi шешу;  

4) алқабиге кандидаттарға уәжсіз қарсылық білдіру арқылы жүзеге 

асырылады.  

Сот отырысының хатшысы тӛрағалық етушiге алқабиге кандидаттардың 

сот отырысына келуi туралы баяндайды және алқабиге кандидаттың 

әрқайсысына оның тегiн кӛрсете отырып билет жазып бередi.  

Тӛрағалық етушi алқабиге кандидаттар алдында:  

1) ӛзiн таныстырып;  

2) тараптарды таныстырып;  

3) қандай iс қаралуға жататынын хабарлап;  

4) заңға сәйкес алқабилердiң мiндеттерi және олардың осы қылмыстық iстi 

қарауға қатысу тәртiбi туралы хабарлап, қысқаша кіріспе сӛз сӛйлейдi.  

Алқабиге кандидатты iстi қарауға қатысудан босату туралы мәселенi 

объективтi түрде шешу мақсатында тӛрағалық етушi алқабилердi iрiктеу 

кезiнде кандидаттарға прокурор, жәбiрленушi, айыпталушы және оның 

қорғаушысы жазбаша нысанда ұсынған сұрақтарды, сондай-ақ ӛзiнiң қалауы 

бойынша, алқабилер алқасын құру үшiн маңызы бар басқа да сұрақтарды қоя 

алады.  

Алқабиге кандидат iстi қарауға қатысу үшiн iрiктеу кезiнде тӛрағалық 

етушi қойған сұрақтарға шынайы жауап беруге, сондай-ақ оның талабы 

бойынша ӛзi туралы және iске қатысатын басқа адамдармен   қарым-қатынасы 

туралы ӛзге де қажеттi ақпараттар беруге тиiс.  

Тӛрағалық етушi алқабиге кандидаттардың абыройы мен  қадiр-қасиетiн 

түсіретiн сұрақтар қоймайды.  

Тӛрағалық етуші сұрақ пен жауаптың процеске басқа да қатысушылар мен 

залда қатысып отырған адамдар үшін қолжетімді болмауын сақтай отырып, 

алқабиге кандидатқа кейбір сұрақтарды қоюға құқылы, ал кандидат оған жауап 

беруге құқылы.  

Тӛрағалық етушi алқабиге кандидатты iстi қарауға қатысудан босатуға 

байланысты барлық мәселелердi, сондай-ақ ӛздiгiнен бас тартуларды және 

алқабиге кандидаттарға мәлiмделген қарсылық білдірулерді кеңесу бӛлмесiне 

кетпей тұрып, сот отырысының хаттамасына судьяның қаулысын енгізе отырып 

жеке-дара шешедi.  

Егер сотқа шақырылған алқабиге кандидаттардың жиырма бесiнен азы 

келсе не олардың кейбiрiн сот талқылауына қатысудан босатқаннан кейiн 

немесе тӛрағалық етушi судья ӛздiгiнен бас тартулар мен қарсылық 

білдірулерді қанағаттандырғаннан кейiн олар он жетiден азайып қалса, 

тӛрағалық етушi сот отырысының хатшысына алқабиге кандидаттар 

құрамының жетiспейтiн санын қосалқы тiзiмнен толықтыру туралы ӛкiм бередi. 

Бұл жағдайда сот отырысында алқабиге қосалқы кандидаттарды шақыру үшiн 

үзiлiс жарияланады. 

 

12.3.1 Тӛрағалық етушiнiң алқабиге кандидаттарды iстi қарауға 

қатысудан босатуы  

Тӛрағалық етушi алқабиге кандидаттарға олардың ҚР ҚПК белгiленген 

мiндеттерiн түсiндiредi, содан кейiн алқабиге кандидаттардан iстi қарауға 

ӛздерінің алқаби ретiнде қатысуына кедергi келтiретiн мән жайлардың бар-

жоғы туралы сұрайды.  

Тӛрағалық етушi: қылмыстық құқық бұзушылық жасады деп күдiк 

келтірілетін немесе айыпталатын; сот iсi жүргiзiлетiн тiлдi бiлмейтiн 

адамдарды, мылқауларды, саңырауларды, зағиптарды; мүгедек болып 

табылатын басқа да адамдардың сот отырысына толыққанды қатысуын 

қамтамасыз етудің ұйымдастырушылық не техникалық мүмкiндiктері болмаған 

кезде, оларды процеске қатысушылармен талқыламастан, алқаби мiндеттерiн 

атқарудан босатады.  

Тӛрағалық етушi: алпыс бес жастан асқан адамдарды; үш жасқа толмаған 

балалары бар әйелдердi; ӛзiнiң дiни нанымына байланысты ӛзінің сот тӛрелiгiн 

жүзеге асыруға қатысуы мүмкiн емес деп есептейтін адамдарды;  қызметтiк 

мiндеттерiн орындаудан алаңдатылуы қоғамдық және мемлекеттiк мүдделерге 

едәуiр зиян келтiруi мүмкiн адамдарды (дәрiгерлер, мұғалiмдер, 

әуежолдарының ұшқыштары және басқалар);  сот отырысына қатыспау үшiн 

дәлелдi себептерi бар ӛзге де адамдарды, олардың ауызша немесе жазбаша 

ӛтiнiшi бойынша, процеске қатысушылармен талқыламастан, алқаби 

мiндеттерiн атқарудан босатуы мүмкін. Тӛрағалық етушi алқабиге 

кандидаттардан сотта қаралатын iстiң мән-жайлары туралы хабардар екенін 

анықтайды. Тӛрағалық етушi алқабиге кез келген кандидатты осы адамға 

заңсыз кӛрсетiлген ықпал ету, онда теріс пiкiрдің болуы, ол iстiң мән-жайларын 

процестік емес кӛздерден емес, басқа кӛздерден бiлуi салдарынан оның 

объективтiлiгiне негiздi күмән келтiрiлсе, сондай-ақ алқабиге кандидат алқаби 

ретiнде iстi қарауға қатысқан кезде объективтi болмау мүмкiндiгiн кӛрсететiн 

басқа да себептермен iс бойынша алқабидiң мiндеттерiн атқарудан босатады. 

 

12.3.2 Алқабиге кандидаттардың ӛздiгiнен бас тартуы туралы 

мәселелердi шешу  

Тӛрағалық етушi алқабиге кандидаттардан олардың қайсыбiрiн iстi қарауға 

қатысудан босату үшiн заңда кӛзделген себептердiң бар-жоғы туралы сұрайды. 

Келген алқабиге кандидаттардың әрқайсысы ӛзінің алқаби мiндеттерiн 

орындауына кедергi келтiретiн дәлелдi себептерін кӛрсетуге, сондай-ақ 

ӛздiгiнен бас тартуды мәлiмдеуге құқылы. Тӛрағалық етуші тараптардың 

пікірін тыңдап, алқабиге кандидаттың ӛздігінен бас тартуын қанағаттандыру не 

қанағаттандырудан бас тарту туралы қаулы шығарады.  

Алқабиге кандидаттардың әрқайсысына мынадай жағдайларда, егер:  

1) алқабиге кандидат осы iс бойынша жәбiрленушi, азаматтық талапкер, 

азаматтық жауапкер болып табылса, куә ретiнде шақырылса не шақырылуы 

мүмкiн болса;  

2) алқабиге кандидат осы қылмыстық iс бойынша iс жүргiзуге сарапшы, 

маман, аудармашы, куәгер, сот отырысының хатшысы, анықтаушы, тергеушi, 

прокурор, қорғаушы, күдіктінің, айыпталушының заңды ӛкiлi, жәбiрленушiнiң 

ӛкiлi, азаматтық талапкер немесе азаматтық жауапкер ретiнде қатысса;  

3) алқабиге кандидат жәбiрленушiнiң, азаматтық талапкердің, азаматтық 

жауапкердiң немесе олардың ӛкiлдерiнiң, айыпталушының, сотталушының 

немесе оның заңды ӛкiлiнiң, прокурордың, қорғаушының, тергеушiнiң немесе 

анықтаушының туысы немесе жекжаты (аға-iнiсi, апа-қарындасы-сіңлісі, ата-

анасы және ерлi-зайыптылардың баласы) болып табылса;  

4) алқабиге кандидат осы iске жеке, тiкелей немесе жанама мүдделi деп 

санауға негiз беретiн ӛзге де мән-жайлар болса, прокурор, жәбiрленушi, 

азаматтық талапкер, азаматтық жауапкер және олардың ӛкiлдерi, сотталушы 

және оның қорғаушысы оған қарсылық білдіруді мәлiмдеуге тиiс.  

Тӛрағалық етуші тараптардың пікірін тыңдап, алқабиге кандидаттықтан 

ӛздігінен бас тартуды қанағаттандыру не қанағаттандырудан бас тарту туралы 

қаулы шығарады.  

Егер ҚР ҚПК 642-бабының талаптарын орындау нәтижесiнде сот 

отырысына қатысу үшiн алқабиге кандидаттардың он жетiден астамы қалса, 

тӛрағалық етушi алқабиге кандидаттардың қалған санын жариялайды, одан 

кейiн олардың тегi кӛрсетiлген билеттердi жәшiкке салады, билеттердi 

араластырады және жәшiкте он жетi билет қалу үшiн одан қанша қажет болса, 

сонша билеттi алып тастайды. Тӛрағалық етушi осы баптың бiрiншi бӛлiгiнің 

талаптары орындалғаннан кейiн мемлекеттiк айыптаушының, сондай-ақ 

сотталушының және (немесе) оның қорғаушысының уәжсіз қарсылық білдіруді 

жүргiзуі үшiн алқабиге кандидаттардың тегi кӛрсетiлген қалған он жетi билеттi 

бередi, оның нәтижесiнде алқабиге он екi кандидат қалуға тиiс. Мемлекеттiк 

айыптаушы, сотталушы және оның қорғаушысы тӛрағал ық етушi арқылы 

алқабиге кандидаттардың қайсыбірінен ӛзiн таныстыруын сұрауға құқылы.  

Егер iске бiр сотталушы қатысса, алқабиге екі кандидатқа уәжсіз қарсылық 

білдіруді – мемлекеттiк айыптаушы, одан кейiн алқабиге үш кандидатқа 

уәждеусіз қарсылық білдіруді сотталушы және (немесе) оның қорғаушысы 

кӛрсетiлген кезектiлiкпен жүргiзедi. Іске бiрнеше сотталушы қатысса, 

мемлекеттiк айыптаушы әрi кеткенде алқабиге екi кандидатқа қарсылық 

білдіруге құқылы. Бұл ретте алқабиге кандидаттарға қарсылық білдіру – 

сотталушылардың ӛзара келiсуi бойынша, ал мұндай келiсу болмаған жағдайда, 

егер мүмкiн болса, қарсылық білдірілетін алқабиге кандидаттардың санын 

олардың арасында тең бӛлу арқылы жүргiзiледi.  

Осы баптың бесiншi бӛлiгiнің талаптарын орындау мүмкiн болмаған 

жағдайда, бiрнеше сотталушының алқабиге кандидаттарға қарсылық білдіруі 

барлық сотталушының тегі кӛрсетілген билеттердi жәшiкке салып, жеребе 

тастау арқылы жүргiзiлуге тиiс. Жеребе тастау қарсылық білдірілмеген 

алқабиге кандидаттардың санына тең санда жүргiзiледi. Тӛрағалық етушi 

сотталушының тегi кӛрсетiлген билеттi жәшiктен қанша рет алса, алқабиге 

сонша кандидатқа сотталушы қарсылық білдіруге құқылы. Сотталушылардың 

қайсыбiрiнiң алқабиге кандидаттарға қарсылық білдіру құқығынан бас тартуы 

басқа сотталушылардың алқабиге кандидаттардың кемiнде он екiсi қалғанға 

дейiн оларға қарсылық білдіру құқығына шек қоюға әкеп соқпайды. 

Мемлекеттiк айыптаушы, сотталушы немесе оның қорғаушысы алқабиге 

кандидаттардың тегi кӛрсетiлген билеттерге уәждерiн кӛрсетпей-ақ, қойылған 

қолдарымен бекітілген «қарсылық білдіру» деген жазу арқылы алқабиге 

кандидаттарға қарсылық білдіруді мәлімдеуі мүмкiн. Сотталушы ӛзiнiң 

қорғаушысына алқабиге кандидаттарға қарсылық білдіру құқығын жүзеге 

асыруды тапсыруға құқылы. Егер сотталушы ӛзiнiң алқабиге кандидаттарға 

қарсылық білдіру құқығынан бас тартса, онда қорғаушы оның келiсiмiнсiз 

алқабиге кандидаттарға қарсылық білдіруге ӛз бетiнше қатысуға құқылы емес. 

Сотталушы немесе iске бiрнеше сотталушы қатысса, барлық сотталушы 

ӛздерiнiң алқабиге кандидаттарға қарсылық білдіру құқығынан бас тартқан 

жағдайда, олардың қарсылық білдіруі жеребе тастау арқылы жүргiзiледi, оның 

барысында сот отырысының тӛрағалық етушiсі не хатшысы алқабиге 

кандидаттың қаншасына қарсылық білдірілуі мүмкiн болса, қарсылық 

білдірілмеген сонша алқабиге кандидаттардың тегi кӛрсетiлген билеттердi 

жәшiктен алып тастайды. Тараптар уәжсіз қарсылық білдірген алқабиге 

кандидаттардың тегi кӛрсетiлген билеттер iс материалдарына қоса тiгiледi. 

12.3.3 Жеребе тастау арқылы алқабилер алқасын құру  

Сотта iстi қарайтын алқабилер алқасы негiзгi құрамдағы (алқабилер 

алқасының құрамын құрайтын) он және қосалқы екi алқаби құрамында жеребе 

тастау арқылы құрылады. Алқабилер алқасын құру үшiн тӛрағалық етушi 

қарсылық білдірілмеген алқабиге кандидаттардың тегi кӛрсетілген билеттердi 

жәшiкке салады, оларды араластырады және бiр-бiрлеп он екi билеттi алады, 

әрбір ретте билетте кӛрсетiлген алқабиге кандидаттың тегiн жариялайды. Егер 

алқабилер алқасын құрудың дұрыстығына ықпал ететiн қандай да бiр 

бұзушылыққа жол берiлмесе, алқабилер алқасы құрылды деп танылады. Бұл 

ретте жеребе тастау арқылы iрiктелген алғашқы он алқаби – негiзгi құрамның 

алқабиi, ал соңғы екеуi қосалқы алқаби болып есептеледi.  

Қарсылық білдіру туралы мәселенi шешу кезiнде немесе алқабилер 

алқасын құру кезiнде оның құрылуының дұрыстығына ықпал еткен қандай да 

бiр бұзушылыққа жол берiлсе, сондай-ақ бiр немесе одан да кӛп алқабиді 

мемлекеттiк құпияға жіберуден бас тартылған жағдайда, тӛрағалық етушi 

алқабилер алқасының құрылуын жарамсыз немесе ол құрылған жоқ деп 

жариялайды және алқабиге кандидаттарға толық кӛлемiнде қайта iрiктеy 

жүргiзедi. Сот отырысының хатшысы жеребе тастау арқылы iрiктелген он екi 

алқабидiң тегiн жәшiктен билеттер қалай алынса, сол тәртiппен сот 

отырысының хаттамасына енгiзедi. Жеребе тастау арқылы iрiктелген 

алқабилердiң тегi және олардың саналатын реттік нӛмірі кӛрсетiлген билеттер 

iс материалдарына қоса тiгiледi. 

 

12.3.4 Алқабилердiң сот талқылауына қатысуының жалпы шарттары  

Алқабилер алқасын құру аяқталғаннан кейiн тӛрағалық етушi алқабилердiң 

негiзгi құрамына алқабилердің орындығында оларға бӛлiнген орындарға жеребе 

тастаумен айқындалған тәртiпке сәйкес отыруды ұсынады. Алқабилердiң 

орындығы сот отырысы залында қатысып отырғандардан бӛлек болуға және, 

әдетте, сотталушылардың орындығына қарама-қарсы орналасуға тиiс. Қосалқы 

екi алқаби алқабилердің орындығынан ӛздері үшiн арнайы бӛлiнген орындарға 

отырады. ҚПК кӛзделген жағдайларды қоспағанда, алқабилер және қосалқы 

алқабилер сот талқылауы кезiнде сот отырысы залында ұдайы болады.  

Егер сот талқылауы барысында, бiрақ алқабилер мен судья кесім шығару 

үшiн кеңесу бӛлмесiне кеткенге дейiн алқабилердiң қайсыбiреуiнiң сот 

отырысына одан әрi қатыса алмайтыны немесе тӛрағалық етушiнің оны сот 

отырысына қатысудан шеттеткенi анықталса, онда ол қосалқы алқабилердiң 

тегi кӛрсетiлген билет жәшiктен қандай тәртiппен алынса, сол тәртiппен 

қосалқы алқабимен ауыстырылады. Егер шығып қалған алқабилердi қосалқы 

алқабилермен ауыстыру мүмкiндiгi таусылған жағдайда, тӛрағалық етушi ӛткен 

сот талқылауын жарамсыз деп жариялайды және сот талқылауын ҚР ҚПК 638-

бабына сәйкес алқабиге кандидаттарды алдын ала таңдау кезеңiне қайтарады.  

Егер алқабилердiң қайсыбiреуiнiң сот отырысына қатысу мүмкiндiгiнiң 

жоқтығы кеңесу бӛлмесiне кеткеннен кейiн анықталса, онда судья мен 

алқабилер сот отырысы залына кiрiп, алқабидi қосалқы алқабимен ауыстыруға 

және қайтадан кеңесу бӛлмесiне кетуге тиiс. Егер шығып қалған алқабиді 

қосалқы алқабимен ауыстыру мүмкіндігі таусылған болса, тӛрағалық етуші 

ӛткен сот талқылауын жарамсыз деп жариялайды және сот талқылауын ҚПК 

638-бабына сәйкес алқабиге кандидаттарды алдын ала таңдау кезеңіне 

қайтарады. Кез келген алқаби шектеулердi сақтамаған жағдайда, iстi қараудың 

кез келген кезеңiнде iске одан әрi қатысудан шеттетiлуi мүмкiн. Алқабидi 

шеттетудi тӛрағалық етушi тараптардың қатысуымен жүзеге асырады, бұл 

туралы сот отырысының хаттамасында жазба жасалады. 

 

12.3.5 Алқабилердiң ант қабылдауы  

Алқабилер алқасы құрылып болғаннан кейiн сот отырысының тӛрағалық 

етушiсі немесе хатшысы сот отырысының залында қатысып отырғандардың 

барлығына орындарынан тұруды ұсынады. Тӛрағалық етушi алқабилерге ант 

қабылдауды ұсынып, ӛтiнiш жасайды.  Қылмыстық сот iсiн жүргiзуге алқаби 

ретiнде қатысу үшiн осы Кодексте белгiленген тәртiппен iрiктелiп алынған 

адам мынадай мазмұндағы мәтінін айтып, ант қабылдайды: «Алқабидiң 

мiндеттерiн атқаруға кiрiсе отырып, ӛз мiндеттерiмдi адал және бейтарап 

атқаруға, сотта қаралған істің барлық дәлелдемелерін, дәлелдерін, мән-

жайларын назарға алуға, ерiктi азамат және әдiл адам ретiнде iстi ӛзiмнiң iшкi 

нанымым мен ар-ожданым бойынша шешуге салтанатты түрде ант етемiн». 

Алқаби «Ант етемін» деген сӛздерді айтып, ант қабылдағанын растайды. 

Алқабилердiң ант қабылдағаны туралы сот отырысының хаттамасына жазба 

жасалады.  

Алқабидің құқылары: ӛзінің ішкі нанымы бойынша істің мән-жайын ӛз 

бнтінше бағалауға және алқабилер алқасының алдына қойылатын сұрақтарға 

жауап беруге  мүмкіндік алу үшін сотта қаралатын дәлелдемелерді зерттеуге 

қатысуға; процеске қатысушыларға тӛрағалық етуші арқылы сұрақтар қоюға; 

заттай дәлелдемелерді, құжаттарды тексеріп қарауға, жерді және үй-жайларды 

тексеріп қарау ісіне, сот тергеуіндегі барлық басқа да іс-әрекеттерге қатысуға; 

тӛрағалық етушіге заңнама нормаларын, сондай-ақ сот отырысында жария 

етілген құжаттардың мазмұнын және іске қатысты, ӛзіне түсініксіз басқа да 

мәселелерді түсіндіруді сұрап ӛтініш жасауға; сот отырысы кезінде жазбалар 

жасауға құқылы. 

Алқаби міндеттері: сот отырысында тәртіп сақтауға және тӛрағалық 

етушінің заңды ӛкімдеріне бағынуға; алқабидің міндеттерін атқару үшін, 

сондай-ақ, егер сот отырысында үзіліс жарияланған немесе істі тыңдау кейінге 

қалдырылған жағдайда, сот талқылауын жалғастыру үшін сот кӛрсеткен 

уақытта келуге; сотқа келу мүмкіндігі болмаған жағдайда, тӛрағалық етушіге 

келмеудің себептері туралы алдын ала хабарлауға. 

Алқаби: істі тыңдау кезінде сот отырысының залынан кетуге; істі тыңдау 

кезінде сот құрамына кірмейтін адамдармен тӛрағалық етушінің рұқсатынсыз іс 

бойынша сӛйлесуге; істі қарау барысында мәліметтерді сот отырысынан тыс 

жинауға; жабық сот отырысына қатысуына байланысты ӛзіне белгілі болған 

мән-жайлар туралы мәліметтерді жария етуге, сондай-ақ кеңесу бӛлмесінің 

құпиясын бұзуға құқылы емес. 

 



189 

 

12.4 Алқабилер қатысуымен сот процесін қарастыру және шешім 

шығару тәртібі 

12.4.1 Сот отырысын тағайындау.  

Айыпталушының істі соттың алқабилердің қатысуымен қарауы туралы 

ӛтініші болған кезде сот тӛрешісі барлық сотталушылар мен олардың 

қорғаушыларымен бірге алдын ала тыңдау жүргізеді. ҚР ҚПК-нің 647-бабына 

сәйкес тӛрағалық етуші сот отырысын ашып, қай істің қарауға жататындығын 

жариялайды. Отырысқа қатысушы адамдарға ӛзін таныстырады, кімнің 

мемлекеттік айыптаушы, қорғаушы, хатшы кім екенін хабарлайды, 

сотталушының жеке басын анықтайды, мәлімделген қарсылықтарды шешеді. 

Мемлекеттік айыптаушы айыптау актісінің қарар бӛлігін жария етеді. Сот 

тӛрешісі сотталушыға айыптаудың түсінікті болған-болмағанын анықтайды, 

қажет жағдайларда оған айыптаудың мәнін түсіндіреді және ол ісін соттың 

алқабилердің қатысуымен қарауы туралы берген ӛз ӛтінішін растайтынын не 

растамайтынын сұрайды. 

Егер сотталушы ісін соттың алқабилердің қатысуымен қарауы туралы ӛз 

ӛтінішін растаса, онда сот тӛрешісі осы ӛтініштің қанағаттандырылғаны туралы 

шешім қабылдайды және мемлекеттік айыптаушы, жәбірленуші, сотталушы 

және оның қорғашысы мәлімдеген басқа ӛтініштерді қарауға кӛшеді. 

Егер сотталушы ісі соттың алқабилердің қатысуымен қарауы туралы ӛз 

ӛтінішін растамаса, сот тӛрешісі алдын ала тындау аяқталғанын хабарлайды. 

Кейінгі сот талқылауы ҚР ҚПК-нің 40-тарауында қарастырылған ережелер 

бойынша жүзеге асырылады. 

Алқабилердің қатысуымен қарастыратын іс бойынша сотталушы алғашқы 

пікірін ӛзгерткен кезде де алдын ала тындау ӛткізілгеннен кейін сот тӛрешісі 

ӛзінің қаулысын шығарып, ол ақырғы шешім болып табылады. Бұл жағдайда 

соттың қаулысы қайта қаралуы мүмкін. 

 

12.4.2 Алқабилер қатысатын соттағы тараптардың жарыссӛздері.  

Сот тергеуі аяқталғаннан кейін алқабилердің қатысуымен соттараптардың 

жарыссӛздерін тыңдауға кӛшеді. Сот жарыссӛздері айыптаушы мен 

қорғаушының сӛздерінен тұрады. 

Жарыссӛз - бұл сот процесінің бӛлігі, онда сот тараптары сот алқабилеріне 

қаратылған сӛз, оларды тағылған айыптың дәлелденгендігі немесе 

дәлелденбегеніне, қылмыстың дұрыс белгіленгендігіне сендіру керек. Сонымен 

тараптар ӛз орындауларында дәлелдерді сараптап, сотталушыға берілген жаза 

ӛлшемі туралы ӛз шешімдерін дәлелдеп, алдағы тұрған үкімге рұқсатпен ӛз 

ұсыныстарын енгізеді. Сот жарыссӛзі екіге бӛлінеді. Жарыссӛздердің бірінші 

бӛлігі мемлекеттік айыптаушының, жәбірленушінің, қорғаушының және 

сотталушының сӛздерінен тұрады, олар сотталушының бұрынғы 

сотталғандығын еске салмай оның кінәсінің дәлелденуі немесе дәлелденбеуі 

жӛніндегі ӛз ұстанымдарын баяндайды. 

Тараптар алқабилер қатысқан соттың қарауына жатпайтын мән-жайларды 

еске алмауға және сот отырысында зерттелмеген дәлелдемелерге сілтеме 

жасамауға тиіс. Егер бұл жағдайларды қозғайтын болса тӛрағалық етуші 

мұндай сӛздерді үзіп тастайды және алқабилердің үкім шығару кезінде осы 

мән-жайларды есепке алмауға тиіс екендігін оларға түсіндіреді. 

Жарыссӛздердің екінші бӛлігі мемлекеттік айыптаушының, сондай-ақ 

жәбірленушінің, азаматтық талапкердің және жауапкердің немесе олардың 

ӛкілдерінің, қорғаушының және сотталушының сӛздерінен тұрады, оларда 

сотталушының іс-әрекетін дәрежелеу, жаза тағайындау, азаматтық талап 

мәселелері бойынша ұстанымдары баяндалады. 

 

12.4.3 Репликалар және сотталушының соңғы сӛзі  

Алқабилер қатысатын сотта сӛз сӛйленіп болған соң тараптар жарыссӛзіне 

қатысушылардың бәрінің реплика айтуға құқығы бар. Соңғы реплика айту 

құқығы қорғаушыға тиесілі. Сот жарыссӛзі және реплика аяқталғаннан кейін 

тӛрағалық етуші сотталушыға соңғы сӛз береді. 

 

12.4.4 Алқабилер қатысатын сотта істің қысқартылуы  

Тӛрағалық етуші істі соттың алқабилердің қатысуымен талқылауының кез 

келген кезеңінде істі қысқартуына болады, егер: 

- ҚР ҚПК 35-бабының 1-тармағында қарастырылған қылмыстық істі 

бастауға болмайтын, ал басталған іс тоқтатылуға тиіс жағдайлар; 

- прокурор айыптаудан толық бас тартқан жағдайда, егер айыптаудан 

жәбірленуші де бас тартқан жағдайда (ҚР ҚПК 317-баптың 7-бӛлігі) . 

 

12.4.5 Алқабилер қатысатын соттың шешуіне жататын сұрақтардың 

қойылуы 

Екінші сот тӛрешісінің қатысуымен тӛрағалық етуші сот тергеуінің 

нәтижелерін, тараптардың жарыссӛздерін ескере отырып, алқабилер қатысатын 

соттың шешуіне жататын сұрақтарды жазбаша түрде тұжырымдайды, оларды 

оқиды және тараптарға береді. 

Тараптар сұрақтардың мазмұны мен тұжырымдалуы бойынша ӛздерінің 

ескертпелерін айтуға және жаңа сұрақтар қою туралы ұсыныстар енгізуге 

құқылы. Сұрақтарды талқылау және тұжырымдау уақытында алқабилер сот 

отырысы залынан шығып кетеді. 

Тараптардың ескертпелері мен ұсыныстарын ескере отырып, тӛрағалық 

етуші кеңесу бӛлмесінде алқабилер қатысатын соттың шешуіне жататын 

сұрақтарды түпкілікті тұжырымдайды, оларды сұрақ парағына енгізеді және 

оған қол қояды. 

Сұрақ парағы алқабилер мен тараптар қатысып отырған кезде дауыстап 

оқылып ол хаттамаға жазылады. 

 

12.4.6 Алқабилер қатысатын соттың шешуіне жататын сұрақтардың 

мазмұны.  

Сотталушы жасаған деп айыпталатын әрекеттердің әрқайсысы бойынша 

негізгі үш сұрақ қойылады. 

1) әрекеттің орын алғаны дәлелденді ме; 

2) бұл әрекетті сотталушының жасағаны дәлелденді ме; 

3) бұл әрекеттің жасалуына сотталушы кінәлі ме.  

Алқабилер әр эпизодқа жеке-жеке, барлық іске толық бір сұрақ қоюы 

қажет. Себебі, біреуі дәлелденсе, екіншісі дәлелденбеуі мүмкін. Бірінші 

сұрақты шеше отырып тӛрағалық етуші алқабилерге істің қылмыс екенін, ол 

Қылмыстық кодексінің бір бабымен қарастырылатынын және ол басқа іс-

қимылға қарағанда ондағы ерекшелікті кӛрсетіп береді. Екінші сұрақ алқабилер 

аддында қойылады, бұл – әрекетті сотталушының жасағаны дәлелденді ме, ал 

алқабилер бұған құптау немесе құптамау жауабын береді. Үшінші сұрақ 

алқабилер алдында қойылады, бұл – қылмыстық әрекеттің субъективті 

қатарына баиланысты әрекеттің жасалуына сотталушы кінәлі ме. 

Шешуге жататын сұрақтар әрбір сотталушыға қатысты жеке қойылады. 

Сотталушының кінәлілігі туралы негізгі сұрақтан кейін кінәлілік дәрежесін 

арттыратын немесе тӛмендететін не оның сипатын ӛзгертетін, сотталушыны 

жауаптылықтан босатуға әкеп соқтыратын мән-жайлар туралы жеке сұрақтар 

қойылуы мүмкін. Қажет болған жағдайларда қылмыстық ниеттің жүзеге 

асырылу дәрежесі, әрекеттің соңына дейін жеткізілмеуіне әсер еткен себептер, 

сотталушылардың әрқайсысының қылмыстың жасалуына катысу дәрежесі мен 

сипаты туралы сұрақтар да жеке қойылады. Егер қойылатын сұрақтар 

сотталушының қорғану құқығын бұзбаса, сотталушының онша ауыр емес 

қылмыс жасаудағы кінәсін анықтауға мүмкіндік беретін сұрақтар қоюға жол 

беріледі. 

Сот тӛрешісі мен алқабилер кеңесу бӛлмесіне кетер алдында тӛрағалық 

етуші алқабилерге жүгінеді. 

Алқабилерге жүгінген кезде тӛрағалық етушіге алқабилер алқасы мен сот 

тӛрешісі алдына қойылған сұрақтар бойынша кандай да бір нысанда (ыммен, 

ишар білдіру, дауыс ырғағын ӛзгерту) ӛз пікірін айтуға тыйым салынады. 

Тӛрағалық етуші жүгінуінде: айыптаудың мазмұнын баяндайды; 

сотталушы айыпталып отырған әрекетті жасағаны үшін жауаптылық кӛзделген 

қылмыстық заңнын мазмұнын хабарлайды; сотталушының айыбын ашатын да, 

сол сияқты оны ақтайтын да, сотта зерттелген дәлелдемелер туралы еске 

салады, бұл ретте осы дәлелдемелерге ӛзінің кӛзқарасын білдірмейді және одан 

қорытындылар жасамайды; мемлекеттік айыптаушының және қорғаушының 

ұстанымдарын баяндайды; алқабилерге дәлелдемелерді олардың жиынтығында 

бағалаудың негізгі ережелерін; кінәсіздік презумпциясы принципінің мәнін; 

сотталушының пайдасына жойылмаған күмәнді түсіндіру туралы ережені; 

олардың қорытындылары тікелей сот отырысында зерттелген дәлелдемелерге 

ғана негізделуі мүмкін екендігі; олар үшін ешқандай дәлелдеменің алдын ала 

белгіленген күші жоқ, олардың қорытындылары болжамдарға, сондай-ақ сот 

пайдалануға жол берілмейді деп таныған дәлелдемелерге негізделмеуге тиіс 

екендігі туралы ережені түсіндіреді; алқабилер назарын сотталушының айғақ 

беруден бас тартуы немесе оның сотта жауап бермеуі заң тұрғысынан маңызға 

ие болмайтынына және сотталушының кінәлілігінің дәлелі ретінде 

түсіндірілмейтіне аударады; кенесу бюллетендерді негізгі мәселелер бойынша 

толтыру тәртібін, үкім шығару мәселелері бойынша жалпы дауыс беру тәртібін 

түсіндіреді; ант беру және сотталушының мойындау мүмкіншілігі оларға 

кешірімнің лайық болатынын ескереді. Тараптар сот отырысында тӛрағалық 

етушінің объективтілік принципін бұзу себептері бойынша жүгінуінің 

мазмұнына байланысты қарсылық білдіруге құқылы, ол сот отырысының 

хаттамасына енгізілуге жатады. 

 

12.4.7 Алқабилер кеңесінің құпиясы 

 Жарыссӛздер аяқталғаннан кейін сот тӛрешілер және негізгі алкабилер 

үкім шығару үшін кеңесу бӛлмесіне кетеді. 

Сот тӛрешілер мен алқабилерден басқа, кеңесу бӛлмесінде ӛзге 

адамдардың болуына жол берілмейді. Кеңесу бӛлмесінде телефонмен сӛйлесу, 

кеңесу жӛніңде телеарналық трансляция және радио арқылы хабарлауға жол 

берілмейді. Жұмыс аякталған соң, сондай-ақ жұмыс күні ішінде тӛрағалық 

етуші кеңесу бӛлмесінен шығып, демалу үшін үзіліс жасауға құқылы. 

Егер кеңесу бірнеше күнге созылса, жұмыс соңының түнінен бастап келесі 

жұмыс күніне дейін тӛрағалық етуші үзіліс жариялайды. Сот тӛрешісілерілар 

мен алқабилер кеңестің жүруі жӛнінде ақпарат таратуына болмайды. Егер, 

алқаби болмаған жағдайда (ауруына немесе т.б, жағдайларда) үкім шығаруға 

одан әрі қатыса алмайтын жағдайда қосалқы алқабимен ауыстырады. Бұндай 

жағдайда сұрақтарды жаңадан қарайды. 

 

12.4.8 Кеңесу бӛлмесінде кеңесу мен дауыс беруді жүргізу тәртібі 

Тӛрағалық етуші сот тӛрешісі мен алқабилер кеңесіне басшылық етеді, 

шешілуге жататын мәселелерді рет-ретімен талқылауға қояды, жауаптар 

бойынша дауыс беруді және дауыстардың есебін жүргізеді. Кеңесу бӛлмесінде 

алқабилер қойылған мәселелерге байланысты ӛздерінде туындаған 

түсінбеушіліктер бойынша тӛрағалық етушіден түсініктер алуға құқылы. 

ҚР ҚПК-нің 656-бабының 3-бӛлігіне сәйкес негізгі мәселелер бойынша 

дауыс беру жазбаша жүргізіледі. Сот тӛрешісі мен алқабилердің дауыс беру 

кезінде қалыс қалуға құқықтары жоқ. Сот тӛрешілері мен алқабилердің 

дауыстары тең. 

Сот тӛрешілері мен алқабилер үкім шығаруға дауыс беру тәртібі былайша 

жүреді. Сот тӛрешілері мен алқабилер сотталушылардың саны бойынша соттың 

мӛртабаны басылып, дауыс беруге арналған: «Ӛзімнің ар-намысым, ар-

ожданым бойынша және ішкі нанымым бойынша менің қорытындым...» деген 

сӛздер жазылған, таза бюллетенді алады. Олардың әрқайсысы құпияны 

қамтамасыз ете отырып, бюллетенге сұрақ парағында қойылған және шешілуге 

жататын сұрақтардың әрқайсысына жауап жазады. 

Сұрақ парағында қойылған сұрақтардың реті бойынша жауап мақұлдаған 

«иә» немесе құптамаған «жоқ» деген немесе жауаптың мәнін ашатын («иә, 

дәлелденді», «жоқ, дәлелденген жоқ», «иә, кінәлі», «жоқ, кінәсіз») міндетті 

түсіндірме сӛзден немесе сӛз тіркестерінен тұруға тиіс. 

Содан соң сот тӛрешілері мен алқабилер ӛздерінің бюллетендерін дауыс 

беруге арналған жәшікке салады. 

Дауыс беру аяқталғаннан кейін тӛрағалық етуші алқабилердің қатысуымен 

жәшікті ашады және әрбір бюллетендегі дауыстарды санайды, дауыстарды 

санау нәтижесін сұрақ парағында кӛрсетілген негізгі үш сұрақтың 

әрқайсысының тұсына дереу жазады. 

Алқабилер мен сот тӛрешілерінің жауаптары бар бюллетендер кылмыстық 

істе сақталатын конвертке салынып желімделеді. 

Егер алдыңғы сұраққа берілген жауап кейінгі сұраққа жауап берудің 

қажеттілігін жойса, тӛрағалық етуші сот тӛрешісі алқабилердің кӛпшілігінің 

келісімімен сол кейінгі сұрақтың тұсына «жауап берілмейді» деген сӛздерді 

жазады. 

Егер ҚР ҚПК-нің 556-бабының бірінші бӛлігінде кӛрсетілген үш сұрақтың 

әрқайсысына мақұлдаған жауаптарға дауыс берушілердің кӛпшілігі дауыс 

берсе, айыптау шешімі қабылданған болып есептеледі. 

Егер қойылған негізгі сұрақтардың кез келгеніне берілген құпталмаған 

жауапқа дауыс берушілердің алтауы және одан кӛбі дауыс берсе, ақтау шешімі 

қабылданған болып есептеледі. 

Егер сотталушының кінәлілігі туралы мәселе оң шешілсе, онда сот 

тӛрешілері бұл әрекет қылмыс болып табыла ма деген және оның нақ қандай 

қылмыстық занда кӛзделгені (бабы, бӛлігі, тармағы) туралы мәселені шешеді, 

сондай-ақ осы әрекеттер үшін қандай жазалау шарасы кӛзделгенін алқабилерге 

түсіндіреді. 

Сот тӛрешілері алқабилердін қатысуымен соттың ашық дауыс беру арқылы 

қабылданатын мәселелер үзіліс жасалмай шешіледі: 

- оның жауаптылығы мен айыбын жеңілдететін немесе ауырлататын мән-

жайлар бар ма; 

- сотталушыға қаңдай жаза қолданылуы мүмкін; 

- ол жасаған қылмыс жазалауға жата ма; 

- жаза тағайындамай үкім шығару үшін немесе жазадан босатуға негіз бар 

ма;  

- сот сотталушының құрметті әскери, арнайы немесе ӛзге атағынан, 

сыныптық шенінен, дипломатиялық дәрежесінен, біліктілік сыныбынан, 

мемлекеттік наградаларынан айыруға, егер оған дауыс берушілердің кӛпшілігі 

жақтап дауыс берсе, шешім қабылданған деп есептеледі. 

Он бес жылдан астам мерзімге бас бостандығынан айыру түріндегі жаза, 

егер қандай шешімге дауыс берушілердің сегізі және одан да кӛбі дауыс берсе, 

тағайындалуы мүмкін. 

Айрықша жазалау шарасы - ӛлім жазасы сот тӛрешілері мен алқабилер 

бірауыздан шешім шығарған кезде ғана тағайындалуы мүмкін. 

Сот тӛрешілері мен алқабилердің жауаптары бар сұрақ парағына сот 

тӛрешілері мен алқабилер қол қояды.  

Алқабилердің қатысуымен сотта қылмыстық істі талқылау мына 

шешімдердің біреуі қабылданады: 

1) ҚР ҚПК-нің 327-бабында кӛзделген жағдайларда, істі қысқарту туралы 

қаулы; 

2) Алқабилердің Катысуымен КР ҚПК-нің 654-бабының бірінші бӛлігінде 

кӛрсетілген негізгі үш сұрақтың кем дегенде біреуіне теріс жауап берген 

жағдайларда, ақтау үкімін; 

3) ҚР ҚПК-нің 393-бабының екінші бӛлігіне сәйкес айыптау үкімін 

қабылдаумен аяқталады. 

 

12.4.9 Үкімнің қаулысы  

Үкімге ҚР ҚПК- нің 46-тарауында белгіленген тәртіппен тӛрағалық 

етушінің мынадай ерекшеліктермен қаулысы шығарылады: 

- үкімнің кіріспе бӛлімінде екінші сот тӛрешісінің және алқабилердің тегі 

кӛрсетілмейді; 

- ақтау үкімінің сипатамалы-дәлелді бӛлігінде алқабилердің қатысуымен 

сот ақтау шешімін шығарған айыптаудың мәні баяндалады және шешімге не 

мемлекеттік айыптаушының айыптаудан бас тартуына сілтеме қамтылады; 

- айыптау үкімінің сипаттамалы-дәлелді бӛлігінде сотталушы жасағаны 

үшін кінәлі деп танылған қылмыстық әрекеттің сипаттамасы, жасалған 

әрекеттің дәрежеленуі, жаза тағайындау себептері және азаматтық талапқа 

қатысты сот шешімінің негіздемесі қамтылуға тиіс; 

- үкімнің қарар бӛлігінде апелляциялық сатыға үкімге шағым жасау және 

наразылық білдіру тәртібі туралы түсінік қамтылуға тиіс. 

Үкімге іс бойынша тек тӛрағалық етуші ғана қол қояды. 

Егер алқабилер қатысатын соттың iстi талқылауы барысында сотталушы 

ӛзiнiң психикалық жағдайы бойынша қылмыстық жауаптылыққа тартылуы 

мүмкiн емес не оны ӛзінің әрекеттерiне есеп беру немесе оларды игеру 

мүмкiндiгiнен айыратын, сот-психиатриялық сараптаманың тиiстi 

қорытындысымен расталған, жүйке ауруымен ауырды деп есептеуге негiз 

болатын мән-жайлар анықталса, тӛрағалық етушi қылмыстық iстi ҚР ҚПК 657-

бабының 1) тармағына сәйкес тоқтату туралы қаулы шығарады және есі дұрыс 

емес адамға медициналық сипаттағы мәжбүрлеу шараларын қолдану туралы 

мәселені ҚР ҚПК 11-бӛлімінде кӛзделген тәртiппен жеке-дара қарайды. 

Қылмыстық істі сотталушының есі дұрыс еместігін анықтауға байланысты 

тоқтату және оған медициналық сипаттағы мәжбүрлеу шараларын қолдану не 

қолданбау туралы қаулыға ҚПК кӛзделген тәртіппен шағым жасалуы, ол 

прокурордың ӛтінішхаты бойынша қайта қаралуы мүмкін. 

 

12.4.10 Сот отырысының хаттамасын жүргізу ерекшеліктері 

Сот отырысының хаттамасы, ҚР ҚПК-нің 347-бабының талаптарына 

сәйкес, осы бапта кӛзделген ерекшеліктермен жүргізіледі. 

Хаттамада сот отырысына шақырылған алқабиге кандидаттар кұрамының 

ата-тегі, және алқабилер алқасын құру барысы міндетті түрде кӛрсетіледі. 

Тӛрағалық етушінің жүгінуі сот отырысының хаттамасына жазылады 

немесе оның мәтіні қылмыстық іс материалдарына тіркеліп, бұл туралы 

хаттамада кӛрсетіледі. 

Сот отырысының хаттамасында соттың іс қарауының бүкіл барысы оның 

ӛтуінің дұрыстығын куәландыратындай етіп кӛрсетуге тиіс. 

12.5 Алқабилердiң қатысуымен қаралған iстер бойынша заңды күшiне 

енбеген үкiмдердi, қаулыларды қайта қарау жөнiндегi iс жүргiзу 

ерекшелiктерi 

12.5.1 Алқабилер қатысатын сот шығарған, заңды күшiне енбеген үкiмдер 

мен қаулыларға шағым жасау және оларды прокурордың ӛтінішхаты 

бойынша қайта қарау 

Алқабилер қатысқан соттың заңды күшіне енбеген үкімдері мен 

қаулыларына шағым жасау, наразылық білдіру тәртібі, ҚР ҚПК-нің 8-бӛлімінде 

кӛзделген ережелермен айқындалады. 

Алқабилердің апелляциялық тәртіппен шағым жасау мен наразылық 

білдіруге келесі шешімдер жатады: алқабилер қатысқан сот үкімдеріне; 

тӛрағалық етушінің істі тоқтату туралы қаулыларына; тӛрағалық етушінің 

басты сот талқылауын тағайындау; істі алдын ала тындауды жүргізу; алдын ала 

тыңдау нӛтижелері бойынша шығарылған каулыларына айыпталушыға 

бұлтартпау шарасын қолданудың немесе қолданбаудың негізділігі туралы және 

егер бұлтартпау шарасы таңдалса, оның түрінің негізділігі немесе негізсіздігі 

туралы мәселені қарауға міндетті. 

 

12.5.2 Алқабилердің қатысуымен сот қараған істерді апелляциялық 

сатыда іс жүргізу ерекшеліктері 

Апелляциялық сатыда сот ісін жүргізу заң күшіне енбеген шағым жасау 

мен наразылық білдірулердің, алқабилердің шығарған үкімдері мен 

қаулыларын заңда кӛрсетілген тәртіппен кайта қарайды. 

Апелляциялық сатыда сот шешімдерінің күшін жоюға немесе оларды 

ӛзгертуге: 

1) iстiң нәтижесі үшiн елеулі маңызы болуы мүмкiн, жол берілетін 

дәлелдемелердi талқылаудан негiзсiз алып тастау; 

2) тарапқа iстiң нәтижесі үшiн елеулі маңызы болуы мүмкiн 

дәлелдемелердi зерттеуден негiзсiз бас тартуды білдіру; 

3) сот отырысында дәлелдемелер ретiнде жарамсыз, iстiң нәтижесіне 

ықпал еткен нақты деректердi зерттеу; 

4) ҚПК кӛзделген қылмыстық-процестік заңды елеулi түрде бұзу; 

5) мыналар: алқабилер алқасын қалыптастыру; алқабилердiң қатысуымен 

талқылануға жатпайтын мәселелердi талқылау; алқабилердiң шешуiне жататын 

сұрақтарды тұжырымдау; сот жарыссӛздерін жүргізу кезінде жол берілген, сот 

тӛрелігі үкімінің шығарылуына ықпал еткен немесе ықпал етуі мүмкін 

бұзушылықтар негіз болып табылады. 

Апелляциялық саты сотталған адамға неғұрлым жеңіл қылмыс туралы 

қылмыстық заңды қолдануға және жасалған іс-әрекеттiң ӛзгертiлген 

саралануына сәйкес не жаза тағайындалған кезде Қазақстан Республикасы 

Қылмыстық кодексінің Жалпы және Ерекше бӛліктерінің нормаларын дұрыс 

қолданбауға байланысты жазаны азайтуға құқылы. Бұл ретте апелляциялық 

саты неғұрлым ауыр қылмыс туралы қылмыстық заңды қолдануға немесе 

тағайындалған жазаны күшейтуге құқылы емес. Қылмыстық-процестік заңды 

бұзу прокурордың, жәбiрленушiнiң немесе оның ӛкiлiнiң дәлелдемелердi ұсыну 

құқығын шектеген, сондай-ақ осы баптың екiншi бӛлiгiнiң 5) тармағында 

кӛзделген, оның iшiнде жол берілетін дәлелдемелер негiзсiз алып тасталған 

жағдайлардан басқа, алқабилер қатысатын соттың ақтау үкiмiнің күшiн 

апелляциялық сатыда жоюға болмайды. 

 

12.5.3 Істі жаңа сот талқылауына жібере отырып алқабилердің 

қатысуымен шығарылған үкімнің күшін жою 

Алқабилердің қатысуымен шығарылған үкімнің күші ҚПК 662-бабында 

кӛрсетілген негіздер бойынша істі үкім шығарған сотқа, бірақ ӛзге құрамда 

жаңа сот талқылауына жібере отырып, толық немесе бір бӛлігінде жойылуға 

жатады. 

Бұл ретте апелляциялық сатыдағы сот айыптаудың дәлелденгені немесе 

дәлелденбегені, сол немесе ӛзге де дәлелдеменің анықтығы немесе анық 

еместігі, бір дәлелдемелердің екіншісінің алдында артықшылығы, бірінші 

сатыдағы соттың сол немесе ӛзге де қылмыстық заңды және жазалау шарасын 

қолдануы туралы мәселелерді алдын ала шешуге, сондай-ақ сот жасай алатын 

түйінді алдын ала шешуге құқылы емес. Үкімнің күші жойылғаннан кейін 

қылмыстық істі жаңадан қарау кезінде сот ҚПК 447-бабында кӛзделген 

талаптарды сақтайды. 

 

12.6 Алқабилердің қатысуымен қаралған істер бойынша заңды күшіне 

енген үкімдерді, қаулыларды қайта қарау жөніндегі іс жүргізу 

ерекшеліктері 

12.6.1 Алқабилер қатысатын соттың заңды күшіне енген үкімдері мен 

қаулыларын кассациялық тәртіппен қайта қарау 

Алқабилердің қатысуымен қаралған істер бойынша шығарылған үкімдерді, 

қаулыларды кассациялық тәртіппен қайта қарауды Қазақстан Республикасы 

Жоғарғы Сотының алқасы ҚПК 485-бабы бірінші бӛлігінің 1) тармағында және 

екінші бӛлігінде кӛзделген негіздер бойынша не жаза тағайындалған кезде 

Қазақстан Республикасы Қылмыстық кодексінің Жалпы және Ерекше бӛліктері 

нормаларының дұрыс қолданылмағанына байланысты жүзеге асырады. 

 

12.6.2 Алқабилер қатысатын соттың заңды күшіне енген үкімін, 

қаулысын кассациялық тәртіппен қайта қарау кезінде сотталған адамның 

жағдайын нашарлатуға жол бермеу 

Соттың айыптау үкiмiн, сондай-ақ қаулысын жазаның жеңiлдiгiне орай 

неғұрлым ауыр қылмыс туралы қылмыстық заңды қолдану қажеттiгiне 

байланысты немесе сотталған адамның жағдайын нашарлатуға әкеп соғатын 

ӛзге де негiздер бойынша кассациялық тәртіппен қайта қарауға, сондай-ақ 

соттың ақтау үкiмiн не қылмыстық iстi тоқтату туралы қаулысын қайта қарауға 

жол берiлмейдi. 

 

Ӛзін-ӛзі бақылау сҧрақтары: 
1 Алқабилер институты және ол арқылы қаралатын қылмыстық құқық бұзушылықтың 

санаттары  

2 Алқабилердің қатысуымен қылмыстық іс бойынша ӛндірісті жүргізудің іс жүргізу 

тәртібі 

3 Сот талқылауына қатысу үшін алқабилерді іріктеу тәртібі 

4 Алқабилер қатысуымен сот процесін қарастыру және шешім шығару тәртібі. 

5 Алқабилердiң қатысуымен қаралған iстер бойынша заңды күшiне енбеген үкiмдердi, 

қаулыларды қайта қарау жӛнiндегi iс жүргiзу ерекшелiктерi 

6 Алқабилердің қатысуымен қаралған істер бойынша заңды күшіне енген үкімдерді, 

қаулыларды қайта қарау жӛніндегі іс жүргізу ерекшеліктері 

ҚОЛДАНЫЛҒАН ҚАЙНАР КӚЗДЕР: 

 

Нормативтік-қҧқықтық актілер: 

1 Қазақстан Республикасының Конституциясы. (толықтырулар мен 

ӛзгертулер енгізілгені 21.05.2010 ж.) – Алматы, Жеті жарғы, 2014. – 78 б.; 

2 Қазақстан Республикасының қылмыстық процестік кодексі.– А. «Юрист», 

2023. - 207 б; 

3 Қазақстан Республикасы қылмыстық кодексі. – А. «Жеті жарғы», 2019. – 

401 б.; 

4 Қазақстан Республикасы әкімшілік құқық бұзушылық туралы кодексі. – 

А. «Юрист», 2019. – 628 б.; 

5 Қазақстан Республикасының 2000 жылғы 25 желтоқсандағы «Сот жүйесі 

және судьялардың мәртебесі» туралы Қазақстан Республикасының 2000 жылғы 

25 желтоқсандағы N 132 конституциялық заңы; 

6 «Қазақстан Республикасының Президентi туралы» Қазақстан 

Республикасының 1995 жылғы 26 желтоқсандағы N 2733 конституциялық заңы;  

7 «Қазақстан Республикасының Парламентi және оның депутаттарының 

мәртебесi туралы» Қазақстан Республикасының 1995 жылғы 16 қазандағы N 

2529 конституциялық заңы;   

8 «Қазақстан Республикасының Конституциялық Соты туралы» Қазақстан 

Республикасының 2022 жылғы 5 қарашадағы № 153-VII конституциялық заңы;  

9  «Прокуратура туралы» Қазақстан Республикасының 2022 жылғы 5 

қарашадағы № 155-VII конституциялық заңы;  

10 «Қазақстан Республикасындағы Адам құқықтары жӛніндегі уәкіл 

туралы» Қазақстан Республикасының 2022 жылғы 5 қарашадағы № 154-VII ҚРЗ 

Конституциялық заңы; 

11 Қазақстан Республикасы 1997 жылғы 5 желтоқсандағы «Адвокаттық 

қызмет туралы» Заңы; 

12 Қазақстан Республикасының 2014 жылғы 21 сәуірдегі «Ішкі істер 

органдары туралы» Заңы; 

13 Қазақстан Республикасының 1999 жылғы 23 шілдедегі «Мемлекеттік 

қызмет туралы» №453 Заңы; 

14  «Құқық қорғау қызметі туралы» Қазақстан Республикасының 2011 

жылғы 6 қаңтардағы № 380-IV Заңы; 

15 «Қазақстан Республикасының арнаулы мемлекеттік органдары туралы» 

Қазақстан Республикасының 2012 жылғы 13 ақпандағы № 552-IV Заңы; 

16 «Кәмелетке толмаған адамдардың қылмыстық құқық бұзушылықтары 

және оларды қылмыстық құқық бұзушылықтар мен қоғамға қарсы ӛзге де іс-

әрекеттер жасауға тарту жӛніндегі істер бойынша сот практикасы туралы» 

Қазақстан Республикасы Жоғарғы Сотының нормативтік қаулысы 2002 жылғы 

11 сәуір N 6; 

17 «Қылмыстық істі сот отырысына дайындау барысында қылмыстық-

процестік заңнама нормаларын қолданудың кейбір мәселелері туралы» 

Қазақстан Республикасы Жоғарғы Сотының 2017 жылғы 8 желтоқсандағы № 10 

нормативтік қаулысы; 

18 «Соттардың қылмыстық істер бойынша келісімдік тәртіпте іс жүргізу 

практикасы туралы» Қазақстан Республикасы Жоғарғы Сотының 2016 жылғы 7 

шілдедегі № 4 Нормативтік қаулысы; 

19 «Қылмыстық істер жӛніндегі сот актілерін жаңадан ашылған мән-

жайлар бойынша қайта қараудың кейбір мәселелері туралы» Қазақстан 

Республикасы Жоғарғы Сотының 2018 жылғы 29 маусымдағы № 9 Нормативтік 

қаулысы; 

20 «Қылмыстық істерді бұйрықтық іс жүргізу тәртібімен қарау туралы» 

Қазақстан Республикасы Жоғарғы Сотының 2018 жылғы 29 қарашадағы № 17 

нормативтік қаулысы; 

21 «Медициналық сипаттағы мәжбүрлеу шараларын қолдану жӛніндегі сот 

тәжірибесі туралы» Қазақстан Республикасы Жоғарғы Сотының 1999 жылғы 9 

шілдедегі N 8 Нормативтік қаулысы; 

22 «Қылмыстық істерді апелляциялық тәртіппен қарау тәжірибесі туралы» 

Қазақстан Республикасы Жоғарғы Сотының 2003 жылғы 19 желтоқсандағы N 

13 нормативтік қаулысы; 

23 «Қылмыстық істерді кассациялық тәртіппен қарауды регламенттейтін 

заңнаманы қолдану туралы» Қазақстан Республикасы Жоғарғы Сотының 2022 

жылғы 10 наурыздағы № 2 Нормативтік қаулысы; 

24 Қазақстан Республикасы Президентінің 2009 жылғы 29 желтоқсандағы 

№ 910 «Қазақстан Республикасының кейбір мамандандырылған соттарын құру 

және тарату туралы» Жарлығы; 

12. 14. Қазақстан Республикасы Президентінің 29 тамыз 2014 жылғы 

«Қазақстан Республикасы мемлекеттік қызмет және сыбайластық жемқорлыққа 

қарсы күрес Агенттігінің кейбір сұрақтары жӛніндегі» №900 Жарлығы; 

 

Негізгі әдебиеттер: 

1 Қ.Ӛ. Тәшібаев, А.Қ. Тәшібаева Қазақстан Республикасының қылмыстық 

іс жүргізу құқығы. Лекциялар жиынтығы. – Қарағанды «Болашақ-Баспа», 2009. 

– 545 бет; 

2 Ү. Нұрмашев Қазақстан Республикасының қылмыстық іс жүргізу 

құқығы: Оқу құралы. – Алматы: Жеті жарғы, 2008. – 368 б.; 

3 Е.Ерешев Қылмыстық іс жүргізу. Жалпы бӛлім: Оқулық. – Алматы: 

